
УЛСЫН ИХ ХУРЛЫН 2010 ОНЫ ХАВРЫН ЭЭЛЖИТ

ЧУУЛГАНЫ 04 ДҮГЭЭР САРЫН 22-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1-3

	2.
	Гар тэмдэглэл
	4-9

	3.
	Соронзон бичлэг: 

1.Төрийн албаны тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслүүд (хэлэлцэх эсэх асуудал үргэлжилнэ)

2.Энхийг дэмжих ажиллагаанд оролцох тухай хуулийн болон Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Батлан хамгаалах тухай хуульд өөрчлөлт оруулах тухай, Галт зэвсгийн тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд (хэлэлцэх эсэх)

3.Үндсэн хуулийн цэцийн 2010 оны 01 дүгээр дүгнэлтийг хүлээн авах тухай УИХ-ын тогтоолын төсөл болон Гэр бүлийн тухай хуульд өөрчлөлт оруулах тухай хуулийн төсөл

4.Цагдаагийн байгууллагын тухай хуулийн шинэчилсэн найруулгын төсөл болон Монгол Улсын Цагдаагийн байгууллагын тухай хуулийг хүчингүй болсонд тооцох тухай, Гэмт хэргээс урьдчилан сэргийлэх тухай хуульд нэмэлт оруулах тухай, Галт зэвсгийн тухай хуульд нэмэлт, өөрчлөлт оруулах тухай, Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд өөрчлөлт оруулах тухай, Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай хуулийн төслүүд (хэлэлцэх эсэх)

5.”Монгол мал” үндэсний хөтөлбөр батлах тухай УИХ-ын тогтоолын төсөл (хэлэлцэх эсэх)


	10-12

12-30

31-32

33-67

67-94

	4.
	Саналын томъёолол 
	95-101



Монгол Улсын Их Хурлын 2010 оны хаврын ээлжит чуулганы 04 дүгээр сарын 22-ны өдөр (Пүрэв гараг)-ийн нэгдсэн хуралдаан 10 цаг 27 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 51 гишүүн ирж, 67.1 хувийн ирцтэй байв. Үүнд:


Чөлөөтэй: Х.Бадамсүрэн, Х.Баделхан, Б.Батбаяр, Н.Батбаяр, Ц.Батбаяр, Сү.Батболд, Э.Бат-Үүл, Ц.Баярсайхан, Р.Буд, Х.Жекей, Г.Занданшатар, Даш.Зоригт, Д.Кёкүшюзан Батбаяр, Э.Мөнх-очир, Д.Одбаяр, Д.Очирбат, А.Тлейхан, Ц.Шинэбаяр, З.Энхболд, М.Энхболд.


Өвчтэй: Н.Алтанхуяг, С.Баяр, О.Чулуунбат.


Тасалсан: Х.Баттулга, Р.Раш.


Хоцорсон: Су.Батболд-1.30, Г.Батхүү-0.40, Л.Гантөмөр-0.33, Л.Гүндалай-0.27, С.Ламбаа-0.25, Ц.Нямдорж-0.25, С.Оюун-0.28, Н.Энхболд-1.38, С.Эрдэнэ-0.20.


Нэг. Төрийн албаны тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслүүд (хэлэлцэх эсэх үргэлжлэл)

Д.Дэмбэрэл: -Төрийн албаны тухай хуульд нэмэлт, өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслүүдийг хэлэлцэх шаардлагагүй гэсэн Байнгын хорооны саналыг дэмжье.  


Зөвшөөрсөн

27


Татгалзсан

15


Нийт 


42


64.3 хувийн саналаар дэмжигдлээ. 

Хуулийн төслүүд буцаах тухай УИХ-ын тогтоолын төслийг баталъя гэсэн саналыг дэмжиж байгаа гишүүд гараа өргөнө үү.

 
Зөвшөөрсөн

24


Татгалзсан

18


Нийт 


42


57.1 хувийн саналаар тогтоол батлагдлаа.


УИХ-ын гишүүд дээрх хуулийн төслүүдийг хэлэлцэх шаардлагагүй гэж үзэв. 

Уг асуудлыг 10 цаг 35 минутад хэлэлцэж дуусав.

Хоёр. Энхийг дэмжих ажиллагаанд оролцох тухай хуулийн болон Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Батлан хамгаалах тухай хуульд өөрчлөлт оруулах тухай, Галт зэвсгийн тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд (хэлэлцэх эсэх)
Хэлэлцэж буй асуудалтай холбогдуулан Батлан хамгаалахын дэд сайд С.Баасанхүү, тус яамны Төрийн нарийн бичгийн дарга М.Борбаатар, Стратегийн удирдлага, төлөвлөлтийн газрын дарга Д.Баярсайхан, Гадаад хамтын ажиллагааны газрын дарга Г.Ерөөлцэнгэл, Зэвсэгт хүчний жанжин штабын дарга Б.Бямбажав, дэд дарга Б.Баярмагнай, Хяналт шинжилгээ, үнэлгээний газрын дарга  Д.Энхбаатар, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх О.Баяраа, Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн Р.Амаржаргал танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ц.Мөнх-Оргил, Р.Гончигдорж, Ц.Сэдванчиг, Н.Ганбямба, Ж.Сүхбаатар, Ж.Энхбаяр, Г.Баярсайхан нарын асуусан асуултад УИХ-ын гишүүн Р.Амаржаргал, Л.Болд, ажлын хэсгээс Г.Ерөөлцэнгэл, Б.Бямбажав, М.Борбаатар, Б.Баярмагнай, Д.Баярсайхан нар хариулж, тайлбар хийв.

Хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ж.Батсуурийн асуусан асуултад УИХ-ын гишүүн Д.Хаянхярваа, ажлын хэсгээс С.Баасанхүү нар хариулж, тайлбар хийв.

УИХ-ын гишүүн Д.Одхүү, Д.Ганхуяг нар санал хэлэв.

Д.Дэмбэрэл: -Энхийг дэмжих ажиллагаанд оролцох тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Байнгын хорооны саналыг дэмжье.

 
Зөвшөөрсөн

38


Татгалзсан

  4


Нийт 


42


90.5 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.

Уг асуудлыг 11 цаг 50 минутад хэлэлцэж дуусав.

Гурав. Үндсэн хуулийн цэцийн 2010 оны 01 дүгээр дүгнэлтийг хүлээн авах тухай УИХ-ын тогтоолын төсөл болон Гэр бүлийн тухай хуульд өөрчлөлт оруулах тухай хуулийн төсөл.
Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Б.Баярмаа нар байв.

Үндсэн хуулийн цэцийн дүгнэлттэй холбогдуулан УИХ-аас гарах тогтоол, хуулийн төслүүдийг УИХ-ын дарга Д.Дэмбэрэл танилцуулав.

Д.Дэмбэрэл: -Үндсэн хуулийн цэцийн 2010 оны 01 дүгээр дүгнэлтийн тухай УИХ-ын тогтоолыг баталъя.

Зөвшөөрсөн

24


Татгалзсан

17


Нийт 


41


58.5 хувийн саналаар тогтоол батлагдлаа. 


УИХ-ын гишүүд дээрх тогтоолын эцсийн найруулгыг сонсов. (11.52)

Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн П.Алтангэрэл танилцуулав.

 УИХ-ын гишүүдээс асуулт, санал гараагүй болно.

 Д.Дэмбэрэл:  -Гэр бүлийн тухай хуульд өөрчлөлт оруулах тухай хуулийг баталъя.

Зөвшөөрсөн

33


Татгалзсан

  8


Нийт 


41


80.5 хувийн саналаар хууль батлагдлаа. 

УИХ-ын гишүүд дээрх хуулийн эцсийн найруулгыг сонсов. (12.00)

Уг асуудлыг 12 цаг 00 минутад хэлэлцэж дуусав.


Дөрөв. Цагдаагийн байгууллагын тухай хуулийн шинэчилсэн найруулгын төсөл болон Монгол Улсын цагдаагийн байгууллагын тухай хуулийг хүчингүй болсонд тооцох тухай, Гэмт хэргээс урьдчилан сэргийлэх тухай хуульд нэмэлт оруулах тухай, Галт зэвсгийн тухай хуульд нэмэлт, өөрчлөлт оруулах тухай, Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд өөрчлөлт оруулах тухай, Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай хуулийн төслүүд (хэлэлцэх эсэх)


Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүйн бодлогын газрын дарга Ц.Цолмон, Цагдаагийн ерөнхий газрын дарга Д.Сандаг-Очир, тус газрын дэд дарга М.Энх-Амгалан, Мөрдөн байцаах газрын дарга Ө.Энхтөр, Хуулийн хэлтсийн дарга Ж.Ганбаатар, Санхүү, төлөвлөлтийн хэлтсийн дарга Ш.Уранцэцэг, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Л.Батмөнх, Хууль зүйн байнгын хорооны референт Б.Хонгорзул нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав.


Төсөл санаачлагчийн илтгэлтэй холбогдуулан УИХ-ын гишүүн Д.Дондог, Н.Ганбямба, Х.Тэмүүжин, Д.Хаянхярваа, Г.Батхүү, Д.Оюунхорол, Д.Ганхуяг нарын асуусан асуултад Хууль зүй, дотоод хэргийн сайд Ц.Нямдорж, УИХ-ын гишүүн С.Ламбаа, ажлын хэсгээс М.Энх-Амгалан, Д.Сандаг-Очир нар хариулж, тайлбар хийв.


Өглөөний хуралдаан 13 цаг 03 минутад завсарлаж, үдээс хойшхи хуралдаан 15 цаг 24 минутад үргэлжлэв.

Үдээс хойшхи нэгдсэн хуралдаанд ирвэл зохих 76 гишүүнээс 46 гишүүн ирж, 60.5 хувийн ирцтэй байв. Үүнд:


Чөлөөтэй: Х.Бадамсүрэн, Х.Баделхан, Б.Батбаяр, Н.Батбаяр, Ц.Батбаяр, Сү.Батболд, Ц.Баярсайхан, Р.Буд, Ц.Дашдорж, Х.Жекей, Г.Занданшатар, Даш.Зоригт, Д.Кёкүшюзан Батбаяр, Э.Мөнх-очир, Д.Одбаяр, Д.Очирбат, А.Тлейхан, Ц.Шинэбаяр, З.Энхболд, М.Энхболд.


Өвчтэй: Н.Алтанхуяг, С.Баяр, О.Чулуунбат.


Тасалсан: З.Алтай, Р.Амаржаргал, Х.Баттулга, С.Ламбаа, Ц.Мөнх-Оргил, Ч.Улаан, Ч.Хүрэлбаатар.


Хоцорсон:  Д.Арвин-2.05, Б.Бат-Эрдэнэ-1.20, Э.Бат-Үүл-0.30, Д.Ганхуяг-1.20, Р.Гончигдорж-1.03, Д.Дамба-Очир-0.30, Ц.Цэнгэл-1.35, Д.Энхбат-1.08,Ж.Энхбаяр-0.30.

 Дөрөв. Цагдаагийн байгууллагын тухай хуулийн шинэчилсэн найруулгын төсөл болон Монгол Улсын цагдаагийн байгууллагын тухай хуулийг хүчингүй болсонд тооцох тухай, Гэмт хэргээс урьдчилан сэргийлэх тухай хуульд нэмэлт оруулах тухай, Галт зэвсгийн тухай хуульд нэмэлт, өөрчлөлт оруулах тухай, Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд өөрчлөлт оруулах тухай, Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай хуулийн төслүүд (хэлэлцэх эсэх үргэлжлэл)

Төсөл санаачлагчийн илтгэлтэй холбогдуулан УИХ-ын гишүүн Ж.Батсуурь, Г.Баярсайхан, Ц.Сэдванчиг, Я.Батсуурь, Ж.Энхбаяр, Ш.Сайхансамбуу нарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Д.Сандаг-Очир, Ц.Цолмон нар хариулж, тайлбар хийв.


Хэлэлцэх эсэх асуудлаар Хууль зүйн байнгын хорооны санал, дүгнэлтийг УИХ-ын гишүүн Ж.Сүхбаатар танилцуулав.


Байнгын хорооны санал, дүгнэлттэй холбогдуулан УИХ-ын гишүүн Х.Тэмүүжин, С.Эрдэнэ, Ж.Сүхбаатар, Ш.Сайхансамбуу нар санал хэлэв.

Н.Энхболд: -Цагдаагийн байгууллагын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналыг дэмжье.

 
Зөвшөөрсөн

39


Татгалзсан

  4


Бүгд 

90.7 хувийн саналаар дэмжигдлээ. 

 Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 16 цаг 45 минутад хэлэлцэж дуусав.

Тав. “Монгол мал” үндэсний хөтөлбөр батлах тухай УИХ-ын тогтоолын төсөл (хэлэлцэх эсэх)

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, тус яамны бодлогын хэрэгжилтийн газрын дарга П.Баянмөнх, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Ганболд, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдядаг нарын бүрэлдэхүүнтэй ажлын хэсэг байлцав.

Тогтоолын төслийн талаархи төсөл санаачлагчийн илтгэлийг УИХ-ын гишүүн Д.Балдан-Очир танилцуулав.

Төсөл санаачлагчийн илтгэлтэй холбогдуулан УИХ-ын гишүүн Д.Оюунхорол, Ц.Даваасүрэн, Д.Ганхуяг, Н.Ганбямба, Э.Бат-Үүл нарын асуусан асуултад УИХ-ын гишүүн Д.Балдан-Очир, С.Баярцогт, ажлын хэсгээс Т.Бадамжунай нар хариулж, тайлбар хийв.

УИХ-ын гишүүн Б.Бат-Эрдэнэ, Я.Батсуурь нар санал хэлэв.

Хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Ц.Сэдванчиг танилцуулав.

Байнгын хорооны санал, дүгнэлттэй холбогдуулан УИХ-ын гишүүн Р.Раш, Л.Гантөмөр, Б.Бат-Эрдэнэ, Ж.Сүхбаатар, Ц.Даваасүрэн, Ш.Сайхансамбуу нарын асуусан асуултад УИХ-ын гишүүн Ц.Сэдванчиг хариулж, тайлбар хийв.

УИХ-ын гишүүн С.Бямбацогт, Р.Гончигдорж, Н.Ганбямба, С.Баярцогт нар санал хэлэв.

Д.Дэмбэрэл: -“Монгол мал” үндэсний хөтөлбөр батлах тухай УИХ-ын тогтоолын төслийг хэлэлцэх нь зүйтэй гэсэн Байнгын хорооны саналыг дэмжье.

 
Зөвшөөрсөн

35


Татгалзсан

  9


Нийт 

79.5 хувийн саналаар дэмжигдлээ. 

Тогтоолын төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 18 цаг 39 минутад хэлэлцэж дуусав.

Бусад. Эцсийн найруулга.

УИХ-ын дарга Д.Дэмбэрэл “Хөдөлмөрийн хөлсний доод хэмжээний тухай” Монгол Улсын хууль (18.40), Хууль хүчингүй болсонд тооцох тухай Монгол Улсын хуулийн (18.41) эцсийн найруулгыг тус тус уншиж танилцуулав. 

Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов.

10.15-10.20 цагт УИХ-ын гишүүн Д.Хаянхярваа, Ж.Сүхбаатар, Л.Гансүх нарын урилгаар Дархан-ул аймгийн “Од” цогцолборын сурагчид, 12.50-12.55 цагт Барилгын коллежийн 1 дүгээр курсийн оюутнууд, 15.45-15.50 цагт УИХ-ын гишүүн Сү.Батболдын урилгаар Сүхбаатар дүүргийн Ерөнхий боловсролын 4 дүгээр сургуулийн төгсөх ангийн сурагчид, 15.55-16.00 цагт Сүхбаатар дүүргийн Ерөнхий боловсролын 31 дүгээр сургуулийн сурагчид  УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)

Хуралдаан 18 цаг 41 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ Д.ЭНЭБИШ


       УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 04 ДҮГЭЭР

САРЫН 22-НЫ ӨДӨР (ПҮРЭВ ГАРАГ)-ИЙН НЭГДСЭН
 ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 27 минутад эхлэв.


Д.Дэмбэрэл: -Өнөөдөр 2010 оны хаврын ээлжит чуулганы 4 дүгээр сарын 22-ны өдрийн нэгдсэн хуралдааны ирц хангагдсан байна. Хуралдааныг нээснийг мэдэгдье. Гишүүд томилолт, ажлаар олон гишүүд явж байгаа учраас ирц бүрдэхэд хүндрэлтэй байгаа. Тийм учраас энд ирсэн гишүүн болгон өнөөдөр хуралдаанд тогтвортой оролцоно гэж ингэж ойлгоё.


Ирээгүй байгаа гишүүдийг бас дуудах нь зүйтэй шүү. Энүүгээр хязгаарлахгүй. Дэд дарга нарыг дуудаад орхиё. Нээрээ тоглоом биш. Байнгын хороодын дарга нарыг бас дууд. Дэд дарга нар тааллаараа чуулганы хуралдаанд оролцож байна гэсэн юм байхгүй шүү дээ. Өөрсдөө оролцож байх үүрэгтэй. Ажил гараад байгаа юм бол тэрнийгээ хэлэх ёстой. 


Хэлэлцэх асуудлыг танилцуулъя. Төрийн албаны тухай хуульд нэмэлт, өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслүүд хэлэлцэх эсэх асуудал. Энхийг дэмжих ажиллагаанд оролцох тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, Үндсэн хуулийн Цэцийн 2010 оны 01 дүгээр дүгнэлтийн тухай УИХ-ын тогтоолын төсөл болон Гэр бүлийн тухай хуульд өөрчлөлт оруулах тухай хуулийн төсөл, Цагдаагийн байгууллагын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд хэлэлцэх эсэх, Монгол мал үндэсний хөтөлбөр батлах тухай УИХ-ын тогтоолын төсөл хэлэлцэх эсэх, НҮБ-ын эдийн засаг, нийгэм, соёлын эрхийн тухай Олон улсын пактын нэмэлт протоколыг соёрхон батлах тухай хуулийн төсөл, Олон улсын хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төсөл, Нягтлан бодох бүртгэлийн тухай хуульд нэмэлт өөрчлөлт оруулах тухай, Банкны тухай хуульд нэмэлт, өөрчлөлт оруулах тухай, Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төслүүд хэлэлцэх эсэх.


Дэлбэрэх бодис, тэсэлгээний хэрэгслийн эргэлтэнд хяналт тавих тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд хэлэлцэх эсэх. Барааны тэмдэг, газар зүйн заалтын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд хэлэлцэх эсэх. Ус үндэсний хөтөлбөр батлах тухай УИХ-ын тогтоолын төсөл хэлэлцэх эсэх, Монгол Улсын Засгийн газар ХБНГУ-ын Засгийн газар хооронд байгуулсан Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн хэлэлцээр соёрхон батлах тухай хуулийн төсөл хэлэлцэх эсэх. Эдгээр нэлээд олон асуудлыг бид өнөөдөр хэлэлцэж шийдвэрлэх шаардлагатай байна.


Эхний асуудалдаа оръё. 

Бид нар Төрийн албаны тухай хуульд нэмэлт, өөрчлөлт оруулах тухай, Нийгмийн даатгалын сангаас олгох тэтгэвэр тэтгэмжийн тухай хуульд нэмэлт, өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийн талаар ярилцаад, гишүүд үг хэлсэн байгаа. Санал хураалтанд хүрээнд завсарласан. Одоо энэ асуудлаар хэлэлцэх эсэх асуудлаар санал хураалт явуулъя. Би та бүхэн анхааралтай сонсож бай. Саналын томъёолол хэлье. 


Төрийн албаны тухай хуульд нэмэлт, өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслүүдийг хэлэлцэх шаардлагагүй гэж Байнгын хороо санал гаргасан байна. Тийм учраас саналыг эдгээр төслүүдийг хэлэлцэх шаардлагагүй гэсэн саналын томъёоллоор санал хураалт явуулж байна.  Хэлэлцэх шаардлагагүй гэсэн саналын томъёоллоор санал хураалт явж байна. 


42 гишүүн санал хураалтанд оролцож, 27 гишүүн зөвшөөрч, 64.3 хувийн саналаар хэлэлцэх шаардлагатай гэж байна. 


Тийм, шаардлагагүй ээ гэснийг нь зөвшөөрсөн нь 27. 64.3 хувь нь. 27 хүн л шаардлагатай гэж үзэж байна шүү дээ. 42-ын 64 хувь. За хэлэлцэх шаардлагагүй гэж байгаа юм байна. 


Шаардлагагүй гэж үзсэн учраас. Тэгээд та нар саналаа дахин дахин анхааруулаад байхад. 


Монгол Улсын Их Хурлын тогтоол. Хуулийн төслүүд буцаах тухай. Монгол Улсын Их Хурлын чуулганы хуралдааны Дэгийн тухай хуулийн 19 дүгээр зүйлийн 19.3.7 дахь заалтыг үндэслэн Монгол Улсын Их Хурлаас Тогтоох нь:

1.УИХ-ын гишүүн Бямбацогт, Амаржаргал, Бадамсүрэн, Баделхан, Балдан-Очир, Батсуурь нарын 22 гишүүний 2010 оны 1 дүгээр сарын 26-ны өдөр УИХ-д өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Монгол Улсын Иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслүүдийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай.

Одоо та нар өөрсдөө анхааралтай бай л даа. Томъёолол ойлгохгүй шаардлагагүй л гэсэн томъёоллоор санал хураалгалаа. Тэнд ойлгохгүй юу байгаа юм. Би та нарт зөндөө анхааруулж байж санал хураалт явууллаа шүү дээ. Энэ ингээд буцаж байгаа ч гэлээ гэсэн энийг дахин боловсруулж оруулж ирье. Гишүүд энд дотор боловсруулах асуудал байна гэж үзээд буцааж байгаа болохоос биш угаасаа энэ асуудал бүрмөсөн хэрэггүй юм шүү дээ гэдэг утгаар энд хандаагүй ээ. Тийм учраас энэ хууль санаачилж байгаа гишүүд, тэр түрүүчийн УИХ-ын чуулган дээр гишүүдийн яриад байсан ийм ийм зүйлүүд чинь тодорхой тусгагдаж чадаагүй, ийм ийм зүйлийг нь арай өөр хэлбэрээр тусгая гэсэн саналууд нэлээн гарсан юм. Тэр утгаараа гишүүд энэ удаа хэлэлцэх шаардлагагүй гэж үзэж байгаа болохоос биш угаасаа энэ бүсчилсэн байдлаар авч байгаа энэ арга хэмжээнүүдийг огт шаардлагагүй гэж гишүүд санал өгөөгүй байх.

Ийм учраас санал хураалт явуулчихъя. Тогтоолыг баталъя гэсэн санал хураалт явж байна. Тогтоолоо баталъя гэсэн санал хураалт явж байна. 

42 гишүүн санал хураалтанд оролцож, 24 гишүүн зөвшөөрч, 57.1 хувийн саналаар тогтоол батлагдаж байна. 

Тогтоол батлагдаж байгаа байдлаас харсан ч гэлээ гэсэн энэ асуудлыг дахиж хэлэлцэх ёстой гэсэн ойлголттой үлдэж байна. Гишүүд асуудлаа тодруул. 

Тэгэхдээ Байнгын хороо хэлэлцэх шаардлагагүй ээ гэж асуудлаа оруулж ирсэн үед дагалдах тогтоолоо хамт оруулж ирдэг журмын дагуу орж ирсэн байна. Гишүүдэд баярлалаа. Цаашдаа анхааралгүй хандсан гишүүд байна гэж байгаа бол саналаа анхааралтай хандаж өгч бай. 

Дараагийн асуудалдаа оръё. 

Энхийг дэмжих ажиллагаанд оролцох тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцье. Хууль санаачлагчийн илтгэлийг сонсъё. Амаржаргал гишүүнийг индэрт урьж байна. 

Р.Амаржаргал: -УИХ-ын дарга, эрхэм гишүүд ээ,

УИХ-ын нэр бүхий гишүүдийн санаачилсан цэрэг, цагдаагийн албан хаагчдыг НҮБ-ын энхийг сахиулах болон олон улсын бусад ажиллагаанд оролцуулах тухай хуулийг шинэчлэн найруулж, энхийг дэмжих ажиллагаанд оролцох тухай хуулийн төслийг боловсруулж, УИХ-ын чуулганд танилцуулж байна. 

Ийнхүү хуулийн шинэчилсэн найруулгын төсөл боловсруулах асуудал нь Монгол Улсын хууль тогтоомжийг 2012 он хүртэл боловсронгуй болгох үндсэн чиглэлд тусгагдсан. 

Хуулийн төсөл УИХ-ын Аюулгүй байдал, гадаад бодлогын байнгын хорооны 2010 оны 3 дугаар сарын 30-ны өдрийн хуралдаанаар хэлэлцэгдэж, дэмжигдсэн болно.

Цэрэг, цагдаагийн албан хаагчдыг НҮБ-ын энхийг сахиулах болон олон улсын бусад ажиллагаанд оролцуулах тухай хуульд нэмэлт, өөрчлөлт оруулах, төслийн үзэл баримтлал, төслийг боловсруулах явцад тухайн хуулийн бүтэц өөрчлөгдсөн, нийт зардлын 50-иас дээш хувьд нь нэмэлт, өөрчлөлт орсон, түүнчлэн хууль зүйн нэр томъёонууд ч зарчмын чанартай өөрчлөлтүүд орсон тул төслийг бүхэлд нь шинэчилсэн найруулга гэж үзэж байгаа юм. 

Цэрэг, цагдаагийн албан хаагчдыг НҮБ-ын энхийг сахиулах болон олон улсын бусад ажиллагаанд оролцуулах тухай хуулийг мөрдөж ирсэн өнгөрсөн 10-аад жилийн хугацаанд амьдрал, практик дээр нийцэхгүй байгаа эрх зүйн хувьд боловсронгуй болгох шаардлагатай цөөнгүй асуудлууд гарч ирсэн нь түүнийг шинэчлэн найруулах үндэслэл болсон. Тухайлбал, хууль батлагдан гарч байх үе 2002 оны нөхцөл байдал үндсэндээ өөрчлөгдөж, НҮБ-ын энхийг сахиулах ажиллагаа болон олон улсын бусад ажиллагаа, хоёр талын хамтарсан хээрийн сургууль, дадлагад оролцох Монгол Улсын оролцооны цар хүрээ, оролцогчдын тоо жилээс жилд өсөн нэмэгдэж байна.

Одоо хүчин төгөлдөр мөрдөгдөж байгаа хуулиар НҮБ-ын энхийг сахиулах ажиллагаанд зөвхөн цэрэг, цагдаагийн албан хаагчид оролцохоор зохицуулсан боловч сүүлийн жилүүдэд төрийн тусгай чиг үүрэг бүхий бусад байгууллагуудаас энэ төрлийн ажиллагаанд оролцох болсон, цаашид олон улсын жишгээр түүнд цэргийн бус тусгай мэргэжлийн албан хаагчид ч оролцохыг үгүйсгэхгүй байна.

Энхийг сахиулах ажиллагааны тухай ойлголт илүү өргөн хүрээг хамарч, олон улсын байгууллага, улс орнуудад энхийг дэмжих ажиллагаа гэсэн томъёололд шилжиж байна. 

Олон улсын бусад ажиллагаа гэсэн ойлголтыг бодит энхийг сахиулах ажиллагаанаас гадна энэ төрлийн сургалт дадлага, хээрийн сургуультай хамтатгасан нь тэдгээрт оролцогчдын эрх зүйн байдалтай холбоотой, тухайлбал үндэсний болон ажиллагааны удирдлага, цалин хангамж, гэнэтийн ослын даатгал, томилолтын зардал, тэтгэвэр тэтгэмж, дүрэмт хувцас хэрэглэх зэрэг асуудлыг тодорхой болгох шаардлагыг бий болгосон юм.

Түүнчлэн одоо хүчин төгөлдөр мөрдөгдөж байгаа хуульд Монгол Улсын Засгийн газар, гадаад хэргийн болон батлан хамгаалах асуудал эрхэлсэн Засгийн газрын гишүүдийн бүрэн эрхэд хамаарах зарим асуудал орхигдсон. Эрх мэдлийн хуваарилалтыг оновчгүй тусгагдсан, энхийг дэмжих ажиллагаанд оролцохтой холбогдон гарах зардал, нөхөн төлбөрийг зарцуулах эрх, түүнд тавих хяналтыг хуульчлагдаагүй зэрэг олон асуудлыг эрх зүйн зохицуулалтын төсөлд тусгах шаардлага амьдралаас урган гарч байгаа юм. 

Хуулийн төсөлд Монгол Улсын Засгийн газрын бүрэн эрхийг шинээр томъёолж тусгах шаардлагатай байгаа юм. Үүнд: нөгөө талаар олон улсын бусад ажиллагаанд оролцогчдын нийгмийн хамгааллын зарим асуудал, томилолтын зардал, гэнэтийн ослын даатгалыг практик дээр НҮБ-ын энхийг сахиулах ажиллагаатай дүйцүүлэн тогтоож ирснийг хууль тогтоомжоор зохицуулах бодит шаардлага бас байгаа юм. Хуульд оруулж байгаа нэмэлт, өөрчлөлтүүд нь эрх зүйн зохицуулалт шаардсан дээрх асуудлуудыг шийдвэрлэхэд үндсэндээ чиглэгдэж байна.

Энэхүү хуулийн төсөл батлагдсанаар энхийг дэмжих ажиллагааны тухай хууль боловсронгуй болж, НҮБ-ын мандат болон олон улсын бусад ажиллагаанд оролцох эрх зүйн орчин сайжирч, хуульд заагдсан холбогдох субъектүүдийн эрх үүрэг тодорхой болж, энхийг дэмжих ажиллагаанд оролцох үүрэг гүйцэтгэх чадавхи дээшилнэ гэж үзэж байна. 

Энхийг дэмжих ажиллагаанд оролцох тухай хуулийн шинэчилсэн найруулгыг батлан гаргаснаар нэмэлт хөрөнгө, санхүүжилт шаардагдахгүй болно.

Төслийг хэлэлцэн баталж өгөхийг УИХ-ын эрхэм гишүүд та бүхнээс хүсч байна. Баярлалаа.

Д.Дэмбэрэл: -Амаржаргал гишүүнд баярлалаа. Хууль санаачлагчийн илтгэлтэй холбогдуулаад асуух асуулттай гишүүд Ганбямба гишүүнээр тасаллаа. Сүхбаатар гишүүн орж байна. Мөнх-Оргил гишүүн асуултаа тавья. Та нар нэг л дарах юмыг дахин дахин дарж байгаад өөрсдөө. Энхбаяр, Одхүү, Баярсайхан гишүүдийг оруулчихъя.

Ц.Мөнх-Оргил: -Баярлалаа. Энэ хуулийн төслийн 10.4 дээр энхийг дэмжих ажиллагаанд оролцож байгаа бие бүрэлдэхүүний даатгалын асуудлыг тусгасан байгаа юм. Тэрэн дээрээ гэнэтийн ослын даатгалд заавал даатгуулна гэж байгаа юм. Гэнэтийн ослын даатгалд заавал даатгуулах нь ойлгомжтой. Энэнээс гадна ийм эрсдэлтэй үйл ажиллагаанд оролцож байгаа албан хаагчдын, төрийн албан хаагчдын амь нас, эрүүл мэндийн даатгалыг асуудал, магадгүй цаашлаад амьдралын даатгал буюу урт хугацааны даатгалд хамруулж, тэр олж байгаа орлогоос нь ирээдүйд хуримтлал бий болгох, энэ бололцоонууд байх ёстой л доо. 

Энд төсөл санаачлагчдаас яагаад энэ даатгалын асуудлыг зөвхөн гэнэтийн ослын даатгалаар хязгаарласан юм бэ. Амь нас, эрүүл мэнд, магадгүй амьдралын урт хугацааны даатгалын асуудлыг тусгах шаардлагатай бус уу. Олон улсын практикт ийм байна уу? гэсэн асуудал байна. Энэнтэйгээ холбогдоод тусгай сангийн хуулийг баримтлан шийдвэрлэнэ гэж заалт орсон байгаа юм. Энэ нь одоо энэ үйлчилж байгаа хуулиудтайгаа хэр нийцэж байгаа юм бэ? Ийм хоёр асуултанд хариулт авах гэсэн юм. Баярлалаа.

Д.Дэмбэрэл: -Хууль санаачлагч Амаржаргал.

Р.Амаржаргал: -Би зарим асуудлыг нь хариулъя, манай яамны нөхдүүд бас жанжин штабын нөхдүүд нэмж хариулах байх аа гэж бодож байна. 

Даатгалын асуудал бол ерөнхийдөө энд тусгагдсан байгаа. Гэхдээ Мөнх-Оргил гишүүний хэлснээр тэр тусгай сангаас санхүүжилтийг нь хийхээр ингээд зохицуулаад оруулчихсан байгаа. Тэгээд энэ хуулин дотроо тэр Засгийн газрын тусгай сангийн эрх үүргийг нь илүү томъёолж өгсөн юм байгаа юм. Өөрөөр хэлбэл энэ даатгалтай холбоотой, тэгээд ар гэрийнх нь дэмжлэгтэй холбоотой, үйл ажиллагаа явуулж байхад бас зарим нэгэн асуудал гарах юм бол тэрэн дээр нь тэтгэлэг олгох тухай асуудлууд тэр тусгай сангаар зохицуулагдахаар тусгаж өгсөн байгаа.  Ажлын хэсгээс нэмэх юм байвал.

Д.Дэмбэрэл: -Хэлэлцэж буй асуудалтай холбогдуулаад оролцож байгаа хүмүүсийг танилцуулъя. Баасанхүү Батлан хамгаалах яамны дэд сайд, Борбаатар Батлан хамгаалах яамны Төрийн нарийн бичгийн дарга, Бямбажав Зэвсэгт хүчний жанжин штабын дарга, Баярмагнай Зэвсэгт хүчний жанжин штабын дэд дарга, Энхбаатар Зэвсэгт хүчний жанжин штабын хяналт шинжилгээ, үнэлгээний газрын дарга, Баярсайхан Батлан хамгаалах яамны Стратегийн удирдлага, төлөвлөлтийн газрын дарга, Ерөөлцэнгэл Батлан хамгаалах яамны гадаад хамтын ажиллагааны газрын дарга нар оролцож байна. Ажлын хэсгийн гишүүдээс нэмж хариулах гэж байна уу, хэн хариулах гэж байна.

Г.Ерөөлцэнгэл: -Гэнэтийн ослын даатгалын хувьд зөвхөн тэр ажиллагаанд оролцох хугацаанд нь ажиллагааны бүсэд нэвтэрснээс ажиллагааны бүс гаргах хүртэл хугацаанд хамаарахаар хуулийн төсөлд зохицуулалтыг тусгаж өгсөн байгаа. Мөнх-Оргил гишүүний асуултанд хариулахад цэргийн албан хаагчдын тэтгэвэр тэтгэмжийн тухай хуулинд энхийг сахиулах ажиллагаанд оролцсон тохиолдолд алба хаасан нэг жилийг 1.4 жилд дүйцүүлж тооцохоор хөнгөлөлт тусгаж өгсөн. Бусад байдлаар урт хугацааны тэтгэвэр, даатгал юманд шууд тусгасан зүйл байхгүй. 

Хилийн застав, отрядад алба хаах, агаарын довтолгооноос хамгаалах цэргийн алслагдсан салбарууд, алба хаахад хугацааг сунгаж тооцдогт энхийг дэмжих ажиллагаанд оролцож байгаа цэргийн албан хаагч мөн адил хамаарах байдлаар энэ харилцааг зохицуулж явж байгаа гэж ойлгож байгаа.

Тусгай сангийн хуульд тодорхой заалтууд дээр энхийг дэмжих ажиллагаанд оролцохтой холбогдон гарах зардалд энэ сангаас зарцуулах боломжтой гэсэн заалт одоогоор хүчин төгөлдөр мөрдөж байгаа хууль дээр тусгагдсан байдлаар зохицуулагдана гэж ойлгож байгаа. 

Д.Дэмбэрэл: -Амаржаргал нэмж хариулъя.

Р.Амаржаргал: -Мөнх-Оргил гишүүний асуултанд бас тодруулаад хэлэхэд энэ асуудал маань өөрөө 3 зүйлээр зохицуулагдаж байгаа. Нэгдүгээрт нь, цаад байгууллагатайгаа байгуулж байгаа гэрээнд энэ асуудлууд тусгагдах ёстой. Хэрвээ тэр гэрээнд нь тусгагдаагүй бол Засгийн газрын тусгай сангийн хуулиар зохицуулагдах ёстой гэж хоёрдахь зохицуулалт нь. Гуравдахь зохицуулалт нь юу юм бэ гэхээр цэргийн албан хаагчдын тэтгэвэр, тэтгэмжийн тухай хуулиар зохицуулна гэсэн ийм 3 давхар зохицуулалтаар шийдэгдэж байгаа.

Д.Дэмбэрэл: -Баярлалаа. Гончигдорж гишүүн асуултаа тавья.

Р.Гончигдорж: -Хэдхэн асуудал байгаа юм. Энхийг дэмжих ажиллагаанд оролцох тухай хууль тогтоомж нь Монгол Улсын Үндсэн хууль, энэ хууль этгээдтэй нийцүүлэн гаргасан хууль тогтоомжийн бусад актаас бүрдэнэ гэхээр зэрэг Батлан хамгаалахын тухай хууль энд яагаад дурдагдаагүй юм бол? Энэнээсээ илүү давж үйлчилнэ, Батлан хамгаалах тухай хуулиас өөрөөр заасан байвал энэ хуулийг барина гэсэн илүү эрх зүйн дээд чадамжийг нь илэрхийлэх шаардлага гарсан учраас ингэсэн юм уу гэдгийг. Нөгөө талаас энд энхийг дэмжих ажиллагаанд гэдгийн 3.1.1 аливаа улсын удирдлага, …зорилгоор гаргасан шийдвэр гэдэг нь НҮБ-ын дүрмийн дагуу Аюулгүйн зөвлөлөөс гаргасан шийдвэрээр НҮБ-ын эсвэл бүс нутгийн холбогдох байгууллага, аливаа улсын удирдлага, зохион байгуулалтан дор явагдаж байгаа олон үндэстний үйл ажиллагааг хэлнэ гэж байгаа юм.

Тэр аливаа улсын удирдлага гэдгийг нь юу гэж ойлгох юм бэ. Аливаа улсын удирдлагын шийдвэрээр явуулагдаж байгаа энэ энхийг дэмжих ажиллагаа гэдэг нь ямар ажиллагаа байдаг юм бэ гэдгийг асуумаар байна. Түүнээс гадна 3.1.3-т зэвсэгт хүчний цэргийн баг гээд тодорхойлсон тодорхойлолт байгаа юм. Энэ тодорхойлолт нь сая өргөтгөсөн бүрэлдэхүүнээр нь болон өргөтгөж байгааг онцгой байдлын шүүхийн шийдвэр гүйцэтгэлийг нэмж оруулж байгаа шүү дээ. Тэгэхээр энэ зэвсэгт хүчний цэргийн баг гэдэг нь энэнээсээ, энэ хоёрыг оролцуулалгүйгээр ярьж байгаа бүрэлдэхүүний тухай ярьж байна уу, оролцож яригдах гэж байгаа бүрэлдэхүүнийг ярьж байна уу гэж?

Дараачаар нь 4.1. энхийг дэмжих ажиллагаанд оролцох бие бүрэлдэхүүнд цэргийн албан хаагч, зэвсэгт хүчин, цэргийн баг байна гээд. Цэргийн баг гэдэг нь 1.3-т тодорхойлж л дээ. Энэ цэргийн баг гэдгээсээ гадна цэргийн албан хаагч бие бүрэлдэхүүн нь дагнасан хэлбэрээр байх гэсэн үг үү? Бага гэдгээсээ гадна талд нь. Энэ юу гэсэн учиртай юм бэ гэж. 

Дараачаар нь 6.1.3-т санхүүгийн нөөцийг жил бүрийн улсын төсөвт тусган УИХ-аар хэлэлцүүлж шийдвэрлүүлнэ гэсэн байгаа юм. Тэгээд шаардагдах тохиолдолд нөөц шаардсан тухай бүрт нь хэлэлцэж шийдвэрлэнэ гээд энэ заалт чинь 10.1 дээр болохоор 10.1 дээрээ жил бүр улсын төсвийн батлан хамгаалах арга хэмжээний зардалд тусгана гэж байгаа юм. Энэ хоёр чинь одоо хоёр өөр л баймаар. Хоёр өөр л статъяа руу төсөв нь орж төлөвлөгдөх ийм тухай асуудал яригдаад байна гэж ингэж ойлгоод байна. Энэ одоо зөв үү, үгүй юу.  

Дараачаар нь энэ Гадаад харилцааны сайдын 7.1.4-т боломжгүй болсон тохиолдолд холбогдох байгууллагын саналыг үндэслэн эгүүлэн татах асуудлыг шийдвэрлүүлэх, энэ үгийн алдаа байх. Шийдвэрлэх нь хэн байх юм бэ. Эгүүлэн татах асуудлыг. Гадаад харилцааны сайд бол шийдвэрлүүлэх гэж байгаа юм чинь шийдвэрлүүлэх гэж зөв уншъя л даа. Хэн юм бэ? Энэ эгүүлэн татах асуудлыг Засгийн газрын эрхэд орж байгаа юм бол 6.1.5-д цэргийн багийг оролцуулах, мөн эгүүлэн татах гэсэн үг нэмж байж энэ гарч ирэх юм уу? Энэ дээр нэг хэлээч. Би яагаад вэ гэвэл тодруулъя. Тэгээд үнэхээр тодруулга маань зөв болбол хэлэлцүүлгийн явцад нэмж орох нээ гэж ингэж ойлгогдоод байгаа юм. Ийм нэг зүгээр бүтэц, агуулгын шинжтэй хэдэн асуудал байна. Баярлалаа.

Д.Дэмбэрэл: -Тэр маш тодорхой асуултуудыг хэн хариулах уу. Жанжин штабын дарга.

Б.Бямбажав: -Гончигдорж гишүүний асууж байгаа асуудлаас зарим нэг зүйлд нь би хариулт өгье гэж бодож байна. Цэргийн баг гэдэг ойлголтын тухай. Тэгэхээр цэргийн баг гэдэгт маань үндсэндээ цэргийн албан хаагчид гэдэг маань цэргийн баг гэдэгтээ хамаарна. Цэргийн баг гэдэг ойлголтын дор цэргийн албан хаагчид, тангараг өргөсөн цэргийн албан хаагчид, энхийг сахиулах, энхийг дэмжих үйл ажиллагаанд оролцоно гэсэн ийм ойлголттой явж байгаа гэсэн санаагаар оруулсан. 

Цэргийн баг дотор бол онцгой, цагдаа, цэрэг цагдаа гээд бие бүрэлдэхүүн тангараг өргөсөн цэргийн албан хаагчид орж болно гэсэн ойлголт байгаа юм. Аливаа улсын удирдлага гэдэг ойлголт. Тийм, ер нь аливаа ажиллагаанд оролцоход ямар бүрэлдэхүүнээр орох вэ гэдэг томъёоллыг л энэ дотор цэргийн баг гэдгээр орж болно, рот орж болно, батальон орно гэсэн ийм утгаар цэргийн баг гэсэн л хэллэг томъёологдсон л доо. Баярлалаа.

Г.Ерөөлцэнгэл: -Гончигдорж гишүүний саяны асуултанд тодруулга өгье. НҮБ-ын энхийг сахиулах ажиллагаанд зуу ч байдаг юм уу, 30 ч байдаг юм уу, найман зуугаараа ингээд явж байгаа юм бид нар цэргийн баг гээд. Тухайн онцгой тохиолдолд манайхаас үнэхээр мэргэжлийн өндөр ур чадвартай, НҮБ-ын ч байдаг юм уу тэр эрсдлийн ажиллагааны шаардлагыг хангасан хүн байвал ганцаараа ч явж болно. Манайх 2002 онд батлагдсан одоо мөрдөж байгаа хуулиар хамгийн анхны 2 хүн Бүгд Найрамдах Ардчилсан Конго Улсад хоёулханаа явж байсан. Энэ хэлбэрийг нь бид нар албан ёсоор нэрлэхдээ цэргийн ажиглагч, эсвэл штабын ажилтан, эсвэл НҮБ-ын иргэний цагдаа гэсэн энэ 3 статус дотор хувь  хүнийг явуулж байгаагаа бид нар цэргийн албан хаагч гээд, зохион байгуулалттай явж байгааг баг гэж хэлбэрээр нь томъёолж оруулсан юм.

Д.Дэмбэрэл: -Баярлалаа. Батлан хамгаалах сайд Болд.

Л.Болд: -Хуультай холбоотой, төсөвтэй холбоотой асуудлуудад би ер нь тодруулга өгөх нь зүйтэй байх. Энэ хуулийн төсөлд явж байгаагий нь. Тэгэхээр энд бол үндсэн хуулиар заасан байгаа. Гэхдээ энэ хуулийг дагаад энэ салбарт зохицуулах ёстой, зохицуулалт орох ёстой бүх хуулиуд зохих зохих өөрчлөлт нэмэлтүүд нь орж байгаа. Энэ дотор Батлан хамгаалахын хууль ч гэсэн хамаарч байгаа. Тэгэхээр энэ бол Батлан хамгаалах хуультайгаа шууд уялдаж байгаа ийм хууль гэдгээ хэлэх хэрэгтэй. Хэлэлцэх явцын үед үнэхээр Гончигдорж гишүүний хэлж байгаагаар үндсэн хууль, Батлан хамгаалах хууль, бусад хууль гэж нэмж тодруулах нэмэлт санал оруулахад ерөөсөө зөрчилдөх юм байхгүй ээ, энийг бол хүлээж авч болно гэж бодож байгаа. 

Тэгээд аливаа улсын удирдлага гээд яваад байгаа. Энэ бол хуулийг боловсруулахад Байнгын хорооны ажлын хэсэгт мэргэжлийн хүмүүс орсон. Энэ нь өөрөө бас олон улсын гэрээ конвенци, НҮБ-ын зохих баримт бичгүүдэд үндэслэгдэж хийгддэг. Тэрэн дотроо бол үнэхээр яг ийм хэлбэрээр олон улсын энхийг дэмжих ажиллагааг тодорхойлсон байгаа. Яагаад вэ гэвэл одоо мэдээж энэ НҮБ-ын өөрийнх нь шийдвэр байгаа. Мөн аливаа тухайн ажиллагаа явагдаж байгаа улс оронд, тухайн улс орны удирдлага энд шууд оролцдог. Тэгэхээр тэр нь бол эргээд НҮБ-тай уялдсан гэрээ хэлэлцээрээр явагддаг учраас энийг үргэлжлүүлээд, энийг тухайн улсын удирдлага, зохион байгуулалтын дор явагдана гэдэг нь зайлшгүй байх ёстой зүйл ээ. Энд бол ямар нэгэн өөр улсын удирдлаганд шилжээд байгаа асуудал огт биш, энэ бол угаасаа олон улсын эрх зүй, конвенцийнхээ хүрээнд НҮБ болон тухайн улсын удирдлага зохицуулалтыг хамааруулан энэ ажиллагаанд оролцох асуудлыг багтааж байгаа юм. 

Санхүүгийн хувьд нэмэлт санхүүгийн нөөц гэдэг асуудлыг 6.4.1.4-т нэмэлтийн асуудал тусч байгаа. Яг үндсэн санхүүжилт гэдэг бол үнэхээр Монгол Улсаас гардаг санхүүжилт бол 10.1 дээрээ бол байгаа юм. Энэ бол энхийг дэмжих ажиллагаанд оролцуулахад холбогдох зардал нь сургалт бэлтгэл, өөрөөр хэлбэл явах гэж байгаа цэргийн албан хаагчид цэргийн багаа сургалт бэлтгэхийг нь монголын төр хариуцах ёстой. Мөн хангалт, тухайн багийн хангалтыг хариуцах ёстой. Тэгээд оролцох үеийн тодорхой зардлууд бий. Өөрийнхөө авч явах зэвсэг техникээс авахуулаад. Тэгэхээр энэ бүх зардлыг монголын төр өөрийнхөө улсын төсөвтөө баталж, зарцуулна. Дээр нь ялангуяа НҮБ-ын ажиллагаанаас тодорхой хэрэглэж байгаа бүх зэвсэг, техник, бүх зүйлээсээ, мөн цэргийн албан хаагчдын нөхөн төлбөр гээд тодорхой хэмжээний орлого ордог. Энэ нь хуулийн дагуу төсөвт буюу зэвсэгт хүчний санд төвлөрөөд, зохих хуулийн дагуу зөвхөн УИХ-ын баталсан хуваарийн дагуу зарцуулалтандаа хийгдээд ингээд явчихдаг.

Д.Дэмбэрэл: -Баярлалаа. Сэдванчиг гишүүн асуултаа тавья.

Ц.Сэдванчиг: -Баярлалаа. Энэ хуулийн төсөлд хэд хэдэн журмыг тусад нь тогтоохоор зааж өгсөн байгаа юм. Тухайлбал 6.1.8-д энхийг дэмжих ажиллагаанд оролцсон бие бүрэлдэхүүний сэтгэл зүй, бие бялдрыг нөхөн сэргээх, сувилах зардлыг санхүүжүүлэх журмыг тогтооно. 6.1.9-д бас нэг журам тогтоохоор ингэж зааж өгсөн байгаа юм. Тэгэхээр энэ журмуудыг хаанаас, хэн тогтоох юм, энэ зохицуулалтыг хуулиндаа оруулж өгч болоогүй юм уу? Журам боловсруулж байна, тогтоож байна гээд хуулиас давсан зүйл хийчихдэг ийм туршлага бидэнд байгаа шүү дээ. Энэ дээр нэг тайлбар өгөөч ээ нэгд?

Хоёрт, энэ энхийг сахиулах үйл ажиллагаанд оролцож байгаа монгол цэрэг, иргэн зөрчил гаргавал аль хууль тогтоомжоор шийдэхийг нь энд тодорхой зааж өгөөгүй юм шиг санагдаад байгаа юм. 9.4-т зааснаар дотоодын хууль тогтоомжийн дагуу шийдэх юм шиг. 2.2-т зааснаар энэ олон улсын гэрээ хэлэлцээрээр шийдэх юм шиг ийм хоёрдмол агуулгатай зүйл орчихсон байна гэж би хараад байгаа юм. Тэгэхээр энэ монгол иргэний эрх ашгийг хамгаалахтай холбоотой энэ хуулийн эрх зүйн зохицуулалтыг яагаад тодорхой болгож өгөөгүй юм бэ гэсэн нэг асуулт.

Гуравдахь асуулт нь, энэ хуулийн төсөлд УИХ-ын онцгой бүрэн эрхийг тодорхойлж өгөөгүй байгаа юм. Үндсэн хуульд зааснаар төрийн гадаад, дотоод бодлогыг УИХ онцгой эрхтэй гээд тогтоохоор зааж өгсөн байгаа. Тэгээд энэ хуулийн төсөлд яагаад энийг тодорхойлж өгөөгүй юм бэ гэсэн ийм 3 асуулт байна. Баярлалаа.

Д.Дэмбэрэл: -Амаржаргал.

Р.Амаржаргал: -Эхний асуудлын хувьд эрхэм гишүүний тавьж байгаа асуудал 6 дугаар зүйл дотроо багтаад байгаа юм. Энэ 6 дугаар зүйлийн ерөнхий малгай нь бол Монгол Улсын Засгийн газрын бүрэн эрх гээд ингээд заагаад өгчихсөн байгаа юм. Бүрэн эрх гээд. Тэгээд Засгийн газрын хэрэгжүүлэх бүрэн эрх дотор саяны таны хөндсөн асуудлууд тусгагдаж явж байгаа. Өөрөөр хэлэх юм бол энэ шийдвэрийг хэн гаргах вэ гэхээр Засгийн газар гаргана гэж байгаа юм. Түрүүн Гончигдорж гишүүн бас асуугаад байсан. Ер нь энэ шийдвэрийг одоо жишээ нь эгүүлэн татах шийдвэрийг Гадаад хэргийн сайд гаргах юм уу, тэр нь хэрэгжүүлэх юм байна. Хэн энэ шийдвэрийг гаргах юм бэ гэдэг нь энэ 6.1.1-ээр бас давхар зохицуулагдчихсан байгаа шүү гэдгийг хэлэх гэсэн юм. 

9.4-тэй холбоотой заалтыг манайхан тайлбарла даа. Хэн тайлбарлах вэ.

Д.Дэмбэрэл: -Хэн хариулж байна. 9.4-өө.

Г.Ерөөлцэнгэл: -9.4 дээр энхийг дэмжих ажиллагааны тодорхойлолтон дээр байгаа НҮБ-ын аюулгүйн зөвлөлийн тогтоолтой. Аливаа НҮБ өөрөө эсвэл бүс нутгийн байгууллага, эсвэл аль нэг улсын зохион байгуулж байгаа ажиллагаанд оролцох харилцааг энэ хуулиар зохицуулна. Тэгэхээр тухайн тэр ажиллагааг зохион байгуулж байгаа субъекттэй Монгол Улсын Засгийн газар цэргийн албан хаагчдынхаа эрх зүйн байдлын тухай цэргийн хүчний статусын гэрээ гэж байгуулдаг. Энэ гэрээн дээр одоо НҮБ-д байгуулж байгаа гэрээний загвар жишгээр стандартаар бол НҮБ-ын цэнхэр дуулгатан аливаа гэмт хэрэгт холбогдсон тохиолдолд НҮБ-ын ажилтны дархан эрх ямбыг эдэлдэг учраас шууд дипломат гэдэг утгаар нутаг буцаагддаг. Монгол Улсын дотоодын хууль дүрмээр хариуцлага хүлээдэг энэ жишгээр явна гэдэг утгаар бид 9.4 дээр ингэж томъёолж өгсөн.

2.2-той холбуулаад тайлбарлахад, Монгол Улсын олон улсын гэрээний хуульд зааснаас өөр заасан бол гэж. Энэ дээр энэ хуулинд тусгагдсан харилцааг зохицуулж байгаа асуудлууд, тэгээд НҮБ-ын гэрээгээр зохицуулагдах боломжгүй болсон тохиолдолд гэдэг агуулгаар нь бид нар энэ заалтыг тусгаж өгсөн. Тэрнээс тухайн хүний, хувь хүний хариуцлага хүлээх асуудал дээр энэ заалт хамаарахгүй гэж үзэж байгаа. 

Д.Дэмбэрэл: -Баярлалаа. Болд сайд нэмээд хариулчихъя.

Л.Болд: -6.1.8-ыг асуусан л даа гишүүн. Энэ бол журмыг энэ хуулиндаа тусгаж болохгүй юм уу гэж. Энэ бол зөвхөн санхүүжүүлэх журам юмаа. Энийг бол хуулинд яг тэндээс мөнгө төгрөгийг нь гаргана гээд ийм журмаар санхүүжүүлнэ гээд явахаар хуулинд тусгаж зохимжгүй байж болох юм. Шаардлагатай гээд үзэхэд нэгдүгээр хэлэлцүүлгийн үед чухамдаа зардлыг нь заагаад өгчихвөл мэдээжийн хэрэг бүр сайн. Гэхдээ Засгийн газрын бүрэн эрхэд байдаг угаасаа энийг үнэхээр төсвөөсөө эсвэл батлан хамгаалах зардлаасаа, эсвэл нөхөн төлбөрөөс, эсвэл дотор нь зохицуулсан байдлаар хэрэгжүүлэх асуудлыг үнэхээр тухайн үед засгийн газраас тогтоогоод явж болох байх аа л гэж бодож байгаа юм.

Ер нь бол үнэхээр энхийг сахиулах, энхийг дэмжих ажиллагаанд оролцсон бие бүрэлдэхүүн сэтгэл зүй, бие бялдрын хувьд нөхөн сэргээх зайлшгүй шаардлагатай, бид нар ч гэсэн энэ жилээс нөхөн сэргээх төв гэж байгуулж байгаа. Одоо гэхэд л ерөөсөө бид 3455 цэргийн албан хаагч ийм ажиллагаанд үүрэг гүйцэтгэчихээд байгаа. Яг одоо хилийн чанадад 615 цэргийн албан хаагч, 6 улсад үүрэг гүйцэтгэж байна. Тэгэхээр бид энэ талын зохицуулалт, энэ бол үнэхээр цэргийн албан хаагчдынхаа ирээдүйн эрүүл мэнд, амь насны асуудал. Тийм учраас энэ тал дээр үнэхээр энэ хуулинд тодорхой заалтууд нийгмийн баталгааны асуудлуудыг тусгахад бид нар зөвхөн дэмжих л байна. Баярлалаа.

Д.Дэмбэрэл: -Сэдванчиг тодруулчихъя.

Ц.Сэдванчиг: -Сүүлийнхээ асуултанд хариулт авмаар байх юм. УИХ-ын онцгой эрхийг энэ хуулийн төсөлд яагаад тусгаж өгсөнгүй вэ?

Д.Дэмбэрэл: -Амаржаргал.

Р.Амаржаргал: -Энэ бол хэрэгжүүлэх тухай хууль юм л даа. Тэгээд тэр утгаараа бол УИХ-ын бүрэн эрх гэдэг утгаар томъёолж өгөөгүй, Батлан хамгаалахын тухай хууль, бусад хуулиудад УИХ-ын бүрэн эрх гээд маш тодорхой зааж өгсөн байдаг учраас энд нэмж оруулаад байх шаардлага байхгүй гэж үзнэ. Тэгэхдээ түрүүн Гончигдорж гишүүний хэлсэн санааг үргэлжлүүлэх юм бол ерөнхийдөө Монгол Улсын үндсэн хууль, Батлан хамгаалах хууль гээд ингээд дахиад тодотгоод өгчих юм бол сая гишүүний асуугаад байгаа тэр УИХ-ын бүрэн эрхийн асуудал тусгагдаад явчих юмаа гэж ойлгож байна. Хэлэлцүүлгийн явцад энийг шийдвэрлэчихэж болох байх аа.

Д.Дэмбэрэл: -Батлан хамгаалахын хуулиараа заачихвал УИХ-ын эрх хангагдах нь гээд. Ганбямба гишүүн.

Н.Ганбямба: -Баярлалаа. Энхийг сахиулах үйл ажиллагаанд идэвхтэй сайн оролцож ирлээ л дээ. Их амжилттай оролцож ирсэн, олон жил ч болж байна. Нэлээн идэвхтэй оролцож байгаа орнуудын тоонд бараг Монгол Улс ордог байх. Яг нарийндаа их аюултай бүс рүү явж байгаа, нэг ёсондоо дайны нөхцөл байдалд тэр гал дундуур, тэр дэлбэрэлтийн бүс, тэр минтэй бүс гээд ийм аюултай бүсэд иргэдээ явуулж байгаа их эмзэг асуудал л даа. Тэгээд энэ хооронд гарсан эрсдэл хэр зэрэг байдаг юм? Хохирол хэр зэрэг гарсан байна? Энэ олон жил энхийг сахиулах үйл ажиллагаанд оролцсон энэ хугацаанд. Бэртэж гэмтсэнээс гадна амь настай холбоотой тийм хохирол гэмтлүүд хэр зэрэг гарсан байна? Нөгөөтэйгүүр бид чинь батлан хамгаалах хүчээр одоо тухайлбал Монгол Улсаа хамгаалъя гэхэд манайд аль аль талын боломж муу л даа. Санхүүгийн боломжоос авахуулаад одоо байгаа цэргийнхээ тоо, хүчээр бол ингээд ямар нэгэн эвгүй байдал гарлаа гэхэд хүнд л дээ. 

Тэгэхдээ бид нар бас улс орны бусад улс орнуудын хамгаалах үйл ажиллагаанд их идэвхтэй оролцож ирлээ. Манайхаас хэр зэрэг зардал гардаг юм бас дээр нь. Нөгөө талаас НҮБ-ын энхийг сахиулах тэр байгууллагуудаас хэр зэрэг санхүүжилт, бас дэмжлэг тусламж хэр байдаг юм. Энд оролцсоны төлөө. Манайхаас хэр зэрэг зардал бас улс тухайн улс хэр зэрэг их зардал гардаг юм? Энэнтэй холбоотой нэг тооцоонуудыг хэлнэ үү? Цаашдаа ч гэсэн энэ энхийг сахиулах ажиллагаанд оролцох, одоо бид нар хуулиа ингээд сайжруулаад явж байна. Улам л идэвхтэй оролцоно л доо. Гэхдээ гол нь эрсдэлтэй холбоотой. Амь даатгалыг бол тэргүүн ээлжинд хийлгэж л явах шаардлагатай л даа. Түрүүн тэр юун дотор гэнэтийн ослын даатгал байна гээд. Үгүй шүү дээ, амь даатгал бол бүр заавал даатгалд нь орох шаардлагатай байх байх. Гэх мэтийн ийм хэдэн асуудлууд байна.

Д.Дэмбэрэл: -Хэн хариулах вэ? 

Г.Ерөөлцэнгэл: -Монгол Улс 2002 оны 8 дугаар сараас анхны цэргийн албан хаагчдаа НҮБ-ын энхийг сахиулах ажиллагаанд, 2002 оны 9 дүгээр сараас анхны цэргийн багаа олон улсын бусад ажиллагаанд оролцож эхэлснээс хойш өнгөрсөн хугацаанд шууд байлдааны ажиллагаанд оролцох явцдаа юм уу гадаадад томилолтоор үүрэг гүйцэтгэж, албан үүргээ гүйцэтгэж явах үедээ нас барсан цэргийн албан хаагч байхгүй. 6 сарын хугацаатай Сьерра-Леонед үүрэг гүйцэтгэж байх явцад 2 дугаар ээлжийн цэргийн багийн захирагч зүрхний шигдээс өвчнөөр нас барсан байгаа. Тэр ажиллагааны газар орон дээр амралтынхаа цагаар. 5 дугаар ээлжин дээр мөн 016 дугаар ангийн нэг байлдагч уушигны хүнд хатгалгаа гэсэн оноштойгоор тухайн үедээ Сьерра-Леонен хотод байдаг, дараагийн шатны эмнэлэгт хүргэгдсэн боловч тусламж авч чадалгүй, эмнэлгийн илааршиж чадаагүй ингээд нас барсан ийм 2 тохиолдол гарсан. 

Энэ 2 тохиолдлыг хоёулангий нь НҮБ-ын экспертүүдийн задлан шинжилгээний үнэлгээгээр нэгдүгээр тохиолдлоор Монгол Улсдаа олон жилийн хугацаанд хуримтлагдсан суурь өвчин байна, ажиллагаатай шууд холбоогүй гэсэн дүгнэлт гарсан. 2 дугаар хүний хувьд бол хуучин бас архаг сүрьеэ өвчний суурь өвчин байгаад тэр нь одоо ажиллагааны газар дээр очиж сэдэрсэн гэсэн ийм дүгнэлт гарсан. 

Д.Дэмбэрэл: -Тодруулъя.

Н.Ганбямба: -Энхийг сахиулах үйл ажиллагаанд оролцож байсан цэргүүдээс амь эрсдсэн тохиолдол байхгүй тиймээ. Саяын тэр суурь өвчин зүрхний өвчнөөр нас барсан гээд өөр үйл ажиллагаанд оролцож байгаа гэчихэв үү. Энхийг сахиулах үйл ажиллагаатай холбоогүй байсан уу?

М.Борбаатар: -Холбоотой, тэнд оролцож байсан, тэгэхдээ бол ажиллагааны ямарваа нэгэн үйл ажиллагаанаас биш өвчнөөр нас барсан тэр хоёр хүн бол. 

Н.Ганбямба: -Шалтгаан нь бол зүв зүгээр өөр өвчин юм байна.

М.Борбаатар: -Таны асуултанд би нэг зүйл тодруулах гэж байгаа юм. Энхийг сахиулах ажиллагаанд явж байгаа манай энэ өнөөдрийн цэргийн албан хаагч, офицер ахлагч нар бол бүгд сайн дурын үндсэн дээр явдаг. Өөрснийхөө саналыг өгөөд, тэр сайн дурын үндсэн дээр саналаа өгсөн хүмүүсийг Батлан хамгаалах яам, Зэвсэгт хүчний жанжин штаб тусгай шалгууруудаар шалгаж, тэнцүүлсэн нөхцөлд явдаг ийм журам байдаг. Ерөнхийдөө энхийг сахиулах үйл ажиллагаанд явж байгаагаар цаг агаарын болон цагийн байдлын хүнд нөхцөлд байдаг боловч энэ байлдааны үүрэг биш энхийг сахиулах үүрэг гэдэг үүднээсээ бид бас энд тэр талын сургалт, тэр талынх  юманд нь онцгой анхаардаг юм.

Д.Дэмбэрэл: -Баярлалаа. УИХ-ын гишүүн Хаянхярваа, Сүхбаатар, Гансүх нарын урилгаар Дархан-Уул аймгийн Од цогцолборын сурагчид УИХ-ын чуулганы ажиллагаатай танилцаж байна. Эдгээр сурагчдад сурлага, хөдөлмөрийн өндөр амжилт хүсье. (алга ташив)

Сүхбаатар гишүүн асуултаа тавья.

Ж.Сүхбаатар: -УИХ-ын гишүүдийн өглөөний мэндийг хүргэе. Сая Ганбямба гишүүн бас асуугаад тодруулж хэлсэнгүй юу даа. Энийг бас нэмээд тодруулаад асуучихъя гэж. Танилцуулгад дурдсанаар энхийг сахиулах ажиллагаанд одоогийн байдлаар нөхөн төлбөр хэлбэрээр, бид нар улсын төсвөөс өөрсдөө санхүүжүүлээд явдаг шүү дээ. Дараа нь олон улсын энхийг сахиулах тэр үйл ажиллагааг явуулж байгаа тэр НҮБ-аас мөнгө нөхөн төлбөрөөр авдаг. Энэ нь 15 сая орчим доллар байгаа юм байна. Тэгэхээр энэ 15 сая долларыг бид нарт Монгол Улсын Засгийн газарт оруулсан байна. Тэгвэл бид энэ хугацаанд яг энэ хэмжээний мөнгийг гаргасан уу, эсвэл илүү гаргасан уу, эсвэл дутууг гаргасан уу, ингэж тодруулж асуумаар байна нэгдүгээрт.

Хоёрдугаарт, энэ хууль чинь ингээд харахаар зэрэг бас нэг тийм хуулийн учир дутагдал байна л даа. Энхийг дэмжих ажиллагаанд оролцох тухай гээд ингээд ерөөсөө л нэг Засгийн газрын бүрэн эрх, Засгийн газрын гишүүний бүрэн эрх, тэгээд л нэг энхийг сахиулах ажиллагааны Батлан хамгаалах сайдын бүрэн эрх, тэгээд энхийг сахиулах ажиллагааны нэг зардал гээд ингээд л ерөөсөө дуусчихсан байна шүү дээ бүтцийн хувьд. Тэгээд энхийг дэмжих ажиллагаанд оролцох тухай асуудал чинь ердөө л одоо нэг ийм 3 байгууллагын бүрэн эрх, тэгээд нэг зардалтай холбоотой асуудал байж болж байна уу, үгүй юу? Юу хэлэх гээд байна вэ гэвэл яахав цэргийн албан хаагчийн тэтгэвэр, тэтгэмжийн тухай хууль, бусад хуулиуд дээр үг үсэг сольсон юмнууд байна л даа. Гэхдээ энхийг сахиулах ажиллагаанд оролцож байгаа цэргийн албан хаагчдын онцлог, тэр баталгаа зохицуулалт чинь тэгээд энэ хуулинд ингээд тусгагдсанаар ингээд ороод болчихож байгаа юм уу? Энийг тодруулж хэлж өгөөч.

Хоёрдахь юм нь болохоор Засгийн газрын саналууд байна л даа. 11 саналыг Засгийн газраас гаргаж өгсөн байна. Жишээ нь эхний санал дээр энэ хуулийн төсөлд тухайн харилцаагаар хамаарах асуудлыг аль болохоор зохицуулах гээд иргэний албан хаагчийг оролцуулж болох зохицуулалтыг хуулийн төсөлд нэмж тусгах гэж байна л даа. Бид нар цаашдаа ганц цэргийн албан хаагчдаасаа гадна иргэний чиглэлээр өндөр мэргэжлийнхээ улсуудыг оруулах тухай асуудал байгаа шүү дээ. Тэгээд энд чинь яаж туссан юм бэ гэдэг ийм хоёрдахь асуудал байгаа юм.

Гуравдахь асуулт нь, энд ингэж байгаа юм л даа. Засгийн газрын бүрэн эрх дотор нэмэлт, санхүүгийн нөөц шаардагдсан тохиолдолд тухай бүр хэлэлцэн шийдвэрлэх гээд. Энэ чинь бол одоо угаасаа Засгийн газар чинь нөөц, тусгай зориулалтын санд Засгийн газрын нөөц сан дээр байж л байгаа шүү дээ. Тэгээд бүрэн эрх гэдэг дотор нэг нэмэлт санхүүгийн нөөц шаардагдсан тохиолдолд тухай бүр хэлэлцэн шийдвэрлэх гээд нэг үүргийг энд оруулж тавиад өгч байгаа нь хэр зохимжтой бол. Ер нь Засгийн газар нэг тийм юмыг шийдэж өгдөггүй юм шиг хууль эрх зүйн баталгаа нь үндэс нь байхгүй юм шиг ингээд хийчихсэн байгаа байхгүй юу. Тэгээд энэ одоо ийм шаардлага байна уу, үгүй юу. Энийг ингээд уншихаар нэг тийм учир дутагдалтай өөрсдийнхөө мөнгөний асуудлыг шийдүүлж өгөөд, даргынхаа асуудал шийдэх эрхийг тодотгож өгөх гэж нэг оруулж ирж байгаа юм шиг харагдаад байгаа байхгүй юу. Энэ дээр та бүхэн одоо бас хууль боловсруулах гол юман дээрээ юу бодож хийсэн юм бэ? Энхийг дэмжих гээд нэрийг нь сольсны цаад агуулгыг чинь би харахад ийм байна л даа.

Магадгүй ийм хэрэгцээ байж болно. Гэхдээ нэгэнт шинэчилсэн найруулга юм бол энийгээ бас тэр хуулийнх нь тэр ерөнхий үзэл баримтлал, тэр зохицуулах харилцаагаа аль болохоор тусгаж оруулах ёстой болов уу л гэж давхар санал маягаар давхар хэлэх гээд байгаа юм. 

Тэгээд цаашдаа энхийг дэмжих энэ ажиллагаанд бид нар олон улсын НҮБ-ын мандатаас би энэ тодруулж асуух гээд байгаа нь, НҮБ-ын мандатаас бусад тохиолдолд ямар нэгэн хэлбэрээр бид нар энхийг дэмжих олон улсын бусад ажиллагаанд оролцохгүй ээ гэж ойлгож болох уу гэдгийг бас төгсгөлд нь асуух гэсэн юм.

Д.Дэмбэрэл: -Болд сайд, Амаржаргал нэмье. Болд сайд түрүүн хариулъя гээд байсан, нэмээд хариулаад, дараа нь Амаржаргал гишүүн.

Л.Болд: -Тэгэхээр тэр орлого, зарлагын асуудлыг яг үндсэн тоогий нь манай ажлын хэсгийнхэн тодруулаад хэлчих ёстой. Үнэхээр бид бүхэн энэ ажиллагаанаас зэвсэгт хүчнийг хөгжүүлэх санд тодорхой хэмжээний ашигтай ажиллаж байгаа гэдгийг хэлэх хэрэгтэй. Энэ бол шууд нөхөн төлбөрийн хэлбэрээр олж байгаа орлого. Гэхдээ энэний зэрэгцээ одоо жишээ нь монголын цэргийн багууд 10 баг Ирак, Иракийн тэр сэргээн босгох үйл ажиллагааг, тэр эрсдэлтэй үйл ажиллагаанд оролцсоноороо бол жишээ нь давхар давхар Монгол Улсад гадаадын зээл тусламж нэмэгдэх, жишээ нь одоо Мянганы сорилын сан ч гэдэг юм уу ийм тодорхой бол яг энэ цэргийн багтайгаа шууд холбоогүй ч гэсэн угаасаа ер нь олон улсын, олон талын болон хоёр талын харилцаанд ихээхэн нааштай нөлөөлдөгийг хэлэх хэрэгтэй юм.

Түрүүн зөв асуулт асуусан л даа Ганбямба гишүүн. Би тэрэн дээр нэмж хариулах гээд амжаагүй. Одоо нэмээд хариулчих нь зүйтэй байх. Үнэхээр яг одоо энхийг сахиулах ажиллагаанд оролцоод л, тэр эрсдэлд орсон цэргийн албан хаагч байна уу гэхээр байхгүй гэсэн дүн гарч байгаа өнөөдрийг хүртэл. Хэдийгээр 3500 орчим хүн орсон ч гэсэн. Гэхдээ бол өвчнөөр хоёр ч тохиолдол гарсан байна. Энийг бол бид нар яахав энэ бол суурь өвчнөөсөө гэж зөвтгөх асуудал ерөөсөө байхгүй ээ. Ерөөсөө л цаашдаа тэр шилж сонгох, бэлтгэх, цаана очоод ямар нэгэн суурь өвчин хөдлөөд л, тэр хүн эрсдэхгүй байх тэр нөхцөлийг хангах дээр бид ихээхэн цаашдаа анхаарч ажиллах асуудлыг тавьж байгаа.

Хоёрдугаарт, одоо жишээ нь сая бас эрсдэлтэй бүс нутаг гэхэд Афганистанд 200 орчим цэрэг үүрэг гүйцэтгэж байгаа. Тэдгээр цэрэгт 2 цэрэг өвчний улмаас, 1 цэрэг өвчний улмаас буцаж ирсэн. Тэгэхээр энэ дээр бид үнэхээр цаашдаа улам хяналтыг чангаруулах шаардлага байгаа. Нөгөө нэг цэрэг нь болохоор ар гэр нь автомашины аваарьт амь эрсдээд буцах ийм шалтгаан бас үүсч байсан. Тэгэхээр бид ар гэрт нь бас аюул… ар гэрийнх нь талд дэмжих тал дээр үнэхээр их зүйлийг санаачлан хийх шаардлагатай юм байгаа юм. 

Тэгээд Ганбямба гишүүн бас их чухал асуудал хөндсөн. Гадаадад ингээд үүрэг гүйцэтгэж байна. Эргээд Монгол Улстай бэлэн байдал ямар хэмжээнд байна вэ гэж. Энэ бол сүүлийн үед хэвлэл, мэдээллээр ч гэсэн одоо ингээд олон тооны цэрэг, цэргийн албан хаагч, цэргийн багууд ажиллаад эхлэхээр бас янз бүрийн санаа бодлууд гардаг. Тэгэхдээ энэ дээр мэдээжийн хэрэг нээлттэй чуулган учраас нууц тоо мэдээлэх бололцоогүй. Гэхдээ энэ дээр бид нар 100 хувь баталгаа өгч байна. Бидний бол зэвсэгт хүчний хамгийн нэн тэргүүний зүйл бол улс орныхоо  аюулгүй байдал, батлан хамгаалахад бэлэн байдлыг хангах асуудал байгаа. Тэгэхээр энэ бэлэн байдалд ямар нэгэн байдлаар хохирол учруулахгүйгээр энийг зохион байгуулах ийм л бодлогыг Засгийн газар хэрэгжүүлж байгаа. Нөгөө талаас бол цэргийн албан хаагчид ийм эрсдэлтэй, хариуцлагатай ийм нэмэгдэл үүрэг хүлээж байгаа ийм нөхцөлд үүрэг гүйцэтгэж байгаа нь эргээд Монгол Улсынхаа аюулгүй байдал, батлан хамгаалах чадвараа дээшлүүлэх, зэвсэгт хүчнийг чадваржуулах, олон улсын стандартуудыг нэвтрүүлэхэд маш их эерэгээр нөлөөлж байгаа. Харин ч бүр одоо бэлэн байдалд зэвсэгт хүчний улс орноо хамгаалах чадвар нэмэгдэх тал дээр эерэг гэдэг талыг дурдах ёстой юм.

УИХ-ын энэ хууль дээр юу гэх юм, зөвхөн Засгийн газар, тэгээд Засгийн газрын гишүүд, санхүү, зардлын асуудал байсан, иймэрхүү явцуу хууль болох гээд байгаа юм биш үү гэж асууж байна. Үнэхээр энэ бол салбар хууль. Яг үндсэн хууль Батлан хамгаалах үндсэн хуулинд бол УИХ бүрэн эрх хэмжээний юмнууд бүгд тусгагдсан байгаа. Яг тэрний дагуу өнөөдөр УИХ энэ хуулийг батална. УИХ энэ хуулийг өөрчилнө, УИХ энэ хуулиар чухамдаа энхийг сахиулах, энхийг дэмжих ажиллагаанд Монгол Улсын зэвсэгт хүчин оролцохдоо ямар хуулийн хүрээнд, хаанаа шийдвэр гаргаж оролцох вэ гэдгийг тогтоож байгаа юм.

Мэдээжийн хэрэг одоо зарим улс оронд байдаг. УИХ дээрээ одоо энэ цэргийн багийг оролцуулах, татах асуудлыг шийддэг. Гэхдээ зүгээр монголын хувьд үнэхээр 6, 6 сарын дотацаар бидний хамгийн гол баримталж байгаа зүйл бол эрсдлийг хамгийн бага дээрээ байлгах, жишээ нь түрүүн бид нар Иракт маш эрсдэлтэй нөхцөлд, эрсдэлтэй үүрэг гүйцэтгэ гээд явуулж байсан. Өдөр тутам халдлагад өртөж байсан монгол цэргүүд. Одоо бол жишээ нь Афганистанд үүрэг гүйцэтгэхдээ бид нар хамгийн бага эрсдлээ гэдэг Засгийн газрын … шаардлагын дагуу асуудлыг шийдсэн. Хэдийгээр уг нутаг нь маш эрсдэлтэй боловч яг тэр Монголын цэрэг үүрэг гүйцэтгэж байгаа тэр бол 3 давхар хамгаалалтын дотор хамгийн эрсдлийг бууруулсан. Мэдээжийн хэрэг маш их эрсдэл байгаа, гэхдээ эрсдлийг хамгийн бууруулсан байдлаар хангаж байгаа.

Тэгэхээр энэ дээр бид нар үнэхээр УИХ-аас шийдвэр гаргаад явна гэхээр УИХ өөрөө манайх чинь жилийн турш хуралддаг УИХ-тай бол болж байгаа юм. Гэтэл манайх шиг ингээд хоёрхон чуулгантай нөхцөлд энэ завсар цэргийн баг солигдох болохоор УИХ дээр нөгөөдөхөө барьж орж ир гэдэг, эргээд цэргийн баг хэдэн сараар хойшлох, янз бүрийн шалтгаанаар Монгол Улсын хувьд бол өнөөдөр УИХ үнэхээр зарчмаа гаргаад, Засгийн газар … авснаар Үндэсний аюулгүй байдлын зөвлөл, Засгийн газар шийддэг энэ л зохицуулалт байгаа юм. Өөр юу гэдэг юм УИХ-ын бүрэн эрх гээд тавья гэвэл мэдээжийн хэрэг гишүүдэд бодож байгаа, санаж байгаа санаачлах зүйл байвал авахад бэлэн байна. Яг үндсэн шийдвэрлэх гэх юм бол үнэхээр цэргийн багийг илгээхтэй л холбоотой асуудал байгаа юм. 

Д.Дэмбэрэл: -Амаржаргал гишүүн.

Р.Амаржаргал: -Баярлалаа. Сүхбаатар гишүүний Засгийн газрын саналын тухай асуудлыг бид нар хуулийн төсөл өргөн бариад Засгийн газрын хуралдаанаар хэлэлцээд, саналаа ирүүлсэн байгаа. Бид нар энэ саналыг ерөнхийд нь үзэж судлаад, хүлээж авах бололцоотой гэж үзэж байгаа. Тэгээд хэлэлцүүлгийн явцад энийг зохицуулчихаж болно байх гэж бодож байна. Таны асуусан тэр хоёрдахь асуудлын хувьд бол тухайлбал 5 дугаар зүйлийг аваад үзэх юм бол энхийг дэмжих ажиллагаанд оролцох хэлбэрүүдийг тодорхой заагаад өгчихсөн байгаа. Ийм ийм хэлбэрээр бид нар чухам оролцох юм шүү гэдгээ маш тодорхой хэлээд өгчихсөн байгаа. Гэх мэтчилэн ингээд энэ хуулийг боловсруулах, гаргах, зохицуулалтын хүрээгий нь тодорхойлж өгөх шаардлага байгаа гэдгийг хэлж байгаа юм.

Гуравдугаарт нь, хоёр зүйлийг бид нар давхар бодох ёстой юм шиг байгаа юм. Энэ дотор бол НҮБ-ын энхийг сахиулах үйл ажиллагаа гэсэн нэг ойлголт байгаа. Дээрээс нь олон улсын цэргийн ажиллагаа гэсэн бас нэг  ойлголт байгаа. Тэгээд энэ хоёр маань бас давхар энд зохицуулагдаад явж байгаа гэдгийг хэлье. Баярлалаа.

Д.Дэмбэрэл: -Баярлалаа. Энхбаяр гишүүн. Нэмэх юм уу, за нэмээд орхи, хэн хариулах вэ?

Б.Баярмагнай: -Тэгэхээр орлого зарлагын хувьд НҮБ-ын Сьерра-Леоне дахь энхийг сахиулах ажиллагаа, АНУ-аас ажиллагааны өмнөх бэлтгэлд 10 ээлжинд оролцуулсан цэргийн багийн нөхөн төлбөрт 2010 оны 1 дүгээр сарын байдлаар бид нар 12 сая доллар авсан байгаа. Энэнээс 15 тэрбум төгрөгийг нь зарцуулсан. Өөрөөр хэлбэл одоо энэ орж ирсэн мөнгийг ихэнхийг нь зарцуулсан. Гол зарцуулсан үзүүлэлтүүд гэх юм бол шинэ энхийг дэмжих ажиллагааны 2 дахь батальоныг байгуулсан. Дархан-Уул аймагт шинэ батальон байгуулсан. Энхийг сахиулах ажиллагаанд оролцсон бүрэлдэхүүний нийгмийн хамгааллыг сайжруулах хүрээнд 50 айлын орон сууц байгуулсан гээд ийм ажлууд орж байгаа. 

Хоёрдахь асуудал нь, энэ иргэний асуудлыг энэ хуулийн хүрээнд шийдэх үү гэж. Тэгэхээр энэ хуулийн хүрээнд иргэний асуудлыг шийдэхгүй. Иргэний асуудлыг НҮБ-д тухайн иргэн НҮБ-ын энгийн ажилчин, албан хаагчид оролцдог журмаар шийдэгдэж байгаа учраас олон улсын хууль, НҮБ-ын журмаар оролцоно. Энэ хуулиар цэргийн албан хаагч, цэргийн багийн асуудал орж байгаа юм.

6.1.4-т нэмэлт санхүү шаардлагатай тохиолдолд гэсэн тийм заалт байгаа. Тэрэн дээр харилцан ойлголцлын санамж бичгийг Монгол Улсын Засгийн газар НҮБ-тай байгуулаад, ингээд бид нарын үндсэн төрлийн тоног төхөөрөмж, өөрийгөө хангах тоног төхөөрөмж, цэргийн бие бүрэлдэхүүн гээд ингээд 3 хэлбэрээр бид нар нөхөн төлбөр авч байгаа. НҮБ-аас аль нэг нөхцөлд байдал зөрчигдсөн тохиолдолд 48 цагийн хугацаанд тухайн зөрчлийг засах ийм шаардлага тавьдаг. Тийм учраас сая гэхэд камаз машин Чад улсад эвдрэхэд бид 48 цагийн дотор сэлбэгийг нь өгч явуулаад, ингээд засаад, өөрөөр хэлбэл мөнгөө нөхөн авах шаардлага гарч байгаа. Тэгээд энэ зардал бол Батлан хамгаалах яам руу яваад, Зэвсэгт хүчний хөгжлийн сангаас ингээд гараад явж байгаа учраас энэ нэмэлт санхүүгийн зардал бол ийм байдлаар гарч ирдэг гэж байгаа юм.

НҮБ-ын мандатаас бусад ажиллагаанууд гэдэг ойлголтон дээр НҮБ-аас бол шийдвэрээр гэж орсон байгаа. Өөрөөр хэлбэл 3.1.1 дээр. Тэгэхээр шийдвэр ямар байдлаар гардаг вэ гэхээр НҮБ-ын аюулгүйн зөвлөлөөс шууд НҮБ-ын цэнхэр дуулгатнуудыг оруулахаар шууд мандаталж болно. Тэр цэргийн хүчний тоогий нь мандатан дотроо цэргийн хичнээн хэмжээний цэргийн хүчин орох вэ, ингээд НҮБ-ын цэнхэр дуулгатан өөрөө орж үүрэг гүйцэтгэнэ гэж. Гол төлөв НҮБ-ын дүрмийн 6 дугаар зүйл буюу энхийг сахиулах ажиллагаагаар орж байгаа.

Хоёрдахь шийдвэр болохоор НҮБ-ын аюулгүйн зөвлөлөөс бүс нутгийн байгууллага аливаа тэргүүлэгч улсад зөвшөөрч байгаа юм. Тэгэхээр энэ зөвшөөрсөн ажиллагаа гэдэгт манай цэргийн албан хаагчид Косовод KFOR гэсэн ажиллагаанд орж байсан. Өөрөөр хэлбэл НҮБ энэ ажиллагааг явуулахыг зөвшөөрч байгаа юм. Тэгэхээр энэ бол дүрмийн 7 дугаар зүйлд орж байгаа. Тэгэхээр НҮБ-аас явуулдаг нэлээн олон ажиллагаанууд байгаа л даа. Урьдчилан сэргийлэх дипломатын арга, энхийг сахиулах ажиллагаа, тэгээд 7 дугаар бүлгээр энхийг тогтоох, энхийг байгуулах гээд энэ бүх ажиллагаануудыг цэгцлээд, бид нарын баримталж ирсэн бодлого бол энхийг сахиулах гээд бусад ажиллагаануудыг олон улсын бусад ажиллагаа гэдэгт оролцуулж байсан. Тэгээд одоо нэг мөр шийдээд дээрх ажиллагаануудыг хамруулаад энхийг дэмжих ажиллагаа гэж оруулж байгаа юм.

Д.Дэмбэрэл: -Сүхбаатар. Тэр нэг тоо Батлан хамгаалахтай холбогдсон тоо, санхүү, зарим нэг зүйлүүдийг бол манай хэвлэл, мэдээллийнхэн сайн бас анхаарч байгаа байх аа. Нэг их хэвлэлээр тавиад байх юм уу, үгүй юм уу гэдгээ сайн бодоорой. 

Ж.Сүхбаатар: -Тэр нууц биш байна л даа. Энэ үзэл баримтлал дотроо 15-аас 12 сая доллар, 2 сая хэдэн зуу гээд нийлүүлээд 15 сая доллар гэдгээ өөрсдөө бичээд ороод ирсэн юмыг л би асууж байгаа юм байгаа юм л даа. Тэгээд тэрнийг яагаад асуугаад байгаа юм бэ гэхээр улсуудын сонирхол татдаг юмыг би өөртөө асуухаасаа гадна бусад сонгогчдынхоо ч өмнө асуулгах ёстой юм нь, тавиулах ёстой юм нь юу байна вэ гэхээр зэрэг энхийг сахиулах ажиллагаанд оролцож байгаа тохиолдолд Монгол Улс ямар нэгэн нэмэлт татвар төлөгчид мөнгө төлөх ёсгүй байхгүй юу. Тэгэхээр ингэж төлдөг үү, төлдөггүй юу гэдгээ бүрэн дүүрэн мэдэж байх ёстой байгаа юм. 15 сая доллар одоо нөхөн төлбөрт авсан бол энэ мөнгөндөө багтаад энхийг сахиулах ажиллагааны зардлаа санхүүжүүлж явдаг, нэмж улсын төсөв, тэр нөхөн төлбөрийн урьдчилаад гаргачихсан ч гэсэн эргэж олж авдаг болохоос илүү нэмэлт зардлыг бид энэ дээр гаргаж болохгүй гэдэг үүднээс нь би тодруулж асуугаад байгаа юм. 

Тэр бусад ач холбогдолтой янз янз улс тэр, эдийн засаг, дипломат тэр ач холбогдлууд нь ойлгомжтой. Тэр утгаар нь би зориуд саяны асуудлыг хөндөж асуусан юм.

Д.Дэмбэрэл: -Болд сайд товчхон.

Л.Болд: -Гишүүнтэй бид санал маш нэг байна. Үнэхээр энхийг сахиулах, энхийг дэмжих ажиллагаанд оролцсоноор үнэхээр Монгол Улсын төсөвт ямар нэгэн дарамт ирэхгүй ээ. Чухамдаа харин бүр эсрэгээр би түрүүн хэлсэн. Хэд дахин илүү ашигтай. Одоо сая тэр 15 сая доллар орсон гэж ярьж байна. Энэ 15 сая доллар бол дийлэнхдээ бол Монгол Улсын орж байгаа, төсөвт нэмэгдэж байгаа л мөнгө гэж ойлгох хэрэгтэй. Тэр зарцуулсан мөнгө нь тэртэй тэргүй бид цаашдаа энхийг дэмжих ажиллагаагаа илүү хүчин чадлаа нэмэгдүүлэх, өөрөөр хэлбэл Монгол Улс өөрийнхөө хийх гэж байсан тэртэй тэргүй төсвөөсөө санхүүжүүлэх гэж байсан тэр зардлыг нь нөхөж гаргасан хэрэг. Цаашдаа бид энэ жилийн хувьд бид нар Чад, Судан, тэгээд цаашдаа Ливан гээд тодорхой энхийг дэмжих ажиллагаануудад оролцох ийм шийдвэр нь гарсан, шийдвэрийг нь бэлтгэж байгаа асуудлууд бий.

Эдгээрээс гэхэд жилд зөвхөн Чадаас гэхэд чинь л бараг 20-иод тэрбум төгрөгний орлого орохоор төлөвлөсөн. Гэхдээ яахав хүнийх нь тоо нь буураад, эргээд зарим бүрэлдэхүүн Ливаны улс тэрийг нөхөж оруулахаар. Ингэх юм бол үнэхээр манайхаас бараг 1:5-ын харьцаатай л бараг ашигтай ажиллагаа л гэж хэлж болно.

Д.Дэмбэрэл: -Баярлалаа. Энхбаяр асуултаа тавья. 

Ж.Энхбаяр: -Монгол Улсын зэвсэгт хүчин, бие бүрэлдэхүүн сүүлийн жилүүдэд энэ энхийг сахиулах үйл ажиллагаанд гадаад улс орнууд үүргээ амжилттай гүйцэтгэж ирсэн. Өнөөдөр яг жижиг улс гадаад том бодлого явуулах ёстой. Энэ бодлогын хүрээнд Монгол Улсын зэвсэгт хүчин гээд олон улсын энхийг сахиулах ажиллагаанд оролцож байгаа нь их зүйтэй. Ялангуяа энэ ажиллагаагаараа дамжуулаад Монголынхоо зэвсэгт хүчнийг чадавхийг нь дээшлүүлэх, техник хэрэгслийн хангамжийг сайжруулах, бие бүрэлдэхүүнийг боловсон хүчнийхээ чадамжийг ингэж олон улсын туршлага  судлуулаад, ингээд бие бүрэлдэхүүнээ бэлтгэнэ гэдэг нь өөрөө монголд туйлын ач холбогдолтой. 

Ялангуяа энгийн албан хаагч буюу эмч, инженер, тэгээд цагдаа, шүүх тусгай чиг үүргийн байгууллагуудыг оролцуулж байгаа нь зүйтэй. Сүүлийн жилүүдэд, ер нь ингээд харахад бүс нутаг, бүс нутагт байгаа шашин хоорондын мөргөлдөөн, омог хоорондын мөргөлдөнө, иргэншил хоорондын мөргөлдөөнд улам нэмэгдэх хандлагатай. Сүүлийн 20-иод жилд үндсэндээ бид 90 оноос хойш яг тийм амар амгалан байдалд орчихсон, батлан хамгаалах, аюулгүй байдлын тийм дархлаа нэлээн суларчихсан, дандаа нэг ийм тайван байх юм шиг гээд бодоод явчихсан. Тэгэхээр гадаад орчин нөхцөл байдал, цэрэг улс төрийн нөхцөл байдал хүнд байгаа гэдгийг аягүй сайн ойлгох хэрэгтэй. Ийм бололцоог ашиглаад бид бүхий л бололцооныхоо хүрээнд тусгай чиг үүргийн байгууллагууддаа олон улсын ажиллагаагаараа дамжуулж бэлтгэж явах нь Монгол Улсын эрх ашигт шаардлагатай.

Энд тодорхой хохирол гарахыг үгүйсгэхгүй. Энэ яагаад тусгай зориулалтын бие бүрэлдэхүүн явж байна гэдэг маань эрсдэлтэй болоод зориулалтын бие бүрэлдэхүүн яваад байгаа юм. Тэгээд энд Болд сайдаас нэг асуулт гараад ирлээ л дээ. Бид сая ашиг гэж яриад байна. Энэ ерөөсөө зохимжгүй. Нийгэм ч тэр, та бол ялангуяа ийм юм ярьж болохгүй. Бид монгол цэргээрээ ашиг олох ажиллагаа биш шүү. Энэ бизнес биш. Улс орны батлан хамгаалах хүчин чадлыг сайжруулах том үйл ажиллагаа болохоос биш цэрэг зарж мөнгө олж байгаа ажил биш шүү. Ингэж томъёолж, ингэж Их Хурал дотор ингэж ярих нь өөрөө маш улс төрийн алдаатай. Буруу ойлголт. Тэгэхээр би юу хэлэх гэж байна, Болд даргатай ярьж байна. 

Тэгээд юу асуулт байна вэ гэвэл яг энэ эрсдсэн нөхцөлд, амь эрсдсэн нөхцөлд яг үйл ажиллагаанд оролцож байхад монгол цэргийн үнэ хэд вэ, та хэлээч? Олон улсын авиа компаниуд эрсдэлд орсон нөхцөлд амь үрэгдсэн зорчигчдодоо үнэлгээ тогтоочихсон. Төдөөс төдөн зуун мянган доллар гээд олгочихсон байгаа, олгодог. Яг энэ …монгол цэргийн амь, монгол цэрэг эрсийн амь хэдээр үнэлэгдэх вэ, энийг нэг хэлчих.

Хоёрдугаарт, энэ хууль оруулахдаа улс төрийн нөхцөл байдал өөрчлөгдсөн гэчихсэн байгаа юм. 2002 оноос хойш, энийгээ юуг гэж томъёолоод, ойлгуулах гээд байгаа юм сайн тайлбар өгөөч. Улс төрийн нөхцөл байдал өөрчлөгдсөн гэдгээ юу гэж ойлгох юм бэ гэж. Гуравдугаарт тэр саяны тэр улсуудтай холбоотой тэр 15 сая долларын нөхөн олголт улс орнуудаас авсан гэж байна. Энэ нь Засгийн газарт төсөвт тусгай санд зориулсан мөнгө үү, мөнгө дээр тэр үүрэг гүйцэтгэсэн цэргийн албан хаагчдад олгосон томилолтын мөнгийг нийлүүлсэн үү, нийлүүлээгүй юу, тусдаа явж байна уу гэдгийг. Энэ улсын төсөвтэй яаж уялдаад байна вэ гэдгийг нэг тайлбарлаад өгөөч.

Д.Дэмбэрэл: -Болд.

Л.Болд: -Энхбаяр гишүүний ярьж байгаа зөв өө, асуулт нь үнэхээр та нар төсөвт дарамт учруулаад байна уу, наадах чинь орлоготой ашигтай юм уу гэдэг талаасаа яахаар юу гэдэг юм орж байгаа орлого нь зарлагаа дор хаяж 1:5-ын харьцаатайгаар давна. Өнөөдрийг хүртэл орсон мөнгийг зарцуулж байгаа зарцуулалт нь угаасаа төсвөөс гарах ёстой зарцуулах зүйлийг өнөөдөр бид энэ ажиллагаанаас орсон орлогоороо нөхөж зарцуулсан гэдэг талын тайлбарыг хийсэн юм. Ер нь бол үнэхээр үнэн. Бид бол үнэхээр Их Хурал дээр ч, Засгийн газар дээр ч, яаман дээр ч монгол цэргийг олон улсын энхийг дэмжих ажиллагаанд оролцуулснаар бид ашиг олж байна гэдэг асуудал бол үнэхээр байхгүй ээ. Энэ бол тийм байж таарахгүй. Энэ бол үнэхээр Монгол Улсын зэвсэгт хүчний олон талт үүрэгт багтаж байгаа хамгийн хариуцлагатай нэг үйл ажиллагаа, энэний цаана бол монгол цэргийн чадвар нэмэгдэж байгаа, Монгол Улсын зэвсэгт хүчний чадавхи нэмэгдэж байгаа ийм арга хэмжээ гэдгийг би бүрэн хүлээн зөвшөөрч байна.

Улс төрийн нөхцөл байдал 2002 оноос өөрчлөгдсөн гэдэг тал дээр ямархуу тайлбар байна вэ гэхээр үнэхээр 2001 онд 9 сарын 11-ний үйл явдлаас хойш дэлхий дахинд улс төрийн нөхцөл байдал өөрчлөгдсөн. Дэлхийд аюулын нөхцөл байдал өөрчлөгдсөн, тэгээд терризмийн аюул, терризмтэй эхлэх дайн гэдэг бол бараг дэлхийн дайны хэмжээнд, хүн болгоны тархи толгойг эзэмшсэн ийм томоохон нөхцөл байдал өөрчлөгдсөн. Энэ терризмийн эсрэг дайнд Монгол Улс 2002 оноос өөрөө шийдвэр гаргаж, Иракийн эрх чөлөө ажиллагаа, Афганистаны сэргээн босгох үйл ажиллагаанд цэргийн багуудаа илгээж ирснээрээ Монгол Улсын хувьд ч гэсэн энэ нөхцөл байдал шууд бидэнд хамаагүй гэж хэлж болохооргүй, үнэхээр шууд хамаарах болсон гэдгийг дурдах ёстой юм.

Яг тэр 15 сая долларын хувьд бол тэр цэргийн албан хаагчийн нөхөн төлбөр орж байгаа хэсгийг манай ажлын хэсэг Баярмагнай генерал танилцуулчих даа.

Д.Дэмбэрэл: -Баярмагнай товчхон.

Б.Баярмагнай: -Тэгэхээр монгол цэргийн албан хаагчид НҮБ-ын энхийг сахиулах ажиллагаанд оролцсоноор бид бүхэн харилцан ойлгоцсоны санамж бичиг байгуулж байгаа. Нэг цэргийн албан хаагч амь насаа алдсан тохиолдолд 50 мянган долларыг ар гэрт нь олгодог. Тэгэхээр эрхтэн бүр үнэтэй. Бас шархдсан тохиолдолд эрхтэн болгоныг үнэлсэн үнэлгээнүүд байгаа. Нөхөн төлбөрийн тэр томилолтын зардлын тухай дээрээс үндсэн төрлийн тоног төхөөрөмж, өөрийгөө хангах тоног хэрэгсэл, бие бүрэлдэхүүний гэж. Тэгэхээр бие бүрэлдэхүүний мөнгө бол нэг сард 1028 долларыг нэг цэргийн албан хаагчид өгч байгаа. Энэний 60 хувийг нь Засгийн газрын тогтоолоор цэрэгт нь, 40 хувийг нь Засгийн газар авч байгаа. Улс орон өөр өөр байдаг ингэж шийдсэн.

Дээрээс нь хүн нэг бүртэй холбоотойгоор 5 долларыг зэвсэгт галт хэрэглэл дээр, 68 долларыг хүн нэг бүрийн агсамж хэрэгсэл дээр, 303 долларыг нийт бие бүрэлдэхүүний 10 хувьд нь гээд энэ бүх дор хэлсэн 3 зардал бол Засгийн газарт ордог юм. 

Д.Дэмбэрэл: -Баярлалаа. Одхүү гишүүн асуултаа тавья.

Д.Одхүү: -Даргаа минийх санал юм байна. Саналын хамгийн эхэнд саналаа шууд хэлчихье.

Д.Дэмбэрэл: -Баярсайхан гишүүн асуултаа тавья.

Г.Баярсайхан: -Баярлалаа. Монгол Улс энэ энхийг сахиулах үйл ажиллагаанд оролцсоноороо дэлхийд Монгол Улсын нэр хүндийг, Монгол улсын цэрэг, армийн нэр хүндийг асар өндөрт өргөж байгаа гэдэгт би хувьдаа итгэлтэй байдаг. Энэ хуулийн 6.1.1 дээр Монгол Улсын үндэсний аюулгүй байдлын зөвлөлийн шийдвэрийг үндэслэн Зэвсэгт хүчний цэргийн багийг энхийг дэмжих ажиллагаанд оролцуулах, эгүүлэн татах шийдвэрийг гаргана гэсэн байна л даа. Тэгэхээр ер нь энхийг сахиулах үйл ажиллагаанд оролцоно гэдэг чинь миний хувьд ерөөсөө Монгол Улс дайнд оролцож байгаатай ижил гэж үзэж байгаа юм л даа. Дайнд оролцож байгаатай ижил. 

Тэгэхээр энэ дайнд оролцох асуудлыг энэ энхийг сахиулах үйл ажиллагаанд оролцох асуудлыг зөвхөн Үндэсний аюулгүй байдлын зөвлөлийн хүрээнд одоо манай 3 төрийн өндөрлөг маань шийдээд явах хэр бас зохистой юм бэ. Энэ одоо нэгэнт монгол залуусаа амийг нь дэнчин тавиад, дайнд илгээж байгаагийн хувьд энэ асуудлыг заавал одоо Их Хурлаар оруулбал бас байж болох асуудал уу гэж би бас бодож байна л даа. Тэгэхээр ийм улс орны оршин тогтнох, эс оршин тогтнохтой холбоотой ийм чухал шийдвэр гаргаж байгаа асуудлыг парламентаар хэлэлцвэл зөв зүйтэй болов уу гэж би хувьдаа бодож байна. Энэ талаар бас саналаа хэлэхгүй юу.

Иракт манай цэргийн хүчин бас оролцож байгаа. Иракийн энэ ажиллагаанд урилгыг хаанаас өгсөн юм бэ? НҮБ-аас оролцооч ээ гэж өгсөн үү, АНУ өгсөн үү, эсвэл бид өөрсдөө санаачилгаа гаргаад оролцсон уу, ийм асуулт байна. 

 Энэ хуулийн 10.6-д энхийг дэмжих үйл ажиллагаанд оролцож байгаад амь эрсдэх, хөдөлмөрийн чадвараа алдсан тохиолдолд тэтгэвэр тэтгэмжийн асуудлыг цэргийн албан хаагчийн тэтгэврийн тэтгэмжийн хуулийг баримтална гэсэн байна л даа. Тэгэхээр бид энэ үйл ажиллагаанд оролцоод, НҮБ, олон улсын байгууллагуудын зүгээс тэтгэвэр тэтгэмж бол тодорхой хэмжээгээр авдаг. Тэгэхээр энэ тэтгэмжийг энэ үйл ажиллагаанд оролцсон цэргүүддээ аль болохоор ахиу хэмжээгээр олгох ийм бололцоо боломж байдаг уу? Энэ их бүдэгхэн байна л даа. Энэ 8.1.6 дээр энхийг дэмжих ажиллагаанд оролцсон нөхөн төлбөрийг Засгийн газрын тусгай сангийн тухай хуулийн дагуу зарцуулна гэсэн байна. Тэгэхээр энийг еще тодруулаад, энэ НҮБ-аас, олон улсын байгууллагаас орж ирж байгаа нөхөн төлбөрийг тухайн одоо яг дайчин баатар цэрэгтээ олгох тал дээр бас тодорхой еще тодруулбал зөв зүйтэй юм болов уу гэсэн бодолтой байна. Энэ тал дээр байр сууриа илэрхийлнэ үү?

Д.Дэмбэрэл: -Амаржаргал хариулъя.

Р.Амаржаргал: -Гишүүдийн асуугаад байгаа асуудал ерөнхийдөө зөв л дөө. Тэгэхдээ Монгол Улсын үндсэн хууль, Батлан хамгаалахын тухай хууль, бусад хууль тогтоомжоор энэ асуудлыг бас тодорхой хэмжээгээр зохицуулчихсан. Энэ бол салбарласан хууль гэдгийг түрүүн хэлсэн. Нөгөө талаас энэ хуулийг УИХ өөрөө хэлэлцэж баталж байгаа гэдэг ийм санааг хэлэх гэсэн юм. Хоёрдахь асуудал юу вэ гэхээр цэргийн үйл ажиллагаа, ялангуяа олон улсын чанартай бөгөөд энхийг сахиулах үйл ажиллагаанд оролцож байгаа энэ бүх юм бол өөрөө бас онцлогтой. Тэр онцлогийг нь бас энэ хуулиндаа тусгах гэж оруулсан байгаа. 

Тэтгэвэр, тэтгэмжийн тухай асуудлыг ахиухан шиг өгөх бололцоо байдаг юм уу, үгүй юм уу гэж байна. Энийг бол Засгийн газрын бүрэн эрхэд тусгаж өгсөн байгаа. Чухам энийг яаж өгөх вэ, яаж шийдвэрлэх вэ гэдгийг журмыг нь гаргана гэж байгаа. Дээрээс нь би түрүүн бас хариулж байна. Энэ маань өөрөө  3 асуудлын хүрээн дотор зохицуулагдаад байгаа шүү гэдгийг бас хэлсэн. Нөгөө хүлээж авч байгаа талтайгаа гэрээ байгуулах хүрээнд нэг зохицуулагдаж байгаа, дараа нь Засгийн газрын тусгай сангийн хуулиар бас нэг зохицуулагдаж байгаа. Тэгээд цэргийн албан хаагчдын тэтгэвэр тэтгэмжийн тухай хуулиар зохицуулагдаж байгаа.

Тэгээд таны хэлээд байгаа 8.1.6 дээр тэр тодруулах тухай асуудал гээд тэгэх юм бол хэлэлцүүлгийн явцад …явж шийдэж болох байх аа гэж ойлгож байна. Баярлалаа.

Д.Дэмбэрэл: -Тодруулъя. Тэр Иракийн асуудлыг. Баярсайхан.

Д.Баярсайхан: -Иракт өнөөдөр манай монголын цэрэг байхгүй, цөмөөрөө гарчихсан байгаа. Тэгээд манайх анх тийшээ ороход Америкийн талаас, Америкийн Засгийн газраас хүсэлт ирсэн. Тэгэхдээ энэ НҮБ-ын зөвшөөрөлтэй, тэгэхдээ мандаттай зөвшөөрөлтэй гэсэн 2 юм яриад байгаа шүү дээ. Тэгэхээр зэрэг зөвшөөрөлтэй гэж ойлгож болно. Одоо бол өнөөгийн байдлаар Иракт манай цэрэг байхгүй. Хамгийн сүүлийн цэрэг 2008 оны 10 сард гарсан.

Д.Дэмбэрэл: -Баярлалаа. Гишүүд хууль санаачлагчийн илтгэлээс асуулт асууж, хариулт авлаа. Байнгын хорооны санал, дүгнэлтийг сонсъё. 

Аюулгүй байдал, гадаад бодлогын байнгын хорооны санал, дүгнэлт гарсан байна. Санал, дүгнэлтийг УИХ-ын гишүүн Хаянхярваа танилцуулна. Хаянхярваа гишүүнийг индэрт урьж байна. Гишүүдийг бас оруулаарай, удахгүй санал хураалт явуулна шүү.

Д.Хаянхярваа: -УИХ-ын дарга, эрхэм гишүүд ээ,

УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын санаачлан боловсруулж, 2010 оны 3 дугаар сарын 23-ны өдөр УИХ-д өргөн мэдүүлсэн энхийг дэмжих ажиллагаанд оролцох тухай хуулийн төсөл болон холбогдох хуулиудад өөрчлөлт оруулах тухай хуулийн төслүүдийг Аюулгүй байдал, гадаад бодлогын байнгын хороо 2010 оны 3 дугаар сарын 30-ны өдрийн хуралдаанаар хэлэлцлээ.

УИХ-ын нэр бүхий гишүүдийн өргөн барьсан энхийг дэмжих ажиллагаанд оролцох тухай хуулийн төсөл болон уг хуулийн төсөлтэй холбогдуулан боловсруулсан бусад хуулийн төслийг Монгол Улсын Засгийн газар зарчмын хувьд дэмжсэн бөгөөд хууль санаачлагчдад 11 заалт бүхий санал ирүүлснийг хууль санаачлагч УИХ-ын гишүүд болон Батлан хамгаалах яам, Зэвсэгт хүчний жанжин штабын ажлын хэсэг хэлэлцүүлгийн явцад хуулийн төсөлд тусгах боломжтой гэж үзсэн.

Байнгын хорооны хуралдаанд оролцсон гишүүдийн олонхийн саналаар энхийг дэмжих ажиллагаанд оролцох тухай хуулийн болон цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Засгийн газрын Тусгай сангийн тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Батлан хамгаалах тухай хуульд өөрчлөлт оруулах тухай, Галт зэвсгийн тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүдийг УИХ-ын нэгдсэн хуралдаанаар хэлэлцүүлэх нь зүйтэй гэж үзлээ.

УИХ-ын эрхэм гишүүд ээ, 

Энхийг дэмжих ажиллагаанд оролцох тухай хуулийн төсөл болон холбогдох хуулиудад өөрчлөлт оруулах тухай хуулийн төслүүдийг хэлэлцэх эсэх талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Хаянхярваа гишүүнд баярлалаа. Байнгын хорооны санал, дүгнэлтээс асуух асуулттай гишүүд байна уу? Алга байна. Үг хэлэх гишүүн байна уу? Батсуурь, Одхүү, Ганхуяг гурав үг хэлнэ. Ж.Батсуурь гишүүн.

Ж.Батсуурь: -Тэгэхээр энэ ер нь бол Байнгын хорооны энэ асуудлыг хэлэлцэж байхад манай Монгол Улсын иргэн, зарим залуучууд зарим гадаад улс орны нэр дээр энэ энхийг сахиулах үйл ажиллагаанд алба хаагаад оролцоод байгаа тийм мэдээнүүд байдаг л даа. Тэгэхээр энийг ер нь Батлан хамгаалах яам тодорхой тоо баримт, бүртгэл байна уу? Энийг ер нь юу гэж үзэж байгаа юм бэ? Энийг манай Батлан хамгаалах яам бүртгэж, жишээлэх юм бол одоо Франц улсын нэр дээр одоо аль нэг улс оронд энхийг сахиулах үйл ажиллагаанд Монгол Улсын иргэн залуучууд оролцоод явж байгаа тийм мэдээ би бас сонссон л доо. Тэгээд ийм залуучууд Монгол Улсын иргэн аль улсын нэр дээр хаана алба хааж байна, ийм бүртгэл мэдээ, судалгаа, аль эсвэл одоо манай Батлан хамгаалах яамнаас бас үүнийг дэмжиж байгаа юм уу гэдэг ийм асуудал байна уу. Энэ асуудал Байнгын хорооны хуралдаан дээр ер нь яригдав уу гэсэн ийм асуулт байна.

Д.Дэмбэрэл: -Хаянхярваа илтгэгч хариулчихъя. Байнгын хороон дээр эдгээр асуудлыг юу гэж үзээд, тийм асуултууд гарсан юм уу?

Д.Хаянхярваа: -Байнгын хороон дээр тийм асуудал гараагүй ээ. Яг энэ асуудлаар тодорхой энэ Батлан хамгаалах яамны зүгээс хариуцсан хүмүүсүүд байвал хариулж өгөөч ээ гэж хүсч байна.

Д.Дэмбэрэл: -Хэн хариулах вэ, Баасанхүү.

С.Баасанхүү: -Саяны асуудал бол Байнгын хороон дээр яригдаагүй. Ер нь бидэнд та бүхэнтэй адилхан тийм мэдээлэл байдаг. Жишээ нь АНУ-д нэг цэргийн албан хаагч алба хааж байсан, одоо байгаа эсэхийг мэдэхгүй байна. Францад бас ийм алба хааж байдаг гэсэн ийм мэдээ байдаг. Гэхдээ энийг бол бид ерөөсөө бидэнд хандсан юм уу, бид оролцсон тийм асуудал байхгүй ээ. Тийм учраас бид энд зөв буруу гэж хариулах тийм боломж бол байхгүй байна.

Д.Дэмбэрэл: -Одхүү гишүүн үгээ хэлье.

Д.Одхүү: -Би энэ энхийг сахиулах, энхийг дэмжих ажиллагаанд оролцох тухай хуулийн төслийг дэмжиж байгаа. Тэгэхдээ та бүхэн анхааралтай сонсоод миний саналыг бичээд авчихвал зүгээр байна. Хууль нь зөв боловч агуулга, найруулгын болон зарчмын нэлээн хэдэн алдаанууд байгаа. Энийг заавал засах хэрэгтэй байна. Би нөгөө Аюулгүй байдлын байнгын хороонд байхгүй учраас саналаа өгч амжихгүй байж магадгүй, энийг яагаад авна уу гэж. Тэр 7.1.3 дээр байгаа эрх ашгийг хамгаалах гэдэг юмыгаа тодруулах хэрэгтэй. Бие бүрэлдэхүүний эрх ашиг гэж юу юм бэ гэдгийг тодорхойлж өгөхгүйгээр зүгээр эрх ашиг гэхээр Амаржаргал гишүүн ээ, болохгүй байна энийг хар. 7.1.4-т түрүүн Гончигдорж гишүүн асуусан. Тэрэнтэй яг ав адилхан 8.1.3 хоёр чинь хоёулаа нэг зүйлийг буруу хийгээд байгаа нь урд талын Засгийн газрын эрх үүрэг дээрээ Засгийн газар эгүүлэн татах болон томилохыг эрх мэдлээ авчихсан байхад дахиад Батлан хамгаалахын болон Гадаад хэргийн сайд дээр нэгэн дээр нь шийдвэрлүүлэх, нөгөөд нь шийдвэрлэх гэсэн ийм юм утгагүй юм орчихсон явж байгаа.

Тэгэхээр энийгээ та хоёр санал оруулах гэдгийг нь Батлан хамгаалахын сайд гэж өгөөд, шийдвэрлэхийг нь Засгийн газар дээрээ бай гэж яагаарай. Тэр угаасаа 8.1.3 дотор 7.1-д заасан шалтгаанаа гээд 7.1 нь гэхээр Гадаад харилцааны сайдын гээд бүр утга учиргүй бие биен рүүгээ … гэчихсэн байгаа юм. Энийг засахгүй юу даа. Тэгээд Засгийн газрын эрх гэдгээрээ. Тэгээд дараагийнх нь нэг юм бол тэр 9.4 дээр дотоодын хууль тогтоомж гэж хонгоруудаа, энийгээ жаахан зөв бичиж сураач, Монгол Улсын хууль тогтоомж гэж бич л дээ. Дотоодын гэхээр чинь одоо хаанахын дотоодын юм яриад байгаа юм бэ? Нэг ийм талын юм байх юм. Холбогдох тохиолдолд дотоодын хууль тогтоомж. Монгол Улсын хууль тогтоомж гэж найруулна шүү дээ энэ чинь, яаж тэгж бичиж болох юм.

Тэгээд үндэсний цэргийн дүрэмт хувцас гэж одоо юугаа бас тайлбарламаар байна. Яагаад вэ гэвэл үндэсний цэргийн гээд. Энэ нэг найруулгын, тэгээд энэ чинь хууль гэдэг чинь өөрийнхөө үг, цэг, таслал болгоноосоо өөрөө агуулга нь өөрчлөгддөг учраас та нарын буруу томъёолол чинь зөв ойлгогдохгүй, буруу ойлгогдоод явчих магадлал байна. 

Хамгийн сүүлд нь Мөнх-Оргил гишүүний асуусан асуултанд та нар дутуу хариулсныгаа нэгмөсөн засаад оруулчихгүй юм уу. Өөрөөр хэлбэл энхийг сахиулах үйл ажиллагаанд оролцож байгаа Монгол Улсын цэргийн бие бүрэлдэхүүний хүн болгон амь даатгал, эрүүл мэндийн даатгалд хамрагдана гээд бүр хатуу зааж өг. Тэгээд тэр хойно яасан тэр Тусгай сангийн хууль дотор бүр хатуу, энийг бол заавал мөрдөхөөр байлгах ёстой. Өөрөөр хэлбэл амь даатгал, эрүүл мэндийн даатгалгүй нэг ч албан хаагч гадагшаагаа энхийг сахиулах үйл ажиллагаанд явуулж болохгүй гэж. Тэр чинь өөрөө тодорхой хэмжээгээр нөхөн олгох мөнгийг чинь баталгааг бий болгож өгнө. Ийм санал байна. Баярлалаа.

Д.Дэмбэрэл: -Ганхуяг гишүүн үгээ хэлье.

Д.Ганхуяг: -Миний тухайд энэ хуулийн төслийг дэмжиж байгаа юм. Энхийг сахиулах утгаараа ч, улс төрийн утгаараа ч, зэвсэгт хүчний бие бүрэлдэхүүн, тэр ур чадвар менежменттэй холбоотой асуудлаараа ч ингээд дэмжиж байгаа юм. Гэхдээ хоёр төрлийн санал хэлэх гэсэн юм. 

Нэгдүгээрт, Засгийн газрын бүрэн эрх гэдэг дээр нэмэлт санхүүгийн нөөц, төсөвтэй холбоотой асуудлыг Засгийн газар шийдвэрлэнэ гээд. Үндсэн хууль ч бай, УИХ-ын тухай хууль ч бай, бүх асуудал дээр төсөв үндсэн чиглэлийн асуудал бол УИХ-ын онцгой эрхэд байдаг. Тийм учраас эсвэл энэ заалт хэрэггүй, эсвэл УИХ-ын эрх гэдэг ийм зүйлд байх шаардлагатай байна гэж ингэж хэлэх байна. 

Тэр 6.1.1 дээр Үндэсний аюулгүй байдлын зөвлөлийн шийдвэрийг үндэслэн эргүүлж татах, оролцуулах ийм шийдвэрийг гаргана гэж байгаа. Тэгэхдээ энэ Үндэсний аюулгүй байдлын зөвлөлтэй холбоотой хуулийн заалтыг хараад байхаар зөвлөмж гаргадаг ийм байгууллага гэж ойлгож байгаа. Тийм учраас тэр хуульд өөрчлөлт оруулах УИХ-аас баталсан хуульд өөрчлөлт оруулах ийм асуудал орох юм бол зайлшгүй хууль тогтоох бүрэн эрх бол зөвхөн УИХ-д байдаг. Энэ утгаараа ч гэсэн энэ талыг бас харж үзэх шаардлагатай байна гэж ингэж хэлмээр байна.

Дараагийн нэг асуудал нь энэ ер нь бол манайд нийтлэг нэг зүйл байгаад байгаа юм. Төсвөөс санхүүждэг мөртлөөсөө өөрсдөө орлого олдог байгууллагууд энэ дээр хоёр төрлийн зохицуулалт байгаад байдаг юм билээ. Нэгдүгээрт, олсон орлогоо шууд төсөв рүү татаад, шууд 100 хувь төсвөөсөө санхүүжээд явдаг, эсвэл олсон орлогоо өөртөө зарцуулаад, үлдсэнийг нь төсөвт аваад явдаг. Тийм учраас энийг нэг мөр болгох ёстой. Гаднаас ч орж ирж байгаа орлого, татвар төлөгчөөс ч орж байгаа орлого бол нэг хуулийн хүрээнд зарцуулагдах ёстой. 

Тийм учраас тэр санд ордог байсан ч гэсэн Монгол Улсын тусгай сангийн тухай хуулиар заавал төсвөөр дамжих ёстой. Энийг бас нэг мөр болгох шаардлагатай, энэ төсвийн тухай багц хууль батлахад энэ асуудлыг ингэж зохицуулахгүй бол болохгүй нь ээ гэж. Тухайлбал, энийг сахиулах үйл ажиллагаанд оролцож байгаа, тэрний бүрэлдэхүүний хэмжээ сүүлийн жилүүдэд 7 дахин нэмэгдэж байгаа юм байна л даа. Энэнтэй холбоотой орлого ч нэмэгдэх байх, зарлага ч нэмэгдэх байх. Хэрэв олсон орлогоо тэндээ ач холбогдлын хувьд учир утгагүй зүйлд зарцуулаад ингээд явах юм бол улсын төсвийн ачаалал нэмэгдэнэ. 

Тийм учраас энийг энэ төсвийн тухай багц хуулиар, мөн энэ хуулинд ч гэсэн анзаарах шаардлагатай байна гэж ингэж хэлэх байна.

Д.Дэмбэрэл: -Баярлалаа. Гишүүд асуулт асууж, үг хэллээ. Санал хураалтанд бэлтгэе гишүүд орж ир. 30-аас доошгүй гишүүн байна уу? Би санал хураалтын томъёолол хэлье.

Энхийг дэмжих ажиллагаанд оролцох тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Байнгын хорооны саналаар санал хураалт явуулъя. 

42 гишүүн санал хураалтанд оролцож, 38 гишүүн зөвшөөрч, 90.5 хувийн саналаар хэлэлцэх нь зүйтэй гэж гишүүд үзэж байна.

Нэгэнт хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд асуудлыг шилжүүлье. Баярлалаа ажлын хэсгийнхэнд.

Дараачийн асуудалд оръё.

Үндсэн хуулийн цэцийн 2010 оны 01 дүгээр дүгнэлтийн тухай УИХ-ын тогтоолын төсөл болон Гэр бүлийн хуульд өөрчлөлт оруулах тухай хуулийн төслийг хэлэлцье.

Түрүүн бид нар энэ асуудлаар санал хураагаад, Үндсэн хуулийн цэцийн дүгнэлтийг хүлээж авсан байгаа. Энэнтэй холбогдуулаад УИХ-аас гарах тогтоол, хуулийн төслүүдийг би уншиж танилцуулъя. Энэ чинь тогтоол, хуулиудаа уншаад танилцуулах байдлаар явчихдаг байх аа Тамгын газар.

УИХ-ын тогтоол. Үндсэн хуулийн цэцийн 2010 оны 01 дүгээр дүгнэлтийн тухай. Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.1.4-т заалтыг үндэслэн Монгол Улсын Их Хурлаас Тогтоох нь:

1.Монгол Улсын Үндсэн хуулийн цэцийн 2010 оны 3 дугаар сарын 24-ний өдрийн 01 дүгээр дүгнэлтийн Монгол Улсын Гэр бүлийн тухай хуулийн 57 дугаар зүйлийн 57.2 дахь хэсэгт 60-аас дээш настай гэсэн нь Монгол Улсын Үндсэн хуулийн 12 дугаар зүйлийн 2 дахь хэсгийн хүнийг насаар нь ялгаварлан гадуурхаж үл болно, мөн хуулийн 19 дүгээр зүйлийн 1 дэх хэсгийн төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх гэсэн заалтыг тус тус зөрчсөн байна гэсэн заалтыг тус тус хүлээн зөвшөөрсүгэй.

Энэ тогтоолыг баталсан өдрөөс нь эхлэн дагаж мөрдсүгэй гэсэн тогтоол байна. Энэ тогтоолоор санал хураалт явуулчихъя. Дараа нь тогтоол хүлээж авч байгаатай холбогдуулаад хуульд орох өөрчлөлтийн тухай асуудлаар ярилцчихъя. 

Тогтоолыг баталъя гэсэн санал хураалт явж байна. Гишүүд.

41 гишүүн санал хураалтанд оролцож, 24 гишүүн зөвшөөрч, 58.5 хувийн саналаар тогтоол батлагдаж байна. 

Энэ тогтоол энэ өдрөөс эхэлж дагаж мөрдөхөөр байгаа. Тийм учраас саяын миний уншсан тогтоол дээр эцсийн найруулгын саналтай гишүүн байна уу? Алга байна, эцсийн найруулгыг сонслоо.

Энэ тогтоол гарч байгаатай холбогдуулан хуулинд өөрчлөлт оруулах асуудал орж ирсэн байна. Энийг би танилцуулчихъя.

Монгол Улсын хууль. Гэр бүлийн тухай хуульд өөрчлөлт оруулах тухай. Нэгдүгээр зүйл. Гэр бүлийн тухай хуулийн 57 дугаар зүйлийн 57.2 дахь хэсгийн 60-аас дээш настай гэснийг ганц бие. Уучлаарай. 

Энэ хуулийг хэлэлцэхэд Байнгын хорооны дүгнэлт унших ёстой юм байна. Байнгын хороо дүгнэлт уншъя. Байнгын хорооны дүгнэлтийг хэн танилцуулах гэж байна. Алтангэрэл гишүүн Байнгын хорооны дүгнэлтийг танилцуулах гэж байна. Алтангэрэл гишүүнийг индэрт урьж байна.

П.Алтангэрэл: -УИХ-ын дарга, эрхэм гишүүд ээ,

Гэр бүлийн тухай хуулийн 57 дугаар зүйлийн 57.2 дахь хэсэг, Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2010 оны 1 дүгээр дүгнэлтийг УИХ 2010 оны 4 дүгээр сарын 9-ний өдрийн хуралдаанаараа хэлэлцэж, олонхийн саналаар Үндсэн хуулийн цэцийн дээрх дүгнэлтийг хүлээн зөвшөөрсөн билээ.

Үндсэн хуулийн цэцийн 2010 оны 1 дүгээр дүгнэлтийг хүлээн авсантай холбогдуулан МУИХ-ын чуулганы хуралдааны Дэгийн тухай 32 дугаар зүйлийн 32.1.6, 32.1.8 дахь заалтыг баримтлан Нийгмийн бодлого, боловсрол, соёл, шинжлэх ухааны байнгын хороо 2010 оны 4 дүгээр сарын 21-ний өдрийн хуралдаанаараа Монгол Улсын Гэр бүлийн тухай хуулийн 57 дугаар зүйлийн 57.2 дахь хэсэгт өөрчлөлт оруулах тухай хуулийн төслийг хэлэлцлээ.

Байнгын хорооны хуралдаанаар Монгол Улсын Гэр бүлийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд оруулах нь зүйтэй гэсэн саналыг Байнгын хорооны хуралдаанд оролцсон гишүүдийн олонхи нь дэмжсэн болно.

Үндсэн хуулийн цэцийн 2010 оны 1 дүгээр дүгнэлтийн тухай УИХ-ын тогтоолын төсөл, Гэр бүлийн тухай хуульд өөрчлөлт оруулах тухай хуулийн төслийг Та бүхэнд тараасан болно. 

УИХ-ын эрхэм гишүүд ээ,

Үндсэн хуулийн цэцийн 2010 оны 1 дүгээр дүгнэлтийг хүлээн авсантай холбогдуулан Гэр бүлийн тухай хуульд өөрчлөлт оруулах тухай хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан дүгнэлт, санал, дүгнэлтийг хэлэлцэн дээр дурдсан хууль, УИХ-ын тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: -Алтангэрэл гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Үг хэлэх гишүүн байна уу? Алга байна. 

Одоо батлах асуудал. Монгол Улсын хууль. Гэр бүлийн тухай хуульд өөрчлөлт оруулах тухай. 

Нэгдүгээр зүйл. Гэр бүлийн тухай хуулийн 57 дугаар зүйлийн 57.2 дахь хэсгийн 60-аас дээш настай гэснийг ганц бие, бусдын асрамжинд байдаг 60-аас дээш настай төрөл садангийн бус Монгол Улсын иргэн, 60-аас дээш настай гадаадын иргэн гэж өөрчилсүгэй.

Хоёрдугаар зүйл. Энэ хуулийг 2010 оны энэ ердийн журмаар батлагдах юм байх аа даа. Дагаж мөрдсүгэй. 

Энэ хуулийг 2010 оны 4 дүгээр сарын 22-ны өдрөөс гээд энэ дээр маргаад байх юм байхгүй юу. За тэгвэл хуулийг баталъя гэсэн санал хураалтыг явуулъя. Сая миний уншсан хуулийг баталъя гэсэн Цэцийн дүгнэлттэй холбогдуулж гарч байгаа хуулийн заалтынхаа өөрчлөлт оруулж байна. 

41 гишүүн санал хураалтанд оролцож, 33 гишүүн зөвшөөрч, 80.5 хувийн саналаар энэ хууль батлагдаж байна.

Өнөөдрөөс дагаж мөрдөнө гэж байна. Саяын заалтууд дээр редакцийн найруулгатай саналтай гишүүн байна уу? Алга байна. 

Тогтоол, хууль батлагдлаа.

Дараачийн асуудалдаа оръё. 

Цагдаагийн байгууллагын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэж эхэлье.

Хууль санаачлагчийн илтгэлийг Хууль зүй, дотоод хэргийн сайд Нямдорж танилцуулна. Нямдорж сайдыг индэрт урьж байна. 

Ц.Нямдорж: -УИХ-ын дарга, эрхэм гишүүд ээ,

1993 онд батлагдсан Цагдаагийн байгууллагын тухай хууль одоо хүртэл хүчин төгөлдөр мөрдөгдөж байна. Энэ хууль батлагдсанаас хойшхи хугацаанд Монгол Улсын нийгэм, эдийн засгийн амьдралд олон төрлийн өөрчлөлтүүд орж, бас 2002 онд Монгол Улсын хуулийн байгууллагуудын үйл ажиллагааг зохицуулдаг 10 орчим гол хуулиуд батлагдаж, шинээр мөрдөгдөж байна.

Эдийн засаг, нийгмийн болон хууль хамгаалах байгууллагуудын үйл ажиллагаанд гарсан эдгээр өөрчлөлтүүдийг харгалзан үзэж, одоогийн цаг үед цагдаагийн байгууллагын өнгө төрхийг тодорхойлж, зохицуулах учиртай хуулийн төслийг боловсруулж, цагдаагийн албан хаагчдаас санал авч, авсан саналуудыг нэгтгэж, Засгийн газрын түвшинд хуулийн төсөл боловсруулж энэ төслийг өргөн мэдүүлж, хэлэлцүүлж байгааг Та бүхэнд илтгэж байна.

Хуулийн төсөлд цагдаагийн байгууллагын бүтцийг боловсронгуй болгох, Галт зэвсэг, тусгай хэрэгсэл хэрэглэх харилцааг ойлгомжтой, тодорхой болгох, цагдаагийн албан хаагчдын нийгмийн баталгааг сайжруулах гэх мэтийн шинэлэг зүйлүүдийг тусгасан нийт дүнгээрээ хуулийн төслийн өөрчлөлт, одоо мөрдөж байгаа хуулийн 50-иас дээш хувийг эзэлж байгаа учраас шинэчилсэн найруулгын хэлбэрээр төслийг санаачилсан гэдгийг Та бүхэнд хэлэх байна.

Энэ төслийг хэлэлцэж дэмжиж өгөхийг хүсч байна.

Төсөл батлагдсан тохиолдолд одоо цагдаагийн байгууллагад зарцуулж байгаа хөрөнгийн хэмжээ 3.5 орчим тэрбум төгрөгөөр нэмэгдэх тооцоо бий. Гол нь нийгмийн хамгааллын арга хэмжээ, үйл ажиллагаа явуулах эдийн засгийн боломж гэх мэт энэ зүйлүүдийг нэлээн сайн сайжруулах ийм чиглэл барьсан. Хуучин бол гэмт хэрэгтэй тэмцэх, нийгмийн хэв журам хамгаалах ийм үндсэн үүрэгтэй гэсэн томъёолол байсан. Тэрнийг хүний эрх, эрх чөлөө хамгаалах тал руу нь ерөнхий бодлогыг нь хандуулж, өөрчилж хандуулах саналтай байгааг бас давхар хэлэх ёстой байх гэж бодож байна.

Асуудлыг хэлэлцэж шийдвэрлэж өгөхийг хүсье.

Энэ хууль батлагдсан тохиолдолд бусад  хуулиудад орох өөрчлөлтийн саналууд бий. Энэ саналууд давхар хэлэлцэгдэнэ гэж ойлгож байгааг бас хэлье. Баярлалаа.

Д.Дэмбэрэл: -Нямдорж сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд. Батсуурь гишүүнээр тасаллаа. Дондог гишүүн. Одоо ч орохгүй л дээ наадах чинь, сая би алх цохичихсон шүү дээ. Энхбаярыг оруулчих. Дондог гишүүн асууя.

Д.Дондог: -Ганцхан асуулт асууя. Энэ Цагдаагийн байгууллагын тухай хуулийн шинэчилсэн найруулгаар оруулж ирж байна. Тэгээд энэ дотор ганцхан зүйл асууя. Орон нутагт цагдаагийн байгууллагын тодорхой эрх үүргийг шилжүүлэх ийм бодлого чиглэлийн юм ер нь хэр ярьж хөөрч, ажилласан бэ? Тухайлбал, одоо хэв журам сахиулахтай холбоотой эрх үүргийг орон нутгийн эрх мэдэлд нь, тухайн боловсон хүчнийг нь бас орон нутагт нь мэдэж байхаар ийм чиг үүрэг оруулж болох уу? Энэ талаар ямар байр суурьтай байна вэ гэсэн ганцхан асуулт асууя.

Д.Дэмбэрэл: -Нямдорж сайд хариулъя.

Ц.Нямдорж: -Ерөнхийдөө хэрэг бүртгэх, мөрдөн байцаахаас бусад ажиллагааг орон нутгийн засаг дарга нар удирдаж байхаар хуулийн төслийг хийсэн. Урьд нь ч тийм байсан. Бас бага сулыг орон нутагтаа шийдчих ийм эрхийг орон нутгийн цагдаагийн дарга нарт өгөх ийм саналууд явж байгаа. Би одоо элдэв байдлаар хургалгүйгээр шулуухан нэг зүйл хэлье гэж бодож байна.

Энэ цагдаагийн байгууллагыг одоо байгаа бүтцийг нь эвдээд, мөрдөн байцаах албыг нь тусад нь гаргаад, хэв журмын нь албыг орон нутагт нь шилжүүлье гэсэн саналыг манай Их Хурлын гишүүд удаа дараа асуудаг, тавьдаг. Бас тэгэх нь зүйтэй гэж үздэг явдлууд бий. Ер нь 1993 оны хууль батлагдсанаас хойшхи хугацаанд цагдаагийн байгууллагаас 6 удаа салалт хийгдсэн түүх байдаг. Гал түймэртэй тэмцэх байгууллага энэ байгууллагын харьяанд байсан, Онцгойлон аваад явчихсан. Иргэний бүртгэлийн байгууллага энэ байгууллагын харьяанд байсан тусдаа гарчихсан. Гадаадын иргэн, харьяатын асуудал байсан. Энэ тусдаа гарчихсан. Шүүхийн шинжилгээний алба 2005 онд тусдаа гарсан. Дээрээс нь 2 төрлийн хэргийн мөрдөн байцаалтын ажиллагааг хуучин цагдаад байсныг салгаад өөр байгууллагад өгчихсөн. Шүүгч, прокурор нартай холбогдолтой хэргийг прокурорын дэргэдэх мөрдөн байцаах алба, албан тушаал, авлигын шинжтэй хэргүүдийг Авлигатай тэмцэх газарт шилжүүлээд, ингээд ерөнхийдөө 6 удаа энэ байгууллагаас гүйцэтгэж байсан үүргийг нь салгах ийм ажиллагаа хийгдсэн. 

Одоо цагдаа бол цэвэр гэмт хэрэгтэй тэмцэх хэв журам хамгаалах үүрэгтэйгээ үлдэж байгаа. Энэ байдлыг нь дахиж нэг салгаад, түрүүн ярьдагаар хоёр тийшээ болгоод хаячих юм бол цагдаа ерөнхийдөө хөлгүй систем болчих гэж зовоогоод байгаа учраас одоогийн бүтцийг нь хадгалчихъя гэсэн ийм саналыг Засгийн газар дээр яриад, Засгийн газар ийм байх нь зүйтэй гэж үзсэн учраас Их Хурал энэ саналаа хэлж байгаа юм. 

Ерөнхийдөө хэрвээ түрүүн миний ярьдаг чиглэлээр олон олон гишүүд энэ асуудлыг асуух учраас би зориуд эхэнд нь байр суурийг хэлчихье гэж бодсон юм байгаа юм. Хэрвээ ингээд салгачих юм бол жишээ нь, суманд 2-3 цагдаа байдаг л даа, нэг төлөөлөгч, 2 цагдаа гэсэн ийм л орон тоо ерөнхий жишиг нь байдаг. Эд нарын 2 нь  хэв журмын цагдаа болж үлдээд, төлөөлөгч нь хэрэг бүртгэх эрхтэйгээр тэнд үлдээд, ингээд 3 хүн хоёр салах л ийм асуудал болчих гээд байдаг. 

Ер нь монголын түүхэнд 1950-иад оны сүүлчээр энэ мөрдөн байцаах албыг цагдаагийн байгууллагын харьяаллаас гаргаж, прокурорын дэргэд тусад нь бие даасан алба болгож, 3, 4 жил зүтгүүлээд болохгүй болохоор нь буцаагаад өгсөн ийм 62 оныг нь буцаагаад өгчихсөн ийм түүх байдаг. Ерөнхий прокурор Алтанхуягтай энэ ийм саналууд гараад байна. Энэ мөрдөн байцаахын чиглэлийн албаа ер нь авчихаач гэсэн маркийн юм би нэг хэлж үзсэн. Үнэхээр дийлдэхгүй гэдгээ манай нөхдүүд хэлсэн. Ийм ийм шалтгааны улмаас энэ нэг эцсийн том асуултанд одоо байгаа зохион байгуулалт нь зүйтэй гэдэг юмыг оруулж ирсэн юм шүү гэдгийг би хариултынхаа эхэнд бас Дондог гишүүний асуултаар далимдуулаад гэх юм уу даа хариулчихъя гэж бодсон юм. Баярлалаа.

Д.Дэмбэрэл: -Ганбямба гишүүн, дараа нь Тэмүүжин гишүүн. 

Н.Ганбямба: -Баярлалаа. Ерөнхийдөө бүтэц гайгүй бас уян хатан болж байгаа. Нийгмийн асуудалтай холбоотой, тусгай хэрэгсэл буу зэвсэг гээд ингээд ерөнхийдөө нэлээн шинэчлэгдсэн энэ чиглэлүүд дээр бол нэлээн сайн шинэчлэгдсэн хуулийн төсөл өргөн баригдаж орж ирж байгаа юм байна гэж ойлгож байна.  

Хамгийн гол нь энэ хуучин юун дотор байснаас энэ тээврийн хэрэгслийн бүртгэлтэй холбоотой асуудлууд хасагдчихсан юм уу гэж уншигдаад байгаа юм. Одоо нөгөө нэг халамцуу жолооч нар, ер нь техникийн бүрэн бүтэн байдал, тэгээд согтуу жолооч нартай холбоотой асуудал чухам хаанаа зохицуулагдахаар болж байгаа юм бол? Бас нэг асуудал нь энэ эрүүлжүүлэхийг бид нар зарим улсууд ерөнхийдөө шийтгэл юм шиг ойлгодог. Үгүй энэ чинь хүнээ хамгаалж байгаа нэг ийм жишиг байдаг. Согтуу, бүр чөдөр галзуу тийм хүнийг чинь аваачиж гэмт хэрэг хийхээс нь урьдчилан сэргийлж, хөлдөж үхэхээс нь, янз бүрийн гэмтэж барихаас нь урьдчилан сэргийлээд, эрүүлжүүлэх байранд аваачиж хийдэг нэг ийм харилцаа зохицуулагдаад явж ирсэн л дээ.

Одоо бол ерөөсөө ингээд шинэчлэгдсэн хуулиа харахаар ер нь эрүүл мэндийн салбарт оччихож байгаа юм уу гэж харагдахаар байгаа юм. Гэхдээ яг нарийндаа бол уг нь эрүүл мэндтэй холбоотой газар байгаа юм. Харин тэр чөдөр галзуу байгаа тэр их агсам согтуу тавьж байгаа хүнийг аваачиж хүргэж өгдөг энэ функц нь  цагдаагийнхаа байгууллагад үлдээд, цаад талд нь нөгөө эрүүлжүүлэх байрных нь холбоотой асуудал нь эрүүл мэндийн байгууллагад байвал арай илүү зохимжтой юм биш байгаа гэсэн ийм юм бас харагдаад байгаа юм. Тэгэхдээ ер нь бол хүмүүс ойлгохдоо эрүүлжүүлэгдчихсэн, тэр эрүүлжүүлэхэд орчихсон гэдэг нь шийтгэл юм шиг ойлгодог, энэ шийтгэл биш шүү дээ. Зүгээр хүнийг, иргэнээ хамгаалж байгаа, янз бүрийн гэмт хэрэг хийхээс, бас олон нийтийн эрх ашгийг ч гэсэн хамгаалж байгаа ийм үйлдлүүд байдаг.  

Тийм учраас энэ зохицуулалтан дээр нэг тодруулж асууя гэж ойлгогдсон. Яах вэ нэг өнгөт хувилагч, тэрнийг бүртгэх, ашиглалтанд нь хяналт тавих эд нар бол хуучин 90-ээд оны эхээр гарч ирж байсан. Одоо бол тэгээд айл өрхөд ч гэсэн энэ асуудал тавигддаг болохоор энэ бараг шаардлагагүй болсон байх аа гэж ойлгож байгаа юм.

Нийгмийн асуудалтай холбоотой зүйл бол яах аргагүй хийхээс өөр аргагүй зүйл. Хоёр, гурван тэрбум төгрөг эд нар бол энүүхэнд асуудал. Гэхдээ бас нэг бусад салбарууд бас адилхан шаардлагууд тавих болов уу яадаг бол. Нөхцөлийн хувьд бол цагдаа үнэхээр хүнд нөхцөлд ажилладаг. Тэгэхээр бас давхар давхар бодолцсон юм байдаг болов уу гэсэн ийм хэдэн зүйлийг тодруулъя.

Д.Дэмбэрэл: -Хэлэлцэж байгаа асуудалтай холбогдуулаад Сандаг-Очир Цагдаагийн ерөнхий газрын дарга, Энх-Амгалан Цагдаагийн ерөнхий газрын дэд дарга, Цолмон Хууль зүй, дотоод хэргийн яамны хууль зүйн бодлогын газрын дарга, Энхтөр Цагдаагийн ерөнхий газрын Мөрдөн байцаах газрын дарга, Ганбаатар Цагдаагийн ерөнхий газрын хуулийн хэлтсийн дарга, Уранцэцэг Цагдаагийн ерөнхий газрын санхүү, төлөвлөлтийн хэлтсийн дарга нар оролцож байна.

Асуултанд хариулъя Нямдорж сайд.

Ц.Нямдорж: -Тээврийн хэрэгслийн тоо бүртгэлийг 2008 оны 5 сард хууль гараад авто тээврийн газарт шилжүүлэх хууль гарсан. Ноднин жил Засгийн газрын тогтоол гаргаад бас Их Хурлын удирдлагаас энэ хууль хэрэгжвэл гэдэг шаардлагууд удаа дараа ирсэн учраас бэрхшээлтэй байсан ч гэсэн Засгийн газар дээр дахин дахин яржь байгаад Авто тээврийн газарт шилжүүлчихсэн. Одоо дахиж авто тээврийн тоо бүртгэлтэй цагдааг зууралдуулах шаардлага байхгүй. 2008 онд гарсан хуулийг хэрэгжүүлээд, аль аль талдаа мэдээлэл солилцоод явчихъя гэдэг дээр тогтоод, хэдэн хүн шилжүүлэх байсан тэр ажлыг хийгээд дуусгасан.

Эрүүлжүүлэхийн тухайд яг Ганбямба гишүүний асуусан шиг шилжүүлэхээр гэж оруулж ирсэн. Эрүүл мэндийн байгууллагад нь шилжүүлээд, тэнд очоод агсам согтуу тавиад байхаар бол цагдаа зохицуулна гэдэг ийм чиглэлтэйгээр Засгийн газраас санал оруулж ирсэн. Ийм бололцоо муу байна гэж өчигдөр Ламбаа сайдаас бичиг ирсэн байгаа. Тэрийг одоо нуугаад яахав. Их Хурал дээр гишүүд ярьж байгаад шийднэ биз дээ гэж бодож байна. Ер нь бол энэ асуудал хүчний байгууллага гэхээсээ илүү эрүүл мэндийн байгууллага анхаарал тавьж, тэгээд тэр хэм хэмжээгээ давсан тохиолдолд цагдаа орж байх нийтлэг жишигт нь оруулж хийе гэж санал оруулж ирсэн юм гэдгийг хэлье.

Нийгмийн асуудал дээр бол би нэг л зарчим олон жил барьж, тэрийгээ хамгаалах гэж оролддог. Хууль хяналтын байгууллагыг бэхжүүлэх ёстой, сайжруулах ёстой, харж үзэх ёстой гэдэг дээр санал нэг байдаг. Гэхдээ монголын боломжоос хэтэрхий давсан ийм шийдвэр бас сайн биш гэдэг дээр боддог. Одоо байгаа нөхцөлдөө бол цагдаагийн байгууллагын түвшинд ийм нийгмийн хамгаалал байх ёстой гэж үзсэн тэр хэмжээндээ саналыг оруулж ирсэн. Одоогийн төсөв улсын боломжийн хэмжээнд жишээ нь Монголын шүүгч нарыг Америкийн шүүгч нарынхтай ижил байна, хамгаалалт хангамжтай болгож чадахгүй л дээ. Би энэ хуулийн нөхдүүддээ бас хэлдэг юм байгаа юм. Шуналд хязгаар байдаггүй ээ. Мянга дахин нэмээд өгсөн ч шуналтай хүн оруулчих юм бол ажил чинь явахгүй шүү. Тийм учраас хангахын зэрэгцээгээр шударга ёсны зарчмаар ажиллаж чадах уу, үгүй юу гэдэг боловсон хүчнийхээ бодлого дээр их хатуу ажиллажээ гэдэг юм яриад, одоо нэг хууль чинь сонгон шалгаруулалтын хууль гэж юм 2004, 2005 оны үед байна уу даа батлуулаад, тэр дахиад нэг шинэчлэгдсэн. Дээрээс нь өмгөөлөгчийн шалгалт гээд давхар давхар энэ шүүлгийн системүүдийг хамтад нь явуулж байгаа санаатай юм.

Д.Дэмбэрэл: -Баярлалаа. Тэмүүжин гишүүн асуултаа тавья.

Х.Тэмүүжин: -Цагдаагийн байгууллагын хууль орж ирж байгаатай холбогдуулаад цагдаагийн шимтгэл, ер нь хуулийн байгууллагуудын хариуцлагыг яаж сайжруулах чиглэлтэй байна гэдгээр 4 асуулт байна.

Нэгдүгээрт нь, томилгоотой холбоотой. Дээр би Нямдорж сайдаас бас асууж байсан. Цагдаагийн байгууллага үйл ажиллагаагаа яг салбар хариуцсан сайддаа хариуцаж тайлагнадаг мөртлөө томилгоо нь болохоор Засгийн газар руу шилжээд явчих юм. Тэгээд хэзээ манайд ер нь энэ Засгийн газар гэдэг чинь өөрөө хариуцлагаас бултдаг нэг ийм уут шиг юм байх ёстой юм бэ. Салбар хариуцсан сайд нь томилдог тэр жишиг рүүгээ орохгүй бол салбарынх нь асуудал Засгийн газар дээрээ ирж яригддаг болчихоод байна шүү дээ. 

Тэгээд хэрвээ цагдаатай холбоотой асуудал хөндөгдөөд, дараа нь хариуцлага тооцох болох юм бол өмнөөс нь Ерөнхий сайд, эсвэл бусад сайдууд зэрэгцээд сууж байгаад хариулт хийж байх юм уу, эсвэл салбар хариуцсан үедээ тухайн сайдууд нь асуултуудад хариу өгч байх юм уу. Энэ хариуцлага тодорхой байх шаардлага тавигдаад ирэхээр өнөөдөр би сонин дээрээс уншиж байна л даа. Шүүхийн шийдвэр гүйцэтгэлийг Засгийн газраас томиллоо гээд л. Тэгэхээр ер нь бол салбар салбарт нь, салбартаа сайдыг нь хариуцуулж байгаа юм бол томилгоонуудыг нь шилжүүлдэг тийм жишиг рүү одоо орвол яасан юм бэ гэж. 

Тэгээд эхний асуулт. Би сонсохдоо анх хуулин дээр ийм байдлаар орж ирсэн гэж сонссон. Засгийн газар дээр хэлэлцэх явцдаа Засгийн газар томилгоог татаж авсан гэж байсан. Тэгээд Ерөнхий сайд ч гэсэн ер нь нэг юмыг ойлгомоор санагдаад байгаа юм. Бүх юмыг УИХ шиг нуруун дээрээ үүрч явж байхаар яах гэж танхим байгаа юм, яах гэж салбар хариуцсан сайдууд байгаа юм. Тэр чиглэл рүүгээ бас тодорхой эрхүүдээ шилжүүлбэл зүгээр юм биш үү гэсэн. 

Хоёрт нь, сайд урьдчилаад бас тодорхой хариулт хэлчихлээ л дээ. Тогтолцооны шинэтгэл дээр. Хуулийн 3.3 дээр байж байгаа. Бас 7.3 дээр байж байгаа. 3.3 дээр болохоороо цагдаагийн удирдлага нь нэгдмэл болон нутаг дэвсгэрийн удирдлагатай хосолсон гэж тавьчихаж байгаа юм. 7.3 дээр болохоор нь цагдаагийн байгууллагын удирдлагуудыг томилохдоо бас зөвшилцөнө гээд тавьчихаж байгаа юм. Хэв журам дээр бол энэ чинь болж байгаа юм. Мөрдөх алба дээр, эрүүгийн цагдаа дээр бол юун зөвшилцөх, юун хосолсон удирдлага. Тэр чинь өөрөө төв удирдлагатай, дээрээсээ шууд байх ёстой шүү дээ. Тэгэхээр нэг хуулиар энэ хоёр асуудал чинь шийдэх бололцоогүй байна. Цагдаагийн хууль гэж гаргаад, энийг тавингуутаа эндээсээ шилжүүлээд тусдаа хуулиар зохицуулна гэдэг юм уу яадаг юм. Яахав одоохондоо цагдаагийнхаа бүтэцдээ байж болно. Гэхдээ энэ хуулиар зохицуулж болохгүй тэр эрүүгийн мөрдөн байцаах алба хоёроо салгаж өгөхгүй бол үндсэн зарчмууд чинь тэр байгууллагуудыг чинь сонин байдал руу оруулчихаад байна шүү дээ.

Сүүлдээ орон нутгийн засаг захиргаа, цагдаагийн хэрэг бүртгэлд эрүүгийнхэнтэй та нар надтай зөвшилцөх ёстой, би та нарын асуудлыг шийдэх ёстой гээд орох үүд нь  хуулин дээрээ энэ салаа утга нь байж байгаа байхгүй юу. Энэ асуудал бол шийдэж орохгүй ээ гэж заасан ч гэсэн үндсэн зарчим нь өөрөө томилгоон дээр ийм байгаад байгаа юм. Тэгэхээр мөнгө төгрөг, зохион байгуулалт, удирдлага дээрээ орон нутгаас үл хамааралтай байх ёстой тэр бүтцээ энэ хуулиас гадна өөр тусдаа хуулиар шийдэж өгөхгүй бол, яахав одоо цагдаагийнхаа бүтцэд байдаг юм байгаа биз, гэхдээ хуулиараа энэ шинэчлэлийг шийдэж өгөхгүй бол юм явахгүй ээ. Цагдаагийн шинэтгэл чинь явах ч үгүй, боловсон хүчний шинэтгэл явах ч үгүй. Төсөв мөнгө нь бас очих ч үгүй. Яг эрүүгийн буюу мөрдөн байцаах албатай төсөв мөнгийг нь Хууль зүйн яам нь өөрөө дангаараа хариуцдаг. Хэв журам дээрээ орон нутагтайгаа зөвшилцдөг байдаг юм байгаа биз. 

Ийм зарчмын юмнуудаа шийдэхийн тулд энэ хоёрдахь тогтолцооныхоо асуудал шинэтгэл дээрээ нэг хараач ээ. Наад хатуу байр сууринаас гадна нэг эргэж хараад үзвэл яасан юм бэ гэж хараад байгаа юм. Гуравт нь эрх шилжүүлэлт, 7 сарын 1-тэй холбоотой маш олон асуудал хөндөгдөхөд УИХ Прокурор, Цагдаагийн ерөнхий газрын дарга хоёрт эрх шилжүүлээд, …шилжүүлчихсэн байгаа байхгүй юу. Галт зэвсэг хэрэглэх журам энэ тэр гээд. Одоо хүртэл гүйцэтгэх эрх мэдлийн нэг агентлаг хууль хэрэгжүүлэх байгууллага руу, хууль тогтоох эрх мэдлээ шилжүүлдэгээ одоо зогсоохгүй бол араас нь…(минут дуусав)

Д.Дэмбэрэл: -Тэмүүжин нэмээд асуучихъя.

Х.Тэмүүжин: -Хуулиараа шийдэх юмнуудыг шийдээд, эрх шилжүүлэхгүйгээр өөрөө тогтоолоор шийдэх бол тогтоолоор шийддэг эрх мэдлүүдээ авахгүй бол галт зэвсэг хэрэглэхтэй холбоотой журмыг чинь прокурор, цагдаа хоёр гаргана гэж байхгүй. Прокурор хүний эрхийн чиглэлээр ажиллахгүй гэдэг нь харагдчихлаа шүү дээ. Яллах чиг үүрэгтэй. Өөрөө тийм эрх мэдэл авчихсан мөртлөө хүний эрхийн хяналтаа шүүх рүү шилжүүлж байгаа ийм нөхцөлд шүүх хэзээ ч хууль тогтоомж, тэр дундаа галт зэвсэг хэрэглэх журам баталж чадахгүй. Цагдаа дээр өөрөө хэрэгжүүлж байгаа хүмүүс энийг бас шийдэж чадахгүй. Хамгийн гол нь яах гэж энэ дэг журмыг шийдэх гээд байгаа юм бэ гэхээр энэ чинь хүний эрх зөрчих вий гэдэг хяналтаа тавих гээд байгаа шүү дээ. Тэгснээс биш цагдаагийн үйл ажиллагааг хялбарчлах гэж байгаа биш. 

Тийм учраас энийгээ Хууль зүйн байнгын хороо руу юм уу УИХ руу хааш нь татаж авчирах юм, эрх шилжүүлэх юмнуудаа одоо зогсоо. Тэгэхгүй бол хууль тогтоомжийн чинь ихэнх нь Засгийн газар дээр агентлагууд руу шилжчихлээ. Тэгээд ингээд эргээд харахаар УИХ руу бас нэг юм хэлэх ёстой болчихож байгаа байхгүй юу. Хуулийн байгууллагууд чинь бол хуулийнхаа байгууллагын хуулийг төсвийг хэлэлцүүлэхдээ өөр дээрээ …(минут дуусав)

Д.Дэмбэрэл: -Нямдорж сайд.

Ц.Нямдорж: -Тэмүүжин гишүүний асуултууд ерөнхийдөө бараг саналууд байна. Яамнаас төсөл оруулахдаа эрхэлсэн сайдын саналаар Засгийн газар томилж, чөлөөлнө гэдэг томъёоллоор орсон юм байгаа юм. Тэгээд Засгийн газраар ярьж байгаад Ерөнхий сайдын саналаар гэдэг дээр тогтоод оруулж ирсэн, УИХ-ын гишүүд та бүхэн энийг ярьж байгаад шийднэ бизээ. Би Засгийн газраас оруулсан саналын талаар өөр байр суурь илэрхийлэх эрх хуулиар хорьчихсон учраас юм ярихгүй. Яг одоогийн байдлаар, тэр чинь Элбэгдорж гуай Ерөнхий сайд байхад өөр өөр юм яриад байхаар нь би өөрөө нэг хууль оруулж байгаад, Засгийн газрынхаа байр сууринаас өөр юм хэлэхгүй гээд хууль хийчихсэн юм л даа. Танхимын зарчим алдагдаад байхаар нь ийм юм хийчихсэн учраас тэрэндээ захирагдаж таарна л даа. 

Хоёрдугаарт, тогтолцооны асуудлаар Тэмүүжин гишүүн одоо бол зөвшилцөж байгаа юм бол ердөө л аймгийн цагдаагийн даргыг томилоход л зөвшилцөж байгаа юм нийслэлийнхийг. Өөр ямар ч боловсон хүчний томилгоон дээр манай цагдаагийн удирдлагууд орон нутагтаа ярьдаггүй. Би зүгээр төсөл боловсруулж байхдаа ер нь эрхэлсэн сайд нь нэг аймгийн дарга нарыг шийдчихдэг хэлбэр рүү нэг явчихдаг ч юм билүү гэж бодож байснаа тэгэх юм бол энэ улс төрийн шийдэл болоод энэ байгууллагыг улс төржүүлээд хаячих ийм аюул цаана нь харагдаж байсан учраас томилгоо удирдлагын асуудал нь цэвэр энэ мэргэжлийн байгууллагадаа байж байг гэдэг байр сууринаас асуудал оруулаад ирсэн юм байгаа юм. 

Төсвийн тухайд бол бас цэвэр төв байгууллагынхаа бүтцээр явж байгаа. Орон нутагт бол нэг сумын цагдаагийн төлөөлөгч, цагдаа нарын нэг унаа, томилолтын зардлын л асуудал байх. Энийг орон нутаг нь нэг хариуцсан байдалтай, энэ цаашдаа төсвийн удирдлагыг боловсронгуй болгох хүрээнд энэ асуудлыг нь ч гэсэн төв рүүгээ татчих тийм хувилбар байгаа. Зовлон юунд байна вэ гэхээр бүгдийг нь татчихаар тэртэй тэргүй та нар төвөөсөө цалинждаг учраас санхүүгээ даадаг учраас орон нутагт та нар энэ зардал хамаагүй гээд холдчих гээд байдаг нэг аюул байгаа учраас бас нэг холбосон одоогийн байдал нь дээр юм болов уу гэсэн юм бодож байгаа юм.

Аймаг, орон нутгийн цагдаагийн дарга нар хэрэг бүртгэх мөрдөн байцаах эрх ерөөсөө эд нарт байдаггүй. Одоо жишээ нь Сандаг-Очирт тийм эрх байхгүй. Аймгийн цагдаагийн дарга нарт хэрэг бүртгэх мөрдөн байцаалт явуулах эрх байхгүй. Хэрэг бүртгэх мөрдөн байцаах алба гээд хоёр алба Эрүүгийн алба гээд дотор нь зохион байгуулалт хийчихсэн. Тэд нар нь яг хуулийн хүрээнд бие даагаад асуудлаа мөрдөөд шийдээд явчихдаг ийм зохион байгуулалт хуулиараа байгаа гэдгийг хэлье. Гэхдээ бас хэлэлцүүлгийн явцад гишүүдээс боломжийн ажил хэрэг санал гарвал хүлээж авахад бэлэн гэдгээ хэлье.

Эрх шилжүүлэхийн тухайд бол ийм л юм болоод байгаа юм. Хуучин бол энэ хэрэг бүртгэх мөрдөн байцаах ажилд хяналт тавьдаг байсан. Гүйцэтгэх ажилд бол огт хяналт тавьдаггүй байсан юм. 1994 оны байцаан шийтгэх хуулиар энэ гүйцэтгэх ажилд эрүү үүсгэснээс хойшхи хугацаанд нь хяналт тавьдаг нэг ийм шилжүүлэлтээр прокурорт өгөөд, 2002 онд байцаан шийтгэх хууль батлахдаа энэ гүйцэтгэх ажлаас гадна нэг баривчилдаг эрх байна аа цагдаагийн. Цагдан хорих эрх л дээ. Энэ эрхийг прокурор хэрэгжүүлдэг байсныг прокуророос салгаад шүүхэд шилжүүлээд одоо баривчлах, цагдан хорих шийдвэрийг прокурор оруулаад, шүүгч баталдаг ийм систем рүү шилжилтүүд хийгдээд байгаа юм нэгдүгээрт.

Хоёрдугаарт, хуучин бол Байцаан шийтгэх хуулиар прокурорын эрх нэлээн хязгаарлагдмал байсан. 2002 оны байцаан шийтгэх хуулиар энэ эрүүгийн хэргийг мөрдөн шалгах ажиллагааны бүх шийдвэр гаргах эрхийг прокурорт өгчихсөн юм байгаа юм. Одоо энэ асуудлаар монголын нэг номерын дарга прокурор. Прокурор жишээ нь эрүүгийн хэрэг үүсгэхгүй байх шийдвэрийг гаргадаг, үүсгэснийг нь хэрэгсэхгүй болгох бүх энэ шийдвэр гаргах эрхийг нь прокурорт өгчихсөн юм байгаа юм шүү. Зүгээр энэ байгууллага хэр зэрэг үүргээ гүйцэтгэж байна вэ гэдэг бол жичдээ асуудал байх.

Их Хуралтай холбогдолтой нэмэлт функцууд авъя гэдэг ийм юм ярих юм бол цэвэр Их Хурал дээр ярьж байгаад шийдэх л асуудал. Ер нь бол жишээ нь Их Хурал дээр нэг мөрдөн шалгах ажиллагаа маягийн юм хийх нэг л хувилбар байдаг. Тэр нь жишээ нь АНУ-д Ерөнхийлөгчтэй итгэл…(минут дуусав)

Д.Дэмбэрэл: -Нямдорж нэмээд хариулъя.

Ц.Нямдорж: -Итгэл хүлээлгэх эсэх асуудлыг авч үзэхдээ парламент дээрээ Конгресс дээрээ мөрдөн шалгах ажиллагаа явуулчихдаг нэг л ийм юм байдаг. Бусад тохиолдолд энэ засаглал хуваах зарчмаараа энэ шүүхийн эрх мэдлийн байгууллагын ажилд гүйцэтгэхийнх нь, Их Хурлынх нь буюу хууль тогтоох аль аль нь ордоггүй л дээ. Ийм зарчмаар үндсэн хуулиа баталчихсан учраас та бүхэн энэ том зургуудаа харж байгаад Их Хурал дээрээ зарим нэмэлт эрх авъя гэх юм бол цэвэр Их Хурал өөрөө гаргачих шийдлийн асуудал л даа. Гэхдээ энд нэг түвэгтэй юм байгаа юм. Яг үнэнийг хэлэх юм бол энэ Их Хурал дээр энэ хэргийн холбогдолтой юм яриад шалгаад, хөөцөлдөөд эхлэхээр улс төрийн өнцөг нь давамгайлчих гээд, ингээд нөгөө хууль шүүхийн өмнө тэгш байх зарчим нь алдагдчих гээд байдаг аюулууд байдаг учраас давхар давхар олон юм бодож байж энэ эрх шилжүүлэлтийнхээ асуудлыг гишүүд нь шийднэ биз дээ гэж бодож байна.

Надад бол өөр хэлэх юм яг энэ асуудлаар шилжилтийн асуудлаар тайлбар алга. Цаашдаа боломж нь бүрдсэн тохиолдолд болдогсон бол шүүхэд энэ прокурорын шийдвэр гаргаад байгаа эрхүүдээс заримыг нь нэмж шилжүүлэх шаардлага байгаа юм. Гэхдээ энэ монголын онцлог гэж нэг юм байдаг, манайх чинь бол 21 аймгийнхаа төвд прокурор байдаг. Завханы Тосонцэнгэл, Зүүнхараа гээд нэг 10 хүрэхгүй газарт сум дундын шүүх прокурор байдаг. Бусдад нь прокурор ч байхгүй, шүүх ч байхгүй. Тэгээд хэтэрхий энэ байцаан шийтгэх ажиллагааны эрхийг доошоо өгчих гэхээр хяналтгүй цагдаа гарч ирчих гээд байдаг энэ монголын өөрийн нэг зовлон байдаг учраас энийг давах, харж ажиллаж асуудлаа шийдэх шаардлага байгаа юм.

Д.Дэмбэрэл: -Тэр нэг зэвсэг хэрэглэх асуудлаар эрх шилжээд байгаа юм ярьчихав уу, үгүй юу. Тийм юм байхгүй биз. Журмаар шилжээд байна уу? Нямдорж. Тэр журман дотроо зэвсэг хэрэглэхийг чи, би мэд гээд ингээд явчихдаг, тэр арай тэгж болохгүй байх аа, хуулиар л. За тэр ямар журамд тийм юм байгаад байгаа юм? Тийм юм байхгүй юу?

Ц.Нямдорж: -Юу л даа гишүүд. Тэр бол нөгөө буу зэвсгээ ингэж хадгална, тэрний тушаалаар тараана, орой ажлаасаа буучихаад энд тэнд хадгална гээд ингээд нөгөө тэр журмуудыг нь Улсын ерөнхий прокурортой зөвшилцөөд минийхээр байна уу? Батлах сайдынхаар цагдаагийн дарга. Ийм юм байгаа юм. Яг галт зэвсэг хэрэглэдэг тохиолдол нь бол энэ чинь урд нь ч тийм байсан, одоо ч ерөнхий санал нь орж ирж байгаа. Тохиолдлоосоо шалтгаалаад өөрөө шийдвэрээ гаргачихдаг л ийм асуудал шүү дээ. Жишээ нь бүгд автомат буу барьчихсан хүн урдаас чинь ална хядна гээд буудаад хүрээд ирэхэд өмнөөс нь өөрөө шийдвэрээ гаргаад, эрх эдлэхээс өөр арга цагдаад байхгүй шүү дээ. Манайд тогтсон нэг бүр ойлголт бол заавал хэн нэгэн дарга гаргаж байж, тэр зэвсэг хэрэглэдэг гэдэг ийм ойлголт байгаад байдаг. Нөхцөлөөсөө шалтгаалаад өөрөө асуудлаа шийдчихээд, сүүлд нь прокурор дуудаад, мэдэгдчихдэг ийм л эрх шүү дээ.

Олон хүнд зориулалттай, одоо энэ нэг байлдааны зэвсэг ч юм уу, тусгай хэрэгслийг хэрэглэх шийдвэрийг бол нөхцөл байдлыг харж байгаад Тэмүүжин гишүүний асуугаад байгаа юм бол ерөнхийдөө 7 сарын 1-нийхтэй төстэй асуудал л даа. Тэр асуудал шийдвэрээ бол нөхцөл байдлаа харж байгаад цагдаагийн төв байгууллагын удирдлага гаргаж байхаар төсөл оруулж ирж байгаа юм. Надад дотор бодогдоод байгаа юм бол Монгол жижигхэн нэгдүгээрт. Хоёрдугаарт, одоо энэ холбооны боломж нэмэгдчихсэн учраас олон хүнд нөлөөлөх эцсийн үр дагавар нь хүнд байх тийм тусгай хэрэгслийг олон хүн хэрэглэх утгаар нь би ярьж байна. Ер нь цагдаагийн төв байгууллагын дарга нь нөхцөл байдлаа судалж байгаад өөрөө гаргаад, тэрнийхээ хариуцлагыг өөрөө хүлээдэг хэлбэр рүү Их Хурал дээр ярих юм бол би нэг их татгалзахгүй ээ. 

Жишээ нь одоо энэ нийтийг хамарсан эмх замбараагүй байдал бий болоод, энэ нөхцөл байдлыг илааршуулахын тулд онц байдал зарлачихсан тохиолдолд энэ тусгай хэрэгсэл хэрэглэх эрхийг нь нэг хүнд шууд хуулиар хариуцуулаад, хариуцлагыг нь асуугаад явчихвал магадгүй зохистой байж магадгүй гэж бодож байгаад тэгээд ямар ч байсан одоохондоо одоогийн энэ бичигдсэн хэлбэрээр нь оруулаад ирсэн юм. Энэ дээр харин гишүүд ярих юм бол ерөөсөө шууд цагдаагийн төв байгууллагын дарга өөрийн шийдвэрээ гаргадаг хариуцлагаа хүлээдэг байдлаа тайлбарладаг ийм хэлбэр рүү орчих бололцоо цаад талд нь байж л байгаа юм.

Д.Дэмбэрэл: -Дараа анхны хэлэлцүүлгийн үед томъёолол дээрээ ярья. Хаянхярваа гишүүн асуулт тавья.

Д.Хаянхярваа: -Ганц, хоёр асуулт байна. Хуулийн төслийн 9.2-т байгаа юм л даа. Цагдаагийн байгууллага ажлынхаа үр дүнг дотоод асуудал хариуцсан Засгийн газрын гишүүний өмнө хариуцна гэсэн ийм нэг зүйл байгаа юм. Сая тэр томилгоотой холбогдсон асуудал ярьсан, яахав Ерөнхий сайд томилдог гээд. Тэгэхээр ер нь бол төв байгууллагын хувьд тийм байж болох. Тодорхой орон нутгийн хүрээнд ажиллаж байгаа байгууллагын хувьд одоо бас энд орон нутгийн удирдлагуудын өмнө хариуцах ийм тогтолцоо гэж байж болохгүй юу. Ер нь энэ чиглэлээр бусад ардчилсан орнуудад ямархуу юм байдаг юм болоо гэсэн нэг ийм сонирхсон асуулт байна. 

Хоёрт нь тэр хуулийн төслийн 9.3-т байгаа юм. Аймаг, нийслэлийн сум дүүргийн засаг дарга нар хэрэг бүртгэхээс эхлээд цагдаагийн байгууллагын жинхэнэ хийх ёстой ажлаас бусад асуудлаар нутаг дэвсгэрийн цагдаагийн байгууллагыг удирдана гэж ингэж хэлсэн байгаа юм л даа. Тэгэхээр энэ бусад гэдэгт нь ер нь ямар асуудал ороод байгаа юм бэ? Цагдаагийн байгууллагын үндсэн ажил бол одоо нийгмийн хэв журмыг сахиулах, гэмт хэрэгтэй тэмцэх энэ ажил байдаг. Тэгэхээр энийг одоо бас нэг тодотгож болохгүй юу гэсэн нэг ийм санаа байна л даа. Тэгээд энэнтэйгээ адилхан бас тэр хуулийн төслийн 9.4-т байгаа юм. Тухайн шатны хурал засаг дарга гэмт хэрэгтэй тэмцэх ажилд нь цагдаагийн байгууллагууд бүх талын туслалцаа дэмжлэг үзүүлэх үүрэгтэй гэж.

Тэгэхээр тэр бүх талын туслалцаа дэмжлэг гэдэгт нь одоо ямар асуудал ороод байгаа юм бэ. Ер нь энийг одоо бас арай тодорхой болгож, тусгах ийм шаардлага байхгүй юу гэсэн нэг ийм асуудал байна. Гуравт нь, тэр хуулийн төслийн 12.7-д байгаа юм. Цагдаагийн албан хаагч хууль тогтоомжоор олгосон эрх хэмжээгээ хэтрүүлснээс иргэн, аж ахуйн нэгж, байгууллагын хууль ёсны эрх ашиг нь зөрчигдсөн гэж үзвэл өргөдөл гомдлоо зохих байгууллага, албан тушаалтанд гаргаж болно гэж тусгасан байгаа юм. Тэгэхээр энэ зохих гэдэг нь одоо ямар байгууллага, албан тушаалтан байгаа юм бэ, энэ албан тушаалтанд гомдлоо хэрхэн гаргах вэ гээд энэ чиглэл дээр бас тодорхой болгож болохгүй юу гэсэн нэг ийм 3 асуулт.

Дөрөвдэх нь тэр нэг би буруу ойлгосон байж магадгүй. Суманд ажиллаж байгаа цагдаагийн ажилтанд тийм хүнсний хангамж гэнэ үү тийм юм өгнө гэсэн үү, нэг тиймэрхүү юм байх шиг байсан. Ер нь ийм юм байдаг юм уу, хэрвээ би буруу ойлгосон бол энийг уучлаарай гэж хэлье.

Д.Дэмбэрэл: -Нямдорж сайд.
Ц.Нямдорж: -Манай нөхдүүд заримыг нь хариулна биз дээ. Энэ цагдаагийн байгууллагын бүрэн эрх, цагдаагийн албан хаагчийн эрх үүрэг гээд 11  байна уу, 12 гээд хоёр, гурван зүйл явж байгаа. Энэ дотор байгаа тэр эрхүүдээс, эрхийг хэрэгжүүлэхэд л орон нутгийн байгууллага удирдана гэсэн үг. Тэр өөрөөр хэлбэл хэрэг бүртгэх мөрдөн байцаах ажлаас бусдыг нь үйл ажиллагаагаа уялдуулна гэсэн үг. Замын хөдөлгөөн, өөр юу байдаг юм гоц халдварт өвчин гарсан тохиолдолд хэв журмын хамгаалалт баяр наадмын үеэр зохион байгуулах гээд элдэв юмнууд байдаг. Яг салгаад ийм иймийг нь орон нутгийн дарга удирдана гэхээр бас болж өгөхгүй байгаа юм. Тохиолдол бол янз янз учраас бичиж болдоггүй ийм зүйл байгаа юм.

Ер нь бол манай энэ суманд байгаа хэсгийн төлөөлөгч, цагдаа хоёр бол ерөнхийдөө их универсаль маягийн цагдаа юм байгаа юм шүү дээ. Дээр үед одоо энэ улаан тарианы өмнө сумын доктор гээд, малын доктор, хүний доктор гээд сувилагч маягийн хүмүүс байлаа шүү дээ. Бүх өвчтөнд дуудагдаж очдог, бүгдийг нь эмчилдэг иймэрхүү маягийн цагдаа юм байгаа юм шүү дээ манай энэ суман дээр ажиллаж байгаа цагдаа. Хүн амины хэрэг гарсан ч явж очоод л, эхний хамгаалалтуудыг хийж л байдаг. Гамшиг тохиолдсон ч явж л байдаг. … нөхөр архи уучихаад гэр орон нурааж байхад очиж л байдаг. Ийм ийм юмнууд байдаг учраас гүйцэтгэх үүргийг нь тэр болгон тоочиж бичээд байх нь зовлонтой.

Тэр эрх бүхий байгууллагад гомдол гаргана гэдэг бол гомдлынх нь өнгөөс л шалтгаална л даа. Цагдаагийн байгууллагын захиргааны зөрчлийн асуудлыг буруу шийдлээ гэх юм бол дээд шатны цагдаагийн байгууллага, эсвэл шүүхэд хандаад явчихдаг. Эрүүгийн хэргийн талаар буруу ажиллаж байна гэх юм бол прокурор руу явчихдаг. Баривчлахдаа хууль буруу хэрэглэчихлээ гэх юм бол шүүх рүү явчихдаг ийм юмнууд байгаа юм цаад талд нь. Эрх бүхий байгууллага гэдгийн цаад талд. Бас ингээд эсвэл прокурорт хандана, эсвэл шүүхэд хандана гээд хатуу биччихээр гомдлынх нь өнгийг үгээр бүгдийг нь тодорхойлох бололцоогүй учраас тал тал тийшээгээ эрх бүхий гэдэг томъёолол яваад байгаа юм. Тэр хангалтын талаар манай цагдаагийн нөхдүүд хариулаарай.

Д.Дэмбэрэл: -Сандаг-Очир хариулах уу,  Энх-Амгалан.
М.Энх-Амгалан: -Цагдаагийн ерөнхий газрын дэд дарга. Хүнсний хангамжийн хувьд яах арга байхгүй тийм заалт оруулчихсан байгаа. Энэ нь нөгөө суманд ажилладаг хүмүүс маань өдөр шөнөгүй ажилладаг учраас бас хүнсний тодорхой хэмжээний хангамж эдлүүлж байя гэсэн ийм заалт орсон байгаа. Энэний дагуу 560-аад хүний хүнсний хангамжийн асуудал яригдаж байгаа. Энэ нь түрүүний хэлсэн танилцуулга дээр орсон 3.2 тэрбум төгрөг дотроо багтаад явж байгаа юм.

Д.Дэмбэрэл: -Батхүү гишүүн асуултаа тавья.

Г.Батхүү: -Тэгэхээр цагдаагийн байгууллагын тухай хуулийн шинэчилсэн найруулга өнөөдөр шийдэх ёстой асуудлуудыг тусгаж оруулж ирж байгаа юм байна л даа. Тэгэхдээ энэ өнөөдөр нийгэмд бий болсон өнөөдрийн нөхцөл байдлаас үндэслээд засах ёстой, өөрчлөх ёстой энэ асуудлуудын хүрээнд асуудал орж ирж байна уу гэж ерөнхийд нь ойлгож байна. Бид нар энэ хуулийг хэлэлцэх нь зүйтэй байх. Хэлэлцүүлгийн явцад ерөөсөө энэ хөгжлийн концепци нь ямар байх ёстой юм,тэр чиг хандлага, юмыг нь тодорхой болгож, энэ хүнсний байгууллагуудын үйл ажиллагааг уялдуулах, энэ чиглэлээр нь цаашдаа хэлэлцэх нь зүйтэй байх гэж ингэж бодож байгаа. Энэ тал дээр Нямдорж сайд түрүүн урьдчилаад хариулаад байх шиг байна. Тэгэхдээ энийг Их Хурал хэлэлцэх байх гэж би ингэж ойлгож байгаа юм.

Ер нь бол өөрчлөх ёстой, шинэчлэх ёстой ажлууд их байгаа. Цагдаагийн байгууллагын мэргэжилтэй боловсон хүчнийг бэлтгэх, тухайлбал одоо тэр цагдаа гэдэг энэ албан тушаал дээр ажиллаж байгаа хүмүүсийг бэлтгэдэг ийм системчилсэн ийм зүйлийг хууль дээр яаж хуульчилж байна? Энд мэргэжлийн ямар шалгуур, ямар критери байх уу, энэ хүмүүс өнөөдөр Монголын төрийг, монголын цагдаагийн байгууллагын нүүр царай болж, өнөөдөр ард иргэдтэй яг тулж ажиллаж байгаа, харьцаж байгаа энэ хүмүүс, энэ хүмүүсийг хуулийн өндөр мэргэжилтэй, боловсролтой, чадвартай ийм хэмжээнд байлгах, түүнд нь таарсан хэмжээний цалин, хангамжийн асуудлуудыг шийдвэрлэх талаар хуулин дээр ер нь ямар зүйлийг шинээр оруулж ирэв гэсэн хоёрдахь асуудал байна.

Ер нь цагдаагийн байгууллагын бүтэц, бүрэлдэхүүнээс их олон байгууллага салж байгаа гэж түрүүн Нямдорж сайд ярьж байна лээ. Энэ үнээн. Цаашдаа ч гэсэн бас холдуулах, салгах ёстой ажлууд байгаад байгаа юм. Тэр бүртгэлийн асуудал, авто тээврийн тухай хууль батлагдсанаас бараг 2 жилийн дараа нэг юм одоо хууль хэрэгжиж эхлэх гэж байх шиг байна. Цаашдаа тэр жолооч бэлддэг асуудал бол Замын цагдаагийн заавал хийх ёстой ажил биш шүү дээ. Энийг хуулин дээр бид нар 2 үе шаттайгаар зохион байгуулахаар хийсэн байгаа. Энэ асуудал одоо хүртэл хууль хэрэгжихгүй байгаа, би Монгол Улсын Ерөнхий сайдад энэ асуудлаар асуулга тавьсан. Тодорхой хариулт аваагүй, дахиад энэ асуудлаар би асуулга тавина гэж бодож байгаа.

Энэ хууль хэрэгжиж эхэлснээс хойш бэлтгэгдсэн тэр жолооч нарын үнэлэлт өнөөдөр хүчин төгөлдөр үү, мэргэшсэн жолооч, мэргэжлийн жолооч гэж. Жолооч гэдэг үнэмлэх бариад албан байгууллагад очоод, ажлын байран дээр гэрээ хийгээд ажиллах бололцоотой энэ мэргэжилтэй ажилчны үнэмлэхийг өнөөдөр ямар журмаар, яаж олгож байна гэсэн гуравдахь асуудал байна.

Ер нь бол цагдаагийн байгууллагын үйл ажиллагаатай холбоотой гомдол шүүмжлэл байнга л гарч байдаг. Гэхдээ бид нар энэнтэй мэдээжийн хэрэг энийг засаж залруулах талаар олон талын ажлууд хийж л байгаа байх. Ер нь энэ юун дээр хуулийн концепци дээр танилцуулган дээр бас нэг тийм сонин үгнүүд байгаад байгаа юм. Энийг одоо юу гэж ойлгох юм бэ. Танилцуулгыг зарчмын шинжтэй дараахь асуудлуудыг тусгалаа гэчихээд, НҮБ-ын баталсан Хүний эрхийн түгээмэл тунхаг, Монгол үндэсний үндсэн хууль, хүний эрх, эрх чөлөөг баталгаатай эдлүүлэхийг тунхагласан. Бусад хуульд үйл ажиллагааны зарчим болон зааж өгсөн боловч хүний эрх, эрх чөлөө зөвхөн тунхаглалын шинжтэй заалт, зарчмаар байх хэм хэмжээг тогтоож, үүрэг болгосон, түүнийг зөрчсөн бол хариуцлага тооцох хууль зүйн механизмыг баталгаатай хангахаар энэ хуулийг оруулж ирлээ гээд байгаа юм.

Тэгэхээр энэ танилцуулган дээр байгаа үг чинь урд нь хүний эрх, эрх чөлөөг бол хангахын төлөө ажилладаггүй байсан юм шиг ийм үг, өгүүлбэр яваад байх юм. Энэ оруулж ирж байгаа энэ үг өгүүлбэр дээрээ бас дүгнэлт хийх хэрэгтэй байх. Ер нь бол цагдаагийн байгууллагын бүтэц бүрэлдэхүүн, концепцийн талаар манай Нямдорж дарга УИХ-ын дарга байхдаа өөрөө их сайн зөв ийм юутай байсан шүү. Тэгээд салбарын сайд болоод оччихоороо яг тэр салбарынхаа хэмжээнд, тэр эрх ашгийн хэмжээнд хараад байх шиг байна. Орж ирж байгаа хуулин дээр ч гэсэн суман дээр 2 цагдаа байх ёстой, 3 цагдаа байна гэж яриад байна. Бид нар нэг жаахан том харж, бид нар чинь цаашаа хөгжинө, дэвжинэ, хөрөнгөтэй мөнгөтэй энэ улс орон чинь…(минут дуусав)

Д.Дэмбэрэл: -Батхүү нэмээд асуучих.

Г.Батхүү: -Орон нутагт тэр шаардлагатай орон тоо, тэр мэргэжлийн хүмүүс нь байх л хэрэгтэй шүү дээ. Одоо томоохон сумын төвүүд байж байна. Замын цагдаагийн мэргэжлийн, одоо хот хоорондын зам дайрч өнгөрч байгаа том сумууд байж байна. Гэтэл замын цагдаагийн мэргэжлийн хүмүүс тэнд зохицуулалт хийх, тэнд гарч байгаа гэмт хэрэгтэй тэмцэх тийм мэргэжлийн улсууд хүртэл байхгүй л байгаад байгаа байхгүй юу. Тэгээд би энэ хуулийн оруулж ирж байгаа концепци нь, тэр орон нутгийн орон тоо, бүтэц бүрэлдэхүүнийг сайд батална гээд байгаа юм. Тэгэхээр энэ шийдэгдэх боломжтой юу гээд харахаар нөгөө талдаа дээрээс өгч байгаа хөрөнгө мөнгөний хэмжээ нь одоо байгаа хэмжээндээ байх л юм бол энэ асуудлыг бас тэр болгон шийдэх тийм хувилбар гарч ирэхгүй болов уу. Энийг яаж шийдэх гэж байгаа юм бэ сайд аа. Олон сум байгаа шүү дээ. Дандаа хот хоорондын зам. 

Цаашдаа улс хоорондын зам дайрч өнгөрөхөөр ийм замуудтай газрууд байгаа юм. Тэгэхээр тэнд одоо энэ үндсэн үүрэг чиглэлээрээ ажиллах тэр бүтэц бүрэлдэхүүн шаардлагатай орон тоог та одоо ингээд баталдаг болчихоороо шийдвэрлэх бололцоотой юу? Баярлалаа. 

Д.Дэмбэрэл: -Нямдорж сайд. Асуулт, хариултыг товчхон товчхон оновчтой явуулъя. Сунжраад байна.

Ц.Нямдорж: -Сургуулийн тухайд бол тэр 6.7 дээр цагдаагийн байгууллага, мэргэжлийн боловсон хүчин бэлтгэх сургууль эрдэм шинжилгээ, судалгааны нэгжтэй байна гэсэн нэг ийм л юм явж байгаа юм. Мөнгө төгрөг нь байгаад засгаас тодорхой төсөв гаргаад өгөх юм бол энэ заалтын хүрээнд цагдаатай холбогдолтой ямар л бол ямар асуудлыг шийдэж болохоор байгаа юм. Ер нь бол цаашдаа Батхүү даргын хэлдэг тэр чиглэлээр энэ цагдаагийн боловсон хүчин бэлтгэх ажлыг сайжруулах шаардлага байгаа юм. Сая нэг ажлын хэсэг байгуулаад энэ хилийн сургууль, цагдаагийн сургууль, дээр нь тагнуул гээд энэ тусгайдуудын боловсон хүчин бэлтгэдэг сургуулиудын талаар нэг судалгаа хийгээд, ер нь Засгийн газарт нэг санал оруулж, зохион байгуулалтын хувьд боловсронгуй болгох тийм бүлэг үүссэн ийм ажиллагаа хийгдэж байгаа. 

Энэ Монгол өөрөө нөгөө нутаг томтой, хүн цөөтэй учраас энэ асуудал бас шийдэхэд их түвэгтэй асуудал байгаа юм. 8 жилийн өмнө жишээ нь одоо Хилийн цэргийн дээд сургууль байгуулахад гарцаагүй шаардлага байсан. Өнгөрсөн жилээс эхлээд бэлтгэсэн боловсон хүчний бараг 50 хувь нь ажлаар хангах боломжгүй шахуу болоод л, ингээд янз янзын юмнууд явагдаад байгаа юм. Тэгээд ерөнхийдөө бол энэ тусгайдуудын чиглэлээр ажилладаг хүмүүсийн дотоод хэргийн чиглэлийн хүмүүсийг бэлтгэдэг сургуулиудыг нэг удирдлагын дор оруулах шаардлага гарсан байж магадгүй гэх мэтээр цаашаа ажиллана гэж бодож байгаа юм. Тэрэн дотроо энэ ялангуяа энэ бага тушаалын цагдаагийн албан хаагчид байна шүү дээ, эд нарыг одоо нэг гурав, дөрвөн сар бэлтгэж байгаа байх. Энэ сургалтыг бол уг нь болдогсон бол ядахнаа 2 жилийн сургалтанд шилжүүлмээр байгаа юм. Тэгж байж хууль номоо мэддэг, ёс зүйгээ мэддэг, бэлтгэгдсэн боловсон хүчинтэй болох ийм нөхцөл бүрдэх юм байгаа юм.

Одоо юу болчихоод байна вэ гэхээр энэ кобан гээд бид нар байнга яриад байдаг. Очиход амьдрах гэр байхгүй сумынх нь, тэгээд л нэг жил, хоёр жил болоод буцаад явдаг ийм л нөхцөл байгаа юм. Тэгээд энийг сайжруулах гэж оролдоод, энэ кобан яриад л, аажим аажмаар төсвийг нь жаахан нэмээд л. Өөр бусад асуудлын тухайд би Их Хурлын дарга байхдаа цагдаагийн талаар яг ингэж өөрчлөх ёстой энэ тэр гэж нэг их юм хэлээгүй дээ. Ерөнхийдөө бол ажиллах нөхцөлийг нь сайжруулаад өгчих юм бол миний өөрийн л үнэлэлт. Олон нийт янз янз л байдаг. Манай цагдаагийн байгууллага муугүй ажиллаад байгаа. Тэгэхдээ энд хүч хүрэлцэхгүй юмнууд бас байгаа. Яг үнэнийг хэлэх юм бол 2000 оноос хойш цагдаагийн орон тоог нэгээр ч нэмээгүй бараг.

2002 оны үед байна уу даа, бас л энэ эдийн засгийн хүндрэл бэрхшээл гэсэн юмнууд ярьж байгаад цагдаагийн орон тоог 15 хувиар байна уу, 10 хувиар хасах гэж оролдоод, тэр үед Улаан сайд байсан, Улаан сайд бид хоёр нэлээн ярьж байж нэг тэр тоон дээр нь тогтоосон. Одоо энэ орон нутгаас ирж байгаа саналууд хүч хүрэлцэхгүй байна нэмээд өг гэсэн саналууд байнга ирээд байгаа юм. Одоо тэр зам гээд л янз янзын л юм ярьж байгаа. Энэ эдийн засгийн хүндрэл бэрхшээл, элдэв юмнууд гэж яриад байгаа учраас одоохондоо бол нэмээд өгье гэдэг юм хэлж чадахгүй байгаа юм. Гэхдээ ноднин жил нэг судалгаа хийчихсэн, тэр судалгааны үндсэн агуулга нь бол ерөөсөө хүн амынхаа тооноос шалтгаалсан орон тооны зохицуулалт хийх, хууль хийгээд өгчихье. 10 мянган хүн амын дунд нэг цагдаа ч гэдэг юм уу тиймээ, тэгэх юм бол Улаанбаатар хот гэх мэтийн энэ том газруудад ажиллах цагдаа нь нэмэгдээд, орон нутагт нь хүний тооноос нь хамаарсан зохион байгуулалт хийгээд өгчих юм бол төрөөс юм гуйгаад байхааргүй зөвхөн ерөөсөө хуулиар тэр орон тооных нь асуудал зохицуулагдаж байдаг ийм хэлбэр рүү шилжүүлэх юм бодоод байгаа юм.

Тийм газар нутаг, гарч байгаа хэрэг тийм тийм сумдууд байгаа юм. Заримд нь хэмжээнийхээ хэрээр эд нар тасаг байгуулаад л оролдож байна л даа. Жишээ нь одоо Завханы Тосонцэнгэл, Увсын Тэс энэ тэр гээд. Өвөрхангайд тийм асуудал байгаа бол манай нөхдүүд судалж үзэх байх. Энэ жил манай нөхдүүд судалж байгаад 167 орон тоог хөдөөнөөс төв рүү татсан. Ийм мэтийн зохицуулалтуудыг л хийгээд байгаа юм. Цаашдаа тийм хөдөлгөөн ихтэй, одоо жишээ нь энэ Өмнөговь байна даа. Энэ Оюу толгой нь ашиглалтанд ороод эхлэх юм бол энэ чинь ер нь тэр Ханбогд хавьд аймгийн цагдаатай ижил дайны юм хэрэгтэй болж мэднэ шүү. Тэр зохион байгуулалтыг…(минут дуусав)

Д.Дэмбэрэл: -Харин би асуултаа тодорхой асуугаад, тодорхой хариулъя гээд  хэлээд байна шүү дээ. Тэр яг тодорхой нэмээд хэлчих юм байна уу. За 1 минут Нямдорж.

Ц.Нямдорж: -Албыг нь шилжүүлчихсэн, тэгээд авто тээврийнхэн авна гэвэл аваад сургалтаа хийцгээдэг л юм байгаа биз. Би дахиад шулуухан байя. Энэний цаана хувийн сонирхол их байгаа шүү Батхүү даргаа. Энэний цаана хувийн сонирхол их байгаа шүү. Ер нь бол мэргэжлийн комисс гэдэг газар байгаад 7 хүн шалгадаг байсныг би 2000 онд байж байхдаа аймагт нь шалгалтыг нь авдаг болгочихсон юм. Одоо тэгээд энэ нөхдүүд тэрийгээ авна гэх юм бол. Тийм юм байхгүй Батхүү даргаа. Байхгүй, тэр жолооч бэлтгэдэг юмаа юунд хийцгээдэг л юм байгаа биз. Надад өгөөд байх юм бол байхгүй, өгөх ёстой юмаа өгчихсөн. Буулгаж л байхгүй юу тэгээд, чамаар загнуулахгүй шүү харин Батхүү. 

Д.Дэмбэрэл: -Оюунхорол гишүүн асуултаа тавья.

Д.Оюунхорол: -Цагдаагийн байгууллагын тухай хуулийн шинэчилсэн найруулгыг ерөнхийд нь дэмжиж байна. Тэгээд би нэг зүйлийг тодруулж асуух гэсэн юм Нямдорж сайдаас.  Согтууруулах ундаа, ер нь бол архины сурталчилгаа нэлээн газар авсан. Архи хэрэглээд, түүнээс үүдэж байгаа гэмт хэргийн тоо нэлээн нэмэгдсэн. Архины сурталчилгаа өнөөдөр хэвлэл, мэдээллийн хэрэгслээр чөлөөтэй явдаг болсон. Тийм учраас энэ архи хэрэглээд, гэмт хэрэг өсөөд, нийгэмд ерөнхийдөө задгайрах шинжтэй болсон байгаа яг ийм цаг үед согтууруулах ундаа хэтрүүлэн хэрэглэсэн этгээдийг эрүүл мэндийн асуудал эрхэлсэн сайдын асуудалд оруулж шийдвэрлэнэ гэж байгаа нь өөрөө бол нэлээн зохимжгүй шийдэл байх аа гэж ойлгож байгаа юм.

Өнөөдөр гэртээ жишээлбэл архи уугаад танхайрч байгаа гэрийнхээ хүнийг, гэрийн эмэгтэй дийлэхгүй бол цагдаа дуудаж таараа. Тэрийг ямар ч 03 дуудаад, 03-ын эмч, сувилагч энэ бүгдээрээ нийлээд ч тэр хүнийг эрүүлжүүлж чадахгүй ээ. Тийм учраас энэ хуульд өөрөө амьдралд нийцэхгүй байх аа. Тийм учраас эрүүл мэндийн салбар бол өнөөдөр ачааллаа дийлэхгүй байгаа. Миний ойлгож байгаагаар өнөөдөр Улаанбаатар хотдоо ч дийлэхгүй, хөдөө орон нутагтаа ч дийлэхгүй. Өнөөдөр суманд бол 10-20 ортой эмнэлэг л байдаг. Улаанбаатар хотод байгаа нэг, хоёр, гуравдугаар эмнэлэг гээд дүүргийн эмнэлгүүд өнөөдөр эрүүл байгаа хүндээ, өвчтэй хүмүүстээ үзүүлэх эмнэлгийн үйлчилгээгээ үзүүлж бараг дийлэхгүй шахуу байгаа ор хоногийнхоо тоогоор. Ингээд бодоход ийм ачаалал энэ эрүүл мэндийн салбарт байхгүй ээ. Тийм учраас өнөөдөр архи уугаад танхайрсан, эрүүлжүүлэгдэх шаардлагатай хүнийг энэ согтууруулах ундааг хэтрүүлэн хэрэглэсэн этгээдийг албадан эрүүлжүүлэх тухай хуулийнхаа дагуу явах нь зүйтэй байх аа гэсэн ганцхан энэ саналыг л танд хэлэх гэсэн юм.

Д.Дэмбэрэл: -Ерөнхий зарчим зөв үү гэж байна. Тэр хариул л даа. Ерөнхий зарчим нь зөв үү, цагдаа, эрүүл мэндийн байгууллагад шууд шилжүүлчих тэр зарчмын асуудал.

Д.Сандаг-Очир: -Тэгэхээр ийм юм л даа. Ер нь олон улсын жишгээр манай улсаас өөр цагдаа дээрээ эрүүлжүүлэх энэ байраа аваачаад наачихсан, тэгээд одоо бүх үйл ажиллагаагий нь цагдаа хийгээд ингээд яваад байгаа нь эрх зүйн хувьдаа, олон улсын жишиг талаасаа их зохимж муутай юм. Энд нэг ялгаагий нь сайн гаргамаар байгаа юм. Тэр согтуурал гэдэг донтой болно гэдэг нь эмчлэх шаардлагатай юм. Тэрнийг нь эрүүл мэндийн байгууллага хийх ёстой. Дуудлагаар очиж авах, тэр байранд нь хүргэж өгөх, тэр байрандаа согтуу хүнд анхаарах ааш авир гаргах, тэрний харгалзах хянах нь тэр чигээрээ одооны цагдаагийнхаар ингээд явчих юмаа. Тэгэхээр одоо ерөөсөө л бүх юмаа өгөөд л, цагдаа тэгээд ард нь үлдчих, бүх юмыг нь эрүүл мэндийн байгууллага хийх юм уу гэсэн нэг ийм зааг ялгааг л нэг зөв ойлгомоор юм шиг болоод байгаа юм. 

Тийм учраас цагдаагийн байгууллага, түүний үйлчилгээтэй холбоотой асуудлыг цагдаа хариуцаад, зөвхөн тэр архидсан согтуугий нь эмчилдэг, сувилдаг, тэр донгий нь дардаг тэр юмыг хийхгүй бол хүн ардаа эмчлэхгүй ийм юм руу аваачиж оруулаад олон жил явлаа. Цаашдаа асар хүнд байна. Өдөрт 300-гаад хүн эрүүлжүүлэгдэж байна шүү дээ. Энэ чинь өнөөдөр гаргалаа эмчлэхгүй, сувилахгүй болохоор маргааш, өнөө оройдоо шараа тайлаад л дахиад ороод ирж байна шүү дээ. Ингэж хүндээ энэрэнгүй хандахгүй бол энэ төр нь халамж анхаарлаа тавихгүй бол энэ хүмүүсүүд, энэ хүмүүсүүдийн цаад талын ар гэрийнхэн асар их хүнд дарамттай, асар их хор уршигтай байгаа л даа. Энийг ингэж ялгаж л зөв ойлговол их сайн байна гэж хэлмээр байна.

Д.Дэмбэрэл: -Ламбаа сайд.

С.Ламбаа: -Хэлэлцүүлгийн явцад ярих зүйл бий. 12.1.7 дээр бүр ингээд биччихсэн байгаа шүү дээ. Согтууруулах ундаа болон мансууруулах бодис хэтрүүлэн хэрэглэсний улмаас өөрийн үйлдлийг удирдан хянах чадваргүй болсон хүнийг эрүүл мэндийн байгууллагад хүлээлгэж өгнө гээд биччихсэн байгаа юм. Одоо тэгээд манай энэ согтуучуудыг чинь бүх эмнэлгүүд хүлээж авна гэсэн үг үү? Би харин энийг яагаад ингэж байгаа юм бэ гэхээр ер нь сая Нямдорж сайд дурдана лээ. Ламбаа сайдаас бичиг ирсэн байна гэж. Засгийн газарт асуудал оруулахдаа Эрүүл мэндийн яамнаас санал авахдаа яг ийм заалт байгаагүй. Наашаа орж ирэхдээ Их Хуралд өргөн барихдаа ийм заалт нэмчихээд байгаа шүү дээ. Тэр тухай л би бичиж өгсөн шүү. Энийг хэлэлцүүлгийн явцад ярих ёстой. 

Тэр байтугай над дээр одоо очсон цагдаагийнхан юу гэж хэлж байна вэ гэхээр Улаанбаатар хотын дүүргийн бүх эрүүлжүүлэхүүд татан буугдана. Тэгээд эмнэлэг болох юм гэнэ л дээ. Үгүй тэгээд хэзээ эмнэлгээ байгуулах гээд байгаа юм. Одоо бүр ерөөсөө архи уугаад согтсон бүхнийг л эмнэлэг шиг орон дээр авчирч хэвтүүлээд л, эмчилдэг болгоод гаргаад байх юм бол тэгээд одоо Монгол чинь тэр чигээрээ архидаад, цөмөөрөө нэг шөнө сайхан орон дээр очиж хонодог болно шүү дээ. Тийм учраас энэ хэлэлцүүлгийн явцад их сайн ярих, Нямдорж сайд бид хоёр ч гэсэн ярилцаагүй байна энэ удаа. Би албан ёсны бичгээ бол өгчихсөн байгаа. Оюунхорол гишүүний тавьж байгаа асуудлыг би яг ингэж тавьж байгаа. Энэ бол Засгийн газрын хурал надаас Эрүүл мэндийн яамнаас санал авах үед байгаагүй заалт шүү. Байгаагүй заалт, ард дагаж орж ирж байгаа хууль нь ч байгаагүй хууль шүү. Ингэж болохгүй шүү дээ манай энэ цагдаагийн байгууллагынхан л хийсэн байх. Энийг бол ярина, хэлэлцүүлгийн явцад ярина гэж ингэж ойлгож байгаа.

Д.Дэмбэрэл: -Сайдууд энд орж ирчихээд хоёр талаар нь яриад байвал Их Хурлыг мөн толгойгий нь хөөрхөн эргүүлнэ дээ. Одоо та нар тэрнийхээ учраа олоорой. Оюунхорол гишүүн тодруулаад асуучихъя.

Д.Оюунхорол: -Би сая Сандаг-Очир генералын хариултнаас нэг юм ойлголоо л доо. Өдөрт 300 хүн согтож эрүүлжүүлэгдэж байгаа юм бол ийм согтуучуудыг, ер нь бол хүлээж авах эмнэлэг өнөөдөр Монгол Улсад байхгүй ээ. Ер нь бол өнөөдөр архины зар сурталчилгаа, архины эсрэг тэмцэж байгаа, архинаас үүдэж байгаа гэмт хэрэг өсөж байгаа энэ цаг үед архидан согтуурах энэ үйл ажиллагааг хэрэгжүүлэхэд мэдээж эрүүл мэндийн байгууллага оролцож, энэ донтож байгаа хүмүүсээ эмчлэх асуудлыг тусгайд нь зохицуулах ёстой байх. Яг энэ хуулиар ийм заалт хийчих юм бол би Ламбаа сайдын саяын хэлж байгаатай яг санал нэг байна. Энэ бол эрүүл мэндийн салбар чинь өөрөө бараг өнөөдөр дампуурчихсан байгаа шүү Ламбаа сайд минь. Өвчтэй хүмүүс эмчлүүлж чадахгүй байхад архичдыг эмчилдэг ийм цуг эмнэлэг бий болно гэвэл үнэхээрийн нийгэмд бол аягүй тийм сэртхийлгэсэн сэдэв болно.

Тийм учраас хүн бол амгалан тайван, өвчтэй хүмүүс эмчлүүлэх тийм боломж ч бүрдэхгүй байх гэж бодож байна. Тийм учраас энэ дээр арай илүү уян хатан…(минут дуусав)

Д.Дэмбэрэл: -Ойлголоо гишүүд ээ. Барилгын коллежийн 1 дүгээр курсийн оюутнууд УИХ-ын чуулганы ажиллагаатай танилцаж байна. Эдгээр оюутнуудад сурлага, хөдөлмөрийн өндөр амжилтыг хүсье. (алга ташив)

Хэлэлцүүлгийн явцад саяын маргаантай асуудлаа сайдууд хоорондоо яриг, Байнгын хороон дээрээ яриад тэгээд асуудлаа шийдье. Ганхуяг гишүүн асуулт тавья.

Д.Ганхуяг: -Баярлалаа. Энэ чухал хуулийн төсөл л дөө. Тэгээд ер нь бол бас үзэл баримтлал талаас нь хэр анхаарсан юм бол оо гэж ингэж нэгдүгээрт бодож байна. Тэгээд нэг 4 асуулт асуух гэсэн юм. 

Энэ хуулийн төсөл батлагдсанаар гэмт хэрэг, хулгай, захиргааны зөрчил, тухайлбал, малын, иргэд, байгууллагын өмчийн, энэ аль зэрэг түвшинд буурах болоо? Шинжлэх ухааны үндэслэлтэй урьдчилсан таамаглал хийж үзсэн үү гэж нэгдүгээрт асуумаар байна.

Хоёрт нь, энэ УИХ хууль тогтоомж батлаад, тэрэнд хэрэгжилтэнд нь хяналт тавьдаг. Энэ хяналт тавих хэлбэр нь янз янзаар яриад байгаа, хуучин социализмын үеийн Хянан шалгах хороо ч билүү тэрийг хүртэл ингэж яриад байгаа нь, уг нь энэ бол ийм биш юм л даа. А-гаас я хүртэл бүгд хамаарна гэсэн асуудал биш юм байгаа юм. Зөвхөн баримттай асуудлаар УИХ дээр сонсгол хэлэлцүүлэг хийдэг ийм л асуудал. Тэгээд энийг бол бас нэг а-гаас я хүртэл биш, а-гаас б хүртэл ч юм уу, в хүртэл ч юм уу ийм хүрээнд уг нь оруулчих боломжтой байгаа юм. Зөвхөн АНУ бишээ, бусад миний мэдэж байгаагаар ямар ч байсан 3 оронд Японд байгаа, Германд байгаа, УИХ гаргасан хууль тогтоомжийнхоо шийдвэрийн хүрээнд зөвхөн баримттай асуудлаар хяналт шалгалт хийдэг ийм асуудал. Би зүгээр нэг жишээ хэлэхэд Японд жишээлбэл, нэг барилгын зураг төсөл зохиодог нөхөр төрөөс тусгай зөвшөөрөлтэй үйл ажиллагаа явуулдаг нэг зураг төсөвчин барилгын төмөр хийцийн хэмжээг гүйцэтгэгч байгууллагын захиалгаар 4-ний нэгийг хорогдуулчихаад, тэгээд УИХ дээр нь сонсгол хийж байсан. 

Хоёрт АНУ-д сая хямралын үед машины үйлдвэр хүнд байдалд орсон. Төрөөс санхүүжилтээр дэмжсэн. Энэ санхүүжилт хийх юм бол та нар ямар хугацааны дотор энэ олон хүний ажлын байртай, амь амьдралтай холбоотой, энэ машины борлуулалт, энэ бүхнийг сайжруулж чадах вэ гээд ингээд асууж байсан. Тийм учраас энийг бол ялгаж салгаад оруулчихмаар байгаа юм. Яагаад шалтгаан нь гэхээр одоо жишээлбэл УИХ дээр улаан цайм зохион байгуулалттай худлаа ярьдаг ийм асуудал их байна. УИХ-аас гарсан шийдвэрийг хэрэгжүүлдэггүй, хэрэгжүүлэх ёстой, эсвэл хэрэгжих эсэхийг нь тодруулах гэсээр байтал Засгийн газрын гишүүд нь ч гэсэн үнэн худал ярьдаг ийм юм болчихоод байна шүү дээ.

Тийм учраас баримттай, шийдвэртэй асуудлыг хэлэлцүүлэг сонсголын хүрээнд асуудаг энэ байдлаар нь явуулмаар байгаа юм. Энэ бол хуулийн хариуцлагатай шал өөр асуудал. Улс төрийн хариуцлагыг бол та өөрөө мэдэж байгаа. УИХ-аас томилсон Засгийн газрын гишүүд ч юм уу, бусад байгууллагуудын хүмүүстэй улс төрийн хариуцлага тооцдог, захиргааны хариуцлага нь албан тушаал нь яадаг, тэгэхээр энэ хуулийн хэлэлцүүлгийн үед энийг судалж үзээд, ийм нэг а-гаас б хүрэх түвшинд нь шилжүүлэх ч гэдэг юм уу, хамтарч хянах энэ талаар бас яавал яасан юм бэ гэсэн ийм санал болоод асуулт байна.

Гуравт нь, энэ цагдаагийн бүтэц бүрэлдэхүүнтэй холбоотой сум, дүүрэг, хэлтэс, аймагт газар гээд тэгээд энийгээ хүн амын нягтрал, бүтэц, гэмт хэргийн зэрэглэлийн түвшинтэй холбогдуулж бас оновчтой болгох гэж байгаа юм байна. Тэгээд энэнтэй холбоотой яг ямар өөрчлөлт орох вэ гэдгийг асуух гэсэн юм. Гуравт нь энэ хэв журмын зөрчлийн тал дээр …(минут дуусав)

Д.Дэмбэрэл: -Гүйцээгээд асуучихъя Ганхуяг гишүүн.

Д.Ганхуяг: -Хэв журмын зөрчлийн асуудлыг бол ер нь ихэнх орнуудад төрийн бус байгууллага, нөгөө хамгаалалтын компани ч гэдэг билүү энэ рүү шилжүүлэх, энэ дээр цагдаа хамтарч ажиллах ийм байдал нэлээн их нийтлэг харагдаж байна л даа. Тэгээд энэ хуулийн төслийг боловсруулах, тэрэн дээр судалгаа хийсэн үү гэж. Ер нь бол нийгмийн хэв журам сахиулахтай холбоотой арга хэмжээн дээр ёс зүй, төлөвшил гэдэг нь урдаа, дараа нь хууль явдаг. Аль болохоор энэ үйл ажиллагаанд олон хүн энгийн хүмүүс орсноор энэ сайжирдаг л даа. Энэ дээр ямар байна вэ гэж.

Дөрөвдүгээр асуудал нь энэ хоол хүнсний асуудлыг, томилолтын зардал гэдэг байдлаар яахгүй бол, одоо ер нь Нямдорж сайд олон жил төр түшилцэж байгаа хүн энийг мэдэж байгаа. Ерөөсөө бүр салбар болгон одоо тусгай ажлаас чөлөөлөгддөг бол дунд нь тийм хэмжээний цалингий нь төд дахин нэмэгдүүлнэ, ингэнэ тэгнэ гээд иймэрхүү асуудлууд гараад байна л даа. Би хоол хүнсэн дээр эсрэг…(минут дуусав)

Д.Дэмбэрэл: -Нямдорж сайд.

Ц.Нямдорж: -Хэлэлцүүлгийн явцад ажлын хэсэг байгуулагдаад, энэ оруулаад ирсэн төсөл дээр ажиллаж, бас нэмж хасах саналууд гарах байх аа гэж ойлгож байгаа. Тэр хүрээн дээр түрүүн эрүүлжүүлэхийн асуудлууд, энэ хоол хүнсний асуудал гэх мэтийн юмнууд лав яригдах байх гэж ойлгож байгаа. УИХ ярьж байгаад эцсийн шийдвэрээ гаргана гэдгийг ойлгож байна. Та бүхэн сайн ярих байх аа гэж бодож байна. 

Энэ хэв журмын хамгаалалтын асуудал дээр Гэрээт хамгаалалтын тухай хуулийг 2002 байна уу, 2003 оны үед батлаад, ерөнхийдөө энэ нэг хамгаалалтууд тэр гэрээт тал руугаа явчихсан л даа. Одоо бол энэ гэрээт хамгаалалтын үйл ажиллагаа эрхлэх тусгай зөвшөөрлийг цагдаагийн байгууллага олгоод, үйл ажиллагаанд нь гэрээт хамгаалалтын үйлийг хэр хэрэгжүүлж байгаагий нь хянаж шалгаад, ингээд яваад байгаа юм. Өөрөөр хэлбэл шилжилтийн процесс явагдаж байгаа юм. Цэвэр нийгмийн хэв журам хамгаалах, гэмт хэрэгтэй тэмцэх ажилд олон нийтийн байцаагч нарыг оролцуулах замаар л өнөөдөр явж байна л даа. Энэ цалин хөлс нь муу байна энэ тэр гэсэн юмнууд яригддаг, цаашдаа анхаарах байх гэж бодож байна. Ер нь бол олон нийтийн туслалцаанд тулгуурласан ийм хэв журам хамгаалах ажил цаашдаа хийгдэнээ л гэж ойлгож байгаа. 

Гэмт хэргийн нөхцөл бууралтын тухайд бол энэ хууль нэг их нөлөөлөхгүй дээ. Ерөнхий нөхцөл байдал бол 90 оноос 2000 он хүртэл өссөн. 2000-2005 он хүртэл жилдээ нэг 10 орчим хувиар буураад байсан юм байгаа юм. 10-20 хувиар. 2007, 2008 онуудад өсөлтүүд гарсан. 2006, 2007 онд өсөлтүүд гарсан. 2008 онд 1.6 хувиар буурсан. Энэ оны эхний улирлын мэдээгээр 6 орчим хувийн бууралттай явж байна. Өөрөөр хэлбэл хууль хяналтын байгууллагатай орон нутгийн засаг захиргааг хэр зөв ажиллаж чадахаас л энэ хэргийн гаралт өсөлт, бууралт хамаардаг эд л дээ. Цаашид энэ ажиллах нөхцөлийг нь гайгүй сайжруулаад, төсөв мөнгө нэмж ажиллах нөхцөлийг нь бүрдүүлээд өгөх юм бол гэмт хэргийн гаралтыг бууруулах чиглэлээр илүү идэвхтэй ажиллаж чадах бололцоо бий. Одоо жишээ нь Улаанбаатар хотод манай цагдаагийнхан ерөнхийдөө 24 цагийг хөдөлгөөд, эргүүлийн системд шилжээд нэлээн ажлууд хийгдэж байна л даа. Ингээд байхаар бас засдаг, хэлдэг, хардаг, хянадаг газар нь ажиллаад байхаар улайм цайм хэрэг хийчих боломжууд нь хаагдаад л байгаа юм.

Гэхдээ энэ бол шаардлагын түвшинд хүрч байгаа ажил огт биш. Хуулийн гэхээсээ илүү зохион байгуулалтын энэ арга хэмжээнүүдийг хэр зохистой авч хэрэгжүүлж чадсанаар л энэ гэмт хэргийн гаралт өсөлтийн асуудал шийдэгдэх юм болов уу гэж ойлгож байгаа. Энэ хуультай холбогдуулж ийм хэдэн зүйл байна даа. Эрх шилжүүлэх… шийднэ байхаа гэж бодож байна. Энхтүвшин даргатай ажлын хэсэг байгуулагдаад, Тэмүүжин гишүүн ч бас асуудал санаачлаад л, онолын маргаанууд явагдаад байгаа юм. Тэр чиглэлээр асуудал явах байх. Засгийн газрын түвшинд бол огт оролцож болдоггүй хоёр, гурван асуудал байдаг гэж би ойлгодог.

 Нэгдүгээрт, Үндсэн хуулийн өөрчлөлтийн асуудал энэ Засгийн газраас гарах ямар ч бололцоо байхгүй. Энэ бол цэвэр улс төрийн асуудал учраас төрийн эрх барих дээд байгууллага өөрөө ярьж шийддэг асуудал. Хоёрдугаарт, Засгийн газрын оролцдоггүй юм бол энэ Их Хурлын өөрийнх нь бүрэн эрхийн асуудлаар мөн, биш гэдэг эрх үг хэлэх ямар ч эрх Засгийн газарт байхгүй, энэ цэвэр гүйцэтгэх байгууллага учраас. Гуравдугаарт, Засгийн газар огт оролцож болдоггүй юм бол Сонгуулийн хуулийн асуудал байдаг. Энэ дээр Засгийн газар Их Хурлын бүрэн эрхэд ямар нэгэн байдлаар мөн, биш, буруу, зөв гэдэг үг хэлэх эрх байхгүй. Ийм 3 асуудлын хүрээнд та бүхэн асуудал ярих гэж байгаа бол Засгийн газраас үл асууна, та бүхний шийдэх асуудал гэж ойлгогдож байгаа.

Д.Дэмбэрэл: -Баярлалаа. Гишүүд ээ, Батсуурь гишүүн 15.00 цагаас асууя. Одоо ялгаагүй дээ, 15.00 цагаас ирээд асуучихъя. Гишүүд завсарлага. Хуралдаан 15.00 цагаас үргэлжилнэ.

Үдээс өмнөх хуралдаан 13 цаг 03 минутад завсарлаж, үдээс хойшхи хуралдаан 15 цаг 24 минутад үргэлжлэв. 

Н.Энхболд: -Хуралдаанаа үргэлжлүүлье. Цагдаагийн байгууллагын тухай хуулийн шинэчилсэн найруулгын төсөл, түүнтэй холбогдох бусад хууль, тогтоолд, хуульд нэмэлт оруулах тухай хуулийн төслүүдийг хэлэлцэж байгаа. Асуулт хариулт явж байна. Ж.Батсуурь гишүүн асуултаа асууя.

Ж.Батсуурь: -Баярлалаа. Тэгэхээр энэ шинэчилсэн найруулга учраас бас цаг үетэйгээ шаардлагыг хангахын тулд бас нэлээд олон асуудалд анхаарал тавьж, нэлээд өргөн хүрээтэй авч үзсэн байна. Гэхдээ нэг асуудлыг би асуудал болгож тавьж тодруулъя гэж бодсон юм. 

Орон нутгийн цагдаагийн байгууллага өөрөөр хэлбэл аймаг, хотуудын цагдаагийн газрын дарга, даргын зөвлөл, тэд нарын ялангуяа боловсон хүчний эрх мэдлийг өргөтгөх чиглэлээр бас энэ хуулинд оруулаад, тусгачихаж болохгүй юу. Яагаад гэхээр зарим зүйл дээр ажиглагддаг юм. Төвөөс шалтгаална, төвөөс томилогдож ирнэ гээд ингээд сумын цагдаа, хэсгийн төлөөлөгч энэ тэр. Мөн тэр орон нутгийн цагдаагийн газрын даргын зөвлөл ч гэж байгаа, ганц даргад нь эрх мэдэл гэж хаяглах нь ч хаашаа юм, тэр зөвлөл эд нарын санхүүгийн болон саяын миний хэлдэг бас боловсон хүчний эрх мэдлийн чиглэлээр бас анхаарч үзэх ямар боломж байгаа вэ, энэ чиглэлээр бас нэлээн өргөн хүрээтэй авч үзэхгүй юу. Цаг үеэ, шаардлагаа дагаад бас нэлээн өөрчлөгдөж байгааг бас хэлмээр байна. 

Хоёрдугаар асуудал бол яг одоо бүр сумын цагдаа, хэсгийн төлөөлөгч гээд нэг универсаль маягийн хүн байдаг юм гээд түрүүн ярьж байсныг би сонссон. Тэгэхээр тэрэнд бол анхан шатны нэгж байгуулах асуудлыг энд тусгаж болохгүй юу. Тэгэхгүй бол өнөөдөр одоо хэдэн зуун машин хөшилдсөн, газар нутгийн хувьд ч гэсэн зарим улс орны газар нутгаас хэд дахин том, тэгээд одоо ганц эвдэрхий мотоцикльтэй ганц цагдаа, хэдэн зуун жип хөшилдсөн 7 хэлийн амьтан цугларсан, төрөл бүрийн үйл ажиллагаа явуулсан тэр бүс нутагт хүрч ажиллах үнэхээр боломж нь бол алга байна өнөөдөр. Тийм учраас жаахан алсыг харж, яахав ээлж дараатай орон тоо, цалингийн сан гээд олон юм ярих байх л даа. Гэхдээ ер нь бол энийг жаахан алсыг харсан шинж чанартай болгож, энэ дээр асуудал тусгаж шийдэж болохгүй юу гэсэн ийм үндсэн асуудлууд байна.

Гуравдугаарт нь, түрүүн Эрүүл мэндийн сайд, цагдаагийн байгууллагын хооронд бас нэг тэр согтуучуудыг авах, өгөх тухай, эмчлэх, аль эсвэл эрүүлжүүлэх асуудал гээд нэлээн яриа хөөрөө өрнөж байсан. Тэгэхээр согтууруулах ундаа худалдан борлуулж байгаа аж ахуйн нэгж, байгууллагаас нь тодорхой хэмжээний хөрөнгийг төвлөрүүлж, эрүүл мэнд энэ цагдаагийн газар хоёрын хооронд яг одоо согтуучуудтай ажиллах зардал болгож ашиглах талаар энэ хуулинд тусгаж болохгүй юу гэсэн ийм 3 үндсэн асуудал байна. Ялангуяа тэр орон нутгийн сумын, аймгийн түвшний цагдаагийн байгууллагыг бас. 

Ер нь бол ингээд шууд босоо тогтолцоотой, төвлөрсөн удирдлагатай гэдэг нэрийн дор цаг алддаг, мөн асуудалдаа хайнга ханддаг, зүгээр л дамжуулагчийн үүрэг гүйцэтгэдэг ийм асуудлууд нэлээн байгаа юм. Тэгээд боловсон хүчинтэйгээ орон нутагт нь яг газар дээр нь, яг тэнд ажиллаж байгаа суманд ажиллаж байгаа цагдааг аймгийн хамт олон ч нэлээн сайн мэднэ шүү дээ. Тэгэхээр энэ төвд сууж байгаа генералууд хэр зэрэг мэдэх юм бол доо. Тэгэхээр тэнд нь боловсон хүчнийхээ бодлогыг бас барьдаг, хэлэлцдэг, ярьдаг, шийддэг байх боломж ямар байдаг юм болоо гэсэн ийм асуудлууд байгаа юм. 

Н.Энхболд: -Баярлалаа. Нямдорж сайд хариулъя.

Ц.Нямдорж: -8.1.5 дээр байгаа юмаа Батсуурь гишүүн. Тэр цагдаагийн төв байгууллагын даргын бүрэн эрх гээд 8 дугаар зүйл байдаг. Тэрэн дотроо нэг шигтгээ хийж өгсөн юм. Цагдаагийн бага цолтой албан хаагчдыг харьяа албад, нутаг дэвсгэрийн болон төрөлжсөн цагдаагийн байгууллагын дарга томилж, чөлөөлж болно гэсэн нэг ийм хуулийн гарц гаргаад өгчихөж байгаа юм. Тэгээд түрүүн гишүүдийн асуугаад байгаа асуултын хүрээнд ер нь бол орон нутагтаа олон тоотой хүмүүсийг нь томилох ажлыг нь шилжүүлье. Цэргийн цолоороо дамжуулаад ерөнхий том бодлогоо барьчихъя гэсэн санаа явж байгаа юм. 

Одоогийн бүрэлдэхүүний дийлэнх нь дандаа бага цолтой хүмүүс шүү дээ. Тэрийг нь орон нутаг руу нь өгөх тийшээгээ явж байгаа юм. Гэхдээ мэдээж ийм ийм шалгуур хангасан хүн авч болно гэдэг бас шалгуурууд бол хийж өгөх байх. Сумын асуудлыг нь 6.6-аар шийдчихэж болох томъёолол нь байгаа юм. Нутаг дэвсгэрийн цагдаагийн байгууллагыг тухайн нутаг дэвсгэрийн онцлог, гэмт хэрэг, захиргааны зөрчлийн гаралтын түвшинг харгалзан цагдаагийн төв байгууллагын дарга, аймаг, нийслэлийн засаг даргатай зөвшилцөн байгуулна гэсэн ийм томъёоллоор явж байгаа юм. Ухаандаа миний түрүүн ярьдаг тэр Өмнөговийн Ханбогдод байдал хүндрээд нэг талаас, нөгөө талаас аймагтай дүйцэх хэмжээний цагдаагийн байгууллага тэнд байгуулах шаардлага гарах юм бол яг энэ заалтаар зөвшилцөж байгаад аймгийг нь Ханбогд сумд дахь цагдаагийн газар, хэлтэс, тасаг гэсэн 3 хэлбэрийн аль нэгээр нь гаралтынхаа түвшинг харгалзаж байгаад зохицуулчихаж болох юм байгаа юм. Энийг бодож энэ 6.6-гийн томъёоллыг хийсэн юм байгаа юм.

Эрүүлжүүлэх асуудлаар манай нөхдүүд хариулчих даа. 

Н.Энхболд: -Эрүүлжүүлэх асуудал биш юмаа. Энэ нөгөө согтууруулах ундааны татварыг нэмэх юм уу эсвэл авч байгаа татвараас тодорхой хэсгийг нь тэр эрүүлжүүлэх цагдаагийнханд өгч болохгүй юм уу гэсэн санаа л асуусан л даа. Тэр чинь одоо энэ цагдаагийн хуультай шууд холбогдож ярих асуудал биш байх аа даа. 

Ц.Нямдорж: -Саяхан энэ чинь архи, тамхины онцгой татвараас нэг хэдэн төгрөг Эрүүл мэндийн яаманд шилжүүлнэ, барина гээд юм хийчихсэн байх аа. Удаагүй байгаа ийм шийдвэр гараад. Тэгээд тэр эрүүлжүүлэх байрыг Эрүүл мэндийн яаманд шилжүүлье гээд байдгийн цаад санаа нь тэр л дээ. Энэ юмаараа тэр уудаг иддэг хүмүүсийнхээ учрыг олж, хамгийн гол нь аваачиж хорьж цагдахаас илүү тэр нөгөө тайлах, эрүүл байлгах, эмчилгээ сувилгааны л юм бодож л энэ байгууллагыг шилжүүлэх ёстой л гэж үзсэн юм байгаа юм. Тэгээд гишүүдээс өөр санал гараад байна л даа. Ийм л асуудал байнга л ярьж байсан л даа. Олон удаа Эрүүл мэндийн яаманд өгөх шахаад яг өгдөгийн даваан дээр … буцаагаад л цагдаад өгчихөөд болж өгөхгүй л байгаа юм.

Ж.Батсуурь: -Би тодруулчихмаар байна.

Н.Энхболд: -Батсуурь гишүүн тодруулъя.

Ж.Батсуурь: -Тэгэхээр тэр суманд цагдаагийн байгууллагын анхан шатны нэгж байна гэдгийг би зүгээр яахав байгуулах нь нээлттэй биш, шууд сум, цагдаагийн анхан шатны нэгж байгууллагатай байна гэж хуульчилчихаад тэгээд шаардлагатайгаас нь эхлээд ээлж дараатай зохицуулаад явбал яасан юм бэ гэж энэ талаас нь ингэж хийж болохгүй юу гэж бодоод байгаа юм л даа. Тэгээд одоо ганц мотоцикльтэй, ер нь унаа машинтай болох асуудлыг нь ч гэсэн хуульчлаад, сум бол цагдаагийн анхан шатны нэгж байгууллагатай байна. Тэгээд одоо тээврийн хэрэгсэл, унаа машин, одоо бол нэг мотоцикль гээд, тэгээд мотоциклоор ч хангаж чадахгүй л байгаа шүү дээ. Тэгээд явган цагдаа сумын төв дээр хойш урагшаа 200 м гүйнэ биз, тэгээд өөр хаачих юм бэ. Тийм учраас энийг нь бүр ингээд хуульчилчихаж болохгүй юу. Нөгөө талаас нь. Байгуулах эрхийг нь бол хуучин ч гэсэн нээлттэй байсан л даа. Нэлээн хэл ам болж байгаад суманд нэг цагдаагийн хэсэг байгуулж байгаа л даа. Ганц нэг, ганц нэг газар. Тэгээд ийм л асуудал байгаа юм сайд аа.

Н.Энхболд: -Сандаг-Очир генерал хариулах уу?

Д.Сандаг-Очир: -Үгүй ээ ер нь агуулга нь бол нээлттэй байгаа л даа. Ер нь тодорхой болгооч гэвэл тэр сум болгонд нь гээд одоо тийм тодотголтойгоор шийдээд өгвөл цаашдаа шат дараалаад тэр нээлттэй байгаа юман дээрээ хөрөнгө оруулалт, бусад тэр бэхжүүлэх үйл ажиллагаагаа явуулаад ингэвэл бас дөхөм байвал бас зүгээр л юм даа гэж бодож байна. 

Н.Энхболд: -Нэгэнт хуулинд орчихвол шат дараатайгаар хэрэгжүүлнэ гэж хууль гарахгүй байх л даа. Баярсайхан гишүүн асуултаа тавья.

Г.Баярсайхан: -Цагдаагийн байгууллагын тухай хуулийн шинэчилсэн найруулга оруулж ирж байна. Би энэ зүйл дээр бас өөрийн байр сууриа илэрхийлье гэж бодож байна. Ерөнхийдөө дэмжиж байна. Гишүүдийн ярьж байгаа зүйлүүд энэ цагдаагийн байгууллага нь гүнзгий реформ зайлшгүй шаардлагатай гэдэгтэй санал нийлж байгаа. Энэ шинэчилсэн найруулга бол реформын их тал руу явж байгаа нэг шат гэж би хувьдаа харж байна л даа. Тэгээд энэ 19.1.3 дээр цагдаа болон дотоодын цэргийн хамгаалалтад байгаа бүс объект руу хууль бусаар нэвтрэн орсон, 19.1.9 дээр бусдын албан болон орон байр руу бүлэглэн дайрсан этгээдийн дайралтыг таслан зогсоох, эзлэн авсныг чөлөөлөх тохиолдолд галт зэвсэгт хэрэглэх ёстой гэсэн байна л даа. 

Ер нь энэ шинэчилсэн найруулгаар зэвсэг хэрэглэх талын эрхүүдийг хэтэрхий өргөжүүлсэн байгаа байдал харагдаж байгаа юм шиг миний хувьд тэгж бодогдож байна л даа. Энэ нь иргэдийн зарим үйл ажиллагааг тайван замаар зохицуулах арга замуудыг багасгаж, иргэдэд илүү аюултай нөхцөл байдал үүсгэж байгаа юм шиг санагдаж байгаа юм. Бид ер нь хуулийг боловсруулахдаа хамгийн түрүүнд нэгдүгээрт, иргэдийн эрх, аюулгүй байдлыг түрүүнд нь бодох ёстой юм шиг санагдаж байна л даа. Тэгээд аль болох нэг байгууллагын эрх ашгийг хамгаалаад байх шаардлагагүй юм шиг санагдаж байгаа юм. Харин цалин хангамж, нэмэгдэл мөн галт зэвсгээс бусад тусгай болон хамгаалах хэрэгслийн хангамж, бусад нийгмийн талын арга хэмжээг авч байгааг би хувьдаа дэмжиж байна. Миний үндсэндээ санал байсан юм даргаа.

Ц.Нямдорж: -Энэ галт зэвсэг, тусгай хэрэгсэлтэй холбогдолтой асуудлыг яг ингэж нарийвчилж, жагсааж зааж өгөхгүй бол хэрэглэчих гээд байдаг аюул цаад талд нь нуугддаг учраас ерөөсөө цэвэр 13 тохиолдлыг л зааж өгч байгаа юм. Яг энэ 13 тохиолдолд чи зэвсэг хэрэглэх эрхтэй. Энэнээс өөр тохиолдолд болохгүй гэж. Жишээ нь тэр хэд дээр нь байна вэ, онц болон хүнд гэмт хэрэг үйлдсэн этгээд зугатахаар бол зэвсэг хэрэглэ гэж байгаа байхгүй юу. Тэрний цаана хуулийн юм юу нуугдаж байна вэ гэхээр хөнгөн, хүндэвтэр гэмт хэрэг үйлдсэн хүмүүст зориулж зэвсэг хэрэглэж болохгүй гэсэн хашилтанд явж л байгаа юм. 

Хэлэлцүүлгийн явцад гишүүд ажил хэрэгч санал гаргавал сая Батсуурь гишүүн гаргаж л байна. Тодорхой санал бид хүлээж авахад бэлэн байгаа. Гэхдээ яг одоо энэ манай цагдаагийн нөхдүүд бол өг, ав гэх юм бол тэгье тэгье л гээд байна шүү. Би аминдаа бас энэ улс орны Засгийн газрын гишүүнээс гадна Их Хурлын гишүүн, тэгээд дээрээс нь энэ санхүү, төсвийн байдал ийм байгаа учраас одоогийн түвшинд зохистой гэж байж болох түвшингийнх нь дээд хязгаар хавьд л санал оруулж ирж байгаа. Энэнээс илүү том том саналууд тавьсан явдлууд бий хэлэлцүүлгийн явцад.

Н.Энхболд: -Баярлалаа. Ер нь зэвсэг хэрэглэхийг өргөжүүлсэн, нэмэгдүүлсэн юм байхгүй. Харин тодорхой болгож хязгаарласан гэсэн санаа байна. Бас зөв ойлголцохгүй бол болохгүй байх аа. Сэдванчиг гишүүн асууя.

Ц.Сэдванчиг: -Баярлалаа. Энэ хуулийн төсөлд цагдаагийн байгууллага ажлаа олон нийтэд тайлагнах, тэдний үнэлэлт дүгнэлтийг авах талаар мөн цагдаагийн албан хаагчийн сахилга, хариуцлага, ёс зүйн талаар ямар шинэ зохицуулалт хийсэн бэ, энийг тодруулж өгөөч. Шинэ зохицуулалт. Тэгээд энэ хөдөө гадаа сонгогч иргэдтэй уулзаад явж байхад ер нь энэ иргэдтэй хамтарч ажиллах, тэдний санаа бодлыг сонсох, хууль тогтоомжийг сурталчлах, таниулах талаар нэлээн учир дутагдалтай ажиллаж байна уу даа гэсэн ийм сэтгэгдэл төрж явдаг юм. Зарим тохиолдолд энэ цагдаагийн албан хаагчин ёс зүй, мэдлэгтэй ч холбоотой асуудлууд нэлээд яригддаг. 

Энэ төвийг одоо шийдэхдээ эдийн засгийн сонирхолдоо хөтлөгдөж шийдэх гээд байдаг. Зарим талаар захиалгатай захиалга хэлбэрээр ч ажиллах гээд байдаг гэх мэтчилэнгийн шүүмжлэл, гомдлууд их гардаг. Би одоо өнгөрсөн жил Хөвсгөл аймгийн цагдаагийн даргын солигдох үед бас энэ асуудлыг Нямдорж сайдад тавьж байсан. Ер нь одоо иргэдээс ийм гомдлууд их гарч байна. Цагдаагийн дарга солигдож байгаа үед нь энэ асуудлыг онцгой анхаарч өгөөч ээ. Зарим удаан ажилласан хэсгийн төлөөлөгч, мөрдөн байцаагч нарыг сэлгээ хийж болдоггүй юм уу. Ядахдаа аймгаас аймаг хооронд сэлгээ хийгээд ингээд өөрчлөөд байж болдоггүй юм уу гэсэн асуудлыг хүртэл би тавьж байсан. Тэгээд дорвитой ч хариу аваагүй, бичгээр яахав шинээр томилогдсон дарга бол бас нэлээн ажил хэрэгч хүн томилогдсон юм шиг байгаа юм. Өдөр тутам тайлан маягийн юм ирүүлдэг болсон. Энэ дээр тодорхой хариулт өгөөч ээ нэгд?

Хоёрт, энэ аймгийн төвөөс бусад суманд тасралтгүй ажилласан цагдаагийн албан хаагч нарт энэ 30 сарын цалинтай тэнцэх хэмжээний мөнгөн урамшууллыг олгоно гэж байгаа юм 5 жил тутамд. Тэгэхээр эмч, багш нартай холбоотой бас нэг ийм хуулийн заалт шийдвэр гаргачихаад энэ хэрэгжих гэж бас нэлээн хэл ам дагуулсан шүү дээ. Тэгэхээр энэ хууль хэрэгжсэнээр энэ урамшууллыг олгоод эхлэх юм уу, эсвэл одоо өнөөг хүртэл ажилласан хүмүүст нь олгоод эхлэх юм уу, энэ талаар бас тодорхой болгохгүй бол нэлээн хэл ам дагуулдаг юм байна лээ шүү гэдгийг бас давхар хэлчихье.

Дараагийн нэг тодруулмаар юм бол энэ хуулийн төслийн 10.1.14-т байгаа юм. Хуулийн этгээд объектыг гэрээний дагуу төлбөртэй хамгаална гэж хэлсэн байгаа юм. Цагдаагийн байгууллага энэ хувийн харуул хамгаалалтын үүргийг гүйцэтгэх гээд байна уу, хэрвээ ийм бол үндсэн нийгмийн хэв журмыг сахиулах, энэ ард иргэдийг тайван байлгах энэ зарчмаасаа жаахан хазайгаад байгаа юм биш үү гэсэн ийм асуулт байгаа юм.

Дараагийн асуулт нь тэр эрүүлжүүлэх байр эмнэлгийн байгууллагад шилжиж байгаа юм байна. Тэгээд энд ажиллаж байгаа хүмүүс нь цагдаагийн мөрдөс зүүсэн хүн байх юм уу, эсвэл эрүүл мэндийн ажилчин байх юм уу гэдэг эндээс харахад их тодорхойгүй байгаа юм. Энд ажилласан эмч жижүүрээр ажилласан бол 1 жилийг нэг жил 2 сараар тооцож оруулна гэсэн байгаа юм. Эндээс харахад цагдаагийн ажилчин баймаар юм шиг. За яг хуулийн үзэл санааг хэлээд байхаар ерөөсөө эмнэлгийн байгууллагад энэ ажил нь шилжээд байгаа юм шиг ийм ойлгомжгүй зүйлүүд байгаад байгаа юм. Энэ асуултанд хариулж өгөөч. 

Н.Энхболд: -Нямдорж сайд хариулах уу?

Ц.Цолмон: -Сэдванчиг гишүүний асуултанд хариулъя. Олон нийттэй цагдаагийн байгууллагын үйл ажиллагааг олон нийтэд тайлагнах, хамтран ажиллах, сахилга хариуцлага, ёс зүйн талаар энэ хуулийн төсөлд ямар ямар шинэ зүйлүүдийг тусгасан бэ гэж асууж байна. Ерөнхийдөө энэ чиглэлээр хуулийн төсөлд нэлээн олон зүйлүүдийг шинээр тусгасан. Хуулийн төслөө үзэх юм бол бүхэлд нь 7 дугаар бүлгийг, 7, 8 дугаар бүлгийг бүхэлд нь шинээр ийм зохицуулалтуудыг оруулж өгч байгаа. Цагдаагийн байгууллагаас бусад байгууллага, иргэнтэй яаж харилцах вэ, яам хамтран ажиллах вэ, байгууллага иргэдийн туслалцаа нь ямар байх вэ, яаж хамтарч цагдаагийн байгууллага, иргэдтэйгээ яаж ажиллах вэ, цагдаагийн албан хаагчид ямар зүйлийг хориглох вэ гээд 8 дугаар бүлгийг тэр чигт нь оруулж өгч байгаа. Тухайлбал, 8 дугаар бүлэг дээр гэхэд нарийвчлаад аваад үзэхэд нийтдээ 11 зүйлийг нарийвчлаад цагдаагийн байгууллага албан тушаалтанд хориглосон зүйл заалт оруулж өгч байгаа. 

Энэ хуулинд заасан үүргийг цагдаагийн байгууллагын албан тушаалтан, байгууллагын ажилтан зөрчих юм бол хуулийн дагуу мэдээж хариуцлага хүлээгээд явна. Иймэрхүү шинэ зохицуулалтыг нэлээн дэлгэрэнгүй тусгаж өгсөн. 

Н.Энхболд: -Сандаг-Очир генерал хариулах уу? Тэр сэлгээ хийх боломжууд ямар байдаг юм бэ? Нэг дор удаан ажиллаж байгаа хүмүүсийн тухайд.

Д.Сандаг-Очир: -Ерөнхий газрын дарга. Сэлгээг хийж болно. Болохдоо орон нутгийн цагдаагийн даргад одоогоор цагдаад нь томилгоо сэлгээ хийх эрх нь орон нутгийн даргад байгаа. Офицер бүрэлдэхүүний шилжих хөдөлгөөн хийх томилгоо нь бол төвдөө байгаа. Хөвсгөл аймагт гишүүний ярьж байгаа шиг хөдөлгөөн хийчихмээр тийм нэг дор нэлээн хэдэн жил ажиллачихсан ийм албан хаагчид байсан. Тэрнээс бид түрүүчээс нь анхааралдаа аваад хөдөлгөөн хийж байгаа, орон нутгийн цагдаагийн даргын саналыг үндэслээд, цаашдаа ч гэсэн хийж болно. Бид бас судалгаа гаргаж байгаа. Тийм зохицуулалтыг цааш нь хийж болно.

Дараачийнх нь тэр хуулийн этгээдтэй гэрээний дагуу хамгаалалт хийх тухай асуудал гэж ийм асуулт байна. Засгийн газрын тогтоолоор алтны хайгуулын гэдэг юм уу тийм тодорхой нэр заасан тийм объектыг гэрээний дагуу хамгаалалт хийж болох нэг ийм шийдвэр байгаа. Энэ л нэг тодорхой хязгаарлалттайгаар тодорхой хүрээнд хийгдэж байгаа. Тэрнээс өөрөөр бол бусад элдэв объектыг цагдаа хамгаалах тухай гэрээ хийх тухай, энэ бол хязгаартай, хязгаарлагдмал байгаа. 

Дараачийнх нь энэ эрүүлжүүлэхэд байх тэр эмчийн асуудал цаашид яах юм бэ, цэргийн үү, энгийн үү гэсэн ийм санаа байна л даа. Тэгэхээр одоо цагдаагийн орон тоотой, офицер орон тоотой эмч ажиллаж байгаа юм. Мөн өөр эрүүлжүүлэх байрын чиглэлээр орон тооны цагдаагийн ажилтан ажиллаж байгаа. Тэгэхээр энэ ажилтнууд эрүүл мэндийн байгууллагын чиглэлээр цэргийнхээрээ байх уу, энгийнхээрээ байх уу гэдэг асуудлыг хаа хаанаа аль тийшээгээ шийднэ тэр шийдлээрээ ярилцаж байгаад зохицож болох болов уу гэж ингэж бодож байгаа. Ямар байх нь хамаагүй ямар ч байсан нэлээн эмнэлгийн чиглэлийн тустай дэмжлэг үзүүлчихдэг ийм л талдаа байвал зүгээр юм болов уу гэж. Энэнтэй холбогдуулаад эрүүлжүүлэх байр, эмнэлгийн байр, эмнэлэг байгуулна гэж бас тэгж ойлгоод байгаа юм. Тэгээд эрүүлийн байгууллагад хэцүү байх л даа. Орон нутагт эрүүлжүүлэхийн байр байгаа. Тэр байранд эмчилгээгээ явуулаад байх боломжтой. Тэнд ажиллаж байгаа цагдаагийн ажилтнууд эмнэлгийн байгууллага руу шилжээд ажиллах энэ боломж нь бас нээлттэй байгаа юм л даа.

Н.Энхболд: -Сэдванчиг гишүүн тодруулъя. 

Сүхбаатар дүүргийн Ерөнхий боловсролын 4 дүгээр сургуулийн төгсөх ангийн сурагчид УИХ-ын гишүүн, Ерөнхий сайд Батболдын урилгаар төрийн ордон, УИХ-ын үйл ажиллагаатай танилцаж байгаа юм байна. Төгсөх ангийнхаа хүүхдүүдэд сурлагад нь, шалгалтанд нь цаашдын ажил, амьдралд нь УИХ-ын гишүүдийнхээ өмнөөс амжилт хүсч, баяр хүргэе. (алга ташив)

Ц.Сэдванчиг: -30 сарын үндсэн цалинтай тэнцэх хэмжээний мөнгөн урамшууллыг 5 жил тутамд олгоно гээд байгаа шүү дээ. Энэтэй холбоотой тооцоо судалгаа хийсэн юм байна уу? Энийг олгохдоо ямар байдлаар олгох юм бэ гэдгийг би асуугаад байгаа шүү дээ. Одоо ажиллаж байгаа хүмүүс нь, ажилласан хүмүүст нь олгоод эхлэх юм уу, эсвэл ерөөсөө энэ хууль батлагдаад, хууль хэрэгжиж эхэлснээс хойш тооцоод ингээд олгоод эхлэх юм уу, энэ багш нар, эмч нар энэ гомдлыг их ярьдаг юм шүү дээ. Би авах байсан, одоо өгсөнгүй гэдэг асуудлыг нэлээн ярьдаг. Ийм асуудал болчих вий. Энийг их тодорхой болгож өгмөөр юм байна гэсэн санаа хэлэх гээд байгаа юм.

Н.Энхболд: -Нямдорж сайд хариулах уу даа.

Ц.Нямдорж: -Хэлэлцүүлгийн шатанд бүр ойлгомжтой болгох талаас нь томъёолол яваа гэж бодож байна. Энэ хуучин хууль одоо энэ оруулсан төсөл хоёрын ялгаа заагийн тухай судалгаа манайхан гаргачихсан байгаа юм. Энийг нэмснээ нэг, хэвээр нь нь үлдээснийг нь нэг, хассан, шинээр нэмэгдсэн гээд нэлээн хэдэн хуудас судалгаа байгаа. Тэр судалгааг та бүхэнд өгье. Тэгвэл бас энэ одоогийн төсөл нь урдах төслөөс юугаараа ялгаатай нь харагдах байх аа гэж бодож байна. Энэ цагдаагийн албан хаагчтай холбогдолтой түрүүн 5 жилийн нэмэгдлийн асуудлыг тодруулъя. Энэ бол хууль 2 хувилбар байгаа юм. Хууль мөрдөж эхэлснээс хойш 5 жил гэж ойлгох уу, урд нь ажилласан 5 жилийг тооцоод, хууль хэрэгжиж эхлэнгүүт олгох уу гэдэг ийм асуудал байгаа юм. Энийгээ бид тодорхой болгочихьё.

Н.Энхболд: -Баярлалаа. Байнгын хороод энэ асуудлаа бас нэлээн тодорхой болгож оруулж ирэх шаардлагатай байх шиг байна. Я.Батсуурь гишүүн асууя.

Я.Батсуурь: -Надад хоёр гурван тодруулах зүйл байна санал. Энэ цагдаагийн байгууллага маань бас одоо тийм нэр хүнд сайнтай биш байгаа. Хууль сахиулагчид маань хууль зөрчих явдал их байдаг. Одоо олон нийтийн дунд яригдаж байгаа яриа ч тийм, судалгаануудын байгууллагын хийж байгаа дүнгээс ч харахад авлигад өртдөг, автдаг байгууллагуудын тоонд цагдаа, шүүх прокурор нэлээн дээгүүр яваад байдаг жагсаалтанд. Тэгээд энэ хуулийг ингээд уншаад үзэхээр зэрэг цагдаагийн албан хаагчдын ёс зүйн талаар ч юм уу, албан хариуцлагад тооцох талаар хариуцлагын талаар бараг заалт алгаа. Энийг яаж тайлбарлах вэ, юу гэж ойлгох вэ. Байдал ийм байхад хуулиндаа энэ талаар ямар хариуцлага тооцох ёс зүйн талаар тодорхой зүйл алгаа гэдгийг нэгдүгээрт тайлбарлаж өгөөч  ээ.

Хоёрдахь нь одоо нэлээн нийтлэг юмаа манай улсад. Энэ хяналтын байгууллагууд түүний дотор цагдаа, татвар, гааль эд нар өөрийнхөө олсон орлогоосоо санхүүждэг, улсаас төлдөг төсвийнхөө орлогын тодорхойлолтыг тэр зөрчил илрүүлээд тэрнээсээ санхүүждэг явдал одоо олон жил үргэлжилж, энэ нь бас цагдаагийн хяналтын байгууллагуудын үйл ажиллагаанд сөргөөр нөлөөлөөд байгаа юм. Нөгөө хэрэг зөрчлийг урьдчилан сэргийлж гаргахаасаа, сэргийлэхээсээ илүү аль болох зөрчил гараад ирээд, ирсэн хойно нь илрүүлээд орлого олж, байгууллагынхаа тусыг бүрдүүлдэг, олсон, илрүүлсэн ажилтан, албан хаагчид нь шагнуулдаг, урамшуулдаг, албан тушаалд дэвшдэг энэ нэг одоо гаж буруу тогтолцоо олон жил явлаа. Яах вэ хуучин тогтолцооны үед, хуучин дээр үед төсвийн орлого муу байсан үед энэ нь ач холбогдолтой бас байсан байх талтай. 

Өнөөдөр манай улсад чинь энэ төсвийн орлого уул уурхайгаасаа хэтэрхий их болчихоод, төрийн албаны хэмжээ эдийн засагт дотоодын нийт бүтээгдэхүүнд эзлэх төсвийн хэмжээ зохистой хэмжээнээсээ хэтрээд 40 хувь болчихоод байгаа ийм нөхцөлд энэ асуудлыг зохицуулчихаж болдоггүй юм уу ер нь. Нэг жишээ хэлье л дээ. Гадаад орнуудад замын цагдаа нь зөрчил гаргуулахгүйн тулд баяр ёслолын үеэр тэр аваарь осол их гардаг газрууддаа зориудаар урьдчилж сануулдаг шүү дээ. За энэ баярын өдөр тэр тэр хурдны зам дээр өндөржүүлсэн шалгалт явуулна, та нар битгий архи уугаарай, манай замын цагдаа их олон газар шалгана шүү гэж хэлж зарлаж, радио телевизээр сурталчилдаг. 

Манайд болохоор эсрэгээрээ замын цагдаа, цагдаа болохоор ерөнхийдөө булангийн цаагуур, модны цаагуур, байшингийн цаагуур нуугдаж байгаад гэнэтхэн гарч ирэнгүүтээ зориуд зөрчлийг нь илрүүлээд, тэгээд орлогоо олдог, гавьяагаа байгуулдаг. Энийгээ одоо бодит байдалдаа өнөөгийн нөхцөлд зохицуулаад ер нь өөрчилж болдоггүй юм уу гэсэн хоёрдахь асуудал байна.

Гуравдахь нь болохоор өнөөдөр ингээд Монгол Улсын төсөв уул уурхайгаасаа болоод хэтэрхий том данхайгаад байгаа гэдгийг бүгдээрээ л ярьж байгаа. Нямдорж сайд бол энэ төр засагт олон жил ажилласан хүн мэдэж байгаа. Нөгөө бодит секторт хувийн хэвшилд ажилладаг хүмүүс маань цөөрөөд энд ажлын байр олон онгойчихоод, ажиллах хүн олдохгүй, төрийн албанд бүгдээрээ одоо ингээд тэмүүлээд, төрийн албанд болохоор урт очер үүсчихээд байгаад байдаг, улс орны эдийн засгийг авч явдаг хувийн хэвшил бодит сектор баялаг үйлдвэрлэгч нь ингээд төрийн албаныхаа өндөр цалин хангамжид чирэгдээд байгаа. Ийм нөхцөл байдал улс оронд нүүрлэчихээд байхад энэ их айхтар олон одоо юуг олох тийм бодит шаардлага байна уу, үнэхээр одоо Монголд тэр цагдаа нарын тоо  дутагдаад байгаа юм уу, тэр суманд ажиллах цагдаа олдохгүй байгаа юм уу? Ядаж одоо тэр сумын цагдаа за яахав тэр мөнгө цалин харамжийг нь өгдөг байж. Тэр одоо хүнсний хангамж, тусгай эд материалын хангамж гэж юуг…(минут дуусав)

Н.Энхболд: -Нямдорж сайд хариулъя. 

Сүхбаатар дүүргийн Ерөнхий боловсролын сургуулийн 4 дүгээр сургуулийн төгсөх ангийн сурагчид Их Хурлын гишүүн, Ерөнхий сайд Батболдын урилгаар төрийн ордонтой танилцаж байгаа юм байна. Их Хурлын үйл ажиллагаатай. Энэ хүүхдүүдэд бүгдээрэнд нь гишүүдийнхээ нэрийн өмнөөс сурлага, хөдөлмөр, ажил амьдралын сайн сайхан бүхнийг хүсэн ерөөж байна. (алга ташив)

Ц.Нямдорж: -Энэ төслийн 33, 31 гээд 2 зүйл байгаа юмаа. Цагдаагийн албан хаагчид сахилгын шийтгэл ногдуулах гээд. 7 төрлийн юм байгаа. 31-д нь. Дараа нь дор дурдсан тохиолдолд хална гээд 3, 4 зүйл заачихсан. Энэ хүрээндээ цагдаагийн асуудлыг зохицуулж болно гэж үзэж төсөл оруулсан. Ерөнхийдөө бол энэ манай хууль хяналтын байгууллага, түүний дотор цагдаагийн дотор дэггүй байдал байгаа нь бас нуугаад байж хэрэггүй зүйл. Нөхцөл байдлыг сайжруулах чиглэлээр манай цагдаагийн нөхдүүд нэлээн дорвитой ажиллаж байгаа. Өнгөрсөн жилийн байна уу даа, ерөнхий дүнгээрээ бараг 600 шахам хүнд сахилгын шийтгэл ногдуулсан, тэрэн дотроо хэд хэдэн аймгийн цагдаагийн даргад үүргээ сайн биелүүлж чадаагүй гэдгээр хариуцлага тооцсон юмнууд бий. Цаашдаа энэ чиглэлээрээ шаардлага өндөр тавиад явчих юм бол бас ч нэг их хяналтаас гарчихсан одоо энэ хойд хөршийн нөхцөл байдал шиг хүндэрчихсэн юм манайд харьцангуй гайгүй. Ерөнхийдөө хэн, хаана ажиллаж байна вэ, юу хийж байна вэ гэдгийг хараад, баримжаалаад байх бололцоо байгаа гэж бодож байгаа юм.

Энэ сахилгын арга хэмжээнүүдийнх нь энэ төрлөөр цаашаа явчихаж болноо гэж бодож байгаа юм. Энэ урьдчилж зарладаг барьдаг ажлыг манай нөхдүүд хийхгүй байх, энэ 2 төрлийн төсөл Улаанбаатар хотод гишүүд хэрэгжүүлж байгаа. Та бүхэн шийдвэр гаргасан. Энэ 6 сард цагдаа, онцгой байдал, түргэн тусламж гэсэн төсөл 12 орчим сая долларынх байхаа даа ашиглалтанд орох гэж байна. Энэ замын цаад талд байшингий нь бариад дуусчихсан, тоног төхөөрөмжөө суурилуулж байна. Дээрээс нь Улаанбаатар хотын нэг замын  хөдөлгөөний телекамерын хяналтын систем гээд бас нэг төсөл УИХ баталж өгсөн. Тэр төслийг дуусах шат руу явж байгаа. Ерөнхий том дүнгээрээ бол улсын хэмжээнд гарч байгаа гэмт хэргийн 52 орчим Улаанбаатар хотод гардаг учраас саяын 2 төслийг хэрэгжүүлээд эхэлчих юм бол Улаанбаатар хотын нөхцөл байдалд түүний дотор замын хөдөлгөөнд хяналт тавих ажил нэлээн дэг журамтай болоод явчих байх гэж найдаж байгаа.

Тэгээд өнгөрсөн 7 хоногт би энэ 2 төслийн нөхдүүдтэй уулзаж, энэ 2 төслийг ажлыг уялдуулах боломжийг нь 100 хувь ашиглахын тулд ямар ямар хамтын ажиллагааны бололцоо байна тэрнийг саналаа гаргаж ир гээд явуулчихсан байж байгаа. Манай яамны нөхдүүд, хотын нөхдүүд тодорхой үүрэг чиглэл аваад, ойрын үед энэ асуудлаа ярина гэж бодож байгаа. Ийм байдлаар ерөнхийдөө бол яг Улаанбаатар хотын хяналтын байдал нэлээн гайгүй болчих байх. Дарханд Хаянхярваа гишүүн, Дарханы удирдлагууд хөөцөлдөөд Туркийн нэг юм хөөцөлдөөд байгаа. Тэр бүтчих юм бол Дарханы асуудал ерөнхийдөө нэг гайгүй болчихно.

Цаад талд нь Эрдэнэт гээд томхон газар бий. Ийм хэдэн газрууд дээр асуудлаа цэгцлээд авчих юм бол ерөнхийдөө нэг Монголд гарч байгаа хэрэг зөрчлийн 60, 70 орчим хувьтай нь учрыг нь мэдээллийн хэрэгслээр харьцаад байх бололцоо гарах юм. Асуудлыг нь шийдээд өгөхөөр ажиллах боломжууд нь нэмэгдээд байх юм. Саяхан өнгөрсөн 7 хоногт 2 өдөр дараалан нэлээн ноцтой 2 хүний амины хэрэг гарсан. Тэгээд манай нөхдүүд шинэ байгуулагдсан шинжилгээний байгууллага, манай цагдаагийн нөхдүүд хөөцөлдөж байгаад 2 өдрийн дотор тэр хоёр хэрэг үйлдсэн хүмүүсийг яг орчин үеийн хэрэгсэл ашиглаж олсон ийм дүн гарсан. Энийг яагаад ярьж байна вэ гэхээр ажиллах нөхцөлийг нь бүрдүүлчих юм бол манай цагдаа бол гайгүй ажиллачих бололцоо байна гэдгийг л хэлэх гэж жишээ татаж байгаа юм. 


Цалин, хангамжийн тухайд одоо ийм байх нь зохистой гэдэг юм оруулж ирсэн юм байгаа юм. Гишүүд ярьж байгаад эцсийн шийдвэрээ гаргана биз дээ. Тэр нэг 5 жилийн нэмэгдэл гэдэг нь энэ хилийнхэн, багш, эмч нарын жишгийг л  харгалзсан хэрэг л дээ. Тэр нэг хоолны хангамж гэдэг юм бол би андуураагүй бол 97, 98 оны үеэс манай хилийнхэнд нэг ийм хоолны нэмэгдэл маягийн юм өгдөг юм. Хил дээр үүрэг гүйцэтгэж байгаа хүмүүст. Тэр жишгийг нь харгалзаж үзээд, энэ хүнд хүчир ажил хийж байгаа цагдаа нараа ямар ч байсан нэг хооллоод, ажил хийлгээд байя гэсэн юм оруулж байгаа юм. Энэ цагдаагийн нөхдүүдээс оруулж ирсэн санал дотор бол энэнээс айхтар юмнууд байгаа. Тэгээд жаахан захиргаадах маягийн арга хэрэглэж байгаад, одоогийн түвшинд энэнээс илүү юм хэрэггүй гэдгээ л оруулж ирсэн санаа нь тэр. Тэгэхдээ дандаа жишигтэй юм. 

Цагдаагийн албанд бол нэлээн бүрэлдэхүүн бол нэлээн томтой. Ер нь манай одоо энэ хамгийн олон бүрэлдэхүүнтэй байгууллага бол цагдаа л даа. Манай нөхдүүд миний мэдэхээр сүүлийн 8 жил орон тоо нэмж өгөөч гэдэг л хүсэлт тавиад байдаг. Би байсан үедээ хэцүү байна, одоо байгаа орон тоогоороо үүргээ гүйцэтгэ гээд л, нэмж өгөхгүй, гал алдуулахгүй л явуулаад байгаа юм. 

Я.Батсуурь: -Тодруулъя. Би нэг ийм юм асуусан юмаа Нямдорж сайд аа. Тэр нөгөө зөрчил гаргаад, тэрнийгээ торгууль тавиад гээд тэрнээсээ төсвийнхөө орлогыг бүрдүүлдэг тодорхой хувийг нь. Энэ нь болохоор зэрэг урьдчилан сэргийлэх гэхээсээ илүү зөрчил гаргах явдлыг улам дэмжээд, дэвэргээд, ингээд байна. Гааль, татвар ч гэсэн ялгаагүй төсвийнхөө орлогоор, торгууль олсон орлогоосоо орлогоо төсвөө бүрдүүлдэг, аль болох тэр энэ нь болохоор ажилчдынх нь албан тушаал дэвшдэг, урамшуулал нь болоод явчихдаг. Хүн болгон нь ажилд нь тийм сонирхолтой байдаг зөрчил илрүүлэх. Тэгэхээр энэ нэг зарчмын хувьд өөрчлөөд, төсөв нь нэгэнт хангалттай болчихлоо, тэрнийг одоо болиулаад. Эсрэгээр одоо аль болох урьдчилан сэргийлэх арга хэмжээ авч чадсан тэр улсуудад үнэлэмж болгодог, тэр улсуудыг нь дэвшүүлдэг, урамшуулдаг ийм асуудлыг бас хуульчилж болдоггүй юм уу гэдгийг асуусан юм.

Ц.Нямдорж: -Яг Батсуурь гишүүнтэй санал нэг байгаа. Ер нь цагдаа, хууль хяналтын байгууллагад үйл ажиллагааны орлогоос хураамж аваад, тэгээд үйлдэл үзүүлээд байх бол зохистой бус. Цагдаагийн байгууллага тийм юм бараг авахгүй байгаа даа. Энэ нөгөө нэг замын хөдөлгөөний зөрчил гаргасан үед торгодог барьдаг юмаа орон нутгийн төсөвт байна уу даа оруулаад л явчихдаг л даа эд нар. Эд нарт бол тавьж байгаа торгуулиасаа авч үлдээд хэрэглэж байгаа ийм юм байхгүй. Хамгийн сүүлд сая аудитын байгууллагад нөгөө торгуулийнх нь тодорхой хэсгийг үлдээгээд, ажиллах нөхцөлийг нь сайжруулъя гэсэн төсөл орж ирэхээр нь яг өөрийн чинь ярьдаг зарчмыг яриад бид нар дэмжээгүй юм байгаа юм Засгийн газар дээр. Ямар ч тохиолдолд хууль хяналтын байгууллага үйл ажиллагаанаасаа орлого олохын тухай асуудал байхгүй. Төр ажиллах нөхцөлийг нь бүрдүүлэх үүрэгтэй. Хэрвээ элдэв торгууль шийтгэлийн мөнгө ордог бол тэр бол төсөвт орж байх ёстой гэдэг зарчмаар л явж байгаа.

Н.Энхболд: -Баярлалаа. Би ойлголтоо нэгтгэх үүдээс Сандаг-Очир генералаас. Тэр торгуулийн орлого их олсон хүмүүсийг дэвшүүлдэг, урамшуулдаг гэж байна шүү дээ. Ингэж зориуд үзүүлэлт болгож болдог юм байна уу, эсвэл одоо сая сайдын хэлсэн шиг хичнээн торгууль тавьсан тэрийг нь тушаадаг газар нь тушаачихаад, тэр яг хүмүүсийнх нь ажлыг дүгнэхдээ чи бол торгууль их тавьсан учраас сайн, торгууль бага тавьсан учраас муу гэж дүгнэдэг тийм албан ёсны дүрэм, журам юм байна уу?

Д.Сандаг-Очир: -Торгууль шийтгэлээр шагнал урамшил тийм юм одоо урьд нэг хэсэг үед байсан л даа. Одоо бол тэрнийг үндсэн үзүүлэлт, шагнал урамшлын албан тушаалд дэвших гэдэг юм уу тийм юм байхгүй. Тэгэхээр объектод аюулгүй байдлыг хариуцаж байгаа офицер байдаг юм уу, цагдаа тэр объектынхоо аюулгүй байдлыг л хангасан байх л тийм үүргийг хүлээхээс биш тэр торгууль шийтгэлийг ахиу хардаг, тэгэхээр нь шагнадаг, тэгээд хэрэв сонирхолтой болдог болсон болоогүй иргэнийг торгодог гэдэг юм уу, тэр нь эргээд цагдаагийн байгууллагад гэдэг юм уу, хувь хүн тав, арван цаас болоод ирдэг ийм тогтолцоо бол одоо байхгүй л дээ. Тэр нэг тийм яриа их яваад байдаг. Сая гишүүн бас ярилаа л даа тэр. Урьдчилан сэргийлээд сайн сэрэмжлүүлэх атал энд тэндээс гэнэтхэн гарч ирээд торгууль шийтгэл ярьдаг гэж. Энэ бол иргэн хүний л хууль номоо хэдийд ч биелүүлээд явах талаасаа л илүү анхаарахаас биш цагдаа нэг булангаас гарч ирж таараад, зөрчил илрүүлчихээр тэр нь одоо нэг том юм болоод, нуугдаж иргэдтэйгээ тоглоод гэдэг юм уу, торгууль шийтгэл сонирхоод байх энэ талын агуулга, тийм чиглэл үүрэг ийм юм байхгүй ээ. Нэг тийм, энэ бол тийм албан ёсны юм байхгүй.

Н.Энхболд: -Ж.Энхбаяр гишүүн асууя. 

Ж.Энхбаяр: -Цагдаагийн байгууллагын тухай хууль маань урд хуулиасаа нэлээн олон зүйлээр ялангуяа байгууллагын чадамжийг бэхжүүлэх, ажиллаж байгаа албан хаагчдын бие бүрэлдэхүүнийг, нийгмийн асуудлыг дэмжих, шийдэх чиглэлээр энэ байгууллагадаа, албандаа ажиллах хүсэл сонирхлыг бэхжүүлэх чиглэлээр нэлээн олон зүйлийг оруулж ирсэн ийм сайн талтай хуулийн зүйлүүд байна гэдгийг бас хэлэхийг хүсч байна.

Тэгээд энд хэдэн асуулт гарч ирж байна. Энэ хуулийн 7 дугаар зүйлийн 7.1, 7.2 дээр цагдаагийн байгууллагын тухай удирдлагын асуудлыг ингэж бид нэг урдны  жишээ санаад байх юм. Үүрэг гүйцэтгэгч цагдаагийн ерөнхий газрын даргатай хүртэл нэг хэсэг байж байсан нэг тийм тохиолдол байгаа. Ингээд Ерөнхий сайдын санал болгосноор томилж чөлөөлдөг, тэгээд цагдаагийн байгууллагын орлогч даргын бас сайд нь томилоод байдаг. Ингээд багийн зарчим алдагддаг, хариуцлага тооцохоороо ингээд байгууллагыг талцдаг, хуваалцдаг, ялангуяа одоо улам сонгууль нь тогтолцоо юм уу пропорциональ талд яваад ирэхээрээ яг тийм ойлгомжгүй байдлыг үүсэх юм цаашдаа нөлөөлөх вий дээ. Энийг нэг талд нь гаргаад, хариуцсан сайд нь томилдогоо томилоод, мэддэгээ мэдээд, хариуцлагаа хүлээгээд явчихвал зүйтэй юм болов уу гэсэн энэ дээр нэг асуудал.

Дахиад хоёрдугаарт тэр хуулийн 10.1.14 дээр байна. Энэ хуулийн этгээд объектыг гэрээний үндсэн дээр төлбөртэй хамгаална гэдгийг нь нэг тайлбарлаад өгөөч. Энэ хуучин байсан, энийг аваад хаячих ёстой ажил юм байгаа юм. Өнөөдөр ноцтой жишээ байна л даа. Цагдаагийн байгууллага маань өөрөө төлбөртэйгээр хуулийн этгээд объектыг хамгаална гэж байгаа юм. Тэгэхээрээ хуулиа сахиулах үүднээс байх уу гэдэг нэг тийм сонин асуудал. Жишээ нь манай аймаг дээр гараад байгаа шүү дээ. Ялангуяа уул уурхайн газрын маргаан дээр холбоотой асуудал дээр аймгийн удирдлагууд хууль бус шийдвэр гаргадаг, тэрийгээ цагдаагийн хүчээр хамгаалуулдаг. Ингээд цагдаа иргэний хооронд, төрийн хооронд хагарал үүсгээд нэг тийм үл итгэлцлийн байдлыг бий болгож байгаа юм байна. Тэгэхээр тэр төлбөрийн асуудлыг цагдаагийн байгууллага ер нь яах юм бэ. Энэ зөв үү, буруу юу гэж. 

Дээрээс нь энэ өнөөдрийг эрүүгийн нөхцөл байдал маань улам л уламжлалт хэлбэрээсээ улам интернет мэдээлэл технологийн асуудал руу орж байна. Хүний наймаа нэлээн бодитой болчихлоо. Ялангуяа сүүлийн үед хар тамхины дотоод хэрэглээ зах зээл тэлчихсэн байна. Дамжин өнгөрдөг гол гарц боомт Монгол Улс болчихсон нь улам тодорхой болж байна шүү дээ. Тэгэхээр энэ чиглэлийн асуудлууд буюу ялангуяа эдийн засгийн холбоотой гэмт хэргийн асуудлууд улам их өсч байна. Нийгэмд учруулж байгаа хор хохирол нь асар их. Ялангуяа энэ томоохон уул уурхайн эдийн засгийн, мөнгө санхүүгийн энэ хөдөлгөөний өмнө энэ цагдаагийн байгууллагаа бэхжүүлэх нь бид нарын зүй ёсны асуудал. Гэхдээ энэ дотроо бид чиг үүрэг дотор нь энэ эдийн засгийн цагдаагийн албыг яаж бэхжүүлэх вэ, өнөөдрийн тэр түвшинд байх нь зөв үү, би бол нэлээн өргөтгөж, нэлээн сайн боловсон хүчний хувьд бэлтгэж янзлах шаардлага байгаа юм болов уу даа гэж. Энэ дээр Нямдорж сайд та хариулт өгөөч.

Н.Энхболд: -Нямдорж сайд.

Ц.Нямдорж: -Томилгооны тухайд цаашдаа бодож ажиллууштай санааг л хэлж байна л даа Энхбаяр гишүүн. Одоо энэ төслийн 7.2 дээр дэд даргыг төв байгууллагын даргын санал болгосноор Засгийн газрын гишүүн томилчиход  болно гэсэн заалт явж байгаа. Өөрөөр хэлбэл гар нийлж ажиллах хүнээ Цагдаагийн ерөнхий газрын дарга санал болгодог, болно гэж үзэх юм бол сайд томилдог тийм байдлаар оччихоод хоорондоо зөрчилдөөд байхааргүй ийм хуулийн нөхцөл бий болгох гэдэг утгаар нь энийг хийсэн юм.

Ер нь бол тэр дэд дарга нь даргатайгаа таардаггүй, энэнээсээ болоод хамт олон бас нэг жаахан эвгүй байдалд орчихдог явдал харамсалтай нь мэр сэр гарч байна. Цаашдаа ийм явдал гаргахгүй байх талаар арга хэмжээ авч ажиллана гэдгийг хэлье. Төлбөртэй хамгаалалтын тухайд одоо бол нэг их олон тийм төлбөртэй юм байхгүй дээ. Энэ Эрдэнэт үйлдвэрийг манай цагдаагийн бүрэлдэхүүн хамгаалдаг юм шүү дээ. Тэр нь зардлыг нь Эрдэнэтийнхэн өөрснөө даадаг. Монголросцветийнхэн бас ийм хамгаалалтанд оръё. Алтны асуудал байна гэж яриад байгаа. Ер нь ойрын үед зардлаа өөрснөө даагаад энэ хамгаалалтыг нь хийх шийдвэр гарах байх. Ийм л юмнууд байгаа. Улсын эдийн засагт онцгой ач холбогдолтой асар их хэмжээний тийм алтны нөөцтэй, алтны олборлолтын үйл ажиллагаа явсан тохиолдолд хэрвээ аж ахуйн нэгж нь хүсвэл цагдаагийн хамгаалалт хийх замаар тэнд хэрэг зөрчил гарахаас сэргийлэх, бас олж байгаа юмаа улсад үнэнээр нь мэдүүлдэг нөхцөлийг бүрдүүлэх, хулгайгаас сэргийлэх гээд янз янзын ажил хийх юм бол цагдаа ороод ажиллачихад гэмгүй юм шиг санагдаад байгаа юм.

Говь-Алтай аймгийн тухайд тодорхой асуудал байгаа бол Энхбаяр гишүүн бид танд, та нартай уулзаж байгаад тэр асуудлыг зөрчил гаргуулахгүй байх талаас нь анхааръя гэж хэлмээр байна. Харамсалтай нь манай зарим дарга нар энэ цагдаагийн байгууллагын, ялангуяа хэрэг бүртгэх, мөрдөн байцаах ажилд ил далдуур үнэлж дүгнэчих гээд байдаг зовлон байдаг. Энэ тал дээр бол харин харьцангуй байдал гайгүй байгаа. Шинэ төрлийн гэмт хэрэгтэй тэмцэх чиглэлээр манай эдийн засгийн цагдаа, мөрдөн байцаах алба холбогдох хууль хяналтын байгууллагууд ажиллаж л байна. Яг өнөөдрийн байдлаар хяналтаас гарчихсан ийм юм хараахан гайгүй. Асуудал нэмэгдээд, зөвлөдөг, барьдаг хүмүүс гадаад оронд очиж ял шийтгүүлээд бас зовлонтой байгаа. Энэ жил цагдаагийн удирдлагуудад бүх аймаг, дүүргийн хэмжээнд энэ хар тамхины нөхцөл байдал ямар байна вэ гэдгээ алба тус бүр нэг авч үзээд, тэр дүнгээ аймгийнхаа хурал юм уу Засаг даргад танилцуулаад ингэж танилцуулсан дүнгээ Цагдаагийн ерөнхий газар бүхэлд нь нэг зангидаж нэгтгээд, нэмэлт арга хэмжээ авах бол санал оруулж ир гэсэн үүрэгтэй ажлын хэсэг байгуулагдчихаад ажиллаж байгаа.

Шинэ төрлийн гэмт хэрэг гэхээр 4 байдаг. Хар тамхи, галт зэвсгийн наймаа, хүний худалдаа, мөнгө угаах гэсэн ийм 4 төрлийн хэрэг байдаг. Энэ 4 төрлийн хэрэгтэй цагдаагийн байгууллага ажиллаж байгаа. Гишүүдийн санаа зовниж асууж байгаа нь мэргэжил мэдлэг чинь хүрч байна уу, үгүй юу гэдэг талаас нь асуудалд хандах юм бол энэ эдийн засгийн гэмт хэрэгтэй тэмцэх, түүнийг илрүүлэх, нотлох чадавхи манайд хууль хяналтын түвшинд ер нь сул байгаа гэдгийг хүлээн зөвшөөрөхөөс өөр арга байхгүй. Цаг үеэсээ хоцроод байгаа, сургалт элдэв юмнуудыг үүнд чиглүүл гээд янз янзын сургалтууд хийгдэж байна. Гэхдээ бас санаанд хүрч өгөхгүй юмнууд байгаа гэдгийг хэлье.

Энэ албан тушаалтай холбогдолтой хэргүүд ерөнхийдөө явсаар байгаад эдийн засгийн гэмт хэргүүд дандаа албан тушаалын болж хувирдаг учраас харьяалал нь тэр чигтээ Авлигатай тэмцэх газар руу шилжчихсэн байгаа гэдгийг гишүүдэд хэлэх нь зүйтэй байх аа гэж бодож байна.

Н.Энхболд: -Баярлалаа. Сайхансамбуу гишүүн асуултаа тавья.

Ш.Сайхансамбуу: -Баярлалаа. Цагдаагийн байгууллагын тухай хуулийн шинэчилсэн найруулга гэж ингэж орж ирж байгаа юм байна л даа. Би энэ хуулийг ингээд шинэчлээд, найруулаад ороод ирэхэд ямар ч байсан энэ цагдаагийн байгууллагын тухай энэ хууль дор хаяж 50 хувь нь бас шинэчлэгдэж, найруулагдаж байгаа юм байна гэж ингэж ойлгох гээд байна. Тэгээд энэ хуулийн төслийг ерөнхийд нь ингээд гүйлгээд харлаа л даа. Энд нэг Хууль зүйн сайд хариулах юм уу, Цагдаагийн дарга нар хариулах юм уу, тэрийг өөрсдөө шийднэ биз.

Би нэгдүгээрт энэ цагдаагийн байгууллагын даргын эрх үүрэг гэсэн энэ нэг 8 дугаар зүйлийн 10 заалт байна. Энэ дээр санал нийлэх юм ерөөсөө алга. Энэ ерөөсөө л нэг хуучин байдаг, цагдаагийн дарга ингэнэ, цагдаагийн дарга хүнээ шагнана, цагдаагийн дарга байгууллагынхаа албан хаагчдын ар гэрийг харж үзнэ энэ бол ерөнхий юм байна. Миний бодлоор бол цагдаагийн байгууллагын дарга гэдэг хүн бол асар өндөр эрх мэдэлтэй, тусгай өөрөө хамгаалалтанд байдаг, одоо манай нөхцөл байдал ингэж шаардаж байгаа байхгүй юу. Одоо манай цагдаагийн дарга ямар байна вэ гэхээр зэрэг энэ хөдөлгөөн дунд ороод зогсож л байдаг. Ямар нэгэн хэргийн газар Цагдаагийн ерөнхий газрын дарга очих шаардлагатай энэ үед тэгээд тэр юм болоогүй өнгөрсөн хойно очиж байх жишээтэй. Нэг иймэрхүү л дарга байгаа юм.

Би бол цагдаагийн даргыг үнэхээрийн их өндөр эрх мэдэлтэй болгомоор байна. Энэ 8.1.1-д цагдаагийн байгууллагын үйл ажиллагааг улсын хэмжээнд удирдан зохион байгуулна гэж зүгээр л нэг ийм үг байна шүү дээ. Энэ дээр би юу гэж бодож байна вэ гэхээр шийдвэр, ямар нэгэн том шийдвэрийг гаргах онцгой үед гэсэн ийм үг оруулмаар санагдаж байна. Зөвхөн Хууль зүйн яамныхаа сайдтай яриад асуудлыг шийдээд, одоо ингээд шийдье гээд. 7 сарын 1-ний үйл явдал манай тэр үед одоо бол Ерөнхий сайдтайгаа ярих юм уу бүү мэд. Тэр үед Цагдаагийн ерөнхий газрын даргын үүрэг гүйцэтгэж байсан хүнтэй ярих юм уу бүү мэд. Хууль зүйн яамны сайдтай ярих юм уу бүү мэд. Эзэн байхгүй. Тэгээд шийдэж чадахгүй ингээд 2 дахь жил болох гээд байж байгаа. Тэгэхээр энэ хуулийг нэгэнтээ ингэж бүр шинэчлэн найруулж байгаа юм бол цагдаагийн даргын эрх үүргийг нэлээн сайн оруулж өгмөөр байна гэж ингэж бодож байна.

Хоёрдугаарт, цагдаагийн байгууллагын энэ техникжүүлэх, механикжуулах, автоматжуулах ийм ийм талаар ерөөсөө юу ч алга байна шүү дээ энэ дотор. Одоо ер нь ямар ч, манайх шиг ийм цөөхөн хүн амтай, ийм том газар нутагтай, ийм улсад дор хаяж 2 нисдэг тэрэг энэ байгууллагад байж байх ёстой шүү дээ. Энэ малын хулгай гарч байна, гар утас хөгжсөн, малаа алдсан малчин уулын орой дээрээс утасдахад одоо энэ баруун, зүүн талаас хариуцсан дор хаяж 2 нисдэг тэрэг энд байж байх шаардлагатай шүү дээ энэ байгууллагад. Би бол энэ ажил үүрэгт хэрэглэж байсан хуучин генералууд шиг ан гөрөө хийгээд, аялаж зугаалаад… гэж бодож байгаа юм биш. Тэгээд энэ одоо эмнэлгийн байгууллагатай хамтарч ажилладаг баймаар байгаа байхгүй юу. Түрүүн Ламбаа гуай бас арай өөр утгаар ярина лээ. Хэрэг гарсан газар цагдаа, эмнэлэг хоёр, гал командаа больё гэж бодоход нисдэг тэргээр нисээд оччихдог байх хэрэгтэй шүү дээ. Энэ алга байна. Энд техникжүүлэх талаар ерөөсөө юу ч алга.

Сумын цагдаад малаа алдсан малчин очоод малаа алдчихлаа гэхээр зэрэг явган асдаггүй мотоцикльтэй цагдаа ямар ажил хийх юм бэ. Тэгээд нөгөө малчин, нөгөө иргэн чинь гомдол тавьдаг. Энэ төлөөлөгчид хэлсэн чинь аваачаад ингээд дарчихсан гээд ингээд л хэл ам үүсдэг байхгүй юу. Тэр хүн унаатай, энийг бол одоо сумын тэр иргэдийн энэ унаажуулах асуудлыг одоо энэ хуулиндаа хийж өгөх хэрэгтэй шүү дээ. Энэ нисдэг тэрэгний асуудлыг хийж өгөх хэрэгтэй. Сая мөрдөн байцаагч, прокурор хоёрын дунд иргэд их хохирдог, мөрдөн байцаагч нь тэр ганц худагт аваачиж хийгээд прокурортой танилцуулдаг. Прокурор нь энийг тодруулаад ирье гэдэг. Нэг цагдааг олон хэрэгтэй оногддог. Тэгээд л тэр хойно хэвтээд л байдаг шийдэгддэггүй. Энэ одоо тэгээд иргэд энийг гомдол тавьдаг байхгүй юу. Хэрэг удаашруулж, хурдан шийдүүлмээр байна. Шоронд нэг бол явбал явъя, явахгүй бол би буруугүй гэдгээ мэдэж аваад гармаар байна гэдэг. 

Дараагийн нэг асуудал архи уусан жолооч нарын талаар энэ хуулинд ерөөсөө алга. Энийг одоо оруулмаар байна. Галт зэвсгийн талаар их онцгой анхаарахгүй энэ одоо хүн болгон карбин, ака, энийг цэгцлэхгүй бол цагдаагийн байгууллага болохгүй байна. Сая байгаль орчны цагдаагийн талаар бас энд одоо энэ хуулинд ёстой яг оруулж өгөх хэрэгтэй.

Н.Энхболд: -Голдуу санал юм даа Сайхансамбуу гишүүн ээ. Асуултыг нь алинд нь асуулт, ямар асуултандаа хариу авмаар байна. Нямдорж сайд хэлье. Голдуу санал болчихлоо доо. Бүлгийн ахлагч нар гишүүдээ дуудаж байгаарай. Санал хураана. Нямдорж сайд хариулъя.

Ц.Нямдорж: -Цагдаагийн байгууллагын тусгай хамгаалалтын асуудал ярьж байна л даа. Гишүүд хэлэлцүүлгийн явцад энэ чиглэлээр саналаа гаргах юм байлгүй дээ. Яг одоо энэ хууль хяналтын байгууллагуудаас улс тусгай авч үзэж, асуудлыг нь шийдвэрлэсэн ганцхан албан тушаалтан бол энэ Дээд шүүхийн ерөнхий шүүгч байгаа юм. Энэ нөгөө засаглалын тэргүүн гэдэг утгаар нь орон сууцных нь мөнгө төгрөг, тэгээд юу ч байна вэ нэг тиймэрхүү нэмэлт жаахан юм өгсөн. Цагдаагийн даргад ийм юм өгөх эсэхийг би мэдэхгүй байна. Өгвөл манай нөхдүүд их л дуртай хүлээж авах байх. Би тэрэнд лав баараггүй. Хэцүү албаны хувьд гэдэг утгаар нь хэлж байгаа, энэ хэцүү л дээ хэцүү. Их түвэгтэй албан тушаал юм байгаа юм. Тэгээд гишүүд хоорондоо сайн ярина биз дээ. Би энэ дээр нэмэлт тайлбар хийх шаардлагагүй гэж бодож байна. 

Төслийн 17.4-т тэр тусгай хэрэгсэл дотор цагдаагийн байгууллага нисдэг тэрэг хуяг тээвэрлэгч, газар уснаа явагч зэрэг тээврийн хэрэгсэл болон тээврийн хэрэгсэл албадан зогсоогч тусгай буудагч, албаны нохой зэрэг тусгай хэрэгсэл ашиглаж болно гэсэн боломж нь бол байгаа. Энийг баталчихаад УИХ цагдаагийн байгууллагад ганц хоёр нисдэг тэрэг хэрэгтэй байна, тэрийг ав гээд мөнгийг нь шийдээд өгөх юм бол энэ бол шийдэж болохоор асуудал.

Ер нь 2009 оны төсөв дотор би хэрвээ андуураагүй бол УИХ дээр улсын төсөв орж ирсний дараа гишүүд санал гаргаж байгаад тусгай хэрэгсэл авахад зориулж 3 орчим тэрбум төгрөг гаргаж өгсөн. Тэрүүгээр ноднин жил бас нэг 2 усаар буудагч ч гэх юм уу, тэгээд дээрээс нь энэ цагдаад шаардлагатай тусгай хэрэгсэл авсан. Одоо бол ямар ч байсан гал алдчихгүй түвшинд байгаа. Цаашдаа сайжруулах тал дээр бол уг нь ажиллана л гэж бодож байна. Үнэхээр цагдаад, цагдаагийн нэг ганц түвэгтэй юм байгаа юм гишүүд. Юу вэ гэхээр хүчний байгууллага гээд гадаадын төсөл харах хэмжээнд хамруулж болдоггүй ийм байна. Манай шүүх бол 2000 оны шүүхтэй харьцуулахад танигдахын аргагүй сайн болсон шүү дээ. Америкийн төсөл хэрэгжээд их дажгүй болчихсон. Прокурор гайгүй болчихсон. 

Одоо Дэлхийн банкны нэг төсөл манайд явж байна. Тэр шийдвэр гүйцэтгэл овоо гайгүй болчихно. Цагдаад ийм замаар юм олох гэхээр дэмжиж өгдөггүй. Тэгээд янз янзын арга хэрэглээд явж л байна л даа. Одоо 2 төсөл хэрэгжиж байгаа. Би түрүүн хотын түвшинд түрүүн гишүүдэд танилцуулсан. Би бол дахиад нэг ийм байдлаар, ялангуяа энэ мэдээллийн техник хэрэгслээр мөрдөн байцаагч нарыг хангах асуудал бол аминд тулсан асуудал болчихоод л, дээрээс нь энэ нөгөө тусгай албаны тоног төхөөрөмжид их мөнгө хэрэгтэй байна гээд яриад байгаа юм. Үе шаттай шийдчихэж болох асуудал гэж бодож байна. 

Тэр хэрэг удаадаг, барьдаг явдал бол цэвэр байцаан шийтгэх хуулиар шийдчих, зохицуулдаг асуудал. Одоогийн Байцаан шийтгэх хуулинд хэргийг нэг өдрийн дотор ч болох нээ дуусгах бүх бололцоо нь байгаа. Прокурор шахаад, цагдаа нь сайн ажиллаад явчих юм бол энэ гишүүдийн ярьж байгаа хүндрэлийг даван туулчих бололцоо бий. Үүний тулд дахиад өгөө техник хэрэгсэлтэй ажиллах нөхцөлийн асуудал цаад талд нь байгаа юм. Энийг шийднэ л гэж бодож байгаа.

Байгаль орчны цагдаагийн тухайд би түрүүн ерөнхий орон тоо нэмэхгүй олон жил байна гэдгээ хэлсэн. Барсболдын үед энэ байгаль орчны байцаагч нарыг энэ цагдаагийн албан хаагч болгочихвол яадаг юм гэдэг нэг юм ярихаар нь тэгвэл наад ойн байцаагч, элдэв байгаль орчны байцаагч нар ерөөсөө цагдаагийн бүрэлдэхүүн рүү оруулчих л даа. Тэгээд хувцсаар хангачихъя. Тэгээд гол нь тэр байгаль хамгаалах юмтайгаа хөөцөлдөж л байдаг юм байгаа биз гэсэн юм ярьсан чинь нэг өгмөөр маягийн юм ярьж байгаад тэгээд сүүлд нь больчихсон л доо. Цэвэр шинээр байгаль орчныг цагдаа гаргана, тэгээд тэрийг байгаль хамгаалагчийн зэрэгцээгээр ажиллуулна гэхээр дахиад нэг мянга орчим орон тоо наад зах нь шаардагдаад байгаа юм. Ийм л байдалтай байгаа юм.

Н.Энхболд: -Баярлалаа. Хууль санаачлагчийн илтгэлтэй холбогдсон асуулт хариултын ажил дууслаа. Одоо төслүүдийн талаархи Хууль зүйн байнгын хорооны санал, дүгнэлтийг танилцуулъя. Сүхбаатар гишүүнийг индэрт урьж байна.

Ж.Сүхбаатар: -УИХ-ын дарга, эрхэм гишүүд ээ, 

Монгол Улсын Засгийн газраас 2010 оны 3 дугаар сарын 11-ний өдөр УИХ-д өргөн мэдүүлсэн Цагдаагийн байгууллагын тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан бусад хууль тогтоомжийн төслийг хэлэлцэх эсэх асуудлыг Хууль зүйн байнгын хороо 2010 оны 3 дугаар сарын 30-ны өдрийн хуралдаанаараа хэлэлцлээ.

Цагдаагийн байгууллагын тухай хууль 1993 оны 12 дугаар сарын 2-ны өдөр батлагдаж хүчин төгөлдөр болсноос хойш нийгмийн харилцааг зохицуулж байсан өнөөг хүртэл нь нэлээдгүй хугацаанд үүссэн эдийн засаг, нийгмийн харилцаанд бий болсон өөрчлөлтийг харгалзан үзэхийн зэрэгцээ, олон улсын туршлагыг өөрийн орны онцлогт нийцүүлэн цагдаагийн байгууллагын үйл ажиллагааг зохицуулж байгаа хууль тогтоомжийг харьцуулан дүгнэж, цагдаагийн байгууллагын бүтэц, удирдлага, үйл ажиллагааны эрх зүйн тогтолцоог улам боловсронгуй болгох зорилгоор төсөл санаачлагч Цагдаагийн байгууллагын тухай хуулийн шинэчилсэн найруулгын төслийг боловсруулсан байна.

Тус Байнгын хорооны хуралдаанаар дээрх асуудлыг хэлэлцэх үед УИХ-ын гишүүн Гончигдорж, Тэмүүжин, Сайханбилэг нар цагдаагийн албан хаагчдын гүйцэтгэх үүргийг нь тодорхой зааж өгч, тухайлсан чиг үүрэгт нь хамаарах эрх үүргийг зааглаж өгсний үндсэн дээр цагдаагийн байгууллагын бүтцийг бодлогын түвшинд хийх нь зүйтэй.

Мөн цагдаагийн байгууллагын боловсон хүчнийг бэлтгэх асуудалд төр анхаарлаа хандуулах. УИХ-ын гишүүн Сүхбаатар цагдаагийн байгууллагын хариуцлагын тогтолцоог бодитой, ялгамжтай болгохын тулд цагдаагийн албан хаагчийн гэм бурууг албаны болон хувийн гэж ангилах. Нийгмийн хэв журам, хамгаалах албаны удирдлага үйл ажиллагаанд орон нутгийн удирдлагын оролцоог нэмэгдүүлж, эрх үүрэг, хариуцлагыг төсөвт тодорхой тусгах. Мөн төсөлд тусгагдсан зарим нэр томъёог үндсэн хууль болон бусад хуульд хэрэглэсэн нэр томъёонд нийцүүлж жигдлэх. Түүнчлэн УИХ-ын гишүүн Лүндээжанцан уг төслийг хэлэлцэхдээ одоо хүчин төгөлдөр үйлчилж байгаа хуулийг хэлэлцэн батлагдах үед хөндөгдөж байсан саналуудыг судлан үзэх нь зүйтэй гэсэн саналуудыг тус тус гаргаж байсан бөгөөд хуралдаанд оролцсон гишүүд уг хуулийн төслийг хэлэлцэхтэй холбогдуулж Байнгын хорооноос ажлын хэсэг байгуулж ажиллуулах шаардлагатай гэж үзэж байсан болно.

Цагдаагийн байгууллагын тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан бусад хууль тогтоомжийн төслүүдийг Байнгын хорооны хуралдаанд оролцсон гишүүд санал нэгтэйгээр УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

УИХ-ын эрхэм гишүүд ээ,

Цагдаагийн байгууллагын тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан бусад хуулиудад нэмэлт, өөрчлөлт оруулах тухай хуулийн төслүүдийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Н.Энхболд: -Сүхбаатар гишүүнд баярлалаа. Байнгын хорооны санал, дүгнэлттэй холбогдуулаад асуулт тавих гишүүн байна уу?  Сайхансамбуу гишүүн санал юм байна. Тэмүүжин, Эрдэнэ хоёр гишүүнээр тасаллаа. Тэмүүжин гишүүн асууя. Байнгын хорооны санал, дүгнэлттэй холбогдуулаад.

Х.Тэмүүжин: -Уул нь Байнгын хорооны даргаас асуух ёстой байсан юм. Байнгын хорооны дарга алга байна л даа. Алга байгаа учраас одоо хэнээ асуух ёстой би мэдэхгүй байна. Байнгын хороон дээрээс ажлын хэсэг байгуулагдаад, хэлэлцэх эсэх асуудлыг чуулган руу орохоос өмнө Байнгын хороон дээр яригдсан асуудлуудаар концепцийн зөрүүтэй тодорхой саналууд гарч ирсэн учраас тэр асуудлуудыг яах юм бэ гээд нэг нэгдсэн байр суурьтай болчихоод, энэ асуудлыг ярья гэсэн юм. 

Байнгын хорооноос уул нь ажлын хэсэг байгуулагдаад, даргаар нь Бат-Эрдэнэ дарга өөрөө ажиллаж байгаа. Тэгээд ажлын хэсэг хуралдсангүй л дээ. Тэгээд нэгэнт ажлын хэсэг хуралдаагүй, Байнгын хорооны дарга өөрөө байдаггүй, тэгээд яг энэ асуудлыг яах юм. Уул нь хэлэлцэх эсэхийг чуулганаар шийдэхээс өмнө тодорхой асуудлуудыг нэгтгээд, ойлгомжтой болгоё гэж ярьсан боловч нэгэнт нэгдээгүй, ойлгомжтой болоогүй нөхцөлд яахыг би одоо мэдэхгүй байна. Энд бас хэн хариулт өгөх нь мэдэхгүй байна л даа.

Н.Энхболд: -Байнгын хорооны дарга Ерөнхий сайдтай хамт нэг уулзалт хийгээд байгаа юм. Би бас түрүүнээс хойш асуугаад байгаа юм. Ажлын хэсэг, за яахав ороод ирвэл би хариулъя. Уг нь бол хэлэлцэх эсэхийг ярьчихаад ажлын хэсэг байгуулаад л гол төлөв явдаг л даа. Тэгэхээр яахав ажлын хэсэг байгуулах санал сая санал, дүгнэлтэнд гарсан юм байна. Ажлын хэсгээ байгуулах нь зүйтэй. Энэ нь өөрөө их том асуудал. Үнэхээр одоо хуульчдын хувьд янз бүрийн байр суурьтай юм байдаг байх. Тэгээд хэлэлцэх эсэхээ шийдчихээд хэлэлцэх нь зүйтэй байх аа гэж бодож байна. 

Концепци буруу учраас буцаах тухай асуудал бол одоо хэлэлцэж эхлээгүй байхад ярихад хэцүү байх л даа. Гэхдээ шүүмжлэлийг ойлгож байна Тэмүүжин гишүүн ээ, би хэлье.  Эрдэнэ гишүүн асууя.

С.Эрдэнэ: -Би бас яг л Тэмүүжин гишүүнтэй адилхан л асуулт асуух гэж байсан. Дээр нь нэмээд ер нь цагдаагийн байгууллагын тухай хууль маань өөрөө их чухал хууль. Тэгээд нийгмийн их олон асуудалд хамаатай, нийгмийн дэг журам, нийгмийн амгалан тайван байдал, ер нь олон олон тулгамдсан асуудалтай холбоотой ийм л асуудлыг зохицуулах гэж байгаа хууль шүү дээ. Тэгэхээр энэ нэг ажлын хэсгийн асуудал дээр энэ асуудлыг саналын зөрүүтэй асуудлууд олон байна. Мөн Хууль зүйн байнгын хороон дээр хэлэлцэгдэх явцдаа ийм асуудал дээр чинь бас олон тооны саналууд гарч байсан. Тэгээд энэ асуудлуудыг нэгтгэх замаар энэ асуудлыг уг нь оруулж ирсэн бол нэлээн гайгүй хэлэлцэгдээд явах байсан болов уу л гэж бодож байна.

Тэгээд одоо Байнгын хороон дарга маань байдаггүй, ажлын хэсэг нь хуралдаагүй, ямар санал дүгнэлт яаж хэрхэн шийдвэрлэсэн, ямар нэг тодорхой шийдэл байхгүй, тэгээд ийм нөхцөлд энэ асуудлыг цааш нь яг яаж шийдэх явах нь ойлгомжгүй болчихоод байна л даа. 

Н.Энхболд: -Сайхансамбуу гишүүн асуулт юм уу, санал юм уу. Үг хэлэх юм уу. Тэгвэл ингэе. Асуулт асууж дууслаа. Одоо Байнгын хорооны санал, дүгнэлттэй холбогдуулаад үг хэлнэ. 3, 3 гишүүн дэгээрээ бол, 3 гишүүн дэмжсэн, 3 гишүүн эсрэг үг хэлэх ёстой. Сайхансамбуу, Тэмүүжин, Сүхбаатар, Баярсайхан, Раш гээд 6 гишүүн болж байна.

Ер нь ийм шүү дээ гишүүд ээ. Хэлэлцэх эсэхийг ярихаас өмнө ажлын хэсэг байгуулаад, ердөө нэг ерөнхийдөө нэг их яриад байдаггүй. Төсөл ямар байна, уншиж танилцаад гишүүд тэгээд олонхиороо хэлэлцэх үү, үгүй юу гээд ингээд л шийдээд явдаг дэгтэй л дээ. Тэгэхдээ яахав бид нар бас асуудлын ач холбогдол, гарч байгаа хууль тогтоомжийн цар хүрээ юмыг харгалзаад, зарим тохиолдолд хэлэлцэх эсэхийнхээ өмнө ч гэсэн бас нэг ярилцаад авдаг ийм бичигдээгүй гэх юм уу даа энэ дэг яваад ирсэн юм. Энийгээ хэдүүлээ нэг цэгцтэй болгож авах хэрэгтэй байна. Одоо бол яахав ямар ч байсан хэлэлцэх эсэхээ шийдчихээд, тэгээд яг анхны хэлэлцүүлэг дээрээ тэр зарчмын зөрүүтэй саналууд, концепцийн талаархи асуудлаа яриад явахад би нэг их буруудахгүй бөгөөд оройтохгүй болов уу гэж бодож байна.

Тэмүүжин гишүүн үг хэлье. Байнгын хорооны санал, дүгнэлттэй холбогдуулаад.

Х.Тэмүүжин: -Надад 4 чиглэлээр санал байна. Нэгдүгээрт нь, түрүүний асуултаар бас тодруулж асууж байсан тэр тохиролцооны чиглэлээр. Өнөөдрийн энд яригдаж байгаа асуудалтай холбогдуулаад гишүүдээс нэлээн хэдэн санаачлага гарч байгаа. Тэр нь бас зүй ёсны байж магадгүй. Цагдаагийн томилгоон дээр санхүүжилтэн дээр орон нутгийн оролцоог яаж нэмэгдүүлэх юм бэ гэдэг юмыг байнга яриад байгаа юм. Хэрвээ энэ хуулиар өөр зэрэгцээд дахиад нэг хууль гаргаад, хэв журам мөрдөх албыг нь тусад нь салгаж өгөхгүй бол одоо уул уурхай их мөнгөтэй гараад ирж байгаа Өмнөговь аймаг бол санхүүгийн хувьд цагдаа руу нөлөөлөх хангалттай бололцоотой болчихож байгаа юм. Дээр нь энэ санхүүгээ дагаад надад үйлчилж бай гээд томилгоо руу дайрч эхэлж байгаа байхгүй юу. Ийм нөхцөлд танай санхүүжилт бол хэв журмын энэ хэсэг рүү орж болно. Энэ хэсэг дээрээ орон нутгийн оролцоо байж болно. Харин энэ мөрдөх албан дээр танай санхүүжилт орохгүй гэдгийг тавьж өгөхгүй бол мөрдөн байцаах албанд нь төдөн юм өглөө, хэрэг бүртгэл рүү нь төдөн юм өглөө, энэний хариу гэж юм нэхэх гээд байгаа байхгүй юу.

Тэгэхээр энэ хуулиар тэр нэхэхгүй орон зайг нь хааж өгөх ёстой. Бүр мөрдөн байцаах, хэрэг бүртгэлтийн алба руу, эрүүгийн алба руу хандив тусламж өгдөгийг нь таслан зогсоох ёстой. Тэр бол гагцхүү Засгийн газрын хэмжээнд төсвөөс санхүүжинэ гэж хатуу зааж өгөхгүй бол өгснийг нь аваад байна гэдэг байдлаар ерөөсөө явж болохгүй цагдаагийн байгууллагын хувьд. Энэ зохицуулалт энэ тогтолцоондоо хийж өгөөч ээ. Техник бааз хангамж дээрээ энэ хоёр бүтцээ салгаж өгч байж суурь зарчмуудаа бэхжүүлж өгч байж, хоёр тусдаа хуулийг нь, концепцийг гаргаж байж шийдэхгүй бол хүссэн хүсээгүй хэдэн жилийн дараагаас уул уурхайтай хэсэг рүү чинь цагдаа руу их мөнгө урсана. Нөлөөлөл ихсэнэ. Орон нутгийн засаг захиргаанууд нь томилгоон дээр нь анхаарал тавьж эхэлнэ. Засгийн газар дээр хэрэлддэг болно. Мөдхөн Үндсэн хуулийн цэц дээр орон нутгийн эрх хэмжээ өөрөө удирдах ёс гэдэг нэрийн дор энэ юм руу чинь юм явна. Ийм нөхцөлд эхний энэ гацаа бид нар шийдэх ёстой юм байна гэж харж байгаа юм. 

Хоёрт нь, дотоод хяналт. 7 сарын 1 шиг цагдаа галт зэвсэг хэрэглэчихээд байгууллагаараа нуудаг, дотоод хяналт байхгүй ийм нөхцөлд энэ хуулиар бид нар хяналтынх нь системийг сайжруулах ёстой. Тэгэхгүй бол хувь хүн гэмт хэрэг нуухаар эрүүгийн хариуцлага хүлээдэг. Төрийн байгууллага гэмт хэрэг нуухаар юу ч хийдэггүй, хариуцлага тооцогддоггүй байж болохгүй шүү дээ. Мэдээлэл нь тушаалд заавартай гээд байгууллага дотроо хаагдмал байгаа нөхцөлд бид цаашаагаа эрүүл цагдаатай байж чадахгүй. Дотоод хяналтынх нь системийг яаж сайжруулах юм. Энэ дээр нэлээн том концепцийн зөрүү харагдаад байна гэж байгаа юм. 

Гуравдугаарт нь том шимтгэл. Хэв журам, мөрдөх алба хоёрыг салгаж байгаа бол хүссэн хүсээгүй мөрдөх алба чинь шүүхийн тойрог гэдэг систем рүүгээ явна. Одоо засаг захиргааны нутаг дэвсгэрийн нэгжээр шүүхийг байгуулдагаа болих хэрэгтэй. Тойргийн системээр байгуулаад ирэхээр хэв журам нь засаг захиргааныхаа хуваариар, мөрдөх алба нь шүүхийн тойргийнхоо хуваариар зохион байгуулагдана шүү дээ. Ийм хуваариа одооноос эхэлж халж шинэтгэлээ тооцохгүй юм бол дараа нь энэ хууль чинь, нэг өөрчлөгдсөн, дахиад өөрчлөгдөхгүй гээд том шинэтгэлээ боймлох нэг юм болох вий гэж болгоомжлоод байгаа юм.


Дөрөвдэх асуудал, түрүүн олон гишүүдээс гарч байна лээ. Төсөв орлого оруулдаг гэж. Цагдаатай холбоотой санхүүжилт, төсөвтэй холбоотой үүргийнх нь зохицуулалтыг шинэчилж өгөхгүй бол ний нуугүй хэлэхэд зөрчлөөр илэрсэн тэрэн дээр тавигдаж байгаа торгууль, тэр Нямдорж даргын санаачлаад одоо орж ирнэ гээд байгаа хохирол барагдуулах сан руугаа л ордог байх ёстой. Нэгдсэн төсөв рүү орж болохгүй. Хэн нэгэн даргын шатахууны мөнгө, цалингийн мөнгө рүү явж болохгүй. Энэ бол хохирсон хүмүүсийн хохирлыг барагдуулах, гэмт хэргээс урьдчилан сэргийлэх үйл ажиллагаа энэ хоёр руу зарцуулагддаг мөнгө байх ёстой. Тэрийг одоо энэ цагдаагийн хууль хийж байхдаа ч гэсэн бодолцоод, том өөрчлөлтөн дээрээ төсвийн зохицуулалтан дээр ийм хандлага гарах юм байна гэдгээр  түлхэх ёстой.


Ийм 4 чиглэлийн шинэтгэлээ энэ хуулиараа бас хавчуулж шийдэхгүй бол ард нь байгаа том юмнууд чинь явахгүй унана шүү. Тэгэхээр зүгээр энд тэндээс нь мэрээд байхаасаа илүүтэйгээр том дүр зургаа харчихаад, энэ том өөрчлөлт энэ энэ дээр нь асуудал явж байгаа гэдгээр бас тайлбарлаад, ойлголцоод, дэмжих юм бол би энэ хууль дээр 100 хувь санал нэг байна. Одоо шийдэх гэж байгаа олон асуудлаа шийдэх гэж орж ирсэн. Тэгэхдээ одоо шийдчихлээ гээд зогсчих юм бол цаана нь байгаа том өөрчлөлтийг зогсоочих гээд байгаа учраас би бас болгоомжилж байгаа юм. Тийм учраас эхлээд ойлголцооч ээ. Ажлын хэсгээ хуралдуулаач ээ. Хууль зүйн байнгын хороо энэ дээр бүр анхаарал тавиад, энэ бол том өөрчлөлтүүдийн эхний жижигхэн хэсэг учраас ийм ийм юм цаашаа явна гэдэг дээр төлөвлөгөө гаргаад ажиллаач ээ л гэж байгаа юм.


Н.Энхболд: -Баярлалаа. Тэмүүжин гишүүн зарчмын хувьд дэмжиж байгаа юм байна гэж бодлоо. Сүхбаатар гишүүн.


Ж.Сүхбаатар: -Би хэлэлцэх эсэх дээр Хууль зүйн байнгын хороон дээр дэмжсэн, тэгээд ажлын хэсэгт орсон байж байгаа. Тэгээд нэг зүйл л бас хармаар байгаа юм л даа. Ер нь зүгээр энэ нийгэмд бол нэг асуудал байна л даа. Хөгшин залуу гэж ярихаасаа илүүтэй аливаа ийм нөхцөл байдалд шинэ хуучны ялгаа гэж бас байгаа юм. Энэ Цагдаагийн байгууллагын тухай хууль орж ирээд энэ яг тэр шинэ цагийнхаа нөхцөл байдал, одоо энэ тавигдаад байгаа асуудалдаа хариулт өгч чадаагүй байгаа юм. Тийм учраас түрүүн Баярсайхан гишүүн бас реформын асуудал ярьсан байх. Жишээ нь одоо ингээд үзэхээр цагдаагийн байгууллагын үйл ажиллагаанд тавих хяналт гэж байгаа байхгүй юу. Өнөөдөр хүмүүс юу хүлээж байгаа юм бэ гэхээр иргэнээс хамааралтай, иргэндээ үйлчилдэг цагдааг үгүйлж байгаа юм. Тэгэхээр нөгөө иргэнд чинь ямар хяналт байгаа юм бэ, түрүүний тэр нэг асуудал бол орон нутгийн хурал бол тэр нийгмийн хэв журам сахиулах албаны удирдлага үйл ажиллагаанд оролцох тухай асуудал байгаа юм.


Нөгөө нэг асуудал бол энд хөндөгдсөн байгаа юм. Энд би их ачаалал өгч байгаа асуудлууд. Тодорхой нутаг дэвсгэр хариуцсан нийтлэг үүрэг бүхий цагдаагийн байгууллагын албан хаагч жил бүр 1-ээс доошгүй удаа оршин суугч буюу тэдгээрийн төлөөлөгчдийг гэмт хэрэг, зөрчлөөс урьдчилан сэргийлэх ажлын талаар тайлан тавина гэж байгаа юм. Тэгээд энэ яаж хэрэгжих юм. Энэ бол энэ хуулинд байхгүй. Зүй нь хамгийн чухал юм бол энэ байгаа юм. Урьдчилан сэргийлэх ажлын талаасаа гадна ерөөсөө тухайн нутаг дэвсгэрт байгаа иргэдийг гомдлоор тэр санал, өргөдөл гомдлоор чинь яаж ажиллав аа гэдэг тайлангаа тавих ёстой байхгүй юу. Жишээ нь энэ байхгүй юу. Энэ ингээд хэлэх гээд байгаа нь ийм хуучирсан хандлага бол энэ хуулинд үнэртээд байгаа юм. Энэ иргэний талаас …, иргэний цагдаа болно, сая Тэмүүжин эрүү иргэний гээд ингээд яриад байна. Явж явж ерөөсөө цагдаа чинь тэр иргэндээ хамааралтай болох тухай асуудал байгаа шүү дээ. Тэгээд энэ Цагдаагийн хуулинаас энэ харагдахгүй байгаа юм. Зүгээр яахав цагдаагийн албан хаагчдын маань нийгмийн баталгааг 3 тэрбумаар нэмэгдүүлж байна гэж байна. Сая одоо зарим гишүүд орон тоог нэмэх тухай ярьж байна.


Монгол шиг ийм том нутаг дэвсгэртэй юмтай хэрвээ ингээд ядуу ийм нийгэмд хөөцөлдөөд байх юм бол цагдаагийн орон тоо нэмэгдээд юмнууд шийдэгдэхгүй.  Сая Сайхансамбуу гишүүн их чухал зүйл хэлж байна. Бид техникжсэн, автоматжсан мэдээллийн шуурхай удирдлагатай, авсаархан тэр цагдаагийн тогтолцоог бас бодох ёстой шүү дээ цаашдаа. 3 тэрбум төгрөгөөр нийгмийн хангамж нэмэгдэж байгаа юм бол тэр хэмжээгээр дагаад энэ нийгэмдээ үйлчлэх үүргээ бас нэмэгдүүлэх ёстой шүү дээ. Одоо хүнсний хангамж гэж байна. Хүмүүс ярьдаг шүү дээ. Одоо энэ үдийн цайн дээр бас л яриад байна. Энэ хүнсний хангамжийг өгсөнд орвол хэдэн төгрөгийг нь өгчихсөн нь дээр юм биш үү. Бас л тэр хүнсний хангамжин дээр чинь хэдэн дарга, цэрэг нь нааш цаашаа болгосон гэдгээ бас л гомдол гаргана шүү дээ.


Ингээд үзэхээр энэ хуулиас ерөөсөө тийм ерөөсөө тэр нэг түшмэлдсэн, цагдаадсан сэтгэлгээ бол салахгүй байна. Дээр нь хэлэх гээд байгаа юм бол энэ цагдаагаас Нямдорж гуай хэлж байсан. Тэр Байнгын хорооны хурал дээр. Цагдаагаас баахан юм салгаад авсан гэж. Тэр цагдаагаас угаасаа энэ хүн төрөлхтний 200 жилийн түүхэнд цагдаа бол маш олон нийтлэг чиг үүрэг гүйцэтгэж яваад, энэ бүх захиргааны хяналт, захиргааны байгууллагыг чинь маш олон функц, дэг журам сахиулах ажил чинь энд цагдаад явж байгаад салсаар яваад нарийссаар яваад ерөөсөө иргэндээ очиж үйлчилдэг энэ бүтэц рүү л очиж байгаа байхгүй юу. Тэгэхээр тэр цагдаагийн байгууллагын тогтолцоо, үйл ажиллагаа нарийвчлагдах хөдөлмөрийн хуваарь нь тодорхой болох, тэр хэмжээгээр иргэддээ очих тэр юм чинь бол ерөөсөө буруу бишээ. 

Хамгийн гол нь мэргэжлийн тэр стандартын удирдлагыг хэрэгжүүлдэг гол юм цагдаагийн төв байгууллагадаа байх ёстой стандартын удирдлага. Жишээ нь одоо энэ хуулийн төсөлд бас байж байгаа юм л даа. Сонгон шалгаруулах цагдаагийн байгууллагын удирдах албан тушаалтанд тавигдах шаардлага сонгон шалгаруулах журмыг хууль зүйн дотоод хэргийн асуудал эрхэлсэн Засгийн газрын гишүүн батална гэж. Одоогийн энэ Төрийн албаны хууль тогтоомжтойгоо энэ чинь бас яаж уялдаж байгаа юм бэ гээд. Тэгээд түрүүн бас би Хууль зүйн байнгын хороонд хэлсэн. Наад зах нь хууль зүй боловсруулсан байж энэ хуулийн төсөлд хуулийн нэр томъёо бол хоёр, гурван янзаар бичигдэж байгаа юм. Нийгмийн хэв журмыг хамгаалах л гэнэ, нийгмийн хэв журмыг сахиулах л гэнэ. Хуулийн хэрэгжилтэнд хяналт тавих л гэнэ. Биелэлтэнд хяналт тавих гэж баймаар жишээ нь. Ингээд үзэхээр энэ цагдаагийн хууль энэ шинэчилсэн найруулга гэдэг бол энэ Их Хурлын бас том чухал ажлын нэг хэсгээ. Энэ дээр… (минут дуусав)

Н.Энхболд: -Хэлэлцэх эсэхийг дэмжсэн гэж ойлголоо. Сайхансамбуу гишүүн хэлье.

Ш.Сайхансамбуу: -Би энэ хуулийг хэлэлцэх нь зүйтэй гэж дэмжиж үг хэлж байгаа хүн байна. Түрүүн ярьж байсан юмаа үргэлжлүүлээд санал болгоод хэлчихэж болох байх гэж бодож байна. Би энэ цагдаагийн байгууллагын хуулийг нээрээ бараг Оюу толгойн гэрээнээс илүү өндөр ач холбогдолтой авч үзмээр санагдаад байгаа юм. Одоо энэ их зовлонтой. Энэ цагдаагийн байгууллага, тэгээд одоо энэ хуулийг бид нар үнэхээр их сайн хийж өгөөд, тэгээд энийг цагдаагийн байгууллагын үйл ажиллагааг нэг өндөр түвшинд болгоод өгчихвөл үнэхээр хэрэгтэй хууль. Тэгээд юу хэлэх гэж байна вэ гэвэл би энэ цагдаагийн байгууллагыг ард иргэддээ бол үйлчилгээний байгууллага, гэмт этгээдүүдэд болохоор хүчний байгууллага болж хувирдаг ийм байгууллага гэж би ингэж ойлгоод байгаа юм. Хоёр янзаар харьцдаг ийм харьцаа үүсгэдэг ийм байгууллагаа гэж ингэж үзэж байна.

Тийм учраас өндөр ач холбогдол өгөх гээд байна. Тийм учраас би энэ ганцхан одоо сая ажлын хэсэг байгуулагдана гэхээр 4 хуульч мэргэжлийн 4 хүн байна шүү дээ. Энэ хоёр хүн сууж байна. Нэг нь Бат-Эрдэнэ аварга, нэг нь Мөнх-Оргил одоо ингээд л болоо. Тэгээд одоо нэг улиг болсон гээд л хэдэн хуульчаа оруулна гээд. Өөр гишүүд нараа оруулаач ээ. Энэ чинь заавал одоо нэг хуулийн хүн сууж байх албатай ийм юу биш шүү дээ. Энэ чинь ажил амьдрал мэддэг, цагдаагийн байгууллагатай бас харьцаж байсан ийм улсуудыг оруулах хэрэгтэй шүү дээ. Ямар ингээд тэг гэх гэж байгаа биш. Энэ чинь амьдрал дээр ийм байдаг юмаа гэж хэлж өгөх ийм хүнээ оруулаач дээ.

Ер нь энэ ажлын хэсэг яаж байгуулагдаж байгаа нь мэдэгддэггүй, нэг мэдэхэд л бид хэд байгуулагдсан гээд ингээд явж байдаг. Энэ Байнгын хороонууд энэ ажлын хэсэг байгуулахдаа одоо энийг нэг анхаармаар байна. 

Дараагийн асуудал, би энэ цагдаагийн байгууллагын хуулийг хэлэлцэхдээ Төсвийн байнгын хороогоор хэлэлцмээр байна гэж бодож байна. Төсөвтэй холбоотой, энэ мөнгө төгрөг тусгах яах ёстой юм бэ гэж. Ганц Хууль зүйн байнгын хороо энийг ярьдаг ч асуудал биш. Эцсийн эцэст энэ гэмт хэрэгтэй одоо энэ нарийн зохион байгуулалтанд орж байгаа энэ хулгайч нартай тэмцэхийн тулд техникжүүлэхгүй бол энэ цагдаа, одоо нэг ийм хэдэн эксельтэй цагдаа бүтэхгүй ээ. Энийг одоо шинэчилсэн найруулга гэж энэ орж ирж байгаа үед нь шийдэж өгөөд, нэлээн том энэ цагдаагий чинь хүчирхэг болгож харуулмаар байна шүү дээ. 

Одоо манай хувийн нисдэг тэрэггүй ийм цагдаагүй ийм улс дэлхий дээр ганцхан Монгол Улс. Өвөрмонгол хүртэл хувийн нисдэг тэрэгтэй цагдаа нар байж байна шүү дээ. Тэгээд ийм алслагдсан нутагтай ийм орон нутаг, тэгээд энэ их малын хулгай гардаг, энэ их хүн амины хэрэг зохион байгуулалттай калибирддаг ийм улсуудаа тэгээд нисдэг тэргээр хүрэлцэж очихгүй бол өөр юугаар очих юм бэ энэ чинь. Нэг эксель унаад Завхан орно гэж байхгүй шүү дээ. Тэгээд энэ нисдэг тэргийг бол ганц цагдаад, би түрүүн хэллээ. Тэр эмнэлгийн байгууллагатай хамтарч ажиллуулъя. Ямар нэгэн асуудал болоход эмнэлэг, цагдаа хоёр очдог байя. Гал командаа одоо Завханд гал гарлаа гэхэд эндээс гал командтай явалтай биш ямар. 

Энийг одоо бид нар сайн, энэ хууль хэлэлцүүлэх явцад ярих нь зүйтэй юм байна гэж. Тэр нэг мөнгөний асуудал яриад байх юм. Энэ цагдаагийн байгууллага чинь өөрөө одоо энэ сахилгагүй жолооч нар, согтуу жолооч нар энэ торгуулийг өндөр болгож өгөөд, тэгээд энийг заавал цагдаа өөрөө шууд авч хэрэглэж болдоггүй юм бол төсвөөр нь дамжуулаад, цагдаагийн байгууллагын өөрөө УИХ-ын төсвийн нөхдүүдтэй яриад, манай цагдаагийн байгууллага улсын төсөвт ийм төгрөг оруулсан байна, энэнийхээ 40 хувь юм уу, 50 хувиар бид техник авъя. Энийг УИХ-аар оруулаад батлаад өгчихдөг  байж болдоггүй юм уу энэ чинь одоо. Болно шүү дээ. Герман улс өнөөдөр одоо өөрийнхөө үндэсний нийт орлогын 4-5 хувь нь сахилгагүй жолооч нарын торгуулиар төсвөө бүрдүүлж л байна шүү дээ. Буцаагаад тэрийгээ 40, 50 хувь нь цагдаагийнхаа байгууллагад техник аваад өгөөд, дор нь шинэ … аудигаар солиод өгчихөөд байна шүү дээ.

Н.Энхболд: -Баярлалаа. Байнгын хорооны санал, дүгнэлттэй холбогдуулж дэмжсэн 3 гишүүн үг хэллээ. Одоо эсрэг саналтай гишүүн байна уу? Байхгүй бол саналаа хураая. 

Цагдаагийн байгууллагын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналыг дэмжсэн томъёоллоор санал хураая. Гишүүд анхааралтай хандаарай. 

Санал хураалтанд 43 гишүүн орж, 39 гишүүн зөвшөөрч, 90.7 хувиар энэ хуулиудын төслийг хэлэлцэхээр боллоо. 

Тэгэхээр сая энэ бол үнэхээр том хуулиа, бас их чухал хууль. Тэгээд энэ хуулийг хэлэлцэх асуудалд ялангуяа Хууль зүйн байнгын хороо анхааралтай хандах хэрэгтэй байна. Ажлын хэсгийг өргөтгөх нь зүйтэй байх. Зөвхөн хуульчдаар биш, бас бусад гишүүдээс нэмж оруулаад, ажлын хэсгээ өргөтгөөд, тэгээд нухацтай сайн хэлэлцээд, Байнгын хорооноос оруулж ирэх нь зүйтэй. Гарч байгаа олон саналууд байна. Тэр зарчмын зөрүүтэй байна уу, концепцийн зөрүүтэй байна уу, бусад ямар санал байна бүгдийг нь үнэхээр тал талаас нь нарийн сайн хэлэлцэж байгаад бололцоотой хэмжээнд уртхан тогтвортой мөрдөгдөх. 

Тэгэхдээ шинэчилсэн, сайжирсан ийм хуулийн төсөл оруулж ирэх нь зүйтэй гэж үзэж байна. Ингээд энэ хуулиудын төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлье.

Д.Дэмбэрэл: -Дараагийнхаа асуудалд оръё.

Монгол мал үндэсний хөтөлбөр батлах тухай УИХ-ын тогтоолын төслийг хэлэлцэж эхэлье. Хууль санаачлагчийн илтгэлийг УИХ-ын гишүүн Батлан-Очир танилцуулна. Балдан-Очир гишүүнийг индэрт урьж байна.

Д.Балдан-Очир: -УИХ-ын дарга, эрхэм гишүүд ээ,

Монгол мал үндэсний хөтөлбөр батлах тухай УИХ-ын тогтоолын төслийг УИХ-ын гишүүн нэр бүхий 31 гишүүн санаачлан боловсруулж, УИХ-д өргөн мэдүүлсэн билээ. 

Мал аж ахуй нь монголчуудын үеийн үед уламжлагдан эрхэлж ирсэн салбар бөгөөд хүн амыг хүнсний бүтээгдэхүүнээр, үндэсний үйлдвэрийг түүхий эдээр хангадаг гол салбар гэдгийг та бүхэн мэдэж байгаа. Тус салбар 2008 оны байдлаар Монгол Улсын бодит эдийн засгийн салбарт ажиллагсдын 34.6 хувь нь ажиллаж, ДНБ-ний 18.8 хувийг хөдөө аж ахуйгаас, үүний 86.9 хувийг мал аж ахуйн салбараас тус тус үйлдвэрлэж байгаа юм. 

Мөн экспортын орлогын 10 хувийг уг салбараас оруулж байна. Гэвч сүүлийн жилүүдэд мал сүрэг өсч, 40 гаруй сая хүрсэн  хэдий ч бэлчээрийн даац хэтэрсэн, малын төрөл хоорондын харьцаа алдагдсан, малын чанар буурсан, малаас хүнд дамжин халдварладаг зарим өвчний тархаврын байдал өргөжин, хүн малын өвчлөл нэмэгдэх хандлагатай болсон, малын гоц халдварт өвчин шинээр болон дахин сэргэж байгаатай уялдан мал, мал аж ахуйн гаралтай түүхий эд бүтээгдэхүүнийг зах зээлд нийлүүлэх нөхцөл хязгаарлагдмал байгаа зэрэг шийдвэл зохих олон бэрхшээлтэй асуудал хуримтлагдсан байна.  

Түүнээс гадна монголын мал аж ахуйн малчид өрхийн зохион байгуулалтын хэлбэртэй, аж ахуйн хувьд тархай бутархай байгаагаас мал аж ахуйн үйлдвэрлэл нь бүхэлдээ бүтээмж буурсан, үр ашиг нь багассан, байгаль, цаг уурын эрсдэл даах болон зах зээлд өрсөлдөх чадвар нь суларсан байна. Бүхэлд нь дүгнэж үзвэл монголын мал аж ахуй хямралын байдалд орсон гэх бүрэн үндэслэлтэй байгаа юм.

Хүн амын мах, сүүний хэрэгцээг дотоодын үйлдвэрлэлээр бүрэн хангаж байгаа хэдий ч үйлдвэрийн аргаар боловсруулж бэлтгэсэн махны хэмжээ нийт үйлдвэрлэсэн махны дүнд дөнгөж 7 хувь, нийт үйлдвэрлэсэн сүү боловсруулсан сүүний хувь хэмжээ дөнгөж 4 хувь байгаа нь туйлын чамлалттай үзүүлэлт байна.

Мал аж ахуйн салбарыг хөгжүүлэх талаар төр, засгаас бодлогын баримт бичгийг олныг гаргасан боловч түүний хэрэгжилт өнөөгийн шаардлагын түвшинд хүрэхгүй байгаагаас тус салбарын цаашдын тогтвортой хөгжлийг хангахын тулд иж бүрэн цогц арга хэмжээг оновчтой авч хэрэгжүүлэх нь Монгол мал үндэсний хөтөлбөрийг боловсруулж хэрэгжүүлэх үндэслэл шаардлага болж байна. 

Хөтөлбөрийн төсөл нь мал аж ахуйн салбарын өнөөгийн байдал, хөтөлбөрийг боловсруулах үндэслэл, шаардлага, зорилго, тэргүүлэх чиглэл, зорилт үйл ажиллагаа, хэрэгжүүлэх хугацаа, хүрэх үр дүн, тэдгээрийн шалгуур, удирдлага, зохион байгуулалт, хөтөлбөрийн санхүүжилт, хяналт шинжилгээ гэсэн 9 бүлэгтэй, хөтөлбөрийн зорилгыг 5 тэргүүлэх чиглэлд хамруулж, 84 үйл ажиллагааг хэрэгжүүлэхээр төсөлд тусгалаа.

Хөтөлбөрийн тэргүүлэх үйл ажиллагааны 5 чиглэл нь нэгдүгээрт, мал аж ахуйг төрөөс онцгой анхаарч, тус салбарын эрх зүй, эдийн засаг, бүтэц зохион байгуулалтын нэн таатай орчинг бүрдүүлж, тогтвортой хөгжлийг хангах. Сайн засаглалыг мал аж ахуйн салбарт бий болгох.  Хоёрт, малын үржил, ажил үйлчилгээг нийгмийн эрэлт хэрэгцээнд нийцүүлэн боловсронгуй болгож, ашигт шимийн гарц, чанарыг сайжруулах, биологийн төгс чанартай бүтээгдэхүүн түүхий эд үйлдвэрлэж, зах зээлд өрсөлдөх чадварыг нэмэгдүүлэх. Гуравдугаарт, мал эмнэлгийн ажил үйлчилгээг олон улсын жишигт хүргэж, монгол малын эрүүл мэндийг баталгаажуулах замаар нийгмийн эрүүл мэндийг хамгаалах. Дөрөвт, уур амьсгал, байгаль, экологийн өөрчлөлтөд дасан зохицсон мал аж ахуйн үйлдвэрлэлийг хөгжүүлэх, эрсдэл даах чадавхитай мал аж ахуйг хөгжүүлэх, тавд, мал, малын гаралтай түүхий эд бүтээгдэхүүний зорилтот зах зээлийг хөгжүүлэх, бэлтгэл, борлуулалтын оновчтой сүлжээг бий болгож, эдийн засгийн урамшуулал олгох замаар аж ахуйн эргэлтийг хурдасгах гэсэн тэргүүлэх 5 чиглэлийн хүрээнд энэхүү хөтөлбөрийг хэрэгжүүлэх юм.

Хөтөлбөрийн нэгдүгээр чиглэлийн хүрээнд шинээр 2 хууль, стратеги төлөвлөгөө, дэд хөтөлбөрүүдийг шинээр боловсруулахаас гадна одоогийн мөрдөж байгаа 6 хуульд нэмэлт, өөрчлөлт оруулахаар тусгаж байна. Хоёрдугаар чиглэлийн хүрээнд, бэлчээрийн монгол малыг тухайн орон нутагт зохицсон ашиг шимийн чиглэлээр цөм сүргийн малаар сайжруулж, ашиглагдаагүй нөөцийг илрүүлэх, үржил селекцийн ажлыг зорилтот зах зээлийн эрэлт хэрэгцээнд нийцүүлж явуулах, сүргийн бүтэц болон малын төрөл хоорондын харьцааг зохистой хэмжээнд байлгах, био технологийг хөгжүүлэх, малын үржүүлэг, малыг бүртгэлжүүлэх, мэдээллийн санг сум, аймгийн түвшинд бий болгож мэдээллээр хангах зэрэг үйл ажиллагааг хэрэгжүүлэхээр төлөвлөж байгаа.

Гуравдугаар чиглэлийн хүрээнд, Монгол Улс малын гоц халдварт, халдварт өвчнөөр тайван, тус улсын баруун бүс нутаг шүлхийгээр тайван, вакцин хэрэглээгүй статусыг баталгаажуулах, мал сүргийг урьдчилан сэргийлэх арга хэмжээнд бүрэн хамруулж, үр дүнг сайжруулах, шинээр болон дахин сэргэж байгаа хил дамжин халдварладаг малын гоц халдварт өвчний эрсдлийг бууруулах, мал эмнэлгийн орон нутгийн нэгжийг бий болгон, лабораториудыг орчин үеийн өндөр мэдрэмж бүхий оношлогоо шинжилгээний тоног төхөөрөмжөөр хангах, бүтээгдэхүүний экспорт, импортын аюулгүй байдлыг хангах зэрэг үйл ажиллагааг хэрэгжүүлэхээр төлөвлөж байна.

Дөрөвдүгээр чиглэлийн хүрээнд, бэлчээрийн нэгдсэн тогтолцоог бий болгож, нийт бэлчээр нутгийн 10-аас доошгүй хувийг отрын бүс нутаг, нөөц бэлчээр болон бүс нутаг, орон нутгийн түвшинд тэжээлийн үйлдвэр, бага оврын цех байгуулах. Аймаг, сум бүрт өвс тэжээлийн тодорхой нөөц бүрдүүлэх, бэлчээрийг усжуулах бүхий л арга хэлбэрийг төрөөс урамшуулах, малын даатгалын тогтолцоог боловсронгуй болгох зэрэг үйл ажиллагааг хэрэгжүүлэхээр төлөвлөгөөнд тусгасан.

Тавдугаар чиглэлийн хүрээнд, мал малын гаралтай түүхий эд бүтээгдэхүүний бэлтгэлийн стандартыг боловсронгуй болгох, сум бүрт мал мах бэлтгэлийн анхан шатны тордолт хийх цех байгуулах, мал мах бэлтгэл технологийн тээвэр бүхий борлуулалтын нэгдсэн сүлжээг бий болгох, түүхий эд бэлтгэлийн уялдаатай үнийн урамшууллын тогтолцоог бий болгох. Түүхий эдийг худалдаалах биржийн сүлжээг бий болгох зэрэг үйл ажиллагааг хэрэгжүүлэхээр төсөлд тусгасан байгаа.

Монгол мал үндэсний хөтөлбөрийг хэрэгжүүлэх, хөдөлмөр зохион байгуулалтын арга, аж ахуйн хэлбэр нь түүнчлэн мал аж ахуйн үйлдвэрлэлийг төрөөс хөрөнгө оруулалт, зээл татвар болон үнийн урамшууллаар дэмжих үндэсний шижим нь малчдын сайн дурын үндсэн дээр байгуулагдсан хоршоо байхаар тус хөтөлбөрт авч үзсэн болно.

Хөтөлбөрийг 2010-2021 он хүртэл 2 үе шаттайгаар хэрэгжүүлэхээр төлөвлөсөн байна. Хөтөлбөрийн санхүүжилтэд нийтдээ 1.4 их наяд төгрөг шаардагдахаар тооцоо гарч байгаа. Энэ хөтөлбөрийг хэрэгжүүлсний үр дүнд малчид нь орлого арвинтай, хөдөлмөр хөрөнгөө хоршсон мал аж ахуйн хүнд хүчир олон ажлыг хамтран гүйцэтгэдэг, байгаль, цаг уурын болон зах зээлийн эрсдлийг даах чадамжтай, гадаад, дотоодын зах зээлд өрсөлдөх чадвар бүхий улс орны эдийн засагт томоохон хувь нэмэр оруулдаг, даяаршлын эрин үед монгол түмний өнө эртний түүхт нүүдлийн иргэншлийн соёлыг өөртөө хадгалсан орчин үеийн техник технологи нэвтэрсэн хөгжингүй салбар болно гэж төсөөлж байгаа юм.

УИХ-ын дарга, эрхэм гишүүд ээ,

Монгол мал үндэсний хөтөлбөр батлах тухай УИХ-ын тогтоолын төслийг хэлэлцэн шийдэж өгөхийг хүсье. 

Анхаарал тавьсан та бүхэнд баярлалаа.

Д.Дэмбэрэл: -Балдан-Очир гишүүнд баярлалаа. Төсөл санаачлагчийн илтгэлтэй холбогдуулаад асуух асуулттай гишүүд Бат-Үүл гишүүнээр тасаллаа. Оюунхорол гишүүн асуултаа асууя. Гишүүд санал хураалттай шүү. Энэ асуудлыг өнөөдөр дуусгана.

Д.Оюунхорол: -Баярлалаа, би энэ хуулийг ерөнхийд нь зарчмын хувьд энэ хөтөлбөрийг дэмжиж байгаа юм. Гэхдээ мал эмнэлэг, үржил зэрэг олон төрлийн мал аж ахуйн үйлчилгээг өөртөө төвлөрүүлж байгаа үзэл баримтлалынх нь хувьд бас жаахан эргэлзэж байгаа юм бол байгаа. Энэ хэр үндэслэлтэй юм бэ гэж би асуугаад байгаа юм. Тэгээд энэ хуулийн үзэл баримтлалын 4.1.2.1 дээр мал эмнэлэг үржлийн ажил үйлчилгээг мэргэжлийн удирдлагаар хангах, зохицуулах, хяналт тавих гэсэн 3 үндсэн чиг үүргийг төр мэдэлдээ авна гээд ингээд оруулж ирээд байгаа юм. Ийм нөхцөлд мал эмнэлгийн үржлийн алба ингэж явж байгаа нөхцөлд хувийн мал эмнэлгүүдийн үйл ажиллагаа үндсэндээ ингээд дампуурах юм байна. Бид бол бас сүүлийн 10-аад жил энэ тогтолцоог бий болгох гэж мал аж ахуйн салбарыг бас эрүүл, зах зээлийн зарчимд тогтолцоогоор явуулах гэж байснаа гэнэт дахиад төрийн мэдэлд аваад ингээд явах нь, нэгдүгээрт, нэлээн их орон тоо, нэлээд их төсөв хөрөнгө мөнгө шаардсан ийм ажил болно гэдэг талаас нь болгоомжилж байгаа юм.

Тийм учраас хувийн мал эмнэлгүүдээ дэмжээд, санхүүжилтийнх нь хувьд одоо тарилга, тэр янз бүрийн үйлчилгээ үзүүлэх үед нь төрөөс дэмжлэг үзүүлээд, санхүүжилтийнх нь хувьд дэмждэг ийм боломжийг бий болгочихож болдоггүй юм уу. Энэ хувийн мал эмнэлгүүдийг өнөөдөр үйл ажиллагаа явуулдаггүй гэж хэлэх ямар ч боломж байхгүй. Төрөөс энэ хувийн мал эмнэлгүүдийн үйл ажиллагааг дэмждэггүй орхичихсон ийм бодлого байгаа учраас энийгээ энэ монгол мал хөтөлбөртөө оруулаад, дэмжээд явбал яасан юм бэ гэсэн ийм байр суурьтай байгаа юм. Яг энэ бол зөвхөн нэг заалтан дээр. 4.1.2.1 дээр ийм асуудлыг анхаарч болдоггүй юм уу гэсэн ийм саналыг тавьж байгаа юм.

Ер нь малын эмч нарын мэргэжлийн хүнээр сольж болох ийм ажлыг тэнд хийж болж байгаа юм л даа. Жишээлбэл сумын Засаг даргын тамгын газар хөдөө аж ахуй хариуцсан мэргэжилтэн байж байгаа. Малын эмчээс өөр мэргэжлийн хүн байвал түүнийгээ малын эмчээр солиод, ер нь малын эмч, үржлийн ажлын чиглэлээр хосолсон мэргэжлийн хүн бэлтгээд ажиллуулж болох тийм тогтолцоог бий болгож болж байгаа юм. Одоогийн байгаа мэргэжилтнийг бас давтан сургах, хамруулах, мэргэшүүлэх ийм ажлуудыг ер нь хийх шаардлагатай гэсэн ийм бодолтой байдаг. Тэгэхээр энэ чиглэл дээр арай л нэг жаахан юм бодогдож ороогүй юм болов уу даа гэсэн ийм л ойлголттой байгаад байгаа л даа.

Д.Дэмбэрэл: -Баярлалаа. Саналууд нэлээн байх шиг байна. Балдан-Очир гишүүн асуултанд хариулж болно.

Д.Балдан-Очир: -Тэгэхээр энэ асуудал энэ сумдад мал эмнэлэг үржлийн үйлчилгээг мэргэжлийн удирдлагаар хангах, зохицуулах, төрийн хяналт үүргийг орон нутагт хэрэгжүүлэх тийм чиг үүрэг бүхий төрийн үйлчилгээний энэ албыг бий болгоё гэсэн энэ санал бас дэмжлэг, эсэргүүцэл их олон юмтай тулж, үндсэндээ хагас жилийн хугацаанд энэ Монгол Улсын мал аж ахуйн салбарын эрдэмтэн, судлаачид, малын эмч нар, зоотехникүүд, Монгол Улсын 21 аймгийн энэ гол мэргэжлийн улсуудтай олон удаа зөвлөлдсөн юм. Тэгээд эцэстээ бол сумдад энэ мал эмнэлэг үржлийн ажил үйлчилгээг мэргэжлийн удирдлагаар хангах ийм мал эмнэлэг, үржлийн төрийн үйлчилгээний анхан шатны нэгж байх нь үнэхээр тун оновчтой байна.

Учир юу вэ гэхээр Монгол улсын 336 сум үндсэн хэрэгтээ энэ засаг захиргааны энэ 336 сум нэгжид байгаа энэ ард түмэн бол үндсэндээ ганцхан мал аж ахуйн нуруун дээр амь амьдрал, амьжиргаагаа авч явдаг. Ингээд сүүлийн 20 жил мал эмнэлгийн албыг хувьчилж, өгссөн, уруудсан, ололт амжилт, алдаа оноо байсан боловч угаасаа монгол төрийн бодлогыг тэр мал аж ахуйн үйлдвэрлэл явагддаг сумын орон зайд төрийн ямар нэгэн тийм зохицуулах үүрэг бүхий, хяналт тавих үүрэг бүхий ийм нэгж байхгүйгээс мал аж ахуй өнөөдөр ийм уналтын байдал, одоо үндсэндээ мал аж ахуйн салбар хямралын байдалд хүрсэн гэсэн, малын чанар муудсан гэсэн ийм дүгнэлтэнд хүрсэн юм байгаа юм.

Тэгэхээр энэ мал эмнэлэг үржлийн энэ төрийн үйлчилгээний энэ алба нь нөгөө хувьчлагдсан хоршоо шиг малыг малчны хотонд нь очоод, нөгөө угаалга, тарилга хийгээд, үзлэг үйлчилгээ хийгээд явдаг тийм төрийн нэгж биш, гагцхүү тэр хувьчлагдсан мал эмнэлэг, үржлийн хоршоод хуулийн дагуу тэр малыг эрүүлжүүлэх ажил чанартай хийгдэж байна уу, үгүй юу. Хугацаа хэтэрсэн эм, тариа туулгаар малчин түмэн олныг аргалаад байна уу, үгүй юу. 

Нөгөө малын үржил селекцийн ажил шинжлэх ухааны үндэстэй, технологийн дагуу явагдаад байна уу, үгүй юу гэдгийг хянаж байх, төрийн бодлогыг орон нутагт өөрөөр хэлбэл мал аж ахуйн үйлдвэрлэлийг зохицуулж байх тийм чиг үүрэг бүхий нэгж бол үнэхээр үгүйлэгдээд байна. Хуучин бол нэгдэл байгуулагдаж, 50-иад оны сүүлээс, 90 он хүртэлх хугацаанд энэ мал аж ахуйн үйлдвэрлэлийг тэр сум, нэгдлийн захиргаа гэдэг хэсэг нь үнэхээр энэ мал аж ахуйн үйлдвэрлэлийн удирдлага, менежмент, зохицуулалт, хяналт бүх зүйлийг ингэж хийж явж байсан энэ одоо үүрэг функц бүхий нэгж алга болж, орон зай нь өнөөдрийг хүртэл хоосон байсан учраас энэ нэгжийг байгуулах нь зүйтэй юмаа гэсэн энэ саналыг эрдэмтэн мэргэд, манай Хүнс, хөдөө аж ахуй, хөнгөн үйлдвэрийн яамны салбарын мэргэжилтэн, төрийн бодлого тодорхойлдог бүхий л хүмүүсүүд энэ нэгжийг байгуулах нь зүйтэй гэдэг тал дээр илүү байсан юм.

Түүнчлэн олон улсын экспертүүд, ялангуяа Дэлхийн банкнаас мал аж ахуйн салбарт хийсэн экспертүүдийн судалгаа, дүн шинжилгээнээс үзэхэд танай Монгол Улсын эдийн засгийн чинь гол бааз болсон энэ мал аж ахуйн үйлдвэрлэл бол Улаанбаатар, аймагт явагддаггүй, орон нутагт явагддаг. Тэр засаглал бол байхгүй юм байна шүү дээ. Танай энэ том аж ахуйд чинь. Ерөөсөө дор бол хөлгүй юм байна шүү дээ. 

Д.Дэмбэрэл: -Болно байх аа, өөрөө голдуу санал хэлсэн. Балдан-Очир гишүүн дөрөв, таван минут хариулахдаа ер нь та хоёрын асуулт, хариулт нэг их оновчгүй л яваад байна шүү дээ. Оюунхорол тодруулъя.

Д.Оюунхорол: -Би Сангийн сайдаас бас асуумаар байна. Энэ мал эмнэлэг, үржлийн алба орон нутагт байгуулагдахаар хэдэн орон тоотой, хичнээн төгрөгний төсвийн хөрөнгө мөнгө гарна гэдгийг Сангийн яамтай ажлын хэсэг ярьсан юм бэ? Тийм тооцоо судалгаа байна уу, үгүй юу гэж. Тэгээд өнөөдөр ойлгохдоо хөдөө аж ахуй хариуцсан мэргэжилтэн энэ ажлыг хариуцаад хийж явах боломжтой, нөгөө талаас гэвэл хөдөө орон нутагт байгаа мал эмнэлгийн албадтай бид өнөөдөр хувийн мал эмнэлгийн секторынхонд хөрөнгө оруулалт хийгээд, мөнгө төгрөгний хувьд үйл ажиллагаагий нь дэмжсэн ийм бодлого явуулбал илүү зохимжтой байна. Засаг даргынх нь Тамгын газар дээр нэг ийм бүтэц, орон тоо бий болгоод, зуун ямаанд жаран ухна гэдэг шиг нөгөө олон дарга нарынхаа орон тоог, нөгөө л нэг ажил хийхэд садаа болдог төрийн нэг ийм чөдөр тушаа болсон хүмүүсийн орон тоог нэмэх ийм боломжийг бий болгочих гээд байгаа юм. 

Тийм учраас энэ 4.1.2.1 гэдэг заалтан дээр эргэж харах зайлшгүй шаардлага байна гэж.

Д.Дэмбэрэл: -Ойлголоо. Хэлэлцэж байгаа асуудалтай холбогдуулаад ажлын хэсэг гарсан юм байна. Бадамжунай сайд ирсэн байна. Түүнээс гадна Баянмөнх Хүнс, хөдөө аж ахуй, хөнгөн үйлдвэрийн бодлогын хэрэгжилтийг зохицуулах газрын дарга бас оролцож байна. 

Баярцогт сайдад хандсан асуудал гарах шиг боллоо. Гишүүд бол хууль санаачлагчаас бас асуух ёстой шүү. Ер нь гишүүд бол энэ санал хураалттай учраас санал хураах үед бэлэн орж ирье. Энэ хөтөлбөрийн тооцооны талаар Оюунхорол гишүүн асуулт тавиад байна. Баярцогт сайд, ажлын хэсэг тохиролцсон уу, үгүй юу. Балдан-Очир маш товчхон хариулъя. Эхлээд Балдан-Очир, хууль санаачлагч.

Д.Балдан-Очир: -Бид тооцоо судалгааг нэлээн үндэслэлтэй хийсэн. Ер нь бол Монголын мал аж ахуйн өнөөдрийн энэ хямралтай байдлыг зогсоож, хөл дээр нь зогсооход хөрөнгө төсөв төрөөс зайлшгүй юм гэдгийг би ганцхан олон улсын л одоо энэ практик жишгээс ойлгосон. Монголтой ижил төстэй мал аж ахуй бас ийм голлосон, хуучин социалист системд байж байгаад зах зээлд орсон Болгар, Унгар, Чех, Румын зэрэг баруун европын мал аж ахуй давамгайлж хөгжсөн улс орнуудын судалгааг үзэхэд ер нь бол улсынхаа нэгдсэн төсвийн 4-8 хувийг мал аж ахуйгаа дэмжих, шууд хөрөнгө оруулалт хийх, мал аж ахуйн гаралтай түүхий эдийг урамшуулж, хүн амаа аюулгүй хүнсээр хангах, үндэснийхээ үйлдвэрүүдийг түүхий эдээр хангах ийм ерөөсөө аль ч улс оронд төсвөөс тэтгэж явдаг ийм жам ёстой, ийм практиктай юм билээ. 

Өнөөдрийн түвшинд монголын төрөөс мал аж ахуйн салбарт Монгол Улсын төсвөөс өгч байгаа, санхүүжилт өгч байгаа энэ хөрөнгө бол Монгол Улсын төсвийн 1 хувьд хүрдэггүй юм байна лээ. Тийм учраас Дэлхийн банкнаас хийсэн судалгаа дүгнэлтэнд та нар энэ том аж ахуй, энэ ажлын байр бий болгодог, энэ хүнсний аюулгүй байдлыг хамгаалдаг энэ аж ахуйгаа та нар чинь социализмаас их дор болгож унагачихсан юм байна шүү. Тийм учраас ядаж та нар одоо нэг, хоёр, гурав, дөрвөн хувь хүртэл төсвийнхөө дүнтэй тэнцэх хэмжээгээр төрөөс шууд хөрөнгө оруулалтаар дэмжих, үнийн механизм, зах зээлээ урамшууллын механизмаар дамжуулж, энэ уламжлалт аж ахуйгаа сэргээх нь үнэхээр одоо чухал шүү дээ гэсэн ийм зөвлөмжийг өгч байсан.

Д.Дэмбэрэл: -Баярцогт сайд. Тооцооны талаас нь асуугаад байгаа. 

С.Баярцогт: -Оюунхорол гишүүний асуултанд хариулъя. Энэ хууль санаачлах эрхийнхээ хүрээнд гишүүд санаачилсан. Тэгээд Сангийн яаман дээр энэ тоог нягталж ярилцаагүй. Энэ хөтөлбөрийн УИХ-аас гарах тогтоолын 2.3 дээр нь тодорхой тоог оруулсан байгаа. Тэгээд бид нар ийм л зүйлийг хэлмээр байгаа юм. Бид нар маш олон хөтөлбөр дотор ДНБ-ний төсвийн орлогын, төсвийн зарлагын хувиар хувилсан тооцоонууд одоо бол барьж чадахгүй байгаа юм. Тэр бол хийсвэр тоо болоод байгаа. 

Тийм учраас яг хэлэлцүүлгийн үед энэ асуудлаа ярих хэрэгтэй нэгд. Хоёрдугаарт нь, бүхэл бүтэн мал эмнэлгийн системийг бий болгоод ажиллуулах энэ арга хэмжээ маань социализмын үед бүх мал төрийн өмч байсан. Тэр нөхцөлд хэрэгжүүлж байсан систем. Одоо бол бүх мал хувийн өмч байгаа. Мэдээжийн хэрэг төрийн оролцоо энэ дээр байх ёстой. Тэгэхдээ ямар хэлбэрээр байх ёстой вэ гэдгийг нь бодож тооцох ёстой. Тэгэхгүй ингээд ДНБ-ний юм уу эсвэл төсвийн зарлагын юм уу, орлогын тодорхой хувиар заагдаад, энэ тогтоол батлагдчихвал төсвийн хэлэлцэх болгон дээр сууриар нь ороод ирнэ. Одоо бид нар энэ Боловсролын хууль, Шинжлэх ухааны хуулин дээр байгаа заалтуудыг гүйцээж хэрэгжүүлж чаддаггүй. Бодит амьдралаас хэтэрхий тасарсан ийм зүйл болж хувирдаг юм.

Тийм учраас энийг Сангийн яамтай ч юм уу, эсвэл Засгийн газрын түвшинд ажлын хэсэг бол яг тоогий нь тохирч яриагүй гэдгийг хэлмээр байна.

Д.Дэмбэрэл: -Баярлалаа. Бадамжунай сайд нэмье.

Т.Бадамжунай: -Сая Оюунхорол гишүүн хичнээн төгрөгний зардал гарах юм бэ гэж гол нь асуулаа. Ач холбогдол, үр нөлөө зайлшгүй ийм орон зайг нөхөх шаардлага, ийм төрийг хувьтай нь холбосон байхгүй болсон орон зайг бий болгох тухай хууль санаачлагч Балдан-Очир гишүүн нэлээн тодорхой ярьчихлаа. Тийм учраас би тоогий нь хэлье. 

Урсгал зардалдаа буюу цалин пүнлүү юмандаа 6 тэрбум төгрөг. Тоног төхөөрөмж, орон байр гээд нэмэгдэл, ажлын бусад шаардлагуудыг хангая, 100 хувь хангаж ажиллуулъя гэвэл 17 орчим тэрбум төгрөгний хэрэгтэй гэсэн дүнгээрээ 23 орчим тэрбум төгрөгний шаардлага байгаа. Ер нь бол бид энэ төсвийн нийт 3 хувийг энэ чиглэл рүү хандуулна гэсэн хувийг бол харьцангуй их бага хувиа гэж бодож байгаа. Яагаад вэ гэвэл ДНБ-нд бий болгож байгаа үүрэг роль гэж тухайн салбарын хувьтай нь харьцуулбал энэ бол өчүүхэн хувь байгаа юм. Орон нутгийн 20 аймгийн ДНБ-ний доод тал нь 60, дээд тал нь 90 хувь нь хөдөө аж ахуйгаас бүтэж байгаа. Улсын хэмжээний 50 орчим хувь, энэнээс нэг 3-хан хувь гэдэг асуудал бол тооны хувьд өндөр бишээ гэж ажлын хэсгийн ярьсан юмаа гэдгийг хэлэх гэсэн юм.

Д.Дэмбэрэл: -Баярлалаа. Даваасүрэн гишүүн асуултаа тавья.

Ц.Даваасүрэн: -Би хууль санаачлагчийн хувьд нэг зүйл тодруулах гээд байсан. Сая Сангийн сайдын хариулт их сонин болгоод хаячихлаа л даа. Бид нар одоо тэгээд энийг хэлэлцэхэд аягүй түвэгтэй болчихлоо шүү дээ. УИХ-ын гишүүн санаачилсан байна уу, Ерөнхийлөгч санаачилсан байна уу, Засгийн газар санаачилбал та нар тооцоо хийдэг байж болохгүй шүү дээ. Тэгээд энэ чинь тооцоогүй ороод ирэхээр арын нэг жагсаалт байгаад байгаа юм л даа. 12 онд тийм үр дүнд хүрнэ, ийм үр дүнд хүрнэ, бүх малын 85 хувийг нь ингэнэ гээд. Тэгэхээр сая зөвхөн энэ сумдад байх салбарын бүтцийн гээд тэгэхэд 16 тэрбум төгрөг гэчихэж байна шүү дээ тиймээ.

Ингээд бодоод үзэхээр урсгал зардал бол жилдээ 6 гээд. Энэ жил бүр 12 онд хүрэх үр дүнд ярихын тулд би 11, 12 онд хэд хэдэн төгрөг тавигдах юм. Тэгээд малчдын талаар төрөөс баримтлах бодлогын баримт бичиг гаргахдаа бид нар төсвийн орлогын 1 хувийг энэ хөтөлбөрт зарцуулж байна гэж заачихсан. Гэтэл Сангийн сайд маань энэ бол бүтэхгүй ээ, энэ хуулийн заалт байна уу би биелүүлэхгүй гэж байна шүү дээ. Олон хууль дээр байгаа би биелүүлэхгүй гээд байна шүү дээ. Тэгэхээр хуулиа биелүүлдэггүй улсуудыг ер нь яах юм бэ цаашдаа. Хууль байж л байг гээд л ингээд сууж байгаа улсуудыг чинь одоо яах юм бэ. Тэгвэл бид нар энд юм батлаад ямар ч хэрэг алга байна шүү дээ. 

Тэгээд энийг хэлэлцэхэд ч их утгагүй болгоод хаячихлаа шүү дээ. Одоо тэгээд яах юм бэ. Баахан мөнгөн дүнтэй, тоотой, тэгээд худлаа юм яриад байлтай биш. Ингээд харахад бол асар их мөнгө шаардах нь тодорхой байна. 10, 11, 12 он гээд тодорхой үр дүн тавьчихсан. Тэгээд би гол асуух гээд байсан юм болохоор 10 оныг бид нар төсвийн орлогын 10 хувь хүрээгүй байх, 8, 9 хувь бол 1 хувь арай хүрээгүй, хүрчихсэн байгаа, дөхсөн байгаа. 11, 12 онд яг энийг хэрэгжүүлнэ гэвэл мөнгө нь байх уу, хүрэх үү, үгүй юу гээд тэгээд энэ дээр ер нь тэгээд хэлэлцүүлгийн явцад жаахан хариуцлага тавьж өгөхгүй бол бас л нэг нөгөө олон гарсан хөтөлбөрүүдийн хэрэгждэггүй цаасан баримтуудын нэг болчих гээд байна гэдэг дээр би эргэлзэхгүй болчихлоо л доо. Яагаад гэвэл энэ чинь ямар ч тооцоо судалгаагүй болоод хувирчихлаа шүү дээ.

Д.Дэмбэрэл: -Тэр тооцоогоо дахин сайн хийх нь зүйтэй. Баярцогт сайд хэлэлцүүлгийн явцын дунд тооцоогоо дахин хийе гэж ойлголцох уу. Баярцогт сайд.  

С.Баярцогт: -Даваасүрэн гишүүн бол ерөнхийдөө санал хэллээ гэж би ойлголоо. Тэгэхээр Сангийн яам бол бүх баримталж байгаа хууль ингээд орж ирэхэд тооцоогий нь хийж өгөх үүрэггүй юм. Ерөнхийлөгч, УИХ-ын гишүүд, Засгийн газар бол хууль санаачлах эрхтэй 3 субъект байгаа. Тэр субъектууд бол энэ хуулиа санаачлахдаа өөрсдөө тооцоо судалгаагаа хийж оруулж ирэх ёстой. Засгийн газраас заавал санал авах ёстой. Тэр хэмжээнд л бид нар саналыг нь өгч байгаа. Одоо ингээд хэлэлцэх эсэхийг нь шийдчихээд, за одоо хэлэлцэх юм байна, заавал ч үгүй энэ дээр тооцоо судалгаагий нь нарийн нягтлах ёстой гэх юм бол УИХ дээр ажлын хэсэг гарах байх. Тэр ажлын хэсгийн хүрээнд Сангийн яамны хүмүүсийг оролцуулаад хийе гэх юм бол хийнэ. Тийм л зарчмаар явна шүү дээ.  

Тэрнээс би хууль санаачилж байгаа хүн болгоны тооцоо судалгаагий нь Сангийн яам хийж оруулна гэсэн тийм хуулийн зохицуулалтын Дэгийн тухай хууль бол байхгүй ээ.

Д.Дэмбэрэл: -Даваасүрэн гишүүн нэмээд тодруулъя.

Ц.Даваасүрэн: -Энэ чинь хуулийн төсөл санаачлахад сарын хугацаанд яамдаас санал Засгийн газраас санал авна гээд байгаа чинь энэ тооцоо судалгаагий чинь яриад байгаа юм. Тэрнээс Их Хурал дээр ирээд тооцоо судалгаа хийгээд байдаг байж болохгүй шүү дээ. Тоо бодоод суугаад байж болохгүй шүү дээ. Тэгэхээр энэ гишүүдийн өргөн барьж байгаа төслийн тоо нь үндэстэй юм уу,  үгүй юм уу? Эдийн засгийн чадавхи төсөв санхүүгийн хувьд боломжтой юм уу, бололцоогүй юм уу? Тэрийг нь тэгвэл хэлээд оруул л даа. Дүгнэлт гаргаад оруулж ир л дээ. Тэгэхгүй тэгээд бүх ачаагий нь УИХ руу чихээд, ер нь болохгүй, бүтэхгүй бүх юмыг УИХ руу чихээд, тэгээд сүүлдээ бүр уриалан дуудуулаад одоо ингээд гадныхан болохоор энэ нэг 76 янз бүрийн нэр хоч өгөөд, та хэд болохоор нэг сайхан цагаан гартай улсууд. Тэгээд байж болохгүй шүү дээ. Тэгээд энэ тооцоог тэгээд одоо Засгийн газар хийхгүй, санаачилсан УИХ-ын гишүүн нь хий гэж байгаа юм уу?

Энэ чинь тооцоо хийсэн л байна шүү дээ. Тэгээд энэ тооцоо нь үнэн юм уу, худлаа юм уу гэдгийг та нараас сонсохгүй хэнээс сонсох юм бэ тэгээд. Энд чинь бүр…(минут дуусав)

Д.Дэмбэрэл: -Балдан-Очир гишүүн нэмж хариулъя.

Д.Балдан-Очир: -Би нэмж хариулт өгье. Тэгэхээр Засгийн газраас албан ёсоор саналыг нь авсан. Монгол мал үндэсний хөтөлбөрийг албан ёсоор хуулийн дагуу хүргүүлж, холбогдох яамдуудаас саналыг нь аваад эцэст нь Засгийн газрын хуралдаанаар хэлэлцээд, Монгол мал үндэсний хөтөлбөрийг зарчмын хувьд үндсэнд нь ер нь бүрэн дэмжсэн. Зарим нэг зүйлийг тодруулахыг заасан байсан. Тийм учраас энд бол яг одоо Монгол Улсын Их Хурлын гишүүд бүрэн эрхийнхээ дагуу хууль санаачлаад, УИХ-даа өргөн бариад, түүнийгээ намын бүлэг болон Байнгын хороодоор хэлэлцэх эсэхээ хэлэлцээд ингээд явж байгаа нь яг процессынхоо дагуу явж байгаа. 

Тийм учраас дараа нь хэлэлцэх эсэхээ шийдсэнийхээ дараа энэ тооцоонуудыг еще тодотгох, нарийсгах юм байдал бол тэр хэлэлцэх шатан дээрээ энэ бол бүрэн нээлттэй байгаа гэж хэлмээр байна. Засгийн газар бол албан ёсоор энэ Монгол мал үндэсний хөтөлбөрийн ач холбогдлыг өндөр үнэлж, энийг дэмжиж байгааг албан ёсоор бичгээр болон амаар илэрхийлсэн гэж хэлэх гэсэн юм.

Д.Дэмбэрэл: -За зүйтэй. Засгийн газар хэлэлцээд саналаа өгнө гэдэг бол цаана нь тооцоогоо харсан байж таарна. Ганхуяг гишүүн.

Д.Ганхуяг: -Баярлалаа. Хөтөлбөртэй байх, алсын хараатай байх гэдэг дээр хүн болгон санал нэг байгаа байх аа. Ер нь бол хэрэгжиж байгаа, хэрэгжээд ирсэн асуудлуудыг нэгтгээд, энэ мэдээллийг нэгтгээд боловсруулчихна гэдэг бол бас нэг чухал асуудал болов уу гэж ингэж ойлгож байна. Тэгээд би нэг төсөл санаачлагчаас хоёр, гурван асуулт асууя.

Нэгдүгээрт, энэ социализмын үед эрхэлж байсан мал аж ахуйгаа унагаачихсан юм байна гэсэн дүгнэлт гээд яригдах шиг боллоо. Тэгээд би энийг бол үр дүнгийн нийгэм болов уу гэж ингэж ойлгоод байгаа юм. Энэ 10 ч билүү, 20 жилийн хугацаанд мал бараг 2 дахин өсчих шиг боллоо. Тэгээд үр дүн бол ийм л байх ёстой. Харин жижиг зах зээлтэй учраас гадагшаа мал аж ахуйн гаралтай бүтээгдэхүүн түүхий эдээ нэмүү өртөг шингээгээд ч юм уу эсвэл олон оронд худалдан авагчийн өрсөлдөөн бий болгоод гаргаж чадахгүй байгаагаас ийм асуудал төрж байгаа болов уу гэж ингэж ойлгож байна. Тэгэхээр энэ үр дүнг юу гэж ойлгож байна вэ гэж нэгдүгээрт асуумаар байна.

Хоёрт нь, энэ зах зээлийн хувьд бараг орон. Эцсийн эцэст малчдын орлогыг нэмэгдүүлэхэд тэдний үйлдвэрлэж байгаа бүтээгдэхүүн, тэгээд тэрийг боловсруулсан түүхий эд, энэ бүхний үнэ цэнийг нэмэгдүүлэхэд оршино л доо. Тэгээд энэ хөтөлбөрийг хэрэгжүүлэх хугацаанд ямар төрлийн түүхий эд, эсвэл боловсруулсан бүтээгдэхүүн, ямар ямар оронд, ямар ямар хэмжээгээр гарах боломж байгаа юм, худалдааны ерөнхий хэлэлцээр болоод эдийн засгийн хамтын ажиллагаа, түншлэлийн хэлэлцээр энэ бүхний хүрээнд ийм ийм ажил хийнэ, ингэж гадаад зах зээлийг нэмэгдүүлнэ гэсэн зүйл нэг их сайн харагдахгүй байна. Энэ талаас нь уг нь бол дэмжих нь зүйтэй байгаа юм л даа.

Тэгээд хамгийн фермерный аж ахуй мал аж ахуй дээр хамгийн дэлхийд суурилж сайн хөгжиж байгаа бол жишээ нь Шинэ Зеланд хонины ноос, хонины мах, Австрали үхрийн мах гээд ингээд байж байна. Тэгээд тэдгээр орнуудын яг амьдрал дээр хэрэгжүүлсэн туршлагаас аль хэр тусгасан юм бэ? Ер нь ингээд харж байхад яг төрийн зүгээс явж байгаа зүйлийг дундуур нь орохдоо биш цааш нь зорилтыг нь хэрэгжүүлэх, энэ үнэ цэнэд хүргэх энэ талаасаа жаахан еще анхаарах шаардлагатай байсан биш үү гэж ингэж асуумаар байна. Тэр Монгол малын хөгжлийн тухай хууль гээд ер нь ямар үзэл баримтлалтай, ямар хууль байх юм болоо гэдгийг асуух гэсэн юм. 

Дараагийн асуудал нь бол Засгийн газар энийг дэмжсэн юм байна. Дэмжинэ гэдэг бол улсын төсвийн тэр 3 хувьтай тэнцэх орлогыг хуваарилна гэдгийг дэмжиж байна гэж ингэж ойлгохгүй бол бас маргалдаад байна. Нэгэнт дэмжсэн юм чинь энэнтэй холбоотой ямар нэгэн зүйл хэлээгүй байна л даа. Тэгээд гадаадын зах зээл, өөрөөр хэлбэл түүхий эд, түүхий эдийн үнийг дотоодод, гадаадын зах зээлд тогтвортой байлгах энэ бодлого нь байхгүй үед үнэгүй эмчлээд өгнө, эсвэл өвс тэжээл аваад өгнө гээд баахан мөнгө яриад, тэгээд хүмүүсийн ажил хийхэд садаа болох хандлага гаргахгүй байхад бас их анхаарах шаардлагатай байгаа юм.

Тэр нэгж байгуулна гээд байна. Тэр үржлийн, эмчилгээний талын. Энэ бол яг энэ амьдрал дээр мал аж ахуйгаа, фермийн аж ахуйгаа хөгжүүлсэн оронд ямар байдалтай байна, энийг харьцуулж судалсан зүйл байна уу гэж ингэж асуух байна. Газартай холбоотой асуудал дээр одоо бол зөвхөн дээр үед тариаланчид…(минут дуусав)

Д.Дэмбэрэл: -Ганхуяг гишүүн нэмээд асуучихъя.

Д.Ганхуяг: -Газартай холбоотой харилцаанд ер нь дээр үед малчид тариаланчид хоёрын хооронд зөрчилдөөн үүсдэг байсан бол одоо дундуур нь фермерийн аж ахуй орсон байна лээ. Тусмаа энэ хотын ойролцоох, энэ алтан гурвалжин гэж ярьдаг. Энэ хэсэгт бол ийм байдалтай болсон байна лээ. Яг өнөөдрийн хуулиар бол уг нь зохицуулчих бүрэн боломж байгаа юм. Тариалангийн бүс, фермерийн бүс, яг бэлчээрийн мал аж ахуйн бүс гээд ингээд үзчихмээр байна л даа. Тэгэхээр энэ талаас ямар судалгаа дүгнэлт хийсэн бэ. Энэ асуудлыг хэрхэн шийдвэрлэх гэж байна вэ гэж ингэж асуух гэсэн юм. Баярлалаа.

Д.Дэмбэрэл: -Балдан-Очир гишүүн.

Д.Балдан-Очир: -Тэр мал 43 сая, 44 сая хүрсэн нь өсөлт, малын тоон өсөлт мөн л дөө. Энийг бол үгүйсгэж болохгүй. Миний түрүүний нөгөө тэр судалгаа хийсэн улсуудын, ер нь бол гадны эрдэмтэд бол монгол малыг их судалдаг болсон байна лээ мал аж ахуйг. Тэгээд тэрэн дээр бол ерөнхийдөө энэ монголын мал аж ахуйн үйлдвэрлэлийг эрхэлж байгаа тэр иж бүрэн тогтолцоо нь бол тэр нь задраад уначихсан ийм байна гэж хэлээд байгаа юм. Тэгээд би энийг залгуулаад юу гэж хэлэх гээд байна вэ гэхээр өнгөрсөн жил манай Их Хурлын хэсэг гишүүд Австрали, Энэтхэг, Хятадын мал аж ахуйн үйл ажиллагаатай танилцаад, Австралийн бүр тэр хонины ферм, хонины аж ахуйтай малчин айлд очсон л доо. Тэгээд тэнд манай Ганбямба гишүүн, Сэдванчиг гишүүн бид 3 явсан юм. Тэгээд яг хонио хяргаад, ноосоо яг хүлээж аваад прессэлж байхад нь таарсан юм. 

Тэгээд тэр брокер ирчихсэн. Тэгсэн ерөөсөө л тэр 70, 80 оны үед яг малчид, нөгөө худалдаа бэлтгэлийнхээ хоршоонд хонио хяргачихаад, … ноосоо авчирч хоршоондоо өгөхдөө нэг ийм сеткен дээр хог шороогий нь сэгсэрч байгаад л, хонины ноосыг уртын ноос, ахрын ноос, нөгөө тархай бутархайгаар нь ангилаад л, манайх чинь харин тийм цахилгаан пресстэй байсан юм Монголд. Монголын хөдөө аж ахуйн худалдаа бэлтгэлийн хоршоо. Тэднийх бүр тэр 70, 80 оны үед манайд байсан тэр нөгөө модон прессэнд нөгөө хонины чинь ноосыг хийж байгаад ингээд л резвагаар татаж ингэж чангалж байгаад, яг л таараар ороож байгаад л төмөр утсаар бүслээд л, тэгээд ярлик нь болохоор нэг ийм алгын чинээ дөрвөлжин панеран дээр хортой харандаагаар Австрали улсын Сидней мужийн тийм фермержоны хонины уртын ноос, микро урт өнгө нь тийм гээд биччихсэн. Ингээд байсан чинь бол бид энэ авах гээхийн ухаанаар л бас хандах байсан юм байна лээ. Өөрсөддөө байсан тэр юмнууд.

Тэгэхээр ерөөсөө л энэ гадна дотныхон зөвлөж байгаа, барьж байгаа, хөдөө гадаа энэ амьдралаараа, мал аж ахуйд амьдралаа өнгөрөөж байгаа энэ түмэн олонтойгоо уулзахад энэ гадны тэр бидний үзсэн юм хоёр бол нийлээд л байгаа юм. Тийм учраас энэ монгол мал хөтөлбөрт тусгагдаад байгаа тэр 5 үндсэн тэргүүлэх чиглэлийн юм бол үндсэндээ бас ихээхэн хэсгийг нь нөгөө хуучин бид нар хийгээд сурчихсан юмнуудаа сэргээх л юм ярих гээд байгаа юм даа. Би тэгж л хэлэх гэсэн юм. Энэ агуулгаараа бол тогтолцооныхоо хувьд мал аж ахуйн үйлдвэрлэл, удирдлага, менежмент, тогтолцоо, түүхий эд бэлтгэлийн бүх юм нь задарч унасныг л би тэгж хэлсэн юм. Харин монголын мал өссөнийг би үгүйсгээгүй ээ. 

Тэгэхээр хөтөлбөр одоо амжилттай хэрэгжээд эхэлсний дараа ямар ямар улс орнуудад малын ямар гол нэр төрлийн түүхий эдийг нийлүүлэх тийм чигийг барьж байнаа гэж. Тэгэхээр ерөөсөө хөтөлбөр маань юу гэж зорьсон бэ гэхээр эрүүл малаас эрүүл аюулгүй хүнсний түүхий эд, бусад мал аж ахуйн гаралтай түүхий эдийг тэр дэлхийн мал амьтны эрүүл мэндийн байгууллагын олон улсын хэмжээнд тавиад байдаг шаардлага стандартын түвшинд л одоо бэлтгэчих юм. Яг ингээд энэ бэлдээд бэлэн болсон түүхий эдийг одоо энэ УИХ-д Засгийн газраас өргөн барьсан, мал аж ахуйн гаралтай…(минут дуусав)

Д.Дэмбэрэл: -Болсон байх аа. За Балдан-Очир товчхон хариулъя.

Д.Балдан-Очир: -Түүхий эдийн биржийн яг тогтолцоогоо дамжаад ингээд тэр бирж бол чөлөөтэй, зах зээл бол чөлөөт өрсөлдөөн байна. Бирж дээр одоо тэр дотоодын үйлдвэрлэгч, гадны дасаж сурсан монгол түүхий эдийг авдаг, тэр байгууллагуудыг ингээд өрсөлдөөд авах юм. Энэ нь тэгээд л чөлөөт өрсөлдөөн, чөлөөт худалдааны зарчмыг л барьж байгаа л даа.

Д.Дэмбэрэл: -Сүхбаатар дүүргийн 31 дүгээр сургуулийн төгсөх ангийн сурагчид УИХ-ын чуулганы ажиллагаатай танилцаж байна. Эдгээр сурагчдад сурлагын өндөр амжилт хүсье. Хаврын шалгалтаа амжилттай өгөхийг ерөөл дэвшүүлье. Ганбямба гишүүн.

Н.Ганбямба: -Баярлалаа. Хамгийн гол нь сая Сангийн сайдыг дуудмаар байх юм. Сангийн сайдын асуултнаас би энэ хөтөлбөр хэрэгжих боломжгүй байна гэсэн ойлголт авчихаад сууж байна. Хамгийн гол нь иймэрхүү гишүүдийн санаачилсан хуулинд бид нарын тооцоо хамаагүй. Засгийн газрын өргөн барьсан хуулинд санхүүжилт өгнө гэсэн иймэрхүү утгатай, ийм логиктой хариулт өгчихөөр бүр унтарчихаад байна л даа. Нөгөө ойн усны сав газрын хууль маань хэрэгжихгүй байгаагийн утга учрыг сая ойлголоо. Ерөнхийдөө Засгийн газарт пад байхгүй гэсэн нэг иймэрхүү санаа гараад ирэх чинь юу вэ? 

Уг нь бол нөгөө хуулийг хэрэгжүүлэх субъект маань энэ гүйцэтгэх засаглал байдаг шүү дээ. Үндсэн хуулинд бол уг нь тэгж заасан байдаг. Тэгээд Сангийн сайдаас асуумаар юм их байх юм. Тэр хооронд Хүнс, хөдөө аж ахуйн сайдаас лавлаж байхад хөтөлбөр дотор сайхан заалтууд бий. Эдийн засгийн механизм бий болгоод, тухайлбал 1 кг махаа мах боловсруулах үйлдвэрт өгөхөд нь 300-гаар хийсэн тооцоо байна, 500 төгрөгөөр хийх тооцоо байж байгаа юм. Тэгэхээр энэ мах боловсруулах үйлдвэрүүд маань бэлэн болох уу. Энэ өөрөөр хэлэх юм бол энэ монгол мал хөтөлбөр батлагдаад гарахаар хэрэгжих боломж нь хангагдах уу? Бэлтгэл ажил нь болох уу гэж асуух гээд байгаа юм. 

Нэг ёсондоо эцсийн эцэст нөгөө мал аж ахуйн түүхий эдийн үнийг бууруулахгүй байх, болж өгвөл эрэлттэй болгох, эрэлттэй болгох талын юм л уг нь бодох нь одоо төрийн бодлого болно шүү дээ. Өнөөдөр хамгийн хямдарчихаад байгаа мал аж ахуйн түүхий эдийг эдийн засгийн эргэлтэнд оруулах, мал, мах, сүү, сааль, түүхий эдийг эдийн засгийн эргэлтэнд оруулах нь л одоо бас нэг гол зорилго нь. Энэ чинь 5 тэргүүлэх чиглэлтэй явж байгаа шүү дээ. Мал эмнэлэг, үржлийн ажил, эрх зүйн орчинг сайжруулах, маркетингийн хэсэгт бол эдийн засгийн механизмуудыг боловсронгуй болгох гээд ийм гайгүй бодлого гарлаа гэсэн чинь харин сая Сангийн сайд маань энэ бол Засгийн газарт пад байхгүй ээ, гишүүд санаачлаад юм гаргаж л байдаг юм. Нийтдээ 420 гаруй бодлого хөтөлбөр баталсан байна шүү УИХ. 99 хувь нь хэрэгжээгүй явж байгаа юм билээ. 420 гаруй бодлого хөтөлбөр батлагдсан. Тэгээд тэрний яагаад хэрэгждэггүйгийн учрыг сая Сангийн сайдын амнаас сонслоо л доо. 

Ерөөсөө тэр бусад субъектууд өргөн барьчих юм бол бид нарт хамаа байхгүй. Мөнгө төгрөг бол ерөөсөө Засгийн газар шийддэг асуудлыг огт шийдэхгүй гэж байна шүү дээ. Тэгэхээр Сангийн сайд маань ингээд хэлж байхад бид нар маань монгол мал хөтөлбөртөө ихээхэн итгэл тавьчихаад, ер нь хөдөө аж ахуйд нэг том реформ хийж байна гэж бодоод байсан чинь бүх юман дээр ус асгачихлаа л даа. Тэгээд Сангийн сайд маань орж ирэхгүй нь шиг байна. Ямар ч байсан энэ санхүүжилт л хамгийн чухал. Хэрэгжих эсэх нь зөвхөн санхүүжилтээс шалтгаална. Энийг Засгийн газрын гишүүд төлөөлөөд хариулах боломж юу байна. Хамгийн гол юм бол бид нар санхүүжилтэн дээр л байгаа юм. Энэ тооцоог үнэхээр хүлээж авах юм бол энэ хөтөлбөр батлагдаад хэрэгжинэ. 

Д.Дэмбэрэл: -Өглөө бас л 2 сайд орж ирээд л, 2 өөр юм энэ цагдаагийн хууль дээр яриад, тэр хүмүүсүүдийг ингээд, бидний гайхаш төрүүлээд байсан. Энэ Засгийн газрын гишүүн Бадамжунай сайд нь ажлын хэсэгт оролцоод, энэ асуудлыг боловсруулаад, Засгийн газраараа хэлэлцүүлээд, дэмжүүлээд ороод ирсэн байхад одоо энэ 2 сайдын үг зөрөөд л. Засгийн газар энэ юмаа жаахан сайдууд амаа нэгдэж орж ирж байя. Тэгээд УИХ дээр орж ирээд л, 2 талаас нь яриад л, өөр өөр юм яриад л, энэ чинь Засгийн газрын хариуцлагын асуудал шүү. Та нар энийгээ жаахан ам үгээ нэгтгэж байя нөхдүүд. Бадамжунай сайд хариулъя.

Т.Бадамжунай: -Асуултанд хариулъя. Тэгэхээр эдийн засгийн тооцоо бол мал эмнэлэг үржлийн төрийн үйлчилгээний албаны зардал гээд ажлын хэсгээс гаргасан бүр 12 хүснэгт бүхий том тооцоо бол байгаа л даа.  Түрүүн Сангийн сайд маань тулгамдсан байх аа гэж би бодож байна. Энэ асуудлыг Засгийн газар дээр ярихдаа нийт зардал төсөв, орон тоо, ач холбогдол, ач холбогдолгүй гэдэг талаас нь хүртэл ярьж байна. Тэгээд тогтсон. Боловсруулах үйлдвэрийн талаар сая Ганбямба гишүүн асууж байна. Тэгэхээр Засгийн газраас энэ монгол мал хөтөлбөрийн хүрээнд байгаа, ер нь Засгийн газрын мөрийн хөтөлбөрийн хүрээнд байгаа асуудал бол малын гаралтай түүхий эд, бүтээгдэхүүнийг үйлдвэрлэлийн аргаар эцсийн бүтээгдэхүүн болгож, дотоод болон гадаад зах дээр нийлүүлж, түүхий эдийн болон хөдөө аж ахуйн гаралтай бүтээгдэхүүний үнэгүйдлийг арилгах гэсэн зорилгын дотор олон чиглэлийн ажил явагдаж байгаа. 

Тэрэн дотроо бид нар энэ малыг эргэлтэнд оруулах хамгийн гол үйлдвэр бол мах, махан бүтээгдэхүүнийг боловсруулах үйлдвэр юм гэдэг хөтөлбөрийг хийж дуусгасан. Энэ чиглэлийн санхүүгийн эх үүсвэрийг шийдэхээр нэлээд ажил урагшаа явж байгаа. Тийм учраас бэлтгэл ажлууд хангагдаж байгаа гэж ойлгож болно. Тэр урамшууллын чиглэлийн бусад механизмын чиглэлүүдийн талаар бид Их Хурлын тогтоолын хэмжээнд, Засгийн газрын тогтоолын хэмжээнд дүрэм журам бол байгаа. Хуулийн хэмжээнд бид мал аж ахуй, хөгжлийн тухай хуулийн төсөл боловсруулагдаж шийдэхэд энэ агуулгууд дотор нь шингэж орох юм. Түрүүн бас энэ хуулийн талаар нэг гишүүн асуусан. Агуулга нь бол энэ дотор бас байж байгаа гэж хариулах байна. 

Д.Дэмбэрэл: -Баярлалаа. Бат-Эрдэнэ гишүүн асуултаа тавья.

Б.Бат-Эрдэнэ: -Баярлалаа. Ер нь манай Их Хурал 2 том, ялангуяа хөдөө аж ахуй, тэр дундаа мал аж ахуйн талаар 2 том бодлогын хөтөлбөр батлах гэж байна. Энэ нь бол монгол мал хөтөлбөр. Энэ хөтөлбөрийг баталж гаргахыг бүрэн дэмжиж байгаа. Тэгэхээр энэ төсөл санаачлагчаас би асуумаар байгаа юм. Ер нь энэ малчдын талаар төрөөс баримтлах бодлого ч тэр, энэ монгол мал хөтөлбөрт бол ерөөсөө яваад байгаа нэг санаа бол зөвхөн мал, малын гаралтай тэр бүтээгдэхүүнтэй холбоотой асуудлыг л яриад байгаа юм. Уг нь бол ерөөсөө монгол үндэстний, монгол улс орны тусгаар тогтнол, үндэстэн орших уу, эс орших уу гэдэгтэй холбоотой асуудал бол энэ малчин түмэнтэй, малчидтай бүр их холбоотой ийм асуудал байгаа юм. Тийм учраас  одоо монголын малчид бол ерөөсөө л малчдын үйлдвэрлэсэн бүтээгдэхүүн бол хүн амыг хүнсний хэрэгцээг хангадаг, үйлдвэрлэлийг түүхий эдээр хангадаг л гэж ингэж явцуу хүрээнд ойлгоод байна гэж би бодоод байгаа юм.

Тийм учраас энэ малчид руугаа хандсан энэ бодлогоо их анхаармаар байна. Монголын малчид бол хэдэн зуун мянганы турш монгол хүнийг бэлтгэдэг, монгол хүнээр хүн хийх ухааныг бий болгосон ийм гайхамшигтай хүмүүс шүү дээ. Тийм учраас энэ талаас нь анхаарч үзмээр байгаа юм. Энэ малчдын талаар тодорхой бодлого байхгүй, өрөөсгөлөөр хандаж байгаатай холбоотой л өнөөдөр нийгэмд бий болж байгаа олон сөрөг үйл явдлууд үүнийг дагалдаад гарч байна гэж ингэж ойлгогдож байгаа юм л даа. Тийм учраас төсөл санаачлагчаас асуухад, үнэхээр одоо энэ мал аж ахуй руугаа хандсан, малчид руугаа хандсан энэ бодлого чинь одоо дутагдаад ирэх юм бол ер нь Монгол Улс оронд, төсөвт ямар хэмжээний ачаалал ирэх вэ, энэ нийгмийн амьдралд ямар хэмжээний хүндрэл бий болох вэ энэ талаар маш товчхон бөгөөд тодорхой над нэг хариулт хэлж өгмөөр байна.

Энэ Монгол мал хөтөлбөртөө бид нарын гол барих юм бол малчдын бүтээж байгаа тэр бүтээгдэхүүнийг зах зээлд хүргэхтэй холбоотой юмыг л их онцгой анхаармаар байгаа юм. Одоо малчдын гаргаж байгаа түүхий эд, бүтээгдэхүүн бол нэгдүгээрт, хүнсний хамгийн найдвартай ийм аюулгүй бүтээгдэхүүн байх хэрэгтэй байна. Тэгэхийн тулд бид нар одоо энэ газар нутаг, байгаль орчны тэр хор хөнөөлгүй энэ байдал талд нь бид анхаармаар байгаа юм. Үнэхээр одоо хөдөөгийн малчин түмэн мал хоёрыг бол шахаж байгаа юм бол энэ уул уурхай. Ялангуяа одоо энэ хариуцлагагүй, хамгийн хоцрогдсон, хуучин энэ хортой химийн бодис хэрэглэдэг, хоцрогдсон техник технологи ашиглаж байгаа энэ уул уурхай чинь бол үнэхээр Монголын мал, малчин хоёрыг одоо ер нь байх орших нөхцөлгүй болтол шахаж байгаа ийм зүйл шүү дээ.

Тэгээд УИХ одоо энэ усны эх ундаргыг хамгаалах, ойн сан бүхий газрыг хамгаалах ийм хууль батлаад, энэ хууль өнөөдөр хэрэгжилт туйлын дор явж байгаа зөвхөн нэг жишээ хэлэхэд. Үүнтэй холбоотойгоор ер нь төсөл санаачлагчийн зүгээс энэ зөвхөн нэг өрөөсгөлөөр биш нэлээн ийм цогц байдлаар нь анхаарах талаар ер нь бодож үзэж байгаа ийм зүйл байна уу гэсэн нэг ийм 3 асуултыг асууя.

Д.Дэмбэрэл: -Одоо та нар өөрсдөө төсөл санаачилж оруулж ирчихээд л, одоо өөрсдөө хариул. Я.Батсуурь, Бат-Эрдэнэ аварга та нар энд өөрсдөө санаачилж оруулж ирсэн шүү дээ. Та нар санаачилж оруулж ирчихээд, өөрсдөө асуугаад Балдан-Очир нь хариулаад ингээд байхаар чинь логик муутай болоод байна шүү дээ. Батсуурь гишүүн хариулъя.

Я.Батсуурь: -Энэ би хамгийн гол нь саналаа хэлэх гэсэн юм. 

Д.Дэмбэрэл: -Үгүй ээ, та одоо хариул. Төсөл санаачлагч шүү дээ.

Я.Батсуурь: -Өнөөдөр Монгол Улсад энэ уул уурхайгаас асар их хэмжээний ашиг орлого орж ирээд байгаа юм. Тэгээд энэ орлогыг одоо бид нар маш зөв зохистой ашиглахгүй бол улс орон маань хөгжихгүй. Хамгийн зөвөөр ашиглах арга нь болохоор эдийн засгаа аль болох олон төрөлтэй, тулгууртай, төрөлжүүлэх явдал байгаа. Энэ дээр ганцхан салбартай эдийн засаг руу явчих гээд байна. Тэгээд аль салбараа хөгжүүлэх гэхээр бидний энэ санаачилж байгаа монгол мал гэдгээр Монгол Улсын ирээдүйн хөгжлийн маш чухал салбар болоод байгаа юм. Өнөөдөр бид нар машин үйлдвэрлээд Япон, Солонгосыг гүйцэхгүй. Тэр мэдээжийн технологи үйлдвэрлээд Малайз, Сингапурыг гүйцэхгүй. Өргөн хэрэглээний бараа үйлдвэрлээд Хятадыг дийлэхгүй. Бидний одоо энэ дэлхийн хөдөлмөрийн хуваарь дээр ногдож байгаа ганц гарц маань оногдож байгаа хуваарь маань энэ мал аж ахуй болж таарч байгаа юм.

Энийг яагаад үндэслэл нь гэхээр зэрэг нэгдүгээрт, энэ бол дэлхийн хүн ам өсөөд байгаа, дээр нь бидний хажууд байгаа Хятад Улс асар их эрчимтэй хөгжөөд, ард түмэн иргэд нь одоо хятадынх нь бас нэг дэлхийн хөгжилтэй орнуудын дайтай иддэг уудаг цаг ойрхон ирчихээд байгаа юм. Тэр цагт одоо удахгүй энэ ойрын жилүүдэд дэлхийн хүнсний байгууллага, НҮБ-ын хүнс, хөдөө аж ахуйн байгууллагаас гаргасан таамаглалаар бол дэлхий дараагийн ээлжинд одоо эрчим хүчний хямралд орж байгаа, дараагийн ээлжинд хүнсний хямралд орноо гэж. Хажууд байгаа энэ том гүрэн одоо хүнсний хямралд хэрэгцээ асар их өндөр болох нь тодорхой болж байгаа юм. Тэр цагт бид нар монгол малаараа тэд нарыг тэжээх асар их орлого олох ийм сайхан боломж бидэнд ойрхон ирчихээд байгаа юм.

Нөгөөтэйгүүр, хоёрт нь дэлхийн энэ олон улсын хандлагыг харж байхад ерөөсөө орчин үеийн хиймэл хүнснээс бүгдээрээ татгалзаад, байгалийн цэвэр энэ экологийн хүнс рүү бүгдээрээ хошуураад байгаа. Тэр байгалийн цэвэр экологийн хүнс гэдэг нь манай монгол мал аж ахуй л гарцаагүй одоо хамгийн том эх үүсвэр нь болчихоод байгаа юм. Ийм хоёр үндэслэлээр бид одоо энэ төслийг санаачилсан юм байгаа юм. Тэгээд та нар минь эдгээрийг бодоод жаахан дэмжээд өгөөрэй. Тэгэхдээ энд нэг анхаарах зүйл байгаа юм. Би зориуд хэлчихье.

Бид сүүлийн үед ер нь улс төрчид, Засгийн газар, Их Хурал ерөөсөө асуудлыг нэг жаахан мөнгөөр зодож, энэ уул уурхайгаа жаахан орлогод жаахан цээдэж, бардаж ерөөсөө нэг шинэ баяны цээж өвчнөөр жаахан асуудалд хандах гээд, шийдэх гээд байх хандлага … Хэдхэн хоногийн өмнө утаагүй Улаанбаатарыг тэгж л байсан, мөнгөөр зодоод шийдчихье, ард түмэндээ ажил орлого бий болгож, ажил хийж амьдралыг нь дээшлүүлэхийн оронд ерөөсөө асуудлыг дандаа мөнгөөр зодож шийддэг нэг энэ хандлагаасаа жаахан бид нар татгалзах ёстой шүү. Монгол мал дээр ч гэсэн одоо тийм асуудал яригдаад эхэллээ. Энэ их мөнгөний бас хязгаартай, хяналттай хандах хэрэгтэй. Зах зээлийнх нь жамаар, тэр одоо малчдын орлогыг нэмэгдүүлэх замын, түүнээс одоо тэр мал эмнэлэг шинээр бааханыг барьж, сум болгонд хэдэн шинэ эмнэлэг барьж өгөөд үр дүнд ашигтай хүрэхгүй. Өнөөдрийн энэ тогтолцоо байгаа цагт бол хэн ч тийм мал эмнэлгээр үйлчлүүлэхгүй байгаа шүү дээ. Яагаад вэ гэхээр эрүүл мал, өвчтэй малын үнэ ижилхэн учраас хэн тэнд үйлчлүүлж байна шинэ эмнэлэгт хэн ч үйлчлүүлэхгүй.

Тэгэхээр жаахан энэ нэг асуудалд ханддаг, шийддэг арга барилаа бид нар жаахан өөрчлөхгүй бол Их Хурлын даргаа, асуудал болгон дээр ийм юм гарч ирээд байна шүү.  Бид хаашаа юм, коммунизм байгуулах гээд байгаа юм уу. Араб маягийн одоо нэг тэр нэг капитализм байгуулах гээд байгаа юм уу. Яг тэр рүү яваад байгаа шүү. Тэгээд орон сууцны асуудал түрүүн өнгөрсөн 7 хоногт тэгж орж ирсэн. Бат-Үүл гишүүн шүүмжлээд байсан. Энэ монгол мал дээр ч гэсэн тийм хандлага маш олон гарч ирж байгаа юм. Би энийг төслийн үед хэлж байсан, тусгагдаагүй байна лээ. Үүнийг би хэлэлцүүлгийн үед бас нэлээд санаа өөрчлөх саналтай байгаа.

Д.Дэмбэрэл: -Нээрээ тэр энэ том том төслүүд бид нар гаргаж байгаа. Зүгээр яахав нэг жилийн дотор арай хэрэгжчих биш байх л даа. Тэгээд тооцоо, ерөнхий тооцоогоо бол нээрээ сайн барих нь зөв шүү. Бас том дандаа мөнгөний хүчээр ирээдүйд хийгдэх зүйлүүд мөн л дөө. Бат-Үүл гишүүн. 

Ер нь одоо зохих ёсоороо Бат-Үүл гишүүн л асуулт тавьмаар байна. Цэнгэл гишүүн ч бас өргөн барьсан хүн л дээ одоо тэгээд. За Бат-Үүл гишүүн.

Э.Бат-Үүл: -Би нэг зүйлд ингээд сүүлийн үед Батсуурь гишүүний ярьдаг шиг том том тоотой төслүүд орж ирээд, би улам бүр биеэ хураагаад байгаа юм. Энэ нэг ийм аюултай байдаг гэнээ. Энэ номнууд нь ч байна л даа. Нийгмийг их том горьдлого тээж явсан төр өөрийнхөө липитим чанарыг хэрвээ тэр л бүтэхгүй бол тэгээд ерөөсөө тэр нийгмийн харилцаа, тэр нийгмийн дэглэм, тэр төр бол ерөөсөө тэр нийгэм шууд хаус руу явдаг гээд байгаа юм. Яагаад вэ гэвэл аягүй том том, одоо бид нар ингээд хэлнэ шүү дээ, одоо та нарыг алаад өгөх гэж байна бид нар. Тэр нь тэгээд нэг утаа манрах л юм бол ерөөсөө тэгээд тэр үндэстний асуудал тавигддаг гээд байна л даа. Тэгэхээр дараа нь бол тайлбарлаж болдоггүй гэнэ. Авдаг ч үгүй гэнэ. Яагаад вэ гэвэл төрийг тооцоотой шийдвэр гаргасан гэж хүмүүс заавал итгэсэн байдаг. Дараа нь тайлбарлаад нэмэр байдаггүй гэнээ.

Тэгээд ерөөсөө нийтээрээ учраа олохоо байдаг, ард түмэн төр хоёр бол. Одоо яагаад энийг хэлээд байна вэ гэхээр одоо миний мэдэж байгаагаар хоёр хөтөлбөр ороод ирэхэд одоо 20 их наядыг зарахаар хийчихсэн байж байгаа. 2 хөтөлбөр нийлээд л. Энэ бол одоо байж байгаа ДНБ-ний үнийг ДНБ-нээс бараг 3 дахин их хөрөнгийг Монгол Улсын ДНБ-нээс 3 дахин их хөрөнгийг 2 хөтөлбөр зарахаар оруулж ирээд байгаа юм. Тэгээд би асуух гэсэн юм. 1.7 их наядыг хаанаас олно гэж нэгдүгээрт тооцсон бэ гэдгийг би асуух гэсэн юм. Бид энийгээ ард түмэнд их зөв ойлгуулахгүй бол дараа нь тайлбарлаж чадахгүй шүү бид нар. Хүлээж авахгүй. Нөгөө талаас хөтөлбөрт нэг ийм юм байгаа юм. Яах аргагүй бас нэг цагаа олсон юм гарч ирээд байгаа юм. Тэр нь юу вэ гэхээр одоо ийм шүү дээ. Энэ малын тоо толгой ийм хурдцаар өсөх юм бол удахгүй малчид ч ярьж байгаа юм. Гадаадын зах зээл дээр л бүтээгдэхүүнээ гаргаж чадахгүй бол ерөөсөө дотоодод мал аж ахуй чинь сүйрэхэд бэлэн байгаа. Өөрөөр хэлбэл ямар ч үнэ цэнэгүй болох гэж байгаа.

Одоо жишээ нь 3 сая хүнтэй, 100 сая малтай суувал за тэгээд ерөөсөө бид нар тэгээд л тэр нь тэгээд гадагшаа зах зээл дээр гарахгүй бол тэгээд бид нар ерөөсөө бүр тэр мал аж ахуй нь улс орноо сүйрүүлэх гээд байгаа байхгүй юу. Мах ямар ч үнэ цэнэгүй болно. Арьс шир, малын бүтээгдэхүүн ямар ч үнэгүй болоод, сүйрэх аюулд орох гээд байгаа байхгүй юу. Тэгэхээр гадаадын зах зээл дээр гаргана гэдэг томъёоллоо яаж хийсэн бэ? Ямар төлөвлөгөө, зорилт тавьсан бэ? Энийгээ аягүй сайн хэлж өгөөч? Яаж бид нар, одоо ингэж байгаа юм. Би сонин юм ажиглалаа л даа. Тэр нь юу гэсэн чинь энэ гадны яг одоо энэ мал экспортолдог бизнес хийсэн хоёр, гурван хүн сая ирээд тэгээд одоо монголын малыг гадагш нь экспортлох тухай ярьж байхад Улаанбаатараар явж үзчихээд, дотоодын зах зээл дээр хэрэглээ чинь ийм стандарттай байх юм бол гадаадын зах зээл дээр гаргадаггүй юмаа гэж байгаа байхгүй юу. Өөрөөр хэлбэл дотроо хүчит шонхор, тоос шороо, бүр хамаг эрүүл ахуйн ямар шаардлагагүй ард иргэдээ хэрэглэж байгаа мөртлөө гадаадын зах зээл дээр тэнцэх бүтээгдэхүүн гаргана гэж байдаггүй. Энэ хоёрыг салгадаггүй гэнээ экспортын нөхцөл нь бол.

Тэгтэл одоо дотоодын зах зээл дээрх энэ мал аж ахуйн бүтээгдэхүүний стандартын хариуцлагыг чангатгах юм хэр орсон бэ. Нэн ялангуяа энэ одоо хүчин шонхортой байх юм бол манай махыг авахгүй юм байна л даа. Би энийг мэддэггүй байлаа. Сая хэлж байна яг мэргэжлийн улсууд нь. Авдаггүй шүү гэж байна. Хүчит шонхор шиг захтай байж байгаад малаа экспортолно …(минут дуусав)

Д.Дэмбэрэл: -Балдан-Очир гишүүн.

Д.Балдан-Очир: -Тэгэхээр монгол мал үндэсний хөтөлбөр бол 2021 он хүртэл хэрэгжинэ гэж тооцож байгаа. Тэгээд 2 үе шаттай. Нийтдээ бол бүх санхүүжилтийн эх үүсвэрээрээ 1.4 их наяд төгрөг төлөвлөсөн байгаа тооцсон. Энэ нийт эх үүсвэрийн 70 орчим хувь Монгол Улсын нэгдсэн төсвөөс санхүүжигдэнэ. 30 орчим хувь нь одоо хувийн сектор, аж ахуйн нэгж байгууллага хоршоод, зээл тусламжийн эх үүсвэрээс  санхүүжигдэнэ гэсэн ийм тооцоо хийсэн. Ер нь бол нөгөө голланд өвчнөөс зайлсхийж, энэ ард түмний хөрсөн дорхи баялаг ил гарч ирж хуримтлагдсан тэр орлогоос дараагийн тэр уурхай алга болоод, тэр ашигт малтмал дуусахгүй үргэлжлүүлж хэдэн үедээ л тэжээх энэ монголын уламжлалт мал аж ахуйг л энэ байгаа боломжин дээр нь тулгуурлаад л хөл дээр нь босгоё гэсэн тийм үзэл баримтлалыг барьсан.

Төсөвт бол 3 хувийн, өөрөөр хэлбэл төсөвлөгдөж байгаа хөрөнгө бол Монгол Улсын төсвийн 3 хувийг эзэлнэ. Энэ нь нөгөө ижил төстэй европын орнуудтай харьцуулахад дунд зэргийн хөгжилтэй орнуудтай харьцуулахад тэд нарын доод түвшинд нь хүрэхгүй байгаа. Одоо тэр Болгар, Унгар, Румын, Латив, Литви гээд энэ улсуудтай харьцуулж ОХУ-тай харьцуулахад төсвийнхөө 4-8 хувийг л энэ мал аж ахуйгаа байнга л тордож явдаг. Ийм байж байж улс орон маань тэнцвэртэй байдаг юм шиг байгаа юм. 

Бид махыг экспортлоход мал сүргийн эргэлтийг 2021 он хүртэл тооцож, сая энэ малын их хорогдол гарсан учраас дахиж тооцоогоо сайжруулсан. Тийм учраас одоо бол 2010 оны байдлаар манайх экспортод 15 мянган тонн мах гаргаж байгаа юм. 11 онд 18 мянга, тэгээд 12, 13, 14 гээд явахаараа 20 мянган тонноос ойрын үед 30 мянган тонн махыг экспортод өгөх юмаа гэсэн. Дотоодынхоо хэрэгцээндээ нэг жилдээ 7-8 сая богд шилжүүлсэн тийм махыг дотоодын хүнсэндээ хэрэглэнэ гэсэн ийм л сүргийн эргэлтийн тооцоо гарсан. Ер нь бол 45, 50 орчим сая мал хүрчихээд л, түүнээсээ 15-20 сая мал нь эдийн засгийнхаа эргэлтэнд ороод, оныхоо эцэст л 35 орчим сая мал үлддэг. Төлөөрөө эргээд л нөхөн сэргээд ингээд байх ийм сүргийн зохистой харьцааг бид нар тооцоог бол хийсэн.

Яг аль улс оронд энэ махыг түүхий эдийг зориулсан бэ гэхээр ерөөсөө дэлхийн мал эмнэлэг, амьтны тэр байгууллага бид нарыг шалгах юм байна лээ. Бид нарт тавьсан гол шаардлага юу вэ гэхээр та нар энэ орон нутагтаа энэ мал эмнэлэг, энэ үржлийн ажлыг олон улсын чанар, стандартын түвшинд хүргэвэл танайд одоо сертификат зөвшөөрлөө олгоно. Тэгэхдээ Монгол Улсын бүх 18 аймагт хавтгайруулж олгохгүй, тэр гоц халдварт өвчин намдсан, голомт байхгүй, тайван бүс гэсэн тэр бүс нутагт дэлхийн мал амьтны эрүүл мэндийн байгууллагын тусгай зөвшөөрөл сертификат өгөөд, олон улсын түвшинд зарлачихдаг юм байна.

Монгол Улсын баруун бүсийн аймгуудаас малын гаралтай, амьтны гаралтай ийм түүхий эдийг дэлхийн зах зээлд борлуулах зөвшөөрөл олгогдсон ийм чөлөөт коридор байгаагаар тэр рүү энэ том хэрэглэгч улс орнууд өөрсдөө тэдний зарласан тэр сертификат зөвшөөрлийг дагаж л орж ирдэг юм байна лээ. Тэгэхээр ерөөсөө бид энэ сум болгонд байгуулах гээд байгаа энэ нэгж чинь тариа туулга хийдэг биш үнэхээр мал аж ахуйг шинжлэх ухааны үндэстэй тордож, энэ дэлхийн стандартын түвшинд хүрэхийн тулд энэ мал аж ахуй үржлийн энэ нэгжийг л одоо дор тэгж бий болох гээд байгаагийн учир нь бол эцэстээ дэлхийн мал амьтны эрүүл мэндийн байгууллагын тавьсан шаардлага. 

Д.Дэмбэрэл: -Баярлалаа. Бат-Үүл тодруулаад асуучихъя.

Э.Бат-Үүл: -Тэгэхээр Балдан-Очир гишүүн ээ баярлалаа. Одоо надад нэг тооцоо өгөөч. Одоо бид нар 0.7 их наядыг энэ хөтөлбөрт зарцуулна. Жилдээ 15 сая толгой мал борлуулчихаж чадлаа гэж үзэхэд орж ирж байгаа орлого маань хэд болох вэ тэрийг л. Тэгэх юм бол наад хоёрын балансыг харж жаахан сэтгэл уужирч яримаар байна л даа.

Д.Дэмбэрэл: -Бадамжунай.

Т.Бадамжунай: -1.4 их наяд 10 жилийн хугацаанд байгаа юм. Нийт дүнгээрээ тэр тоо хавьцаа. Жил тутмын дундаж бол 13-50 тэрбумын дунджаар тухайн жилээрээ байгаа. 10 жилийн дундаж учраас нийт дүн бол нэлээн том байгаа. Олох боломж нь 6-8 их наяд гээд өөрөөр хэлбэл 5-6 дахин илүү гэсэн ийм харьцуулсан тооцоо. Энэ бас15 оноороо. Тэгэхээр зэрэг харьцаа бол тухайн жилдээ 50 орчим хувийн харьцаатай байх юм гэсэн ийм тооцоо байгаа. Ер нь гадаадад гаргаж байж энэ хөдөө аж ахуйн бэрхшээлийг давна гэдэгтэй 100 хувь санал нэг байгаа. Тэрний төлөө бүх юмаа ер нь базаж, хуулийнхаа гол концессоо тэр рүү хандуулаач. Махыг нь яаж гаргах вэ, арьсыг нь яаж гаргах вэ, ингэж байж л бүх юмны проблемыг шийдэх түлхүүр нь тэр гэж гол энэ хуулийн төслийн хөтөлбөрийн амин сүнс нь тэр байх.

Д.Дэмбэрэл: -Баярлалаа. Байнгын хорооныхоо дүгнэлт уншаад, дараа нь үг хэлэхдээ хэлээрэй Раш гишүүн. Гишүүд ээ, саяын болсон ярианаас үндэслээд нэг ийм тооцоо хийе. Төсвийн байнгын хорооны дарга Даваасүрэн оролцоод, Эдийн засгийн байнгын хорооны дарга Баярсайхан, энэ Байнгын хороодын мэргэжилтнүүд, Сангийн яамны мэргэжилтнүүдтэй хамтраад, энэ нээрээ сүүлийн үед гаргаж байгаа төслийн том том хөтөлбөрүүдийн санхүү, эдийн засгийн үндэслэлийг цөмийг нь тооцож гаргая. Энэ ер нь хичнээн төсөл арга хэмжээг бид гаргачихсан, тэр Батсуурь гишүүний хэлдэг зөв л дөө. Нөгөө үнийн өсөлтийг ялангуяа энэ уул уурхайн үнийн өсөлтийг харж байгаад цээж баян гэдэг шиг өөрийгөө дэлдээд, гоё гоё хөтөлбөр гаргаад байдаг, тэр эдийн засгийн баталгаа, үр дүн нь юу болж байна вэ гэдэг нь ямар ч тооцоогүй явж байгаа, тэр Сангийн яам санаа зовж байгаа нь зүйтэй. Энэ олон төсөл хөтөлбөрүүд чинь мэдэхгүй ээ гэх шахуу юм хэлж байгаа нь бол бас нэг талаараа нэг үндэс байна шүү. Бид нар ямар ч тооцоогүй тууж байна. 

Хоёр Байнгын хороон дээр нийлээд Сангийн яам мэргэжилтнүүд гаргаж өгөөрэй. Манай энэ Тамгын газрын мэргэжилтнүүд ороод, энэ хуулийн гарахаас өмнө энэ хөтөлбөрүүдийн тооцоог оруулж ирэхийг бүр үүрэг болгож байна. Ийм үүрэг авсан шүү. Хоёр байнгын хорооны дарга хяналт тавьж энийг зохион байгуул. 

Гишүүд хууль санаачлагчийн илтгэлээс асуулт асууж, хариулт авлаа. Байнгын хорооныхоо санал, дүгнэлтийг сонсоод, үг хэлэх гишүүн байвал үгээ хэлээд, ингээд явчихъя. 

Байнгын хорооны дүгнэлтийг УИХ-ын гишүүн Сэдванчиг танилцуулна. Сэдванчиг гишүүнийг индэрт урьж байна.

Ц.Сэдванчиг: -УИХ-ын дарга, эрхэм гишүүд ээ, 

УИХ-ын гишүүн Д.Балдан-Очир, П.Алтангэрэл нарын 31 гишүүн санаачлан боловсруулж, 2010 оны 4 дүгээр сарын 14-ний өдөр УИХ-д өргөн мэдүүлсэн Монгол мал үндэсний хөтөлбөр батлах тухай УИХ-ын тогтоолын төслийг хэлэлцэх эсэхийг тус Байнгын хорооны 2010 оны 4 дүгээр сарын 20-ны хуралдаанаар хэлэлцлээ.

Мал аж ахуйн салбарын цаашдын тогтвортой хөгжлийг хангах нэгэнт хэрэгжүүлж байгаа арга хэмжээг оновчтой болгон эрчимжүүлэх шаардлагыг харгалзан энэхүү тогтоолын төслийг боловсруулжээ.

УИХ-ын тогтоолын төслийг Байнгын хорооны хуралдаанаар хэлэлцүүлэх үед УИХ-ын гишүүн Ц.Сэдванчиг, Э.Бат-Үүл, Р.Раш, Г.Батхүү, Н.Ганбямба, Ц.Цэнгэл, Х.Баделхан, Ж.Энхбаяр, Д.Энхбат нар малын гаралтай бүтээгдэхүүнийг экспортлох бодитой нөхцөлийг бүрдүүлэх, малын тоо толгой өсч, бэлчээрийн даац хэтэрсэн, малын төрөл хоорондын зохистой харьцаа алдагдсан, чанар буурсан зэрэг хөтөлбөрт тусгагдсан эхний ээлжинд шийдвэрлэвэл зохих асуудлыг санхүүжүүлэх, малын эрүүл мэндийг хамгаалах, чанарыг сайжруулах талаар малчдын хариуцлагыг өндөржүүлэх, бэлчээрийн кадастрын асуудал эрхэлдэг төрийн алба бий болгох, бэлчээрийн даацын боломжид тулгуурлан малаа өсгөх, зуднаас малгүй болсон малчдыг бэлчээрийн даацтай нь уялдуулан малжуулах ажлыг энэ хөтөлбөртэй хамт хэрэгжүүлэх, мал аж ахуйн хөгжилд төрийн оролцоо заавал байх, төрөөс малчдын талаар баримтлах бодлоготой уялдуулах, малчдын хоршоог дэмжих, мал аж ахуйн салбарыг хөгжүүлэх асуудлыг Засгийн газрын үйл ажиллагааны тэргүүлэх 5 дахь чиглэл болгох, малын гаралтай бүтээгдэхүүнийг дэлхийн зах зээлд гаргах талаар хэтийн зорилттой байх зэрэг санал гаргалаа.

Эдгээр асуудлыг уг тогтоолын төслийн хэлэлцүүлгийн явцад онцлон анхаарах шаардлагатай гэж үзэв.

Тогтоолын төслийг хэлэлцэх эсэх асуудлаар санал хураалт явуулахад хуралдаанд оролцсон гишүүдийн олонхи нь төслийг УИХ-ын нэгдсэн хуралдаанаар хэлэлцүүлэхийг дэмжсэн болно.

УИХ-ын эрхэм гишүүд ээ,

Монгол мал үндэсний хөтөлбөр батлах тухай УИХ-ын тогтоолын төслийг хэлэлцэх эсэх талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: -Баярлалаа. Байнгын хорооны санал, дүгнэлтээс асуух асуулттай хүн байна уу? Сайхансамбуу гишүүнээр тасаллаа. Раш гишүүн асуултаа тавья. 

Р.Раш: -Би асуулт ч биш юмаа. Түрүүний асуулт хариултын үед гарч байсан зарим нэг зүйл дээр бас товчхон саналаа илэрхийлье гэж бодож байна. Ер нь малын нийгмийн ач холбогдлыг үнэлэх үнэлгээ бид нарт жаахан тааруухан болоод байгаа юм. Тэгээд энийг одоо хөтөлбөрт нэлээн тод томруунаар сайн гаргаж өгөх хэрэгтэй байгаа юм. Түрүүнд Байнгын хорооны хурал дээр би ярьсан. Дараагаар нь уншсан, бас л жаахан бүдэг байгаа. Энийг цаашид анхаараасай гэж. Энэ үүднээс бидэнд хүнсний бүтээгдэхүүн хэрэгтэй юу үнэхээр мах хэрэгтэй. Тэгээд бусад юм. Энэ үйлдвэрийг дэмжих түүхий эдээр хангаж байгаа энээ тэрээ гээд. Ер нь нэгэнт л яах ч аргагүй хэрэгцээтэй юм чинь тэр орлогоор нь бид нар зардлыг нь даахгүй ийм болохоороо зэрэг улс төр бол мал аж ахуй дээр зайлшгүй тодорхой хэмжээний дотаци өгөх ёстой гэдэг энэ зүйлийг бид нар цөмөөрөө ойлгох хэрэгтэй юм шиг байгаа юм. Нэгдүгээрт нь.

Хоёрдугаарт нь, малыг экспортлоод, тэгээд тэрнээс ер нь юу олдог юм бэ гэдэг ийм зүйл л дээ. Яг одоогийн юм бол ухаан нь би нийгмийн утгаар нь ярьж байна. Арай түрүүхэн үед Монголын бүх хүнсний дэлгүүрийн лангуур дээр байж байгаа тэр хүнсний барааны үнэ, энэ мал махан бүтээгдэхүүнийг гадагш нь борлуулсан үнэ хоёр үндсэндээ тэнцэж байсан юм байна лээ. Тэр үндсэн дээр хийж, бодож, энэ тооцоогоо нарийвчлахад нь хэрэг болоосой билээ гэж ингэж бодож байгаа юм. Малжуулах болон бусад юмнуудын талаар би түрүүн Байнгын хорооны хурал дээр саналаа хэлсэн.

Д.Дэмбэрэл: -Санал голдуу хэлчихлээ. Гантөмөр гишүүн.

Л.Гантөмөр: -Би Байнгын хорооноос нэгдүгээрт энэ хөтөлбөрийг боловсруулж гаргаж ирэхийн тулд яг тэр мал аж ахуй эрхэлж байгаа аж ахуй, хувь хүмүүс, холбогдох мэргэжилтнүүд, энэ салбарыг мэддэг хүмүүсийн хүрээнд хэр их зөвлөлдөх уулзалтууд хийсэн юм бэ гэж асуумаар байна л даа. Уншаад үзэхэд нөгөө зовлонгуудаа жагсаагаад биччихсэн, тэгээд байгаа бүх бэрхшээлүүдээ жагсааж бичээд, энийгээ одоо байгаагаар нь өөрчилъё гэсэн оролдлого хийх гэж байна уу даа гэж харагдаж байна.

Өнөөдөр эрүүл мэндийн салбар руу ямар ч их мөнгө хийгээд, зүгээр алга болохтой яг адилхан тийм дүр зураг байгаа байхгүй юу. Жишээлбэл, одоо уул уурхай болон бусад салбаруудын өсөлтийг буруушааж байгаа хүмүүс гарч байна л даа. Энэ нь өөрөө мал аж ахуйд садаа болж байгаа юм шигээр. Бид бол одоо 90 оны үед улсын нийт төсвийн орлого бол 100, 200 тэрбум төгрөг, 400, 500 тэрбум төгрөг байсан гэдгийг санах хэрэгтэй. Тэр үед байсан малын тоо өнөөдрийнхөөр 10 саяар л дутуу байгаа. Тэгэхээр мал аж ахуй маань 90 хэдэн онд өгч байсан төсөвт улсад задарч байх үедээ өгч байсан тэр мөнгө бол өнөөдөр яг хэвээрээ байгаа шүү. 

Тэгэхээр бодлогоо гаргаснаар хамгийн гол нь юу өөрчлөх юм бэ гэдгийг аягүй тодорхой гаргамаар байна. Жишээлбэл, Сангийн сайд тэр жил болгон төсвийн 3 хувийг мал аж ахуй руу чиглэсэн бодлогод өгнө гэдгийг баталж хэлэхэд хэцүү шүү дээ. Тэрийг бас та  нар ойлгох хэрэгтэй шүү дээ. Бүх салбар ийм мөнгө авъя л гэдэг. Хэдэн зуун тэрбум байхгүй юу. Тэгээд ийм мөнгийг чинь ингээд бүх салбарууддаа сайхан эвтэйхэн хуваагаад тавьчихаар улсын нэгдсэн төсвийн бодлого өөрөө гарахгүй ээ, гарахгүй. Тийм учраас миний тодруулах гээд байгаа зүйл бол нэгдүгээрт, хөдөө аж ахуйн бүтээгдэхүүн боловсруулах дээр хөрөнгө оруулалтын орчингий нь яаж сайжруулах тухай нэгдэх бодлого баймаар байна. Энийг одоо яаж тусгах юм?

Хоёрдахь нь хөдөө аж ахуйн бирж байгуулж ажилламаар байна. Энийг яаж тусгах юм. Гуравдахь нь мал эмнэлгийг төр, хувийн хэвшлийн хамтын ажиллагаан дээр хиймээр байна. Мал эмнэлгийг. Өнөөдөр бол хувийн хэвшил дээр мал эмнэлэг ажиллуулж байгаа хүмүүс байгаа. Ер нь бол хувийн хэвшил нь дандаа давуу байдал үүсгэнэ гэдгийг бүгдээрээ зөвшөөрч байгаа. Ямар ч сургууль соёл, дэлгүүр, худалдаа юу ч байсан хувьд очихоороо өнгөө засаад, зүсээ засаад л, аятайхан болоод явж байгаа шүү дээ. Орон сууцаа ч гэсэн хувийн болгочихоороо засаад л өнгөтэй болоод аятайхан орон байранд амьдарч байгаа биз дээ. Хүний гэрт бол хүн тийм айхтар засвар хийхгүй, айхтар гоё болгохгүй ээ. Одоо бол Концессийн хууль батлагдсан. Төр иргэн хоёр хамтарч ажиллах бүх боломжууд нээгдэж байгаа гэдгийг энд хэлмээр байна. Энийг одоо энэ хөтөлбөртөө тусгах боломж бий юу гэж.

Гуравдугаарт, ер нь энэ цаашдаа хээрээр бэлчээрийн мал аж ахуйг гараад яваад, өндөр үр ашигтай ажиллана гэсэн тооцоо судалгаа ер нь гарах юм уу? Би бол тэрэнд эргэлзээд байгаа юм л даа. Одоо аймгийн төв, сумын төвүүд дээр сүү байхгүй л байгаа шүү дээ. Аймгийн төв, сумын төвүүд дээр байгаа залуучууд одоо 100 толгой мал өвөлд нь тэжээгээд, хавар нь худалдах юм бол өнөөдрийнх шиг ингээд малын үнэ, махны үнэ 5 мянган төгрөгт хүрэхгүй л байхгүй юу даа. Тэр бол эрчимжсэн аж ахуй. Эрчимжсэн аж ахуйгүйгээр ер нь энэ дэлхийн улс орны мал аж ахуй явж байгаа юм уу.Бид нар бусад улс орноос онцлогтой мал аж ахуйтай гэдгийг бас санах хэрэгтэй л дээ. Тэгэхээр энэ хөтөлбөр өөрөө …(минут дуусав)

Д.Дэмбэрэл: -Гантөмөр гишүүн тодруулаад нэмээд асуучихъя.

Л.Гантөмөр: -Баярлалаа. Тэгээд би бол юу гэж харж байна вэ гэхээр хөтөлбөр гаргасан нь зөв өө, маш сайн хэлэлцүүлэг хийх хэрэгтэй. Хөтөлбөрийн үр дүнд өнөөдрийг хүртэл явж ирсэн мал аж ахуй чинь шинэ өнгө төрх рүү орох ёстой шүү гэдгийг л хэлмээр байна. Тэр нь бол эрчимжсэн аж ахуй, тэр нь бол мал аж ахуй, газар тариалангийн хосолсон аж ахуй руу явахгүй бол болохгүй ээ. Дээр нь мал аж ахуйгаас орж ирж байгаа татварын орлогыг бид нар тооцоолмоор байна. Сонсмоор байна. Татвар төлөхгүй аж ахуй руу зүгээр мөнгө цутгаад байж болох уу, үгүй юу гэдгийг бид нар бас ярих хэрэгтэй шүү дээ. Тэгвэл тэндээс татвар авдаг арга хэлбэр аж ахуйн нэгж байгууллага руу нь шилжүүлэх ёстой. Жишээлбэл, мянга, хоёр мянгаас дээш толгой малтай аж ахуй руу тэр хөнгөлөлтийг нь өгдөг, буцаагаад татварыг нь төлүүлдэг ийм байдал руу цаашаа явахгүй бол бид нар тэр сангийн аж ахуйгаа мөрөөдөж байгаа юм бол сангийн аж ахуйн хэмжээний тийм аж ахуйнууд хөдөө орон нутагт байгуулагдахыг л мөрөөдөх хэрэгтэй л гэж би бодож байгаа.

Д.Дэмбэрэл: -Баярлалаа. Байнгын хорооноос асууж байгаа шүү дээ. Сэдванчиг илтгэгч хариулна.

Ц.Сэдванчиг: -Би өөрийн боломжоороо хариулъя. Гантөмөр гишүүний хэлээд, яриад байгаа зүйл дотор бас бодолцмоор зүйлүүд бий. Энийг бас энэ төслийг боловсруулах явцад нэлээн яригдсан зүйлүүд. Тухайлбал энэ хөтөлбөрийг ямар хугацаанд ярилцаад, боловсруулаад, энэ хэмжээнд аваад ирэв гэж сонирхож байх шиг байна. Энэ хөтөлбөрийг уг нь бараг 2 жилийн өмнөөс ярьж эхэлсэн юм шиг байгаа юм. Энэ шинэ Их Хурал бүрэлдэж эхэлснээс хойш Балдан-Очир гишүүн ийм санаа хэлээд л, ер нь хэлэлцүүлж яриад явсан. Тэгээд нэлээн дэмжлэг аваад, жил хагасын өмнөөс нэлээн эрчимжээд, ингээд энэ хэмжээнд ирчихээд байгаа хөтөлбөрөө тэгээд энэ хугацаанд бол мэдээж энэ салбарын тэргүүний гэж байгаа эрдэмтэн, мэргэдийг оролцуулсан нэг бус удаа бид семинар зөвлөлгөөн хийж байсан. Энэ ажлын хэсэгт ч гэсэн энэ дэлхийн банкны шугамаар хүмүүс оролцож, судалгаа хийсэн байдаг юм байна лээ.

Ер нь бас нэлээн өргөн хүрээнд уг нь аваад ирчихсэн ийм хөтөлбөр байгаа юм. Тэгэхээр энэ мал аж ахуйгаа эрхэлж байгаа энэ арга хэлбэрийг бид өөрчлөхгүй бол болохгүй нь э гэдэг дээр ер нь Монгол хүн бүхэн ойлгоод байх шиг байгаа юм. Энэ бэлчээрийн хэлбэрээр, энэ тал, жалга дүүрсэн хот айл хэлбэрээр энэ аж ахуйг л авч явахгүй нь тодорхой болчихоод байгаа юм л даа. Тийм учраас одоо хоршооны хэлбэрт шилжүүлэх, бүлэг, хэсгээр нь зохион байгуулалтанд оруулах, ингэх юм бол төрөөс дэмжлэг үзүүлэх, ерөөсөө энэ мал аж ахуйг хөтөлж байгаа энэ аргыг өөрчилъё гэсэн санаа энэ дотор явж байгаа шүү дээ. Зөвхөн тоо толгой хөөхөө больё, энэ бэлчээрийнх нь асуудлыг шийдчихье, Бэлчээрийн тухай хуулийг хэрэгжүүлье, баталъя, ерөөсөө энэ малын түүхий эд үнэгүйдээд, энэ бэлтгэлийн тогтолцоо алдагдчихсан байна, мал аж ахуйн гаралтай түүхий эд бүтээгдэхүүн үнэгүйдээд байгаа нь энэ стандарт, бэлтгэлийн тогтолцоонд байна, чанарт байна гээд ингээд, ер нь бол таны хэлээд байгаа бүх санаанууд бол энэ хөтөлбөрт тогтсон байгаа. 

Тэгээд энэ хөтөлбөрт орсон ажлуудыг ажил болгохын тулд бид бас мэдээж сайн ярилцах ёстой байх. Хэрэгжүүлэх арга хэмжээний төлөвлөгөө гаргах ёстой юм уу, эсвэл ерөөсөө эндээс зайлшгүй хэрэгжүүлэхийг нь түүгээд хууль болгоод явах ёстой юм уу гэх мэтчилэнгийн ер нь бол еще боловсронгуй болгох бодолцмоор зүйлүүд бий гэж хэлмээр байна. Баярлалаа. 

Д.Дэмбэрэл: -Баярлалаа. Бат-Эрдэнэ гишүүн асууя.

Б.Бат-Эрдэнэ: -Баярлалаа. Тэгэхээр Байнгын хороон дээр юуны талаар ярьсан болов уу, үгүй болов уу. Өнөөдөр үнэхээр монголын мал аж ахуй хөгжих, ер нь оршиход тун хүнд байгаа шүү дээ. Энд бол уул уурхай, тэр тусмаа бодлогогүй, эмх замбараагүй хамгийн хоцрогдсон техник технологи ашигладаг, тэгээд химийн хортой бодис ашигладаг, энэ жижиг, том нийлсэн уул уурхай чинь малчин, мал хоёрыг үнэндээ шахаж байгаа шүү дээ. Энэ тал дээр ер нь ярилцсан зүйл байна уу. Ялангуяа УИХ-аар баталсан тэр Гол мөрний урсац бүрэлдэх их ойн сан бүхий газар ашигт малтмал хайх, ашиглахыг хориглох тухай хууль батлагдаж гараад өнөөдөр 2009 оны 12 сарын 15-наас хойш хэрэгжих ёстой. Одоо тав, зургаан сар өнгөрчихсөн. Энийг одоо хэрэгжүүлдэггүй, Засгийн газар хэрэгжүүлдэггүй, ямар нэгэн байдлаар хойш нь тавиад байдаг. 

Ийм юмыг энэ уул уурхайтай л цогцоор нь ярихгүй бол зөвхөн нэг чиглэлийн, нэг шугамаар харсан ийм хөтөлбөр бодлого гаргаад хэрэгжихэд их түвэгтэй шүү дээ. 

Д.Дэмбэрэл: -Сэдванчиг гишүүн.

Ц.Сэдванчиг: -Бат-Эрдэнэ гишүүний яриад байгаа асуудлууд их тодорхой, дэлгэрэнгүй хэлбэрээр Байнгын хороон дээр яригдаагүй ээ. Гэхдээ ер нь энэ мал аж ахуйн салбар, мал аж ахуйн гаралтай баялгийг эргэлтэнд оруулах юм бол маш түргэн хугацаанд эндээс орох орлогоо нэмэгдүүлэх боломж байна. Магадгүй тэр уул уурхайн баялаг, газар дорхи баялгийг эргэлтэнд оруулахаас илүү их боломж байна гэдгийг гишүүд яриад байгаа. Тэгэхээр байгаа баялгаа одоо яг нүдэнд үзэгдэж, гарт баригддаг энэ баялгаа бид эргэлтэнд оруулж чадахгүй, зөвхөн одоо нөгөө нэг нүдэнд харагдахгүй энэ баялаг руугаа шунаад байна, ерөөсөө энэ дээрээ анхааръя гэдэг дээр гишүүд нэлээн олон талаас нь ярьсан. 

Тэгэхээр энэ уул уурхайн зөвшөөрөл, ашиглалттай холбоотой асуудал бол энэ бэлчээртэй шууд холбогдоод ирнэ л дээ ер нь. Тэгэхээр энэ бэлчээрийн тухай хуулиа бид батлаад ингээд хэрэгжүүлээд явах юм бол тэр уул уурхайтай холбоотой асуудлыг давхар яриад явахаас өөр аргагүй ээ л гэж бодож байгаа. Тийм учраас энэ хөтөлбөрийг еще боловсронгуй болгоод, яг юугий нь хэрэгжүүлэх юм бэ эхний шатанд, хоёрдахь шатанд. Энэ бүхэн тодорхой болоод ингээд ирэх юм бол мэдээж энэ замбараагүй уул уурхайтай холбоотой асуудал ярихгүй ч гэсэн яримааргүй байгаа ч гэсэн одоо ингээд зайлшгүй ярих, хамтад нь шийдэх шаардлага гарна гэж ингэж бодож байгаа.

Д.Дэмбэрэл: -Баярлалаа. Сүхбаатар гишүүн асуултаа тавья.

Ж.Сүхбаатар: -Манай УИХ-ын 31 гишүүн санаачилсныг бодоход хөтөлбөрийн ач холбогдол, цар хүрээ бас яаж байгаа гэдэг нь мэдээж олон зүйл хэлэхээргүй ойлгогдож байна л даа. Үнэхээр санаа зовоож байгаа асуудал бол ер нь монголын мал аж ахуй цаашдаа 21 дүгээр зуунд яаж явах вэ гэдэг асуудал үнэхээр хурцаар тавигдаж байгаа. Тэр тусмаа одоо бэлчээрийн мал аж ахуй, нүүдлийн ийм мал аж ахуйн хэсэг маань гол мал аж ахуйн цөм байдаг. Тэгэхээр бодлогын хувьд монголын төр бас энийг тодорхой бодлого гаргаж явах ёстой. Тэгэхдээ манай хэд хэдэн гишүүд хөндөж байна л даа. Тэр яг яах аргагүй манай энэ хөтөлбөрийг санаачилсан нөхдүүд маань бас бодоосой гэж бодоод байгаа юм.

Бид нар төрийн оролцоо ер нь яг ямар түвшинд нь байх юм бэ? Монгол мал гээд тэгж байна, зарим нь өөлөх юм бол монголын малчин гэхгүй одоо заавал мал руу нь хандаад ноцолдоод байдаг, малчин гэдэг чинь өөрөө мал маллах арга ухаан, бүхэл бүтэн малаа аваад явах тэр гол хүн нь энэ малчин байгаа юм шүү дээ. Тэгээд энд ингээд танилцлаа л даа. Санхүүжилтийн, дандаа л малчид руугаа хандсан юм нь их бага юм. Малыг нь анхаарчихвал цаад утгаараа малчин маань дэмжигдээд явах юм байна гэж ингэж ойлгож болохоор харагдаад байгаа юм. Тэгээд энэ монгол мал дээр бас нэг юм анзаарах юм бол энэ хот суурин газрын ойролцоо байгаа энэ мал аж ахуйн салбар, цаана нүүдлийн бэлчээрийн хэлбэрээр явж байгаа энэ салбарын ялгаа заагийг бас тодотгож өгмөөр юм шиг байгаа юм.

Энэ дээр бодлогын бас жаахан ялгаа заавал хийж өгөх ёстой. Тэр ялангуяа бэлчээрийн буюу нүүдлийн мал аж ахуйн хэлбэрээр амьдарч байгаа тэнд хүмүүс маань амьдарч байгаа хүнд нөхцөлд амьдарч байгаа учраас саяны Раш гуайн хэлдгээр тодорхой хэмжээний тодорхой асуудлууд дээр, маш тодорхой асуудлууд дээр нь дотаци өгмөөр байна. Жишээ нь, мал эмнэлэг, үржлийн асуудал байна л даа. Мал эмнэлэг, үржлийн асуудал дээр яах аргагүй бид бас нэг жаахан дотаци өгч болох уу? Түүнээс одоо цаашаагаа энэ дотор олон зүйлүүд байна л даа. Ингээд яваад байхаар чинь ер нь бас энэ эргээд энэ чинь бид нар нийгмээ халамжилна гэсэн, одоо малаа халамжилна, бөөцийлнө, улсын салбар ингээд тэлээд өргөжөөд ингээд явах ийм байдал ажиглагдаж байна. Тэгээд ер нь цаашдаа энэ Атрын 3 дугаар аян гээд тэгж байна. Одоо энэ чинь монгол тариа, монгол гурил гэсэн маягийн л хөтөлбөр болчихоод байгаа шүү дээ. Ингээд цаашдаа зарим зарим монголынхоо гол юмыг гэвэл одоо энэ дотроос чинь салгаад тэгээд бас л нэг монгол юу ч гэдэг юм ингээд гарах юм шиг байгаа юм. 

Тэгээд Хүнс, хөдөө аж ахуйн яам сая атрын аянтай холбогдуулаад маш их хэл ам гарч байгаа шүү дээ. Одоо энүүгээр үзэх юм бол одоо хүнс, хөдөө аж ахуйн том бизнес хийдэг ийм газар л болж хувирах юм байна л даа. Энэ зөв үү, буруу юу? Энэ чинь бизнесийн төсөл хэрэгжүүлдэг, бизнес хийдэг хэдэн улсуудтай, тэгээд нийгмийн нэг тодорхой давхаргыг халамжилж байдаг, эсвэл тодорхой  улс төрчдийн сонгуулийнх нь бэлтгэл ажлыг нь хийж өгч байдаг ийм бол бас байж таарахгүй гээд, ер нь тэгээд хэлэхэд манай нэртэй яруу найрагчийн хэлсэн үг байдаг шүү дээ. Мал маллахаа марксизмаар заалгахгүй гэсэн тэр тусмаа мал маллахаа бол Монгол Улсын төрөөр бас заалгахгүй байх. Монгол Улсын төр гэдэг чинь түшмэлүүд шүү дээ. Тэгээд түшмэлүүд монгол мал, монгол малчны амьдралыг зааж өгнө гэж байхгүй, тэр тодорхой хүрээндээ тэр дэмжлэгээ маш тодорхой явцын хүрээндээ тодорхойлоод ингээд явахгүй бол монгол мал гэж байна, дараа нь тэгээд монгол юу байдаг юм ийм юмнууд хөтөлбөрүүдэд орж ирнэ. 

Тэгээд 31 гишүүн санаачилсан учраас батлагдаж таарах байх. Гэхдээ энэ санхүүжилтийн хэмжээ чинь үнэхээр анхаарал татаж байна шүү. Энэ чинь тэгээд татвар төлөгчдийн хөрөнгө мөнгө шүү дээ. Тэгэхээр энэ дээр яах аргагүй, бид бол монгол малаа эрүүлжүүлэх ёстой, гэхдээ л энэ чинь одоо хувийн өмч, төрийн хамгаалалтанд байна гээд Монгол Улс онцгой бодлого гаргасан байгаа, энийг ойлгож байгаа. 

Д.Дэмбэрэл: -Гишүүд ээ, энэ асуудлын ард нь өнөөдөр гарах нь зүйтэй байх аа. Цагаа сунгачих уу. Цаг сунгалаа. Сэдванчиг гишүүн Сүхбаатар гишүүний асуултанд хариулъя. Гишүүд орж ир, санал хураалттай.

Ц.Сэдванчиг: -Сүхбаатар гишүүнийг би ерөнхийдөө санал хэлчихлээ гэж ойлголоо. Ер нь бол таны ярьж байгаатай төстэй асуудлууд Байнгын хорооны хурал дээр нэлээн яригдсан. Тухайлбал Бат-Үүл гишүүн яг өөрийн чинь ярьж байгаа энэ асуудлыг нэлээн хурцаар хөндөж тавьсан байгаа. Ерөөсөө энэ хэн нэгэн хүний бизнес болоод хувирчих юм биш үү гэсэн санааг бас нэлээн хурцаар тавьж байсан л даа. Тэгэхээр бас яг тэр агуулгаар нэг тийш нь гуйвуулж бас тэгж ойлгож болохгүй л юм шиг байгаа юм л даа. Үнэхээр одоо тийм дутагдал байдаг бол би тэрийг юунаас болов, ямар шалтгаанаас гэдэг юм уу, ямар тийм боломжийг нь бид бүрдүүлээд өгчихөв гэдэг талаас нь харж, үнэхээр тийм дутагдал байдаг, байгаа бол тэрийг энэ хөтөлбөр дээр засаад, сайжруулаад явах ёстой л гэж ойлгож байгаа.

Ер нь энэ хөтөлбөрийн тухайд бол ач холбогдол талаас нь нэг их одоо олон юм яриад яахав дээ. Энэ бол хүн бүхэн ойлгож байгаа ийм л асуудал байгаа юм. Санхүүжилт талаас нь бас ярих юм бол байгаа. Түрүүн ч бас нэлээн тодорхой яригдсан учраас одоо би энэ дээр нэг их олон юм яриад яахав дээ.

Д.Дэмбэрэл: -Баярлалаа. Даваасүрэн гишүүн асуултаа тавья.

Ц.Даваасүрэн:  -Баярлалаа. Тэгэхээр энэ Их Хурал байгуулагдсанаас хойш малчдын талаар хоёр, гурван үнэхээр сонгуулийн үед яригдаад байсан хуулийн төслүүдийг санаачилж оруулсан байгаа юм. Тухайлбал одоо малын хулгайн гэмт хэрэгтэй тэмцэх тухай хууль, малчдын талаар төрөөс баримтлах бодлогын баримт бичиг бол үндсэндээ яг хөдөөгийн иргэдийн сум орон нутгийнхний яриад байдаг асуудлыг бүгдийг нь оруулсан. Энэ малчдын талаар төрөөс баримтлах бодлогын баримт бичиг дээр бидний бас нэг өмнөх хөтөлбөрүүдээс илүү ач холбогдол өгч оруулсан заалт гэх юм бол Монгол Улсын төсвийн жилийн орлогын нэг хувийг зарцуулж байна гэж ингэж санхүүгийн хувьд баталгаажуулж өгсөн. Хэрэгжих бас нэг нөхцөлийг хангаж байна гэж би ингэж ойлгоод байдаг юм л даа. Гэтэл одоо саяын хуулийн төсөл дээр хайхрамжгүй хандсан тийм хандлага Засгийн газрын зүгээс харагдсанд би харамсаж байна.

Энэ гишүүд санаачилсан юм, тооцоо судалгаагий нь өөрсдөө л хийгээ биз, ингэж хандаж болохгүй шүү дээ. Сүүлийн үед миний нэг энэ парламентын засаглалын хариуцлагын тогтолцоо сулраад байгаагийн нэг юм бол энэ цөөнхи олонхи нь холилдоод, нөгөө цөөнхийн хяналт гэж нэг юм байхгүй болчихоор энэ парламент гэдэг чинь нөгөө гүйцэтгэх чадвар, чадамжгүй болчихдог юм байна шүү ээ. Ерөөсөө ингээд л нэг Засгийн газрын гишүүн, Их Хурлын гишүүн хүн бол арай өөр үнэлэмжтэй, жирийн гишүүн бол өөр нэг үнэлэмжтэй, тэгээд Засгийн газрын гишүүд маань одоо гишүүдийн гаргасан хуулийн төслүүдийг ерөөсөө үл хайхардаг юм байна шүү дээ. Их Хурлын дарга маань ч гэсэн одоо бас анхаараарай. Бид нарын санаачилсан хуулиуд хэлэлцэгдэхгүй байгаа хуулиуд бол байгаа. Энэ байдал маань эргээд Засгийн газрын санаачилсан хууль, Их Хурлын гишүүний санаачилсан хууль, Ерөнхийлөгчийн санаачилсан хууль гэдэг нь одоо ингээд дэс дараалал, ангилалтай энэ нь түрүүн нь, энэ хойшоо тавигдах бололцоотой гэсэн ийм нэг байдал руу орсон байгаа бол энэ туйлын харамсалтай.

Өнөөдөр хөдөөгийн иргэд малчид бол биднээс шийдэж өгөөч гэсэн асуудлуудаа энэ хуулийн төслүүдээр дамжуулж тавьж байгаа. Тийм учраас би монгол мал хөтөлбөрийг бол зүгээр бид нар нэг телевиз экраны өмнө гараад өөрсдийгөө шоудах хөтөлбөр байгаасай гэж би бодохгүй байна. Санхүүгийнхээ хувьд ч тэр, бодлогын хувьд ч тэр, хэрэгжих баримт бичиг байгаасай. Бат-Үүл гишүүний хэлээд байгаатай би санал нэг байна. Одоо бид нар иргэдээ ингээд сайхан сайхан, гоё гоё зүйл яриад яваад байдаг, цаг хугацааны хувьд өнгөрсөн. Бид 90-ээд оноос хойш 20-иод жил боллоо шүү дээ. Одоо ард түмэн бол энэ ардчиллын амт шимтийг хүртэх цаг болсон. Бид нар өнөөдөр хариуцлагатай хандахгүй бол энэ амлалт чинь эргээд нэг өдөр Киргиз шиг байдал руу оруулж болзошгүй. 

Тийм учраас энэ монгол мал хөтөлбөрийг би Засгийн газрын гишүүдийг хариуцлагатай хандаасай гэж бодож байна. Нэг Засгийн газрын гишүүн нь юмаа авч орж ирээд байдаг. Нөгөөдүүл нь одоо санхүүгийн хувьд хэрэгжих бололцоотой юм уу, бололцоогүй юм уу гэдгийг нь ингээд харахгүй байгаад байж болохгүй ээ. Ер нь энэ хяналтын механизмаа одоо энэ парламентын цөөнх нь хэрэгжүүлж чадахгүй байгаа тохиолдолд бид нар энэ Байнгын хороод хяналтынхаа механизмыг хэрэгжүүлье. Холбогдох сайд нарынхаа ажлыг авч хэлэлцэж ярья. Тэгэхгүй бол энэ үнэхээр одоо энгийн иргэд сонсвол нээрээ бид нарыг, бид нарын энэ явж байгаа зурагтаа явах юм бол гайхна шүү дээ. Наадахыг чинь Их Хурлын гишүүн л санаачилсан юм байна лээ гээд ингээд хайхрамжгүй ханддаг хуулийн төсөлд. Тэгээд Их Хурал үнэлэмжгүй байдалд орж байгаа шиг бид нар өөрсдөөсөө болоод байна шүү дээ. Тэгээд чадамжгүй болж байна Их Хурал чинь өөрөө. Засгийн газрын гишүүн нь тэгээд сууж байна шүү дээ. 

Тийм учраас би энэ хуулийн төслийг хэлэлцэхэд санхүүгийн хувьд бололцоотой, хэрэгжүүлэх бололцоотой тэр зүйлүүдийг нь оруулж тавиасай гэж бодож байна. Тэрнээс биш зүгээр л ярьсан бүгдийг сайхан хамж авчираад, одоо нэг хуурах төдий баримт бичиг болчих…(минут дуусав)

Д.Дэмбэрэл: -Голдуу санал хэлэгдлээ. Сайхансамбуу гишүүн.

Ш.Сайхансамбуу: -Баярлалаа. Монгол мал хөтөлбөр гэж ийм хөтөлбөр боловсруулж оруулж ирж байгаа энэ асуудлыг гишүүний хувьд дэмжиж байгаа юм. Тэрэн дотор ялангуяа хөдөө орон нутгаас сонгогдсон гишүүний хувьд бүрэн дүүрэн дэмжиж байна. Ерөнхийдөө бас боловсруулсан төсөлтэй бас танилцаж үзлээ. Тэгээд миний хувьд бол асуугаад яагаад байх юм алга. Би бас саналаа хэлье гэж бодож байна. Би энэ хөтөлбөрийг Монгол Улсын мал эрүүлжих юм байна. Монгол Улс мал эрүүлжсэн энэ дээрээ үндэслэж гадагшаа мал, мах экспортлох юм байна. Дотооддоо чанартай мах, махан бүтээгдэхүүнээр дотоодынхоо хэрэгцээг сайн хангах юм байна гэж энэ л одоо замд хүрэх байх. Энэ төслийн гол зорилго нь гэж ингэж ойлгож байна. 

Дараагийн нэг асуудал яахав одоо ингээд хөтөлбөр хэрэгжээд, малаа эмчлээд эрүүлжүүлээд явдаг юм биз. Энэ дээр хоёр л асуудал байгаа юм. Нэгдүгээрт, малын энэ удам угсаар яаж сайжруулах юм бэ гэж? Төсөлд бол одоо 2020 он хүртэл гэж ингэж заасан байна. Хугацааны хувьд боломжтой юмаа гэж. Хоёрдугаарт, одоо энэ их малыг эрүүлжүүлж, урьдчилан сэргийлэх тарилга хийж, ингэж ийм сайн болгохын тулд дотоодын мал эмнэлгийн эмчилгээний энэ зориулалттай энэ эм тариаг одоо яаж хангах вэ, дандаа гаднаас үнэтэй эм тариа авчираад, энэ малыг эрүүлжүүлнэ гэх юм энэн шиг худлаа лоозон бол байхгүй ээ гэж. Одоо манайд ганцхан био комбинат гэж нэг үйлдвэр бий. Энийгээ өргөжүүлэх талаар энэ төсөлд сайн тусгаж өгмөөр байна. Яг нарийндаа бол яг энэн шиг ийм үйлдвэр дахиад нэг ийм үйлдвэр Монгол Улсад хэрэгтэй байгаа байхгүй юу. Мал өсч байгаатай холбогдуулж.

Дотооддоо энэ малынхаа эм тариаг үйлдвэрлэдэг ийм арга хэлбэр рүү шилжих зайлшгүй шаардлагатай. Энийг төсөлдөө анхааруулж суулгаж өгөөч ээ. Энэ дээр еще эргэж харж үзээч ээ гэсэн нэг ийм санал байна.

Хоёрдугаарт, эрүүл болсон малаа гадагш нь яаж гаргах вэ. Би бас түрүүн төсөл санаачилсан улсуудад хэлсэн. Тэр нөгөө биржээ байгуулаач ээ гэж. Түүхий эдийн бирж. Энийгээ одоо энэ юун дээр эргэж сайн үзмээр юм билээ. Арай дутуу дулимаг ийм байна гэж. Тэгээд энэ малыг эрүүлжүүлж, хөдөөний одоо малчид ганц тавьж байгаа нэг хүсэлт байгаа юм. Малын удам угсаар сайжруулмаар байна гэж. Тэгээд эцэг малыг яаж олон болгох вэ, яаж үржлийг нь, малын цус ойртсон ийм мал жижгэрсэн ингэж их ярьдаг юм байна лээ. Яг энэ тал дээр төсөл дээр бүр онцгой тусгах ямар асуудал байна, эргэж харж үзэх юм юу байна гэж. Ингээд шинжлэх ухааны байгууллагатайгаа, манай энэ төсөл яаж уялдаж байна. Тэр удам угсааг сайжруулахад тэр эрдэмтэд хийнэ шүү дээ. Тэрийг малчид хийхгүй, тэрийг одоо бид нар энэ төсөл хийхгүй. Тэрийг монголын мал аж ахуй, энэ олон жил бэлтгэгдсэн эрдэмтэд хийнэ. Тэгээд эрдэмтэдтэйгээ яаж энэ төсөлд уялдуулах юм. Тэгээд эрдэмтдийг яаж санхүүжүүлэх юм бэ? Энэ талаар одоо ямар зарчим энэ төсөлд тусгагдаж байна аа? Энэ дээрээ нэг эргэж харж үзээч ээ гэсэн ийм юу байна.

Би нэг минутаа авъя.

Д.Дэмбэрэл: -Сайхансамбуу гишүүн нэмээд.

Ш.Сайхансамбуу: -Тэгээд энэ төсөл санаачилж байгаа 31 гишүүн Их Хурал хөдөөгийн хөдөлмөрчид бол ерөөсөө одоо энийг үнэхээр Даваасүрэн сая хэллээ. Маш анхааралтай харж байгаа. Энийг одоо ёстой лоозон болгож өнгөрөөх юм бол ямар ч хэрэг байхгүй. Лоозон болгохгүйн тулд энийг яаж ажиллах вэ, ямар зохион байгуулалтанд орох юм бэ, энэ их том асуудал ярьж байна шүү дээ. Сая одоо Цагдаагийн байгууллагын хууль шиг ийм хөнгөн гоомой юм хийх юм бол хэрэг байхгүй яриад. Нөгөө Их Хурлын нэр хүнд малчдын дунд эрс унана энэнээс болж. Бид нар өөрсдөө сайн юм хийж, сайн хууль гаргаж, хэрэгжих юмыг сайн төлөвлөж оруулахгүй бол энэ лоозон болно шүү. Лоозон болгохгүйн тулд маш сайн энэ хуулин дээрээ ахиж сууж ажиллаж, ялангуяа тэр хөдөөгийн малчдаас тавиад байгаа саналыг л их сайн оруулбал үр  дүнд хүрэх болов уу гэж ингэж бодож байна. Баярлалаа.

Д.Дэмбэрэл: -Саналууд голдуу үг хэлчихлээ. Гишүүд Байнгын хорооны санал, дүгнэлтээс асуулт асууж, хариулт авч үг хэллээ. Үг хэлэх гишүүн байна уу? Баярцогт гишүүнээр тасалж байна. Бямбацогт гишүүн үгээ хэлье.

С.Бямбацогт: -Энэ Монгол мал хөтөлбөрийг санаачилсан 31 гишүүний нэг нь би байгаа юм. Үнэхээр Монгол Улсын мал аж ахуйн салбар малчид дэмжиж үг хэлэх ёстой байх аа. Нэлээн хүнд байдалтай байж байгаа. Үнэхээр орлого нь багасчихсан, хөдөө орон нутагт байгаль, цаг агаарын байдал хүнд, малчдын малын гаралтай түүхий эд, мал нь үнэгүй болчихсон. Энэ үед гарцаа байхгүй бид энэ монгол мал хөтөлбөрийг боловсруулж, батлуулж, мал аж ахуйн үйлдвэрлэлийн менежментийн баг тэнд малыг эрүүл байлгах, малын даатгалтай болгох, малыг бүртгэлтэй болгох, хадлан тэжээлээ зөв зохистой бэлтгэж ашиглах, малынхаа үүлдэр угсааг сайжруулах энэ талд нь тодорхой хэмжээгээр зайлшгүй бас төрийн зохицуулалт менежмент хэрэгтэй юм байна гэдэг үүднээсээ энэ хөтөлбөрийг боловсруулсан юм. 

Нөгөө талаас нь та бүхэн мэдэж байгаа. Атрын 3 дугаар аян гэж бид газар тариаланд урамшуулал олгосон. Үүнтэй адилхан мах, сүү, ноосонд, малын гаралтай түүхий эддээ тодорхой хэмжээгээр урамшуулал олгоод, саяны эрүүл, бүртгэлтэй энэ даатгалтай малынхаа түүхий эдийг үйлдвэрт худалдаж аваад боловсруулъя. Ингэх юм бол бид экспортлох боломж байна. Ингэх юм бол малын гаралтай түүхий эд маань тогтвортой үнэтэй болох нь. Түүнийг дагаад малчдын орлого маань нэмэгдэх нь, тогтвортой болох нь ээ гэдэг үндэслэлээр энэ төслийг боловсруулсан юм. Энэ төслийг 10 гаруй жил хэрэгжүүлэхэд 1.5 их наяд төгрөг гэж байгаа юм. Энийг өнөөдөр манай Сангийн сайд маань их мөнгө байна, одоо мэдэхгүй, Их Хурлын гишүүдийн санаачилсан энэ их мөнгө бүтэхгүй байх аа гэж сууж байх юм. Юу гэсэн үг вэ, би ойлгохгүй байна. Тэгсэн мөртлөө Засгийн газрын оруулж ирсэн 17 триллион их наяд утаагүй Улаанбаатар гэдэгт 17 их наяд төгрөг зарцуулахад болноо, бүтнээ гээд явж байгаа.

Одоо ингээд харъя энд Засгийн газрын гишүүд нь байхгүй. Өнөөдөр Монголын баялгийг гадныханд тогтвортой биш тааламжтай байдлын гэрээ байгуулаад өгөх гээд хөлөө хугалах гээд гүйгээд явчихдаг ерөөсөө. Оюу толгойгоо яасан билээ бид нар, Таван толгойг яах гэж байгаа билээ. Ийм юманд болохоор шоволзоод шоволзоод алга болдог ерөөсөө. Монголын баялгийг гадныханд яаж л үнэгүй өгчих вэ, зүгээр өгчих вэ гэхээрээ. Монголынх ард түмний, энэ 800 гаруй мянган иргэдийн амьдралыг яаж өөд нь татах вэ гэхээр гэдийгээд нэг 10 жилд 1.5 их наяд төгрөг зарцуулах, 10 жилд 17 триллион төгрөг зарцуулах энэ хоёр чинь ямархуу ялгаатай сонсогдож байна. Тэгээд 10 дахин их мөнгө гаргах болохоороо болноо бүтнээ гээд яваад байдаг. Засгийн газрын санаачилсан юм болохоороо.

Их Хурлын гишүүдийн санаачилсан 10 дахин бага мөнгийг болохоор болохгүй ээ гээд яваад байдаг. Ийм байдлаар асуудалд хандаж байгаад би гайхаж байна. Өнөөдөр нөгөө талаас нь бас энэ малчдыг, орлогыг тогтвортой болгоё, ажилгүй иргэдийг ажилтай болгоё гэдэг дээр бид 4 триллион төгрөг, 1.5 сая төгрөг гэхэд 4 триллион төгрөг өгөх ёстой болж байгаа юм. Тэгээд 4 триллион төгрөгнөөс 10 хувь нь 400 тэрбум төгрөг, 400 тэрбум төгрөг хөдөө орон нутагт үйлдвэрүүд байгуулъя, төслийг нь бэлэн болгочихъё. Тэр үйлдвэрүүдийн хувьцааг эзэмшүүлье, хувьцаа эзэмшсэн иргэд нь ажилтай больё. Тэгээд ажилтай байгаад үйлдвэр нь тэр аж ахуйн нэгж нь ашигтай ажиллах юм бол тэр ногдол ашгаа авах, тэр хөрөнгийг эзэн болог, энэ тал дээр Засгийн газар яагаад оруулж ирдэггүй юм бэ. Зүгээр бэлнээр 500 мянган төгрөг тараана гэж байгаа юм. Түүгээрээ инфляцийг өсгөх гээд байгаа юм. 

Өнөөдөр 5 мянган төгрөгний үнэтэй мах чинь 2 сарын дараа 15 мянга болчихсон байхыг үгүйсгэхгүй байгаа шүү, 10 мянга хүрчихсэн байхыг. Энд ямар бодлого яваад байгаа юм. Бэлнээр тэр 500 мянган төгрөг тараахын оронд тэр шаардлагатай үйлдвэрүүдийг бий болгоё, энэ мал аж ахуйн гаралтай түүхий эдээ боловсруулъя. Тэнд ажлын байраа бий болгоё, хөрөнгийн эзэн болгоё, хүмүүсээ ажилтай, орлоготой, цалинтай, өмчтэй болгоё гэдэг бодлого яагаад оруулж ирдэггүй юм бэ. Иймэрхүү байдлаар ажиллаад байхыг би ерөөсөө ойлгохгүй байгаа шүү. Энэ тал дээр одоо тэгэхээр зайлшгүй одоо гишүүд энд бас анхааралтай хандмаар байгаа юм. Засгийн газрын оруулж ирсэн юм болгоныг бид нар дэмжиж байдаг. Сүүлдээ Засгийн газрын гишүүн нь, Сангийн сайд нь мөнгө байхгүй ээ, энэ чинь бүтэхгүй шүү, та нар хэрэгжүүлнэ гэж хараарай, гонжийн жоо шүү гээд сууж байдаг. Ийм байдлаар яаж ажил хийдэг юм. Гадныханд баялгаа өгөх болохоор хөлөө хугалчих гээд гүйдэг ерөөсөө. Ийм байдлаар ажиллахгүй шүү гэдгийг Баярцогт сайд танд сануулж хэлье.

Д.Дэмбэрэл: -Гончигдорж гишүүн.

Р.Гончигдорж: -Би нэг жаахан суурь харилцаан дээр нь товчхон саналаа хэлье гэж бодож байна. 3 үндсэн зүйлээр арга байхгүй энэ бодлого тодорхойлж хэрэгжүүлэх зайлшгүй юм. Тэр нь бидэнд эх Монгол гүрнийхээ цөм нутагт нь үлдэж, хоцорч, голомтоо манаж үлдсэний монголын соёл уламжлал хадгалагдаж үлдсэний монголын эдийн засгийн гол суурь нь энэ дээр амьдарч ирсний гол зүйл бол мал аж ахуйтайгаа шууд холбоотой зүйл. Нөгөө талаас өнөөдөр бид нар өрсөлдөх чадварын тухай ярихад цэвэр хүнсний бүтээгдэхүүнтэй, цэвэр байгалийн түүхий эд бүтээгдэхүүнтэй байх энэ давуу талыгаа өөрчлөх чадвараар бий болгох, мөн нөгөө тал нь энэ маань олон иргэдийн ажлын байр, амьжиргааны эх гэсэн тэр үндсэн дээр. Дөрөвдүгээрт нь, өнөөдөр шинэчлэгдэж байгаа орчин, эрсдэл бүхий шинэ орчинд байгаль орчны ихээхэн хэмжээний өөрчлөлтөнд дасан зохицож, цаашаа уламжлалт байдлаа орчин үеийн технологитой хэрхэн холбох вэ, үүнтэй холбогдуулж дээр дурдсан нийтлэг түгээмэл үндэс байдлаа хэрхэн алдахгүй явах вэ гэдэг энэ асуудал бол үнэхээр мал аж ахуйн салбарт тавигдаж байгаа гол зүйл. Энэ дээр боловсруулж байгаа нь зөв зүйлээ.

Би өөр дараагийн асуудалдаа шилжье. Монгол Улсын Засгийн газар гэдэг бол эрх мэдлийг хуваарилах үндсэн зарчим бол Засгийн газар гэдэг бол боловсруулдаг, хэрэгжүүлдэг. УИХ бол баталдаг, хяналт тавьдаг. Би гишүүдийгээ санаачилж байгааг муулж байгаа юм биш. 31 гишүүн санаачилж, өнөөдөр санаачилчихаад та нар Засгийн газар энийг батлаагүй байхдаа та нар энийг хэрэгжүүлэх ёстой, дуулгавартай байх ёстой гэж загнахын оронд би загнах гэдэг томъёоллоор хэлж байна. УИХ энэ хэдэн үндсэн дээр Засгийн газар энэ монгол малын төлөө бодлого боловсруулаад оруулаад ирэх болов уу. Боловсруулаад оруулаад ир. Бид тэрнийг чинь батална, дараа нь Засгийн газар энийг хэрэгжүүлээдэх гэдэг энийг л засаглал хуваах зарчим гэдэг юм, энийг цөөнхгүй болчихоод хяналтгүй болоод байгаа биш энийг хяналт тэнцвэржүүлэх механизм гэдэг юм шүү. Би институтийн хувьд загнасан болохоос Баярцогт гэдэг хувь хүнийг загнажээ гэж бодоогүй. 

Ийм учраас эрхэм гишүүд ээ, би яагаад жишээлэх юм бол хөдөө орон нутгаас сонгогдсон шиг ийм санаачлалд ороогүй, би өөрийгөө хамгаалж байгаа юм биш. Олон хуулиуд дээр санаачилдаггүй, жинхэнэ улс төрийн харилцааны хууль бол Их Хурлаасаа санаачлагдаж, Их Хурлаасаа боловсрогдож, Их Хурлаараа батлагдаж, Их Хурлаараа хэрэгжих ёстой. Миний зарчим ийм. Би төрийн засгийн эрх мэдлийн үндсэн хуулийн хуваарилалтыг ингэж ойлгодог. Хяналт тэнцвэржүүлэлтийн механизм ингэж ойлгодог. …санаачлагыг би дэмжихгүйдээ биш дэмжиж байна. Энийг хэлэлцэх нь зүйтэй. Гэхдээ өнөөдөр бид ийм том бодлогыг ингэж боловсруулах үүргийг эрх мэдлийн хуваарь дээр авсан засаг нь боловсруулаад, Их Хурал нь батлаад, засаг нь хэрэгжүүлээд, Их Хурал нь хяналтаа тавьж явах л ёстой юм шүү. Ингэх юм бол өнөөдрийн гарсан өөрснөө санаачлаад, өөрснөөсөө асуугаад, өөрснөө санаачилчихаад өөрснөө санал дүгнэлт хийгээд ингээд байх чинь өнөөдөр механизм мөн үү, биш харагдаад байгаа байхгүй юу даа. Яагаад вэ гэвэл энд л байгаа юм. 

Тийм учраас санаачилсан гишүүдээ буруутгаж байгаа биш ер нь цаашдаа яг саяны асуудал дээр засаг, Их Хурлын гишүүдийн хооронд байраа сольсон цаг хугацааны хувьд байраа сольсон мэтгэлцээн яагаад гараад байна вэ гэвэл энэнээс болж байгаа юм шүү. Би энийг дэмжиж байна, энийг хэлэлцэх нь зүйтэй, энийг батлах нь зүйтэй. Энийг хэрэгжүүлэлтэн дээр нь Засгийн газартаа хяналт тавих нь зүйтэй. Гэхдээ өмнө нь гаргасан хөтөлбөрүүдтэй нь  уялдуулах хэрэгтэй. Түүнээс гадна энэ хөтөлбөр хуваарилалтын хэрэгжилтийн график, санхүүгийн тооцоогий нь үнэхээр түрүүний гаргасны дагуу ажлын хэсгүүд нарийвчилж гаргаж, нарийвчилж гаргах явцдаа арга байхгүй одоо Засгийн газартай хэрэгжүүлнэ. Өөр нэг тэнцвэрлэлтийн асуудал ийм асуудлыг тавихад өөр нэг тэнцвэрлэлт ийм байдаг юм шүү. УИХ энийг баталж гаргана, Засгийн газар хэрэгжүүл гэнэ. Үнэхээр Засгийн газар энийг хэрэгжүүлэх боломжгүй байна, тооцоо нь хэтэрхий их байна гэвэл Засгийн газар итгэл үзүүлэх асуудлаа УИХ-д тавьдаг юм. Итгэл үзүүлэх юм бол УИХ-ын баталсан хуулийг хамт хүчингүй болгодог. Итгэл үзүүлэхгүй бол чадах засгаар нь засгаа байгуулдаг. Ийм л зарчимтай юм. Ийм зарчмаараа бүгд хоорондоо…(минут дуусав)

Д.Дэмбэрэл: -Ганбямба гишүүн үгээ хэлье.

Н.Ганбямба: -Ерөнхийдөө санаачлагчдын зүгээс ч тэр, гишүүдийн зүгээс тэр, хөтөлбөрийнхөө хэрэгжилтэнд нь санаа зовсондоо асууж, ярьж хөөрч байгаа юм. Хамгийн гол нь Их Хурал, Засгийн газраас боловсруулсан төсөл дээр Засгийн газрын танхимаар хэлэлцээд, боловсрогдсон төсөл дээр л санаачлагч гишүүд ажилласан хэрэг шүү дээ. Тэгээд сайжруулах л ийм зорилгоор ажилласан юм байгаа юм. Яахав зүгээр санаачлах хандлага нь арай илүү түлхүү явж байгаа юм сүүлийн үед нэлээн харагдаж байгаа юм. Тийм учраас зарим гишүүд эмзэглэж байгаа нь аргагүй л байх. 

Хамгийн гол нь мал аж ахуйн салбараа бид нар шинэчилж, энд нэг реформын чанартай ийм өөрчлөлт хийе гэвэл яах аргагүй одоо энэ хөтөлбөрийг л хэрэгжүүлэх асуудал байгаа юм. Гэтэл гол гацаа бол санхүүжилт байна гэдэг дээр санаа зовж байна. Засгийн газар танхимаараа хэлэлцээд, нэгэнт л дэмжиж байна гэсэн саналаа хэлсэн болохоор энэ санхүүжилтийн тооцоог би Засгийн газрыг дэмжиж байна гэж ойлгож байгаа юм. Төлөөнөөс нь эсвэл Баярцогт сайд төлөөлөөд ингээд өөр хариулт өгөөд байна гэж бодохгүй байгаа шүү. Энэ Засгийн газрын танхимаар ороод өргөн барьчихсан болохоор би Баярцогт сайдын тэр хэлснээс өөр байр суурьтай байна гэж ойлгож байгаа Засгийн газар. Тийм учраас энэ хөтөлбөр нэгэнт одоо батлагдаад гарвал хэрэгжүүлэх үүрэг нь Засгийн газар дээр зайлшгүй Засгийн газар дээр оногдоно. Тэгээд хэлэлцэхийнхээ өмнө ямар сайндаа боловсруулахдаа хоёр тал хоёр талаасаа хамтарч боловсруулж байхав дээ.

Балдан-Очир гишүүнтэй энэ гишүүд чинь Засгийн газрын боловсруулсан санал хоёр чинь хоёр талаасаа нийлж байж энэ хөтөлбөр өргөн баригдсан гэж ойлгож байгаа шүү дээ. Тэгээд ер нь бол цаашдаа хөтөлбөрүүд, бодлогууд бол санаачлагчаасаа шалтгаалахгүйгээр санхүүжилтээ яг нэг л бодлогоор явуулж, ингэж ингэж хэрэгжинэ гэдгээ л тогтож байхгүй бол одоо сүүлдээ энэ санхүүжилт бол хаа хамаагүй л болох нь шиг байна л даа. Би Засгийн газрын мөрийн хөтөлбөр орж ирж байхад Баярцогт сайд аа, энэ 31 триллион төгрөг чинь хаанаас гарах юм бэ, 31 триллион төгрөг шаардсан 4 жилийн мөрийн хөтөлбөрийг анх батлуулсан сайдуудын маань нэг шүү дээ. Тэгээд асууж байсан юм. Тэгээд тодорхой хариулт авч чадаагүй юм. Тэгтэл одоо яг ингээд тэр энерцээрээ яваад л, ер нь хөтөлбөр батлагдана уу, батлагдахгүй юу тэр ер нь хэрэгжилт бол пад байхгүй гэсэн ийм байр сууриар явж болохгүй ээ. 

Тийм учраас батлагдахынхаа өмнө үнэхээр хэрэгжих боломжтой байна уу, санхүүжилт нь ямар хөтөлбөрөөр ямар эх үүсвэрээс гарах вэ гэдгээ хатуу тогтдог болохгүй бол нэг ийм жишиг тогтохгүй бол одоо сүүлийн үед нэг модны 3 үг болчихсон байгаа шүү дээ. Төдөн хувь нь төсвөөс, төдөн хувь нь гадаадын зээл тусламжаас. Төдөн хувь нь хувийн хэвшлээс ч гэж байх шиг. Нэг ийм 3 жижүүрийн үгийг одоо больё. Ерөөсөө точный тодорхой эх үүсвэрүүд заадаг. Иймэрхүү горимд шилжихгүй бол одоо Их Хурлын шийдвэр хэрэгжихгүй гэдэг шүүмжлэл бол хавтгай болчихож байгаа шүү дээ. 

Д.Дэмбэрэл: -Баярлалаа. Баярцогт.

С.Баярцогт: -Энэ хөтөлбөрийг Засгийн газрын хурлаар хуралдаад, зарчмын хувьд дэмжсэн байгаа. Би зориуд хэлье. Даваасүрэн гишүүн, Бямбацогт гишүүн, Ганбямба гишүүн нар миний асуултыг буруу ойлгосон байна. Энэ дээр мөнгөний дүнг тавихдаа төсвийн 3 хувь гэж байгаа. Төсвийн орлого, зарлага бол ойролцоогоор зөрөөтэй байгаа. Одоогийн байдлаар орж ирж байгаагаар бол төсвийн зарлага бол 3.2 их наяд байгаа. Ингээд үзэх юм бол жилдээ 96 тэрбум төгрөгийг гаргах ёстой гэдэг ийм хөтөлбөр батлахаар болж байгаа. 

Тийм учраас хөтөлбөр боловсруулсны дараагаар хэлэлцүүлгийн явцад бүх дүнгий нь нягтлах ёстой. Бид нар үнэхээр хөнжлийнхөө хэрээр хөлөө жийхгүй бол зорилтуудаа том тавиад явдаг, бодит байдал дээр хэрэгждэггүй ийм зүйл гардаг юм. Би төсвийн 3 хувь гэсэн энэ 2 дугаар заалтын 3 дугаар заалттай холбогдуулж хэлж байна. Та өөрөө энэ тогтоолын төслөө мэдэхгүй байгаа юм байна тэгвэл. Даваасүрэн гишүүн ээ, та тогтоолын төслийг нь өөрөө унш аа. Тогтоолын төслийн 2.3 дугаар заалт бол 3 хувь гэсэн заалт байгаа юм. Даваасүрэн гишүүн ээ, би тогтоолыг ярьж байна. Та тогтоолоо хар л даа өөрөө. Хүн рүү дайрахын тулд дайрах хэрэггүй ээ. Та байгаа юмаа уншаад яв. Гишүүдийн санаачилсан УИХ-ын тогтоолын 2 дугаар зүйлийн 3 дугаар хэсэгт төсвийн 3 хувь гэж байгаа. Тэр бол өнөөдрийн зарлагаараа тооцоод үзвэл 96 тэрбум төгрөг байгаа юм. 

Манай мал аж ахуй бол өмнөх социализмын үеийнхээсээ юугаараа өөрчлөгдсөн бэ гэхээр 100 хувь хувьд шилжсэн байгаа. Малын тоо толгой бол бараг 2 дахин өссөн байгаа. Одоо бол бид нар эрчимжүүлэх тухай л ярих ёстой. Эрчимжүүлэх энэ агуулга маань зах зээлтэйгээ уялдах ёстой. Тийм учраас хувийн болон төрийн оролцоотой мал эмнэлэг, үйлдвэрийн асуудал, үйлдвэрийг сайжруулах асуудлын хувьд төр даах ёстой юмаа даагаад, хувь даах ёстой юмаа даагаад, зах зээлийнхээ зарчмаар ажиллах ёстой гэсэн. Энэ ерөнхий зарчмаар нь дэмжиж байгаа юм. Тэгэхгүй УИХ-ын индэр ашиглаж худлаа мэдэгдэл хийх бол шаардлага байхгүй ээ. Даваасүрэн даргаа, та бол хүний үг сонсохгүйгээр хариулдаг шүү. Та хүний үг сонсдоггүй шүү. Зэрэгцэж сууж байгаад, би бол байгаа юмыг хар дээр цагаанаар бичсэн юмыг нь хэлж байна. Та энэ УИХ-ын тогтоолын төслөө үз. 

2.3 дугаар заалт нь бол төсвийн 3 хувь гэсэн байгаа. Тийм байхгүй ээ. Батлагдсан зүйлээрээ л явна. Хэрвээ энэ тогтоол ингээд батлагдах юм бол дараа жилийн төсөвт ДНБ-ний юм уу эсвэл төсвийн 3 хувь гэдгийг заагдсан бол тэрүүгээр явна шүү дээ. Одоо манайд тэр шинжлэх ухааны хуулин дээр та бол одоо энэ байгаа зүйл бол бид нар тогтоол хэлэлцэх тухай ярьж байгаа шүү дээ. Тэр тогтоолын биелэлт яг л байгаа зүйлээ хэлж байгаа. Та бол хавсралтан дээр байгаа тооцоо яриад байна. Энэ чинь бол тогтоол батална шүү дээ. Тогтоолын 2 дугаар зүйлийн 3-т нь яг ингээд хуваарий нь заачихсан байгаа байхгүй юу. Ийм бодитой зүйл ярих ёстой шүү дээ. Энэ батлагдаад, бид нар тогтоолын тухай л ярина дараа нь биелүүлэх тухай. Тэрнээс болоод хавсралтын тухай, тооцооны тухай ярихгүй шүү дээ. Тийм болохоор та ингэж индэр ашиглаж худлаа ярихаа болих хэрэгтэй. Би бол хариуцлагатай хэлж байна. Та бол тэгвэл энэ тогтоолоо ч уншаагүй байна шүү дээ таны ярьж байгаагаар бол. Тийм юм бол байхгүй ээ гэдгийг хэлмээр байна, хариуцлагатай хэлмээр байна. Баярлалаа.

Д.Дэмбэрэл: -Гишүүд үгээ хэллээ. Гишүүдээ санал хураалт явуулна. Гишүүдийг оруулъя. Санал хураалтын урд талд зарим хуулиудын эцсийн найруулгыг сонсоод орхиё.

Хөдөлмөрийн хөлсний доод хэмжээний тухай хуулийн эцсийн найруулгыг сонсъё. Энэ хууль дээр эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Хууль хүчингүй болсонд тооцох тухай хуулийн эцсийн найруулгыг сонсъё. Эцсийн найруулга дээр саналтай гишүүн байна уу? Алга байна. Эцсийн найруулгыг сонслоо. 

Хэдэн гишүүн байна. 30-аас доошгүй гишүүн байх ёстой шүү дээ. Оруул хэд байна? Харин санал хураах гээд байна. 

Монгол мал үндэсний хөтөлбөр батлах тухай УИХ-ын тогтоолын төслийг хэлэлцэх нь зүйтэй гэж Байнгын хороо үзсэн байна. Хэлэлцэх нь зүйтэй гэсэн саналаар санал хураалт явуулж байна. 

44 гишүүн санал хураалтанд оролцож, 35 гишүүн зөвшөөрч, 79.5 хувийн саналаар хэлэлцэх нь зүйтэй гэж үзлээ. 

Байгаль орчин, хүнс, хөдөө аж ахуйн байнгын хороонд анхны хэлэлцүүлэг хийхээр асуудлыг шилжүүлье.

Өнөөдрийн хуралдаан хэлэлцэх асуудлуудаа амжилттай хэлэлцлээ. Хуралдаан өндөрлөснийг мэдэгдье. Маргааш 10.00 цагаас чуулганы хуралдаан эхэлнэ.

Хуралдаан 18 цаг 41 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
Д.Энэбиш
